
ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 21, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᓇᑦᑎᖅ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᖁᓪᓗᒍ.  
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᓪᓛᒃᑯᑦ, ᓯᕗᓕᖅᑎ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑏᑦ. ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. 
ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑎ ᐅᖃᐅᓯᖏᑦ. ᐊᖓᔪᖅᑳᖅ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 095 - 2(2): ᓄᓇᕗᑦ - ᖦᕿᖑᑕᓕᖁᓯ ᕆᐅᐅᕿᐊ ᑕᑯᔭᒐᖃᕝᕕᒃᒥ 

ᑕᑯᒃᓴᐅᑎᑦᑎᓂᖅ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᕝᓴᖅ 
ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪᓗ ᓄᓇᕗᒻᒥᐅᓕᒫᓂᒃ ᖃᓄᐃᓕᖓᓂᕆᔭᖓᓂᒃ ᓴᓇᙳᐊᒐᓐᓂᒃ ᑕᑯᒃᓴᐅᑎᑦᑎᓂᕐᒥᒃ 
ᑕᐃᔭᐅᔪᖅ "ᓄᓇᕗᑦ: ᓴᓇᔭᐅᓂᑯᐃ ᐅᑭᐅᖅᑕᖅᑐᒥ." 
 
ᑕᑯᒃᓴᐅᑎᑦᑎᓂᖅ ᐃᓱᒪᒋᔭᐅᓚᐅᖅᑐ ᐊᑕᖐᓂᖅᓴᐅᓪᓗᓂ ᓄᓇᕗᑦ-ᓇᕿᐃ ᕆᓴᑐᓗᖑᓴᖁ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᑕᐅᓇᓱᐊᖅᑐᓄᑦ ᐱᖃᓯᐅᔾᔨᔪᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑲᓇᑕᒥᒃ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᑦ. 
ᐃᑲᔪᕐᓂᕆᔭᕗᓪᓕ ᐸᕐᓇᑕᐅᓇᓱᐊᖅᑐᒧᑦ ᑕᑯᒃᓴᐅᑎᑦᑎᓗᑕ ᓄᓇᕗᑦ ᐃᓕᖅᑯᓯᖓᓂᒃ ᐊᒻᒪᓗ ᐃᑦᑕᕐᓂᓴᖁᑎᖓᓂᒃ 
ᑕᒃᑯᓴᐅᑎᑕᐅᓗᓂ ᐱᖅᑯᓯᑐᖃᑦᑎᒍᑦ ᐊᒻᒪᓗ ᐃᓄᐃᑦ ᓴᓐᓇᖑᐊᒐᖏᑎᒍᑦ. 
 
ᓴᖅᑭᔮᖅᑎᑦᑎᓂᐅᔪᖅ ᑲᔪᓯᑦᑎᐊᖅᑐᓂᒃ, ᐊᕐᕌᒎᓐᓄᑦ ᒪᕐᕉᓐᓄᑦ ᐸᕐᓇᑕᐅᓂᖃᓚᐅᖅᑐᖅ ᑲᑐᔾᔭᐅᓂᒃᑯᑦ ᐱᓕᓗᕕᐊᑕ 
ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᐃᑦ ᐊᒻᒪᓗ ᑖᒃᑯᐊ ᖦᕿᖑᑕᓕᖁᓯ ᕆᐅᐅᕿᐊ 
ᑕᑯᔭᒐᖃᕝᕕᒃ ᐅᕙᓂ ᐳᖑᓗᕿᒪ, ᓚᖑᐅᐅᖑᖃᓱᒥᐅᕿᑎᑎᐅ, ᑕᑯᒃᓴᐅᑎᑦᑎᔪᑦ 50-ᓂᒃ ᓴᓇᙳᐊᖅᑕᐅᓂᑯᓂᒃ 
ᓄᓇᕗᑦ ᒐᕙᒪᒃᑯᑦ ᓄᐊᑎᖅᓯᒪᔭᖏᓐᓂᒃ.  
 
ᑕᑯᒃᓴᐅᑎᑦᑎᓂᖅ ᒪᑐᐃᓚᐅᖅᑐᓂ ᓄᕕᐱᕆ 26, 2004-ᒥ ᐊᒻᒪᓗ ᒪᑐᓗᓂ ᔮᓄᐊᓕ 30, 2005-ᒥ. 
ᒪᑐᐃᖓᑎᓪᓗᒍ, ᑕᑯᒃᓴᐅᑎᑦᑎᓂᖅ ᓇᒥᑐᐃᓐᓈᓗᒃ ᐱᕙᓪᓕᐊᔪᓕᕆᔭᐅᓂᐊᖅᑐᖅ ᐊᒻᒪᓗ ᒫᓂᑲᓴᖃᐃ 22,000 
ᐃᓄᐃᑦ ᑕᑯᔪᓐᓇᓚᐅᖅᑐᑦ ᐃᓄᐃᑦ ᐃᓕᖅᑯᓯᖓᓂᒃ. 
 
ᒫᓐᓇᐅᔪᕐᓕ, ᐅᖃᖃᑎᒌᒍᑕᐅᕙᓪᓕᐊᔪᑦ ᐳᓚᕋᕈᓐᓇᑐᐃᓐᓇᕆᐊᖃᕐᒪᖔᑕ ᐊᓯᖏᓐᓄᑦ ᓄᓇᓕᓐᓄᑦ ᐊᒥᐊᓕᒃᑲᓂ 
ᐊᒻᒪᓗ ᑕᕆᐅᑉ ᐊᑭᐊᓄᑦ ᕆᒥᑭᓕᔨᕿ –ᒧᑦ. 

ᓄᓇᕗᒻᒥᐅᓕᒫᑦ ᑲᑐᔾᔨᕗᑦ ᑲᔪᓯᑦᑎᐊᕐᓂᖓᓂᒃ ᑖᔅᓱᒥᖓ ᐸᕐᓇᑕᐅᓇᓱᐊᖅᑑᑉ, ᐊᒻᒪᓗ ᓂᕆᐅᑦᑎᐊᖅᐳᒍ 
ᐱᕕᒃᓴᖃᕝᕕᐅᓂᐊᖅᑐᓂᒃ ᓴᖅᑮᓯᑎᓪᓗᒍ ᑲᔪᓯᓂᕐᒥᒃ ᐅᓂᒃᑳᑎᓐᓂᒃ ᑐᓴᐅᒪᔭᐅᑎᑦᑎᓗᑕ ᓄᓇᕐᔪᐊᑎᒍᑦ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 096 - 2(2): ᓄᓇᓄᒻᒥ ᐃᒪᕐᒥ ᐃᖃᓗᒐᓱᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑎ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐃᖃᓗᓕᕆᓂᖅ ᐊᑐᐃᓐᓇᐅᑎᑦᑎᒻᒪᑦ ᐊᖏᔪᕐᔪᐊᕐᒥᒃ 
ᐃᑲᔫᑎᒋᔪᓐᓇᖅᑐᒥᒃ ᒪᑭᒪᐅᑎᖃᕋᓱᓐᓂᑎᓐᓄᑦ ᐃᒻᒥᒃᑯᑦ. ᐊᒥᓱᓂᓪᓗ ᐱᓇᓱᐊᒃᑲᓐᓂᕆᐊᖃᑦᑐᑕ, ᐊᒻᒪᓗ 
ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᐃᓚᖓ ᐱᒻᒪᕆᐅᓂᖅᐹᖑᔪᖅ ᐱᓕᕆᐊᖑᓇᓱᐊᖃᑦᑕᖅᑐᖅ, 
ᐃᓕᓐᓂᐊᑲᓐᓂᕐᓂᕐᒧᑦ, ᑲᒪᒋᔭᐅᕙᓪᓕᐊᒻᒪᑦ. 
 
ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᐃᑲᔪᖅᑐᖅᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᐊᑐᕈᓐᓇᖅᓯᒪᔪᑦ 
ᓄᓇᖃᖅᑳᖅᓯᒪᔪᓄᑦ ᐱᔪᓐᓇᕐᓂᕐᓄᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᑲᑐᔾᔨᖃᑎᒋᓂᕐᒧᑦ ᐱᓕᕆᐊᖑᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᓕᒻᒪᒃᓴᖅᐸᓪᓕᐊᓂᕐᒧᑦ ᑲᓇᑕᒥ ᐃᑲᔪᖅᑐᐃᓗᑎᒃ ᐊᕐᕌᒍᓄᑦ ᐱᖓᓱᓄᑦ 
ᐃᓕᓐᓂᐊᑲᓐᓂᕐᓂᕐᒧᑦ ᐸᕐᓇᐅᑎᒥ ᐃᒪᕕᒻᒥ ᐃᖃᓗᒐᓱᐊᕐᓂᕐᒧᑦ. ᑖᓐᓇ ᐱᓕᕆᐊᖑᓂᐊᖅᑐᖅ ᑐᓂᓯᓂᐊᖅᑐᖅ 
$5.8 ᒥᓕᐊᓐᓂᒃ ᐃᑲᓗᒐᓱᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᓄᓇᕗᒻᒧᑦ, $3.4 ᒥᓕᐊᓂ ᑖᒃᑯᓇᓐᖔᕐᓗᓂ HRSDC-
ᑯᓐᓂᑦ ᐊᒻᒪᓗ ᐃᓚᖓ ᐊᕕᒃᑕᐅᓗᓂ ᓄᓇᕗᑦ ᒐᕙᒪᒃᑯᓐᓂᑦ, ᐱᓕᕆᕕᒃᑯᑦ ᐊᒻᒪᓗ ᐊᓯᖏᑦ ᐃᑲᔪᖅᑐᐃᔪᑦ. 
 
ᑖᓐᓇ ᐃᓕᓐᓂᐊᑲᓐᓂᕐᓂᒧᑦ ᐸᕐᓇᒍᑎᐅᔪᖅ ᐊᑯᓂᒨᖓᔪᖅ ᐸᕐᓇᒍᑎᐅᔪᖅ ᐱᖃᓯᐅᔾᔨᔪᖅ ᐊᒥᓱᓂᒃ 
ᐃᓕᓐᓂᐊᖅᑕᐅᓂᐊᖅᑐᓂᒃ ᓲᕐᓗ ᒪᑯᓂᖓ ᖁᕝᕙᐹᓕᖅᑎᕆᓂᕐᒧᑦ ᐃᓕᓐᓂᐊᕐᕈᑎᓂᒃ ᐊᒻᒪᓗ ᐃᓕᓴᒍᑎᓂᒃ 
ᐃᖅᑲᓇᐃᔮᖃᕐᓂᕐᒧᑦ; ᐃᓕᓐᓂᐊᕐᓂᖅ ᐃᓯᕈᓐᓇᐅᑎᖃᕆᐊᓕᓐᓄᑦ ᐃᓕᓐᓂᐊᕐᕈᑎᓄᑦ; ᓇᓗᓇᐃᖅᑎᖅᓯᒪᓂᖅᓴᒃᑯᑦ 
ᓴᓇᓂᕐᒧᑦ ᓇᓗᓇᐃᒃᑯᑎᑖᕐᓂᖅ; ᐸᐃᑉᐹᑖᕈᑎᓄᑦ ᐃᓕᓐᓂᐊᕐᓂᖅ ᓯᕗᕙᓯᓐᓂᖅᓴᓄᑦ ᐃᖅᑲᓇᐃᔮᓄᑦ 
ᐃᖃᓗᒐᓱᓐᓂᕐᒥ; ᐊᒻᒪᓗ ᐃᒫᓂ ᐃᑲᔪᖃᑎᒌᓐᓂᕐᒧᑦ ᐃᑲᔪᖅᑐᐃᓂᒃ ᓄᑖᓄᑦ ᐃᖅᑲᓇᐃᔭᖅᑎᓄᑦ. 
 
ᑖᓐᓇ ᐃᓕᓐᓂᐊᑲᓐᓂᕐᓂᖅ ᐊᑐᐃᓐᓇᐅᑎᑕᐅᓂᐊᖅᑐᖅ ᐱᓕᕆᖃᑎᖃᕐᓂᒃᑯᑦ ᐋᖅᑭᒃᓱᐃᓯᒪᓗᑎᒃ ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᓂᐅᔭᐅᓛᓐᒥ ᐊᒻᒪᓗ ᓛᐸᑐᐊᒥ ᐊᒻᒪᓗ ᓄᓇᕗᑦ ᓯᓚᑦᑐᕐᓴᖅᕕᒃᑯᑦ. ᐊᔪᓐᓇᖏᑎᓪᓗᒍ, 
ᐃᓕᓐᓂᐊᑲᓐᓂᕐᓂᖅ ᓄᓇᕗᒻᒦᓂᐊᖅᑐᖅ ᐊᒻᒪᓗ ᐊᔪᓐᓇᖏᑉᐸᑦ ᓄᓇᓕᓐᓂ. 
 
ᑖᓐᓇ ᐃᓕᓐᓂᐊᕐᓂᖅ ᐅᓄᖅᓯᑎᑦᑎᓂᐊᖅᑐᖅ ᐱᔪᓐᓇᕐᓂᐅᔪᓂᒃ, ᐃᖅᑲᓇᐃᔭᕐᓂᕐᒥᒃ ᐊᒻᒪᓗ ᐱᖃᑕᐅᓂᖏᑦ 
ᐃᓄᐃᑦ ᓄᓇᕗᒻᒥ ᐃᑲᓗᒐᓗᐊᖅᑎᖏᓐᓄᑦ. ᐅᐱᒍᓱᒍᒪᓪᓗᖓ ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓂᒃ 
ᐊᒻᒪᓗ ᐊᓯᖏᑦ ᑎᒍᒥᐊᖅᑎᐅᔪᑦ ᐃᑲᔪᖅᑐᐃᓯᒪᔪᑦ ᑖᔅᓱᒥᖓ ᐃᓕᓐᓂᐊᕐᕋᔅᓴᒥᒃ. ᓂᕆᐅᑦᑎᐊᖅᐳᖓ ᑕᐃᑲᓂ 
ᐅᓪᓗᒥ ᑕᒪᒃᑯᐊ ᐃᒪᕕᒻᒥ ᐃᖃᓗᒐᓱᒃᑏᑦ ᐃᖃᓗᒃᑐᑦ 100 ᐳᓴᓐᑯᑦ ᐃᓄᖏᓐᓄᑦ ᓄᓇᕗᒻᒥ ᐊᒻᒪᓗ ᐅᓪᓗᒥ 
ᖃᓂᓪᓕᓂᖅᓴᐅᕗᒍᑦ ᑖᒃᓱᒧᖓ ᓱᓕᔪᓐᓇᐅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᑦ ᐅᖃᐅᓯᖏᑦ 097 - 2(2): ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᓇᓚᐅᒃᑖᖅᑕᐅᓯᒪᔪᑦ 

ᐊᑭᑐᔪᓄᑦ ᑮᓇᐅᔭᖅᑐᕈᑎᐊᑕ ᑕᓪᓕᒪᑦ ᐊᕐᕌᒍᓄᑦ ᐃᓱᓕᒃᕕᖃᖅᑐᑦ ᒫᑦᓯ 31, 2010 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᓈᒻᒪᑦᑎᐊᓕᖅᐸᑦ ᐅᓪᓗᒥ, ᓴᖅᑮᓂᐊᕐᕋᒪ ᑎᑎᖅᑲᓂᒃ, 
ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒍᑎᒥᒃ ᐊᑐᖅᑕᐅᓯᒪᔪᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ 
ᐊᑐᖅᑕᐅᓂᑯᑦ ᐸᕐᓇᒍᑎᓕᐅᖅᑎᓪᓗᒋᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ. 

ᑖᓐᓇᓕ ᐸᐃᑉᐹᖅ ᐊᑐᖅᑕᐅᓯᒪᔪᖅ ᑖᒃᑯᓇᙵᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᑕ ᑮᓇᐅᔭᓕᕆᔨᒃᑯᑦ 
ᐊᒻᒪᓗ ᑮᓇᐅᔭᖏᑕ ᑲᑎᒪᔨᕋᓛᖏᑦ ᑲᑎᒪᓂᖃᑦᑎᓪᓗᒋᑦ. 
 
ᐊᕐᕌᒍ ᓇᓗᓇᐃᒃᑯᑕᓕᒃ "2004/05" ᑲᑎᒪᔨᓄᑦ ᓈᒻᒪᒋᔭᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓯᒪᓪᓗᑎᒃ. 
 
ᐊᕐᕌᒍ "2005/06" ᓈᒻᒪᒋᔭᐅᒋᐊᖓᖅᓯᒪᔪᑦ ᑲᑎᒪᔨᓄᑦ ᐊᒻᒪᓗ ᑭᖑᓪᓕᖅᐹᒥ ᐊᑭᒃᓴᖏᓐᓂᒃ ᕿᓂᖅᑐᖃᑦᑐᖅ. 
 
ᑭᖑᓂᖏᒍᑦ ᐊᕐᕌᒍᐃᑦ ᐸᕐᓇᑎᕆᓂᑐᐃᓐᓇᐃᑦ ᑖᒃᑯᐊ ᑲᑎᒪᔩᑦ ᐊᒻᒪᓗ ᑲᑎᒪᔨᕌᓛᑦ ᐊᑐᖅᑕᖏᑦ 
ᐱᓕᕆᔾᔪᑎᐅᓪᓗᑎᒃ. ᑕᑯᔭᐅᔭᕆᐊᖃᖏᑦᑐᑦ ᓈᒻᒪᒋᔭᐅᓯᒪᔪᑦ ᐊᑭᑐᔪᓄᑦ ᐊᑐᖅᑕᐅᒍᒫᓐᓂᐊᖅᑐᖅ, ᑖᒃᑯᓇᙵᑦ 
ᑯᐊᐳᕇᓴᓐᑯᓐᓂᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᓐᓂᑦ, ᐊᓯᔾᔨᑐᐃᓐᓇᕆᐊᖃᒻᒪᑕ. 
 
ᑭᓯᐊᓂᓕ ᐊᑕᐅᓯᖅ ᐊᕐᕌᒍ ᓈᒻᒪᒋᔭᐅᓯᒪᔪᖅ ᑲᑎᒪᔨᓄᑦ. ᓈᒻᒪᑦᑎᐊᓕᖅᐸᑦ ᐅᓪᓗᒥ ᖃᖓᑭᐊᖅ, ᓴᖅᑮᓂᐊᖅᐳᖓ 
ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 252 - 2(2): ᐳᓚᕋᖅᑐᓕᕆᓂᖅ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓛᑦᓯᐊᖅ ᐱᓇᓱᐊᕈᓯᕐᒥᒃ ᓄᙳᐊᓯᐅᑦᓯᐊᑐᑦᓴᐅᓚᐅᕋᓗᐊᖅᐳᓯ. ᖃᐅᔨᒪᔪᖓ 
ᖃᐅᔨᓚᐅᕋᒃᑯ ᒥᓂᔅᑕᖓ ᐃᑯᒪᐅᓯᕆᔩᑦ ᐃᖅᑲᓇᐃᔭᓚᐅᕐᒪᑦ ᐱᓇᓱᐊᕈᓯᐅᑉ ᓄᙳᐊᓂ ᑎᑎᖅᑲᓯᐅᖅᓱᓂ ᑕᒪᓐᓇ 
ᖁᕕᐊᒋᔭᕋ ᑕᑯᒋᐊᖓ. 
 
ᐅᖃᖅᑎ, ᓂᑯᕕᑉᐳᖓ ᐅᓪᓗᒥ ᐅᖃᓯᕆᓗᒍ ᐊᑦᓱᐊᓘᖅᑐᒥᒃ ᐱᔪᓐᓇᖅᓯᑐᐃᓐᓇᕆᐊᖃᕐᓂᐊᓗᐊ ᐳᓚᕋᑦᑐᓕᕆᓂᐅᑉ 
ᓄᓇᕗᒻᒥ. ᐅᖃᖅᑎ, ᐳᓚᕋᑦᑐᓕᕆᓂᖅ ᐊᑲᐅᔪᐊᓗᒃ ᐊᒥᖅᑲᐅᑎᖃᕈᑎᒋᒋᐊᖓ ᐱᐅᓯᑐᖃᕐᒥᒃ, ᐱᐅᔪᖁᑎᓂᒃ, 
ᐱᐅᓯᕐᓂᓪᓗ ᑭᓇᒃᑯᑐᐃᓐᓇᕐᓂᒃ. ᐳᓚᕋᑦᑐᓕᕆᓂᖅ ᐊᑑᑎᖃᕐᒥᔪᖅ ᐆᒪᑎᑦᓯᒍᑐᐅᓗᓂ ᐱᐅᓯᑐᖃᕐᓂᒃ. 
 
ᐃᓄᐃᑦ ᓂᐅᕐᕈᒐᐃᒻᒪᑕ ᓄᓇᑦᑎᓐᓄᑦ, ᓂᕿᑐᐃᓐᓇᕐᓂᒃ ᓂᕆᕕᔾᔪᐊᓲᖑᔪᒍᑦ, ᑲᑕᔾᔭᖅᑐᖃᖅᓱᓂ ᕿᓚᔪᖃᖅᓱᓂᓗ, 
ᐊᒻᒪᓗ ᑕᐅᑐᑦᑎᓯᔪᖃᖅᓱᓂ ᐃᓪᓗᓕᔪᒥᒃ ᓱᓇᙳᐊᓂᕐᓂᓪᓗ. ᐅᖃᖅᑎ, ᐊᒥᖅᑲᐅᑎᒋᓲᕗᑦ ᑎᑎᖅᑐᒐᕗᑦ, 
ᓴᓇᙳᐊᒐᕗᑦ, ᐊᒥᐊᒐᕗᑦ, ᓴᓇᐅᒐᕗᓪᓗ ᑭᓇᓕᒫᒧᑦ ᐊᑑᑎᖃᕐᓂᐊᑎᓪᓗᒋᑦ ᐊᒻᒪᓗ ᐃᓘᓐᓇᑎᒃ ᐱᓲᖑᑦᓱᑎᒃ. 
 
ᐳᓚᕋᑦᑐᓕᕆᓂᖅ ᐱᕕᖃᖅᑎᑦᓯᒻᒥᔪᖅ ᐳᓚᕋᑏᑦ ᕿᒧᑦᓯᕈᑎᔪᓐᓴᕐᓗᒋᑦ. ᐅᖃᖅᑎ, ᐳᓚᕋᑦᑐᓕᕆᓂᖅ 
ᐱᕕᖃᖅᑎᑦᓯᔪᖅ ᐅᕙᑦᑎᓐᓂᒃ ᓴᓇᔪᓐᓇᑐᐃᓐᓇᕆᐊᖃᖅᓱᑎᒍ ᑕᐅᖅᓯᑕᖅᑐᑦ ᓱᓇᑦᓴᓕᐊᑦᓴᕗᑦ. ᑐᑭᓯᓇᓱᐊᕐᓗᒋᑦ 
ᐱᐅᓯᕗᑦ ᐱᐅᓯᑐᖃᕗᓪᓗ. 
 
ᐅᖃᖅᑎ, ᐅᖃᕈᓐᓇᖅᑐᖓ ᑕᐃᒃᑯᐊ ᐃᓚᖏᑦ ᓇᑦᓯᕐᓂᒃ ᓯᕐᓈᖅᑏᑦ ᓂᐅᕐᕈᓯᒪᔪᑦ ᓄᓇᕗᒻᒧᑦ ᐊᒥᖅᑳᖃᑎᒋᓯᒪᔭᕗᑦ 
ᐱᐅᓯᑦᑎᓐᓂᒃ ᓱᓇᓕᕆᖃᑦᑕᖅᓯᒪᓂᑦᑎᓐᓂᓪᓗ ᐃᓅᓯᑦᑎᓐᓂ, ᑐᑭᓯᕚᓪᓕᖅᓯᒪᕙᓪᓚᐃᔪᑦ 
ᑐᑭᓯᕚᓪᓕᓪᓚᕆᒋᐊᖃᕋᒥᒃ. ᑐᑭᓯᕚᓪᓕᖅᓯᒪᕙᓪᓚᐃᔪᑦ ᖃᓄᐃᑦᑕᕐᒪᖔᖅ ᐊᓃᕆᐊᑦᓴᖅ ᐃᒃᑮᓇᕐᓂᓕᒻᒥ 40-ᒥᒃ 
ᐊᓄᕆ 60-ᓄᖓᖃᑦᑕᖅᑎᓪᓗᒍ ᐃᖃᕐᕋᒥ ᓱᑲᓐᓂᖓ ᐅᖓᑖᓄᓪᓘᓐᓃᑦ ᐊᓐᓄᕌᖅᓯᒪᑦᓱᑎᒃ ᓯᐊᕐᕆᔮᖅᑐᖅᓯᐅᑎᓂᒃ  

ᐊᐳᑎᒃᑯᑦ ᓄᐃᓚᖃᕋᑎᒃ ᐊᒻᒪᓗ ᐆᒻᒪᑦᓯᐊᕆᙱᓕᖅᑐᒥᓂᐅᑐᐃᓐᓇᕆᐊᓖᑦ ᐊᑭᕋᖅᑐᕐᓗᑎᒃ ᑲᓇᑕᐅᑉ ᒐᕙᒪᖓᑕ 
ᓯᓚᑖᓂ. 
 
ᐅᖃᖅᑎ, ᐊᑦᓱᐊᓗᒃ ᐱᔪᓐᓇᖅᓯᑐᐃᓐᓇᕆᐊᓕᒃ ᐳᓚᕋᑦᑐᓕᕆᓂᖅ ᓄᓇᕗᒻᒥ. ᑕᑯᒥᓇᖅᑑᑎᐊᓗᓐᓂᒃ 
ᑐᓂᖅᑕᖁᑎᖃᖅᑐᒍᑦ ᓯᕗᓕᒥᓂᑦᑕ ᐃᓅᕕᒥᓂᖏᓐᓂᒃ, ᓄᓇᑦᓯᐊᕙᒃ, ᑕᓯᐊᐲᑦ ᑰᓪᓗ. ᐱᔪᓐᓇᖅᓯᒍᓐᓇᖅᑐᖅ 
ᓇᓕᖅᑭᑦᑐᒥᒃ ᐳᓚᕋᑦᑐᓕᕆᓂᖅ, ᑮᓇᐅᔭᓕᓐᓂᒃ ᐊᓯᕙᐅᔨᓃᑦ ᐃᖃᓪᓕᖃᑎᑦᓯᓃᓪᓗ, ᕿᒥᕐᕈᔭᖅᑐᕐᓃᓪᓗ. 
 
ᐅᖃᖅᑎ, ᐱᕕᖃᕐᓂᓐᓂ ᖁᕝᕙᖅᓴᐃᒍᒪᔪᖓ ᐃᓘᓐᓇᖏᓐᓂᒃ ᐃᓄᓐᓂᒃ ᑲᒪᖃᑕᖅᑐᓂᒃ ᐳᓚᕋᑦᑐᓕᕆᓂᕐᒥᒃ 
ᓄᓇᕗᒻᒥ, ᐅᖃᐅᓯᕆᔭᒃᑲ ᑕᐃᒃᑯᐊ ᓄᓇᓕᓐᓂ ᐱᕙᓪᓕᐊᑎᑦᓯᔩᑦ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᖏᑦ 
ᐃᓪᓗᐃᑦ ᐅᐸᒐᐃᑦ ᑕᑯᔭᒐᐃᑦ, ᐱᙳᐊᖅᑏᑦ, ᓴᓇᙳᐊᖅᑏᑦ ᐊᐅᒪᐅᔾᔨᔩᓪᓗ. 
 
ᐊᒥᓱᐊᓗᐃᑦ ᐋᕝᕕᐊᖅᑐᑦ ᓴᙵᑦᓯᒻᒪᑕ ᐳᓚᕋᑦᑐᓕᕆᓂᕐᒥᒃ ᐅᓪᓗᒥ. ᐊᒥᓱᑦ ᐊᕝᕕᐊᖅᑐᑦ ᐲᔭᕋᑦᓴᐃᑦ, ᑭᓯᐊᓂ 
ᐱᓕᕆᖃᑎᒌᑦᓯᐊᕐᓂᖏᒍᑦ ᐃᓘᓐᓇᑎᒃ ᒐᕙᒪᓕᕆᔩᑦ ᐱᔭᕆᐊᖃᓚᖓᔪᖅ ᐊᒻᒪᓗ ᐊᐱᖅᓱᖃᑦᑕᕐᓂᐊᖅᑐᖓ 
ᒥᓂᔅᑕᔅᑲᑕᒥᒃ ᑕᒪᑦᓱᒪ ᒥᑦᓵᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 253 - 2(2): ᐅᐱᒍᓱᓐᓃᖅ ᕗᕋᐅᓂᑲ ᓂᕐᓗᖓᔪᕐᒥᒃ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥᐅᐱᒋᓗᒍ ᕗᕋᐅᓂᑲ ᓂᕐᓗᖓᔪᖅ ᑲᖏᖅᓯᓂᕐᒥᐅᖅ 
ᑲᖏᖅᓯᓂᕐᒥᐅᖑᓯᒪᓕᖅᑐᖅ ᐊᑯᓂᒐᓛᒃ ᕿᑐᕐᖓᕇᑦ ᐅᐃᖓᓗ. ᑎᑎᖅᑐᒐᖅᓯᒪᒻᒪ ᑕᑯᔭᑦᓴᒥᒃ ᐅᖄᓚᐅᓯᕆᔨᒃᑯᑦ 
ᐅᖄᓚᐅᑎᓯᐅᑎᖏᓐᓂ ᐊᒻᒪᓗ ᖁᔭᓐᓇᒦᕈᒪᔭᒃᑲ ᐅᖄᓚᐅᓯᕆᔨᒃᑯᒥᐅᑦ ᓂᕈᐊᕐᓂᕐᒪᒍ. ᑎᑎᖅᑐᒐᖓ 
ᑕᑯᑦᓴᐅᓛᖅᑐᖅ ᐊᕐᕌᒍᐊᓂ 2005/06 ᐅᖄᓚᐅᑎᓯᐅᑎᓂ. ᐅᐱᒋᒧᒪᔭᕋ ᕗᕋᐅᓂᑲ. 
 
ᓯᕗᓪᓕᕐᒥ, ᐅᖃᕈᒪᔪᖓ ᒐᕙᒪᒃᑯᑦ ᐃᑲᔪᖅᑐᖃᑦᑕᑐᑦᓴᐅᒋᐊᖏᑦ ᓄᓇᕗᒻᒥ ᑎᑎᖅᑐᒐᖅᑎᓂᒃ. ᑕᐅᑐᑦᓱᒋᑦ 
ᐊᑭᓐᓇᐃᑦ ᐅᕙᓂ, ᐱᑕᖃᒃᑲᓐᓂᕆᐊᓕᒃ ᑎᑎᖅᑐᒐᕐᓂᒃ ᑕᑯᑦᓴᐅᑎᑕᓂᒃ ᐅᕙᓂ ᒪᓕᒐᓕᐅᕐᕕᒻᒥ, ᐊᕙᓂᓗ 
ᐃᓪᓗᐊᓂ. 
 
ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᕿᒡᒋᖅᑕᓕᖅᑐᒥᓂᐅᒻᒪᑦ ᖃᐃᒐᓛᖅᓱᓂᓗ ᐊᒻᒪᓗ ᑕᐃᒪᐃᒋᐊᖃᕋᓗᐊᕐᒥᔪᒍᑦ 
ᑎᑎᖅᑐᒐᖅᑕᒥᓂᕗᑦ ᓂᕈᐊᖅᑕᐅᑉᐸᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 254 - 2(2): ᐱᔭᕇᖅᓯᓂᖅ ᐃᒥᐊᓗᓐᓂᒃ ᐋᖓᔮᕐᓇᖅᑐᓂᓪᓗ 

ᓄᖅᑲᕋᓱᐊᕐᓂᕐᒥᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᓂᑯᕕᒋᐊᖅ ᐅᓪᓗᒥ ᐅᖃᐅᑎᓗᒋᑦ ᒪᓕᒐᓕᐅᖅᑏᑦ 
ᐱᔭᕇᑦᓯᐊᖅᑐᒥᓂᕐᒥᒃ ᐊᒥᐊᓗᓐᓄᑦ ᐋᖓᔮᕐᓇᖅᑐᓄᓪᓗ ᐱᓕᕆᐊᓂᒃ ᐅᖃᑦᑕᐅᓚᐅᖅᓯᒪᔪᓂᒃ ᒪᓕᒐᓕᐅᕐᕕᒻᒥ 
ᕕᐅᓪᓗᐊᓕ 28-ᒥ. 

ᖃᐅᔨᔭᐅᓯᒪᔪᖅ ᐊᒥᓱᐊᖅᑎᖅᓱᓂ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ ᐃᒥᐊᓗᓗᐊᖃᑦᑕᕐᓂᖅ 
ᐱᙳᐊᖑᙱᑦᑐᐊᓘᒋᐊᖓ ᓄᓇᓕᑦᑎᓐᓂ. ᖃᐅᔨᓐᓂᖏᒃᑲᓗᐊᕈᑦᑎᒍ, ᐃᒥᐊᓗᐃᑦ ᐃᓘᓐᓇᑎᓐᓂᒃ 
ᐊᑦᑐᐃᖃᑦᑕᖅᑐᖅ ᐅᕙᑦᑎᒍᓪᓗᐊᖅ, ᐅᕙᑦᑎᒍᓪᓗᐊᖑᙱᑦᑐᕐᓘᓐᓃᑦ. 
 
ᐱᓇᓱᐊᕈᓯᖅ ᓈᓚᐅᖅᑎᓐᓇᒍᑦ ᐅᖃᓕᒫᖏᓐᓇᐸᑦᑐᒍᑦ ᑐᓴᐃᓐᓇᐸᑦᑐᒍᓪᓗ ᐃᒥᐊᓗᒃ ᐱᔾᔪᑕᐅᑦᓱᓂ 
ᖁᕕᐊᓇᙱᑦᑐᓕᔪᖃᕐᓂᕆᐊᖓ ᐃᓄᒻᒥᒃ, ᐃᓚᒌᓂᒃ ᐊᒻᒪᓗ ᓄᓇᓕᓐᓂᒃ ᓇᒥᑐᐃᓐᓇᖅ ᓄᓇᕗᒻᒥ. ᒐᕙᒪᐃᑦ 
ᐊᔭᐅᖅᓯᒍᓐᓇᖏᒻᒪᑕ ᐃᓄᓐᓂᒃ ᐃᒥᐊᓗᓗᐊᖃᑦᑕᖁᔨᙱᓪᓗᑎᒃ. ᓇᒻᒥᓂᖅ ᐋᖅᑭᒋᐊᕆᐊᖃᕐᖓᑕ ᐊᒻᒪᓗ ᐃᒻᒥᓂᒃ 
ᐃᓱᒪᓕᐅᕐᓗᑎᒃ ᐃᓅᓯᕐᓂᒃ ᐋᖅᑭᒋᐊᖅᓯᓂᐊᕈᑎᒃ ᐊᒻᒪᓗ ᓯᕗᒧᐊᒍᑎᖃᕐᓗᑎᒃ ᐃᓅᓯᕐᒥᓂᒃ. ᒐᕙᒪᐃᑦ 
ᐃᑲᔪᕈᓐᓇᖅᑐᑦ ᑭᒃᑯᑐᐃᓐᓇᕐᓂᒃ ᐊᑐᐃᓐᓇᖃᖅᑎᑦᓯᓗᑎᒃ ᐃᒥᐊᓗᓗᐊᖅᐸᑦᑐᑦ ᐃᑲᔪᖅᑕᐅᒍᑎᑦᓴᖏᓐᓂᒃ 
ᓄᖅᑲᕋᓱᐊᕈᑎᑦᓴᓂᒃ ᐱᐅᓯᕚᓪᓕᖅᓯᒍᒪᔪᓄᑦ ᐃᓅᓯᖏᓐᓂᒃ. 
 
ᐅᖃᖅᑎ, ᕼᐊᒻᒪᒃᑯᖏᑦ ᐃᖃᓗᑦᑑᑦᑎᐊᕐᒥ ᐱᓕᕆᐊᖃᖅᓯᒪᔪᑦ ᐅᓪᓗᓂᒃ 28-ᓂᒃ ᐃᑲᔫᑎᒥᒃ ᓯᕗᓪᓕᖅᐹᖑᓯᒪᓪᓗᓂ 
ᓄᓇᕗᒻᒥ. ᖃᐅᔨᓴᕈᑎᐅᓯᓐᓈᖅᑐᓂ ᐱᓕᕆᐊᖅ ᐊᕐᓇᓄᑦ ᐊᒻᒪᓗ 12-ᓄᑦ ᐃᓚᐅᖃᑕᐅᔪᓄᑦ ᓇᒻᒥᓂᖅ 
ᐃᓱᒪᓕᐅᕈᑎᖃᖅᓯᒪᔪᓄᑦ ᐃᑲᔪᖅᑕᐅᒍᒪᓂᕐᒧᑦ. 
 
ᐅᖃᖅᑎ, ᓯᕙᑖᕐᕕᒻᒥ 19, 9 ᐊᕐᓇᐃᑦ ᐱᔭᕇᖃᑕᐅᓚᐅᖅᑐᑦ 28-ᓂᒃ ᐅᓪᓗᓂᒃ ᐃᑲᔫᑎᒥᒃ. ᒪᓕᒐᓕᐅᖅᑎᑦ 
ᐃᓇᑕᒃᑲ ᖁᕕᐊᒍᔾᔨᖃᑎᒋᒍᒪᓪᓗᒋᑦ ᐱᔭᕇᖃᑕᐅᔪᒥᓂᕐᓂᒃ. ᐅᖃᖅᑎ, ᐱᔭᕇᖃᑕᐅᓯᒪᔪᒧᑦ ᑎᑎᕋᕐᕕᐅᓚᐅᖅᑐᖓ 
ᒫᓐᓇᒫᒃ ᐅᖃᖅᑐᓂ ᐃᑲᔪᖅᑕᐅᔾᔪᑎ ᓄᑖᒥᒃ ᓯᕗᒧᒋᐊᕈᑎᒋᓯᒪᒻᒪᐅᒃ ᓴᙱᓂᖅᓴᐅᓕᖅᑐᓂ ᐊᒻᒪᓗ 
ᐃᒥᐊᓗᑦᓯᒪᖃᑦᑕᖏᓪᓗᓂ ᐃᓅᑦᓯᐊᕐᓂᖅᓴᐅᒍᑎᒋᓂᕋᖅᑐᓂᐅᒃ. 
 
ᐅᖃᖅᑎ, ᐃᑲᔪᖅᑕᐅᓗᑎᒃ ᐃᓚᒥᓄᑦ ᓄᓇᓕᓐᓄᓪᓗ, ᐊᖏᕈᑎᖃᖅᓯᒪᓂᖏᑦ ᐊᑲᐅᙱᓕᐅᕈᑎᒥᓂᒃ 
ᕿᒪᐃᒍᒪᓂᕐᒧᑦ ᐃᒥᐊᓗᒻᒥᒃ, ᑖᒃᑯᐊ 9 ᐊᕐᓇᐃᑦ ᐊᖅᑯᑎᖃᑦᓯᐊᕐᓂᖅᓴᐅᓂᐊᓕᖅᑐᑦ. 
 
ᐅᖃᖅᑎ, ᐊᔭᐅᖅᑐᕆᐊᖅᑕᒃᑲ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᐃᖃᑦᑕᖁᓪᓗᒋᑦ ᑕᐃᒪᐃᑦᑐᒃᑲᓐᓂᕐᓂᒃ ᐱᓕᕆᐊᓂᒃ 
ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 255 - 2(2): ᐃᓄᐃᑦ ᖃᐅᔨᒪᔭᑐᖃᖏᑦ ᐃᙱᐅᓰᑦ ᐱᓰᓪᓗ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔪᖓ ᐱᔾᔪᑎᖃᖅᑐᖓ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᐃᙱᐅᓯᕐᓂᒃ. ᑐᓴᖅᑕᐅᙱᓗᐊᖃᑦᑕᓕᕐᖓᑕ ᐊᒻᒪᓗ ᓴᖅᑭᖅᑎᒋᐊᒃᑲᓐᓂᕆᐊᓕᕗᑦ ᓄᓇᕐᔪᐊᒥᐅᓄᑦ 
ᐃᑲᔪᖅᓱᖅᑕᐅᒍᑎᒋᓂᐊᕋᑦᑎᒍ. 
 
ᐊᒥᓲᒻᒪᑕ ᐃᓄᐃᑦ ᓴᖅᑭᔮᖅᑎᑦᓯᒍᒪᕙᑦᑐᑦ ᐱᔪᓐᓇᕐᓂᕐᒥᓂᒃ ᐊᒻᒪᓗ ᐃᑲᔪᖅᑕᐅᒍᑎᒃ ᐊᐅᓪᓚᖃᑦᑕᕈᓐᓇᕐᓂᒃᑯᑦ 
ᐊᓯᖏᓐᓄᑦ ᓄᓇᓕᕐᔪᐊᓄᑦ, ᐊᒻᒪᓗ ᓄᓇᕐᔪᐊᒥᐅᓄᑦ ᐃᓕᓴᕆᔭᐅᓯᒪᓕᕈᑎᒃ, ᐱᒋᐊᒃᑲᓐᓂᕈᒪᒐᔭᕐᖓᑕ. 
 
ᑭᒃᑯᑐᐃᓐᓇᐃᑦ ᐃᓄᒃᑎᑐᑦ ᑖᓂᓯᕈᓐᓇᖅᑐᑦ, ᕿᓚᐅᔾᔭᕈᓐᓇᖅᑐᑦ, ᑲᑕᔾᔭᒍᓐᓇᖅᑐᑦ, ᐊᒻᒪᓗ ᑕᒪᒃᑯᐊ 
ᑕᑯᒥᓇᕈᑎᐅᔪᓐᓇᖅᑐᑎᒃ ᓄᓇᕗᒻᒧᑦ. ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᑎᑦᓯᒋᐊᓖᑦ 
ᓄᓇᕗᒻᒨᖃᑦᑕᕈᒪᔪᓄᑦ ᐊᒻᒪᓗ ᐃᑲᔪᖅᓱᕆᐊᕈᒪᖅᑲᐅᔭᒃᑲ ᑕᐃᒪᐃᑦᑐᓂᒃ ᐊᔭᐅᖅᑐᐃᒋᐊᖃᕋᑦᑕ; ᐃᓄᐃᑦ 
ᐱᔪᓐᓇᕐᓂᖃᐅᑦᓯᐊᕐᖓᑕ. ᐊᔾᔨᒌᙱᑦᑐᓂᒃ ᐱᔪᓐᓇᕐᓂᖃᐅᖅᑐᑦ ᐊᒻᒪᓗ ᓂᐅᕐᕈᑎᒋᒐᓱᐊᕆᐊᖃᕋᑦᑎᒍ. ᖁᔭᓐᓇᒦᒃ, 
ᐅᖃᖅᑎ. 

>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 256 - 2(2): ᐃᓄᐃᑦ ᕿᒻᒥᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᒥ, ᐅᐱᒍᓱᒃᑲᒪ ᐱᓇᓱᐊᕈᓯᐅᓚᐅᖅᑐᒥ 
ᓇᖏᖅᓯᔪᐃᓐᓇᐅᓚᐅᕋᑦᑕ ᐃᑲᔪᖅᓱᖅᑐᒋᑦ ᓇᑦᓯᓕᕆᓂᖅ ᐊᒻᒪᓗ ᒥᓂᔅᑕ ᐅᖃᓚᐅᖅᑐᓂ ᓯᕐᓈᖅᑏᑦ 
ᐊᑭᕋᖅᑐᐃᔪᔮᓚᐅᙱᓐᓂᖏᓐᓂᒃ, ᑭᓯᐊᓂᑦᑕᐅᖅ ᐊᓯᖏᓐᓂᒃ ᐅᖃᐅᓯᑦᓴᖃᕋᒪ. 
 
ᐃᓄᐃᑦ ᐃᓕᖅᑯᓯᖓᒍᑦ, ᒐᕙᒪᒃᑯᑦ ᐅᕝᕙᓗ ᐸᓖᓯᒃᑯᑦ ᓯᕗᓪᓕᖅᐹᒥ ᑕᒪᐅᙵᖃᑦᑕᓕᖅᑎᓪᓗᒋᑦ, 
ᕿᒻᒦᔭᖅᑕᐅᓚᐅᖅᓯᒪᒻᒪᑕ. ᐅᖃᖅᑎ, ᕿᒻᒦᑦ ᕿᒧᑦᓯᕈᑏᑦ ᐊᑐᖅᑕᐅᕙᓚᐅᖅᑐᑦ ᐊᖑᓇᓲᑕᐅᕙᑦᑐᑎᒃ, 
ᐃᖏᕐᕋᔾᔪᑕᐅᕙᑦᑐᑎᒃ ᓂᕐᔪᑎᖏᓐᓂᒃ ᓄᓇᓕᕋᓛᓄᑦ ᐅᐸᖃᑦᑕᖅᑐᑎᒃ ᐆᒪᔪᖅᑕᓕᓐᓄᑦ, ᐊᒻᒪᓗ 
ᐊᔾᔨᒌᖃᑦᑕᒪᐅᙱᒻᒪᑕ ᐊᐅᓪᓛᖅᓯᒪᕕᖏᑦ; ᐅᐱᕐᖔᒃᑯᑦ, ᐅᑭᐅᒃᑯᑦ, ᐊᐅᔭᒃᑯᑦ, ᑭᓯᐊᓂ, ᐅᖃᖅᑎ, ᕿᒻᒥᖏᑦ 
ᐃᓅᔾᔪᑎᑑᕙᓚᐅᕐᖓᑕ ᐊᒻᒪᓗ ᐃᓱᒫᓘᑎᖃᓗᐊᕆᐊᑐᒐᑎᒃ. 
 
ᑳᑦᑐᖃᓚᐅᕐᐸᓚᐅᕐᓯᒪᔫᒐᓗᐊᖅ ᑭᓯᐊᓂ ᕿᒻᒥᑎᓐᓄᑦ ᐱᔪᓐᓇᖅᑎᑕᐅᓚᐅᕐᓯᒪᔪᒍᑦ. ᐅᕙᑦᑎᓐᓂᒃ ᐃᑲᔪᖃᑦᑕᔪᔪᑦ. 
ᐊᒻᒪᓗ ᓇᐃᒍᓐᓇᖅᑐᑎᑦ ᐊᓪᓛᑦ ᓇᓂᓯᒍᓐᓇᖅᑐᑎᓪᓗ ᐊᓪᓗᓂᒃ, ᐊᐳᑎᐅᑉ ᐊᑖᓃᒃᑲᓗᐊᖅᑎᓪᓗᒋᑦ.  
 
ᑕᐃᔅᓱᒪᓂ ᑭᓱᖁᑎᖃᓗᐊᓚᐅᕐᓯᒪᙱᓇᑦᑕ ᑭᓯᐊᓂ ᐃᓛᓐᓂᒃᑯᑦ ᐃᕐᓯᓇᓚᐅᕐᐸᒃᑲᓗᐊᖅᑐᑎᒃ ᕿᒻᒦᑦ, 
ᓇᒻᒥᓂᖁᑎᓖᑦ ᑕᐃᒪᐃᑦᑑᒐᐃᒻᒪᑕ ᑭᓯᐊᓂ.  
 
ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐱᔭᕇᕈᒪᓪᓗᒍ ᐅᓂᒃᑳᕋ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᓂᒃᑳᓂ. 
ᐋᒑᖅᑐᖃᖅᑳ. ᐋᒡᒑᖅᑐᖃᙱᑦᑐᖅ. ᐊᑏ ᑲᔪᓯᒋᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒃᑲᓗ. ᐆᑦᑑᑎᖃᕈᓐᓇᖅᑐᖓ ᐃᓕᔅᓯᓐᓄᑦ. ᐊᒃᑲᒻᒪ 
ᐃᓚᖓᑦ, ᐃᓚᖏᑦ ᕿᒻᒥᖏᑦ ᐃᖅᓯᓇᖅᑐᐊᓘᓚᐅᕐᓯᒪᒻᒪᑕ ᐱᔾᔪᑎᒋᓪᓗᒍ ᕿᑐᕐᖓᖃᓚᐅᕐᓯᒪᙱᒻᒪᑦ 
ᐃᑲᔪᖅᑎᒋᓂᐊᖅᑕᒥᓂᒃ ᕿᒻᒥᖏᓐᓂᒃ ᐱᕈᖅᓴᐃᑎᓪᓗᒍ. ᕿᒻᒥᖏᑦ ᐃᓐᓇᕈᐊᑐᐊᕐᖓᑕ, ᐃᓚᖏᑦ 
ᐃᖅᓯᓇᖅᑐᐊᓘᖃᑦᑕᔪᔪᑦ ᑕᐃᒫᒃ ᐊᒃᑲᒐ ᐃᑲᔪᖃᑦᑕᓚᐅᕐᓯᒪᔭᕋ. ᐃᒫᒃ ᐃᑲᔪᖃᑦᑕᓚᐅᕐᓯᒪᔭᕋ 
ᐃᖅᓯᓇᕈᓐᓃᑎᑦᑎᒐᓱᐊᖅᑐᖓ ᐃᖅᓯᓇᖅᑐᖁᑎᖏᓐᓂᒃ, ᐊᒻᒪᓗ ᐅᓪᓛᒃᑯᑦ ᐃᑲᔪᕆᐊᖅᐸᑦᑐᒍ ᐊᐅᓪᓚᙳᓱᑦᑎᓪᓗᒍ.  
 
ᑕᐃᔅᓱᒪᓂ ᐸᓖᓯᒃᑯᑦ ᒐᕙᒪᒃᑯᓪᓗ, ᓄᓇᓕᓐᓅᖃᑦᑕᓕᕋᑖᖅᑎᓪᓗᒋᑦ, ᑕᒪᒃᑯᐊ ᑭᓯᐊᓂ 
ᐃᖏᕐᕋᔾᔪᑎᒋᕙᓚᐅᕐᓯᒪᒐᑦᑎᒍ. ᐅᕙᑦᑎᓐᓄᑦ ᑕᒪᓐᓇ ᐊᑦᑐᐃᓪᓚᕆᓚᐅᖅᓯᒪᔪᖅ ᕿᒻᒦᑦ ᑐᖁᕋᖅᑕᐅᒻᒪᑕ ᐊᒻᒪᓗ 
ᐊᑭᓕᖅᑕᐅᓇᑕ. ᓯᑭᑑᖅᑕᐅᖃᐅᓪᓛᔪᔫᒐᓗᐊᖅ ᑭᓯᐊᓂ ᐅᑭᐅᖅᑕᖅᑐᒨᓚᐅᕐᓯᒪᒻᒪᑕ ᑭᓯᐊᓂ 1960-ᖏᓐᓂ 1970-
ᖏᓐᓂᓪᓗ.  
 
ᒐᕙᒪᒃᑯᑦ ᐃᓄᓐᓂᒃ ᓄᓇᓕᓐᓄᑦ ᑲᑎᖁᔨᓕᕐᖓᑕ, ᐆᑦᑑᑎᖃᕈᓐᓇᕐᒥᔪᖓ, ᓂᕈᐊᖅᑕᐅᕕᒋᓯᒪᔭᕐᓂᒃ ᐃᓱᒫᓘᑕᐅᔪᖅ 
ᐅᓇ ᐊᐅᓪᓛᕆᐊᖃᕐᓂᕋᖅᑕᐅᓚᐅᕐᓯᒪᒐᑦᑕ ᑲᑎᒪᕕᐅᓂᐊᓕᖅᑐᒧᑦ ᓄᓇᓕᓐᓄᑦ ᐱᔾᔪᑎᒋᓪᓗᒍ 
ᐅᖃᐅᔾᔭᐅᓚᐅᕐᓯᒪᔪᒍᑦ ᓄᓇᑖᕆᐊᖃᓕᕋᑦᑕᒎᖅ ᓄᓇᓕᓐᓂᑦ ᐊᑕᐅᓯᕐᒥ.  

ᐅᐱᒋᓪᓚᕆᓚᐅᕐᓯᒪᔭᒃᑲ ᐊᑖᑕᒪ ᕿᒻᒥᖏᑦ ᐱᔾᔪᑎᒋᓪᓗᒍ ᓇᒻᒥᓂᖅᑖᕆᓂᐊᓚᐅᕐᓯᒪᒐᒃᑭᑦ. ᐃᓕᓐᓂᐊᕆᐊᖅᑕᖅᑯᖓ 
ᐃᓕᓐᓂᐊᕐᕕᒻᒥ ᐊᓂᑦᑕᖅᑯᖓ. ᕿᒻᒥᖅᑖᕆᕙᓪᓕᐊᙳᓱᓕᓚᐅᕐᓯᒪᒐᒃᑭᑦ ᕿᒻᒦᑦ ᓅᑦᑎᑕᐅᓂᐅᓴᓕᖅᑎᓪᓗᑕ 
ᓄᓇᓕᓐᓄᑦ ᐊᒻᒪᓗ ᕿᒻᒦᑦ ᑐᖁᕋᖅᑕᐅᔭᕆᐊᖃᓕᖅᑐᑎᒃ. ᐊᓯᐊᓂᒃ ᐃᖏᕐᕋᖃᑦᑕᕈᑎᔅᓴᒥᒃ ᑐᓂᓯᔭᐅᙱᑎᐊᖅᑐᑕ.  
 
ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᕿᒻᒦᑦ ᕿᒪᑦᑕᐅᑐᐃᓐᓇᕆᐊᖃᙱᒻᒪᑕ ᐃᓄᖃᙱᑦᑐᒧᑦ ᐱᔾᔪᑎᒋᓪᓗᒍ 
ᐃᖅᓯᓇᕐᓯᓂᐊᖅᑐᒋᔭᐅᖃᑦᑕᔪᒻᒪᑕ, ᐃᖅᓯᓇᕐᓯᒍᓐᓇᖅᑐᑎᓪᓗ ᐊᒪᕈᑎᑐᑦ.  
 
ᐊᒥᓱᑦ ᑕᐃᒃᑯᐊ ᑐᖁᕋᖅᑕᐅᔭᕆᐊᖃᓚᐅᕐᓯᒪᔪᑦ ᐊᒻᒪᓗ ᐊᑭᓕᖅᑕᐅᖏᑦᑎᐊᖅᑐᑕ ᑕᐃᒃᑯᓄᖓ. ᖃᒻᒪᐃᑦ ᑐᐲᓪᓗ 
ᕿᒪᑦᑕᐅᓚᐅᕐᓯᒪᔪᑦ ᑭᖑᕝᕕᖅᑕᐅᖏᑦᑎᐊᖅᑐᑎᒃ. ᐅᖃᐅᔾᔭᐅᑐᐃᓐᓇᓚᐅᕐᓯᒪᔪᒍᑦ ᓅᖁᔭᐅᓪᓗᑕ. ᑕᒪᓐᓇ 
ᐊᔅᓱᕈᓐᓇᕐᓯᑎᑦᑎᓚᐅᖅᑐᖅ ᐊᒥᓱᓄᑦ ᐃᓄᖁᑎᑦᑎᓐᓄᑦ. ᐅᖃᕆᐊᖃᖅᑐᒋᒐᒪ ᐃᓱᒪᒋᔭᕐᓂᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐹᓇᐸᔅ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 257 - 2(2): ᕘᑦᔅ ᐃᐊ ᖃᖓᑕᓲᒃᑯᑦ ᐱᔨᑦᑎᕋᐅᑎᖏᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᐊᒻᒪᓗ ᑕᕝᕙᐅᕗᑏᖅᐸᒃᑲ 
ᓂᕈᐊᖅᑕᐅᓯᒪᕕᓐᓃᑦᑐᑦ. 
 
ᐅᓪᓗᒥ ᓂᑯᕕᒍᑎᖃᖅᑐᖓ ᕗᔅᑎᐊᒃᑯᑦ ᖃᖓᑕᓲᓕᕆᔩᑦ ᐃᖏᕐᕋᓂᕆᖃᑦᑕᓂᐊᖅᑕᖏᑦ ᑕᖅᑭᕆᓂᐊᖅᑕᑎᓐᓂ 
ᓇᓂᓯᕕᖕᒧᑦ. ᑕᒪᓐᓇ ᐅᖃᐅᓯᐅᖃᑦᑕᖅᓯᒪᔪᖅ ᒪᓕᒐᓕᐅᕐᕕᖕᒥ ᐃᓱᒫᓘᑕᐅᓪᓗᓂ ᐋᓐᓂᐊᕐᕕᓕᐅᖃᑦᑕᖅᑐᑦ 
ᖃᖓᑕᓲᒃᑯᑦ ᐊᓇᕐᕕᖃᖃᑦᑕᖏᓐᓂᖏᑦ ᖃᖓᑕᔫᑦ, ᐊᓪᓛᑦ ᖃᖓᑕᔭᕆᐊᖃᖃᑦᑕᕐᒪᑕ 
ᖃᖓᑕᐄᒡᓗᓕᕆᔨᖅᔪᐊᒃᑯᑦᓛᒃᑯᑦ ᐃᑲᕐᕋᓂ ᓯᑕᒪᓂᒃ ᐊᕐᕕᓂᓕᓐᓄᑦ ᑎᑭᑦᓱᒍ. ᑕᒪᓐᓇ ᓈᖕᒪᖏᒻᒪᑦ. 
 
ᐅᓪᓗᒥᒧ, ᑐᓴᓚᐅᙱᓇᑦᑕ, ᐱᓗᐊᖅᑐᒥ ᐃᑉᐱᐊᔪᒻᒥᐅᑦ, ᖃᓄᐃᑦᑐᒥᒃ ᐱᔨᑦᓯᕋᖅᑕᐅᓂᐊᓕᖅᐱᑕ. ᑕᒪᓐᓇ 
ᐱᔾᔪᑎᒋᓪᓗᒍ, ᐊᒥᓱᓂᒃ ᐸᕐᓇᐅᑎᖃᕆᐊᖃᕋᑦᑕ. ᓈᖕᒪᒐᓂᓗ ᖃᖓᑕᓲᒃᑯᕕᕗᑦ ᒪᑐᔭᐅᓚᕐᓂᖓᓄᑦ ᓇᓂᓯᕕᒃ 
ᐅᔭᕋᕐᓂᐊᕐᕕᒃ, ᑭᓯᐊᓂᓕ ᐅᓪᓗᒥᒧᑦ, ᐅᖃᐅᑎᔭᐅᓚᐅᖅᓯᒪᙱᓇᑦᑕ ᖃᓄᐃᓕᖓᓂᐊᓕᕐᒪᖔᖅ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᔪᖓ ᐊᖓᔪᖅᑳᒧᑦ ᑕᒪᑦᓱᒥᖓ ᑲᒪᒋᔭᖃᖅᑐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ. ᓯᑕᒪᖓᓐᓄᑦ. ᐊᐱᖅᑯᑏᑦ 
ᐅᖃᐅᓯᒃᑯᑦ. ᐲᑯ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᐊᐱᖅᑯᑎᒧᑦ 308 - 2 (1): ᐃᓕᓐᓂᐊᑲᓐᓂᖅᑐᓄᑦ ᐃᓕᓐᓂᐊᕕᒡᔪᐊᕐᓂ ᐃᓕᓐᓂᐊᖅᑏᑦ 
ᑮᓇᐅᔭᖅᑖᕆᕙᒃᑕᖏᑦ 

 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒃᓴᖃᕋᒪ ᐊᐱᖅᑯᑎᐅᓚᐅᖅᑐᖅ ᐅᖃᐅᓯᒃᑯᑦ ᓕᕙᐃ 
ᐹᓇᐸᔅᒧᑦ ᒫᑦᓯ 17, 2005. 

ᑭᐅᓂᐊᖅᑕᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᓚᐅᖅᑕᖓ, ᑕᒪᑦᓱᒥᖓ ᑐᓴᕈᑎᒥᒃ ᑐᓴᖅᑎᑦᓯᒋᐊᒃᓴᖅ ᖁᕕᐊᓇᖅᑐᖅ, 
ᐊᒻᒪᓗ ᐅᖃᖅᑎᑦᓯᐄᓚᒋᐊᕈᑎᑦ ᑐᓴᕋᑦᓴᒃᓯᐊᕙᒃ ᑭᒡᒍᓯᖅ. 
 
ᓄᓇᕗᒻᒥᐅᑦ ᖃᑦᓯᑲᓪᓚᐃᑦ ᐃᑲᔪᖅᑕᐅᔪᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑎᒍᑦ (FANS) ᐃᓕᓐᓂᐊᖅᑕᒥᓂᒃ 
ᐱᐊᓂᒐᓱᐊᖅᑎᓪᓗᒋᑦ ᐃᓕᓴᕆᔭᐅᔾᔪᑎᑖᕐᓂᕐᒧᑦ ᐃᓕᓐᓂᐊᖅᑐᑦ, ᓲᕐᓗ ᐃᓕᓴᕆᔭᐅᔾᔪᑏᑦ ᐊᔪᙱᑐᕐᔪᐊᖑᓂᕐᒧᑦ 
ᒫᔅᑖᔅ ᐊᒻᒪᓗ ᑖᒃᑕᐅᓂᕐᒥᒃ ᐱᓇᓱᐊᖅᑐᑦ 2003/04 ᓯᑕᒪᐅᔪᖅᑑᓚᐅᖅᑐᑦ; ᑕᓪᓕᒪᑦ ᒫᔅᑕᔅᑖᕋᓱᐊᖅᑐᑦ ᐊᒻᒪᓗ 
ᐱᖓᓱᑦ ᑖᒃᑕᕈᕋᓱᐊᖅᑐᑦ. 
 
2004/05 ᓈᓴᖅᑕᐅᓯᒪᓂᖏᑎᒍᑦ 14, ᐅᖃᖅᑎ 14 ᐃᓕᓐᓂᐊᖅᑏᑦ ᒫᔅᑕᐅᓂᕐᒧᑦ ᐃᓕᓴᕆᔭᐅᔾᔪᑎᑖᕋᓱᐊᖅᑐᑦ 
ᐊᒻᒪᓗ ᐊᒻᒪᓗ ᐱᖓᓱᑦ ᑖᒃᑕᐅᓂᕐᒧᑦ ᐃᓕᓐᓂᐊᖅᑐᑦ. ᐃᓕᓐᓂᐊᖅᑕᐅᔭᕆᐊᖃᓲᑦ 
ᐃᓕᓴᕆᔭᐅᔾᔪᑎᑖᕈᑕᐅᓇᓱᐊᖅᑐᑎᒃ ᐊᒥᓱᑲᓪᓚᓐᓂᒃ ᐅᑭᐅᓂᒃ ᐱᓇᓱᐊᖅᑕᐅᓲᖑᕗᖅ ᐃᓕᓐᓂᐊᖅᑎ 
ᐱᐊᓂᓚᐅᖅᑎᓐᓇᒍ, ᐃᓚᖏᑦ ᐃᓕᓴᕆᔭᐅᔾᔪᑎᑖᕋᓱᐊᕐᓗᓂ ᐃᓕᓐᓂᐊᖅᑕᐅᔪᑦ ᐊᒻᒪᓗ ᐊᔪᙱᑐᕐᔪᐊᕈᕋᓱᐊᕐᓗᓂ 
ᐃᓕᓐᓂᐊᖅᑕᐅᔪᑦ ᐊᑭᑐᔪᒻᒪᕆᐊᓘᒍᓐᓇᖅᓱᑎᒃ, ᑭᓯᐊᓂᓕ ᐃᓅᓯᓕᒫᒧᑦ ᑭᒡᓕᖃᖃᑦᑕᒥᒻᒪᑕ ᐅᓄᕐᓂᖏᑦ 
ᐃᑲᔫᓯᐊᖅᑖᖑᖃᑦᑕᖅᑐᑦ ᐊᒻᒪᓗ ᐊᑭᓕᑦᓴᖅᑖᕆᔭᐅᔪᑦ, ᐊᒻᒪᓗ ᐊᑭᓕᕆᐊᖃᓲᖑᙱᑦᑐᓂᒃ ᐊᑐᖅᑕᐅᒍᓐᓇᓲᖑᒥᔪᑦ 
ᐃᓕᓐᓂᐊᖅᑎᒧᑦ ᑮᓇᐅᔭᑎᒍᑦ ᐃᑲᔫᓯᐊᕆᔭᐅᓲᑦ FANS-ᑯᑎᒍᑦ. 
 
ᖃᐅᔨᓴᓛᕐᓂᕋᖅᓯᒪᔪᑦ, ᐅᖃᖅᑎ ᕿᒥᕐᕈᓛᕐᓂᕋᖅᓯᒪᔪᑦ ᐱᔭᐅᔪᓐᓇᖅᑐᓂᒃ ᐃᑲᔫᑎᑕᖃᒃᑲᓐᓂᕆᐊᖃᕐᒪᖔᖅ 
ᖃᐅᔨᓴᖅᑕᐅᓂᐊᖅᑐᖅ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓄᑦ ᑖᒃᑯᓇᓂ ᐱᓇᓱᐊᖅᑕᐅᖃᑦᑕᖅᑐᓂ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᒡᒍᓰᑦ ᐅᖃᐅᓯᒃᑯᑦ ᐊᐱᖅᑯᒻᒧᑦ. ᑕᓪᓕᒪᖓᓐᓄᑦ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ ᐅᖃᓕᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᔪᒪᓪᓗᖓ ᐃᖅᑲᓇᐃᔭᖅᑎᒪ ᐃᓚᖓᓂᒃ 
ᐱᓕᕆᕝᕕᖕᓂ ᐊᑯᓂᒐᓛᒃ ᑕᒪᓃᓕᖅᑐᖅ. ᐅᓪᓗᒥ ᑕᒫᓃᓱᖓᓕᖅᑐᖅ ᖃᓪᓗᓈᓄᑦ ᐅᑎᓛᓕᕐᒥᔪᖅ 
ᐃᖅᑲᓇᐃᔭᕆᐊᕐᓗᓂ ᖁᔭᒋᔪᒪᓪᓗᒍ ᐃᑲᔪᖅᓯᓯᒪᒻᒪᕆᖃᑦᑕᓚᐅᕐᓂᖓᓄᑦ. ᐋᓐᑕᓂ ᓯᐊᔾ ᐃᑲᔪᖃᑦᑕᖅᓯᒪᔪᖅ 
ᐅᕙᑦᑎᓐᓂᒃ ᖁᔭᒋᒻᒪᕆᑉᐸᕋ ᐃᑲᔪᖃᑦᑕᓚᐅᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᐃᓕᓴᖅᓯᔪᒪᓂᕋᖅᑐᖓ 
ᐃᖅᑲᓇᐃᔭᖃᑦᑕᖅᑐᓂᒃ ᐃᓐᓂᕐᕕᖕᒥ ᐊᒻᒪᓗ ᑐᙵᓱᒃᑎᒍᒪᓪᓗᒍ ᐊᐃᓖᓐ ᕿᓚᕝᕙᖅ-ᐅᐊᕙ, 
ᐃᖅᑲᓇᐃᔭᖃᑕᐅᖃᑦᑕᖅᑐᖅ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓂᕐᓂᒃ. ᐃᖅᑲᐅᒪᒍᑦᓯ ᒪᓕᒐᓕᐅᖅᑏᑦ, 
ᐃᓕᓴᖅᓯᓚᐅᕐᒥᒐᒪ ᐳᓛᕆᐊᖅᓯᒪᔪᒥᒃ ᐸᓐᓂᖅᑑᒥᐅᑕᒥᒃ, ᑖᓐᓇ ᐸᓂᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ. ᐅᑕᖅᑭᔭᐅᑦᑎᐊᑲᐃᓐᓇᕐᓚᖓ, ᐊᑐᐃᓐᓇᕈᕆᐊᖃᕋᒃᑯᑦ ᑎᑎᕋᖅᕕᖁᑎᒃᑲ. ᒪᓕᒐᓕᐅᖅᑎᑦ 
ᐃᖃᓗᒃᑑᑎᐊᕐᒧᑦ, ᐲᑕᓴᓐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 327 - 2(2): ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᓗ 
ᐱᑦᔪᑎᖃᑦᑐᓂᒃ ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ.  
 
ᐅᖃᖅᑎ, ᑐᑭᓯᓇᑦᑎᐊᖏᒻᒪᑦ ᖃᓄᐃᑦᑐᓂᒃ ᐱᓕᕆᐊᖃᓪᓗᐊᕐᒪᖔᑕ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑕᒪᑐᒧᖓ ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ ᐃᒃᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ, 
ᐊᓯᖏᓪᓕ ᐆᑦᑐᕋᐅᑎᐅᔫᑉ ᐅᖃᕈᑎᒋᓯᒪᔭᕗᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
 
ᑐᒡᓕᐊ ᐊᖓᔪᖅᑳᑉ ᑭᐅᔾᔪᑎᒋᓚᐅᖅᑕᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᐱᖅᑯᑎᓐᓄᑦ ᐅᖃᕋᓱᒃᑑᔮᕐᒪᑦ 
ᖃᐅᔨᓴᕈᑎᐅᕙᑦᑐᑦ ᓱᓕ ᐱᓕᕆᐊᖑᓂᖓᓂᒃ. ᐊᐱᖅᑯᑎᒐ ᐊᖓᔪᖅᑳᒧᑦ, ᐅᖃᖅᑎ, ᖃᓄᐃᓕᖓᕙᑦ 
ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ ᖃᐅᔨᓴᕈᑕᐅᕙᑦᑐᑦ ᐃᓄᓐᓄᑦ 
ᐱᓗᐊᖅᑐᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᑲᑦᑐᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᓕ ᐱᓕᕆᐊᖑᓯᒪᔪᖅ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐃᓱᒫᓘᑎᐅᓪᓗᓂ, ᑭᓯᐊᓂᓕ ᐊᐱᖅᑯᑎᖓᓄᑦ, 
ᐃᓱᒪᔅᓲᑕᐅᒐᔭᖅᑐᖃᐃ ᐋᓐᓂᐊᓯᐅᖅᑎᓄᑦ ᖃᐅᔨᓴᖅᑕᐅᓂᖏᓐᓄᑦ ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ 
ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᓇᓱᐊᒐᖏᑦ ᑖᒃᑯᑎᒎᓇ ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ ᐱᓕᕆᐊᒃᓴᑎᒍᑦ ᓄᓇᕗᒻᒥ 
ᐸᕐᓇᑎᕆᓗᑎᒃ ᐊᒻᓗ ᐱᕚᓕᑎᑦᑎᓗᑎᒃ ᓄᓇᕗᒻᒥᐅᑕᓄᑦ ᑐᕌᖓᔪᒥᒃ ᐅᖑᒪᑎᑦᑎᓂᕐᒧᑦ, ᓄᖅᑲᖓᑎᑦᑎᓂᕐᒧᑦ, 
ᐸᖅᑭᖅᓯᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐃᓄᓐᓂᒃ ᐊᒻᒪᓗ ᐃᓚᒌᓂᒃ ᐊᒃᑐᖅᑕᐅᓯᒪᓂᖃᑦᑐᓄᑦ ᑕᒪᑐᒧᖓ 
ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ, ᐊᒻᒪᓗ ᓴᖅᑮᓗᑎᒃ ᑲᑐᔾᔨᖃᑎᒌᓐᓂᕐᒥᒃ ᑕᒪᑐᒧᖓ ᑕᒪᒃᑮᓂᖅᓴᒥᒃ 
ᐊᑦᔨᒌᖏᑦᑐᓂᒃ ᐱᔨᑦᑎᕈᑎᓂᒃ ᑲᒪᒋᔭᖃᕐᓂᐊᕐᓗᑎᒃ ᓱᕈᓯᓂᒃ ᐃᑲᔪᖅᑕᐅᔭᕆᐊᖃᑦᑐᓂᒃ, ᐃᓚᒌᓂᒃ ᐊᒻᒪᓗ 
ᓄᓇᓕᓐᓂᑦ. 
 
ᐅᖃᐅᓯᖃᑦᑐᖓ ᒫᓐᓇᐅᔪᖅ ᖃᓄᐃᑦᑑᓂᕆᔭᖓᓂᒃ, ᐊᒻᒪᓗ (ᑐᓵᔨᒃᑯᑦ) ᒫᓐᓇᐅᔪᖅ ᑕᒪᔾᔭ ᐱᓯᒪᔭᕋ ᑐᑭᓯᒋᐊᕈᑎ. 
ᐊᐱᖅᑯᑎᒋᔭᒥᓂᒃ ᓇᓗᓇᐃᖅᓯᑲᓐᓂᕈᓐᓇᕈᓂ, ᐊᒻᒪᓗ ᑭᓱᒥᒃ ᑐᒃᓯᕋᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ, ᓇᓗᓇᐃᕈᓐᓇᕈᕕᐅᒃ ᐊᐱᖅᑯᑏᑦ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᓂᕋᓕ ᑕᒪᑐᒥᖓ ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ 
ᐃᑦᑕᔅᓯᒪᔪᓄᑦ ᐃᓕᖅᑯᓯᓱᖏᑦᑐᓄᑦ ᐱᑕᖃᕆᐊᖃᕐᒪᑦ ᖃᐅᔨᓴᕈᑎᐅᔪᓂᒃ. ᐱᑕᖃᖏᑎᓪᓗᒍ ᖃᐅᔨᓴᕈᑎᐅᔪᓂᒃ, 
ᓇᓗᓇᐃᖅᓯᒍᓐᓇᖏᓐᓇᕕᑦ ᐃᓄᓐᓂᒃ, ᐊᒻᒪᓗ ᐊᑲᐅᖏᓕᐅᕈᑎᖓᓂᒃ ᓇᓗᓇᐃᖅᓯᔪᓐᓇᕋᑎᑦ, ᐊᒻᒪᓗ 
ᐃᑲᔪᕈᓐᓇᖏᑦᑐᑎᒃ ᐃᓄᓐᓂᒃ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᐅᕙᑦᑎᓐᓂᒃ 
ᖃᓄᐃᓕᖓᓂᖓᓂᒃ ᖃᐅᔨᓴᕈᑕᐅᔪᓄᑦ ᑖᒃᑯᐊ ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐅᖃᑦᑐᑦ 
ᐱᓕᕆᐊᕆᔭᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒋᓪᓗᒍ ᒪᓕᒐᓕᐅᖅᑎ 
ᑕᐃᒪᓐᓇᐃᓕᐅᕈᓐᓴᖏᑦᑐᒍᑦ,  

ᑖᒃᑯᐊᖑᒻᒪᑕ ᓱᓕ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᓴᖃᑦᑕᖅᑐᐃᑦ, ᐊᒻᒪᓗ ᐊᓯᐊᑎᒍᓪᓕ, ᓇᓗᓇᐃᕈᒪᖏᑕᕗᑦ, 
ᓇᓗᓇᖏᓚᖅ, ᐊᒻᒪᓗ ᐊᖏᖃᑎᒌᓪᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᒪᖓ. ᐊᖓᔪᖅᑳ ᐅᖃᐅᑎᒍᓐᓇᖅᐹᖓ ᑕᒪᒃᑯᐊ 
ᓇᑦᔨᐊᖑᓪᓗᑎᒃ ᐃᒥᐊᓗᓗᐊᖃᑦᑕᖅᑐᒥᓂᕐᓄᑦ ᐃᑦᑕᔅᓯᒪᔪᓄᑦ ᐃᓕᖅᑯᓯᖅᓱᖏᑦᑐᓄᑦ ᑲᒪᔨᐅᔪᖅ 
ᓴᖅᑭᐅᒪᑎᑕᐅᓚᐅᖅᑐᖅ ᔪᓚᐃ 2004-ᒥ ᐃᓐᓄᒃᑕᐅᓯᒪᓕᖅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᕿᓂᖅᑐᒍᑦ ᐃᓐᓄᐃᓂᐊᖅᑐᓂᒃ. ᓱᓕ 
ᕿᓂᖅᑐᒍᑦ ᐱᔪᓐᓇᓪᓚᕆᒃᑐᓂᒃ, ᑭᓯᐊᓂ ᐅᓪᓗᒥᒧᑦ, ᐅᖃᕈᓐᓇᖏᑦᑐᖓ ᐃᓐᓄᒃᑕᐅᓯᒪᓕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᓐᓇᖅᑎᒋᐊᑦᓯᐊᑐᐃᓐᓇᕐᓗᒍ, ᑖᓐᓇ ᐊᐃᑉᐸᕆᓕᑕᐃᓐᓇᐸᓪᓇᐃᔭᖓ 
ᐃᓚᒋᐊᕆᑐᒪ ᐊᐱᖅᑯᑎᓐᓂᒃ. ᑐᑭᓯᑎᒋᐊᑦᓯᐊᑐᐃᓐᓇᑲᐃᓐᓇᕋᒃᑯ ᐊᐱᖅᑯᑎᒋᒋᐊᙵᑲᐃᓐᓇᖅᑲᓐᓂᒃ ᐊᖓᔪᖅᑳᒧᑦ. 
ᐃᓚᒋᐊᕆᒍᑎᒐᑦᑕᐅᖅ ᐅᓇ: ᐃᒪᐃᒍᓐᓇᖅᑳ ᐊᖓᔪᖅᑳᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ, ᐱᓕᕆᕕᖔ 
ᐱᓕᕆᖃᑎᖃᖅᑲ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᔾᔪᑎᒋᓪᓗᒍ ᐋᖅᑭᑦᓱᐃᓂᖅ ᓇᔾᔨᐊᓂᒃ 
ᐃᒥᐊᓗᑦᓯᒪᐅᑕᐅᖃᑦᑕᖅᓯᒪᔪᓂᒃ, ᓇᔾᔨᐊᒥᓃᑦ ᐃᒥᐊᓗᑦᓯᒪᐅᑕᐅᖃᑦᑕᖅᓯᒪᓂᑯᐃᑦ ᐊᑦᑐᐃᓂᖃᓲᖑᕙᑦ ᓱᕈᑦᓯᓂᒃ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᓕᕆᑲᑎᑲᖅᑐᒍᑦ ᐊᖓᔪᖅᑳᖓᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᓪᓗ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓱᑲᓗᐊᖅᑐᕕᓂᐅᕙᓪᓚᐃᓕᖅᑐᖓ. ᑭᖑᓪᓕᖅᐹᒥ ᐃᓚᒋᐊᕆᒍᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᕋ ᐊᖓᔪᖅᑳ. ᐊᖓᔪᖅᑳᐅᑉ ᑐᑭᓯᑎᒋᖃᕈᓐᓇᖅᑳᖓ ᒪᓕᒐᓕᐅᖅᑏᓪᓗ 
ᓱᓇᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕐᒪᖔᑕ ᐃᑲᔪᖅᑐᕆᑎᒋᓂᐊᑕᒥᓐᓂᒃ ᓱᕈᑦᓯᓂᒃ ᐸᐃᕆᑦᓯᔨᓂᒃ, 
ᐃᓕᓐᓂᐊᖅᑎᑦᓯᔨᓂᒃ ᐊᒻᒪᓗ ᐃᓕᑦᓯᕇᑦᑐᓕᕆᔩᑦ ᐃᑲᔪᑎᖏᓐᓂᒃ ᐃᑉᐱᒍᓱᓐᓂᐊᖅᑎᓪᓗᒋᑦ 
ᐃᓕᓐᓂᐊᖅᑎᑦᓯᓗᑎᓪᓗ ᐱᓗᐊᖅᑐᒥᒃ ᑕᐃᒃᑯᓂᖓ ᓱᕈᑦᓯᓂᒃ ᓇᔾᔨᐊᖑᑦᓱᑎᒃ ᐃᒥᐊᓗᑦᓯᒪᖃᑦᑕᕈᑕᐅᓕᓂᕐᒧᑦ 
ᐊᑲᐃᓪᓕᐅᕈᑎᓕᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑏᑦ ᑭᐅᔭᐅᒍᓐᓇᐸᓪᓚᐃᔪᖅ 
ᐊᖓᔪᖅᑳᖓᓄᖅ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ, ᑭᐅᒍᒪᕕᐅᒃ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐊᐱᖅᑯᑎᓕᒃ ᐊᑦᓱᐊᓗᒃ ᐱᒻᒪᕆᒻᒥᒃ ᓄᓇᕗᑦ 
ᐃᓕᓐᓂᐊᕐᕕᖏᓐᓂ. ᖃᑎᒻᒪᖃᑎᖃᕈᓐᓇᖅᓯᖃᑦᑕᖅᓯᒪᔪᖓ, ᐊᖓᔪᖅᑳᐅᒍᑎᓐᓂ ᐋᓐᓂᐊᖅᑐᓕᕆᔨᒃᑯᓐᓂ  

ᐊᒻᒪᓗᑦᑕᐅᖅ ᒫᓐᓇ ᐊᖓᔪᖅᑳᐅᓕᖅᓱᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐱᔾᔪᑎᒋᑦᓱᒋᑦ ᓇᔾᔨᐊᖑᑦᓱᑎᒃ 
ᐃᒥᐊᓗᑦᓯᒪᖃᑦᑕᕈᑕᐅᓕᓂᕐᒧᑦ ᐱᔪᓐᓇᑦᓯᐊᙱᓕᖅᓯᒪᔪᑦ. 
 
ᒐᕙᒪᖓ ᓄᓇᕗᑦ ᐃᓚᒋᓕᐅᑎᓯᒪᔪᖅ ᐅᑭᐅᖅᑕᖅᑐᒥ ᒪᓂᕋᒻᒥᐅᑦ ᐃᒥᐊᓗᑦᓯᒪᖃᑦᑕᕈᑕᐅᓕᓂᓕᕆᔩᑦ ᓇᔾᔨᐊᓂᒃ 
ᖃᕆᑕᐅᔭᒃᑰᖅᑎᖏᓐᓄᑦ, ᐃᖅᑲᓇᐃᔮᖑᑦᓯᐊᖃᑦᑕᖅᓯᒪᔪᐹᓗᒃ. ᐅᑯᓇᓂ ᑮᓇᐅᔭᕐᓂ ᐊᑐᖅᑐᑦᓴᓂ, 
ᐅᖓᑖᓅᖓᔪᓂᒃ 40 ᐃᓕᑦᓯᕇᑦᓱᑐᓕᕆᔨᓄᑦ ᐃᖅᑲᓇᐃᔮᑦᓴᖁᑎᑕᖃᖅᑐᒍᑦ ᑐᕌᖓᓪᓚᕆᑦᑐᓂᒃ 
ᐃᓕᓐᓂᐊᕐᕕᖁᑎᑦᑎᓐᓄᑦ, ᓱᓕ, ᐱᓕᕆᐊᖃᕐᓗᑎᒃ ᐃᓕᑦᓯᕇᑦᑐᓂᒃ, ᐱᖃᓯᐅᑎᓗᒋᑦ ᓇᔾᔨᐊᖑᑦᓱᑎᒃ 
ᐋᖓᔮᕈᑕᐅᖃᑦᑕᓕᓃᑦ ᐃᓕᓐᓂᐊᖅᑏᑦ. 
 
ᐃᓱᒪᔪᖓ ᐱᒻᒪᕆᐅᒋᐊᖓ ᐅᖃᖅᓗᒍ ᓇᓗᓇᐃᖅᓯᖃᑦᑕᕐᓂᖅ ᓇᔾᔨᐊᖑᑦᓱᓂ ᐃᒥᐊᓗᑦᓯᒪᒍᑕᐅᖃᑦᑕᕐᓂᕆᐊᖓ 
ᐃᓕᓐᓂᐊᖅᑎ, ᐃᓄᓪᓘᓐᓃᑦ ᓱᕈᓯᕐᓘᓐᓃᑦ ᑲᒪᒋᔭᐅᒋᐊᓕᒃ ᓘᑦᑖᕐᔪᐊᓄᑦ. ᑕᒪᓐᓇ ᑕᐅᑐᑐᐃᓐᓇᕐᓗᒍ 
ᑭᓇᑐᐃᓐᓇᕐᒧᑦ ᓇᓗᓇᐃᕋᑦᓴᐅᖏᒻᒪᑦ. ᐃᓚᖓᒍᑦ ᑲᖐᓐᓇᕈᑎᑕᖃᐅᖅᑑᒐᓗᐊᑦ, ᑮᓇᖏᒍᑦ ᑲᖐᓇᕈᑎᓂᒃ 
ᐊᓯᒐᓚᖏᓐᓂᓪᓗ, ᓇᔾᔨᐊᖑᑦᓱᓂ ᐃᒥᐊᓗᑦᓯᒪᖃᑦᑕᕈᑕᐅᓯᒪᔫᑉ ᓱᕈᓯᐅᑉ. ᓘᑦᑖᓪᓚᕇᑦ, ᐊᒻᒪᓗᑦᑕᐅᖅ 
ᖃᐅᓯᒪᔪᓪᓚᕇᑦ ᑕᒪᒃᑯᓄᙵᖓᔪᓂᒃ ᒪᓐᓈ ᑐᑭᑖᖅᓯᒪᓕᖅᐳᑦ ᐃᒫᒃ, ᐋᕼᐊᓘᓇ, ᑖᒃᑯᐊ ᐃᓄᐃᓴᓐᓂᖅᓴᐹᓘᐃᑦ 
ᐊᑕᖏᕐᓗᒋᓪᓕ ᐊᒥᓱᐊᓘᒻᒪᑕᓂᒃ ᐋᓐᓂᐊᒍᑎᖃᓕᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 328 - 2(2): ᑲᐅᖅᓯᖅᑕᐅᒍᑏᑦ ᒑᓴᓖᕐᓘᓯᒪᔪᒧᑦ  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ ᓄᓇᓕᓐᓄᑦ ᒐᕙᒪᓄᓐᓗ 
ᐱᔨᑦᓯᐅᑎᓕᕆᔩᑦ. 
 
ᑐᓴᖃᑦᑕᖅᓯᒪᒐᑦᑕ ᐊᓯᕙᖅᑏᑦ ᒥᑦᓵᓐᓄᑦ ᐃᓄᐃᓪᓗ ᓂᐅᕕᖅᐸᑦᑐᓂᒃ ᒑᓴᓖᒥᒃ, ᐱᐅᙱᑦᑐᒥᒃ ᒑᓴᓖᖃᐅᕆᐊᖏᑦ 
ᓄᓇᓕᖏᓐᓂ. ᐊᖓᔪᖅᑳᐅᑉ ᐅᖃᐅᑎᒍᓐᓇᖅᐹᑎᒍᑦ ᖃᑎᒻᒪᒌᓚᐅᙱᓐᓂᑎᓐᓂ ᒪᓕᒐᓕᐅᕐᕕᒻᒥ, ᑕᐃᒃᑯᐊ ᐃᓄᐃᑦ 
ᑕᐅᖅᓰᕕᐅᒍᓐᓇᕐᒪᖔᑕ ᐊᐅᓚᐅᑎᓂᒃ ᐳᓪᓚᑦᓴᐅᑎᖏᓐᓂᓪᖏᓗᙱᓂᑦ ᐊᓯᒐᓚᖏᓐᓂᓪᓗ ᐱᐅᙱᓕᔭᐅᓯᒪᔪᓂᒃ 
ᒑᓴᓖᕐᓗᒻᒧᑦ? ᐊᖓᔪᖅᑳ ᐅᖃᐅᔾᔨᒍᓐᓇᖅᑲ ᒪᓕᒐᓕᐅᖅᑎᓂᒃ ᑕᐅᖅᓰᕕᐅᓛᕐᒪᖔᑕ ᑕᐃᒃᑯᐊ ᐃᓄᐃᑦ, ᐊᒻᒪᓗ 
ᖁᔭᓈᖅᑕᐅᓯᒪᑐᐃᓐᓇᕐᓂᐊᙱᒋᐊᖓ ᐋᖅᑭᓚᐅᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᓯᐅᑎᓕᕆᔩᑦ, ᐊᖓᔪᖅᑳ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᓂᐊᖅᑕᒃᑲ ᒪᓕᒐᓕᐅᖅᑏᑦ ᓱᓛᕐᒪᖔᑦᑕ 
ᐊᒻᒪᓗ ᖃᐅᔨᓇᓱᐊᕐᓃᑦ ᐱᒋᐊᖅᑎᓯᒪᓕᖅᑕᕗᑦ. ᑐᓂᓯᓛᖅᑕᑦᓯ ᑐᑭᓯᓐᓇᖅᑐᓂᒃ ᑎᑎᖅᑲᓂᒃ ᓱᓇᐃᑦ 
ᕿᒥᕐᕈᔭᐅᓐᓂᕐᒪᖔᑕ ᐊᒻᒪ ᓱᓇᐃᑦ ᐱᓕᕆᐊᖑᐃᓐᓇᓂᐊᕐᒪᖔᑕ ᐱᒋᐊᓚᐅᖅᑎᓪᓗᒍ ᖃᐅᔨᓇᓱᐊᕐᓂᖅ. ᐃᓚᖓᓂ 
ᐆᒪ ᐱᓇᓱᐊᕈᓯᐅᑉ, ᐅᖃᐅᑎᒍᓐᓇᔾᔮᙱᑦᑐᖓ ᐅᕙᓂ ᒪᓕᒐᓕᐅᕐᕕᒻᒥ, ᑕᐃᒃᑯᐊ ᑕᐅᖅᓰᕕᐅᓛᕐᒪᖔᑕᓘᓐᓃᑦ 
ᑕᐅᖅᓰᕕᐅᓚᙱᒻᒪᖔᑕᓘᓐᓃᑦ ᐃᓄᐃᑦ ᐱᐅᙱᓕᔭᐅᓯᒪᔨᐊᓖᑦ ᐊᐅᓚᐅᑎᖏᓐᓂᒃ ᒑᓴᓖᕐᓗᒻᒧᑦ. ᐅᖃᐅᑎᒍᒪᔭᒃᑲ 
ᒪᓕᒐᓕᐅᖅᑏᑦ ᒫᓐᓇ ᑕᒪᑦᓱᒥᖓ ᖃᐅᔨᓇᓱᐊᖅᑐᖃᐃᓐᓇᕐᒪᑦ. ᐅᖃᕈᑎᒋᓛᖅᑕᕋ ᐱᔭᕇᖅᑕᐅᓯᒪᓕᖅᐸᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖓ ᐃᓚᒋᐊᕈᑎᕕᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊᓕᑭᐊᖅ ᐃᓄᐃᑦ ᓄᓇᒋᔭᓐᓂ ᐅᑕᖅᑎᓯᒪᔪᑦ ᐊᑯᓂᕈᓗᒃ ᐊᒻᒪᓗ  

ᐃᖏᕐᕋᓲᖁᑎᖏᑦ, ᐊᑭᑐᔪᐊᓗᐃᑦ ᐃᖏᕐᕋᓲᖁᑎᖏᑦ ᓱᕋᑦᑎᖅᑕᐅᔪᑦ ᓱᓕ, ᓲᕐᓗ ᒪᑯᐊ ᖃᒧᑕᐅᔭᐃᑦ, ᓄᓇᓯᐅᑏᑦ 
ᐊᒻᒪᓗ ᐊᒥᓱᐊᓗᓐᓂᒃ ᑮᓇᐅᔭᐃᖃᑦᑕᕐᒪᑕ ᐊᓯᔾᔩᓇᓱᐊᖅᑐᑎᒃ ᑖᒪᒃᑯᓂ ᐱᑕᖃᕆᐊᖃᓪᓚᕆᑦᑐᓂᒃ ᐱᓕᕆᔾᔪᑎᓂᒃ. 
 
ᐅᖓᑖᓃᒻᒪᑕ 20 ᐃᓄᐃᑦ ᓄᓇᒋᔭᓐᓂ ᓱᕋᖅᑐᖃᖅᓯᒪᔪᑦ ᐊᒻᒪᓗ ᐱᔪᓐᓇᐃᓕᖃᑦᑕᖅᑐᑎᒃ. ᑖᒃᑯᐊᓕ ᐃᓚᐃᓐᓇᖏᑦ 
ᐃᓄᐃᑦ ᖃᐅᔨᒃᑲᐃᓯᒪᔪᑦ ᐅᕙᓐᓂᒃ ᓱᕋᖅᓯᒪᔪᓄᑦ ᐊᒻᒪᓗ ᓇᓗᖏᓚᖓ ᓱᓕ ᐊᒥᓲᓂᖅᓴᓂᒃ ᐱᑕᑲᑦᑐᒃ ᐃᓄᓐᓂᒃ 
ᐊᒃᑐᖅᑕᐅᓯᒪᔪᑦ ᐊᑦᔨᐸᓗᖓᓄᑦ. ᒑᓴᓖᑐᐃᓐᓇᐅᖏᒻᒪᑦ ᐅᖃᐅᓯᕆᔭᕗᑦ. ᐅᖃᐅᔾᔨᒍᓐᓇᖅᑭᑦ ᑲᑎᒪᕕᒻᒥᒃ 
ᐃᑲᔪᖅᑐᐃᓂᐊᕐᓂᕋᕐᓗᑎᑦ ᑕᐃᒃᑯᓂᖓ ᐃᓄᓐᓂᒃ ᓄᓇᓕᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᓯᒪᒐᒪᐃᓛᒃ ᑲᑎᒪᕕᒻᒥ, ᐅᖃᐅᓯᕆᔭᖓ 
ᒪᓕᒐᓕᐅᖅᑎᐅᑉ ᓱᓕᔪᖅ, ᑕᒪᓐᓇᓗ ᐱᒋᐊᕈᑎᑐᐃᓐᓇᐅᒪᑦ. ᐃᓚᖓ ᐱᓕᕆᐊᕐᕆᔭᑦᑕ, ᐱᓗᐊᖅᑐᒥᒃ ᑭᕙᓪᓕᕐᒥᐅᑦ, 
ᓄᓇᓕᓐᓅᖃᑦᑕᖑᓱᒃᑐᒍᑦ ᖃᐅᔨᒋᐊᕐᓗᑕ ᖃᓄᑎᒋ ᐊᑲᐅᖏᓕᐅᕈᑎᖃᕐᒪᖔᑕ ᐊᒻᒪᓗ ᐅᖃᓪᓚᖃᑎᖃᕐᓂᐊᖅᑐᑕ 
ᐃᓄᓐᓂᒃ ᓱᕋᓚᑦᑎᓯᒪᔪᓂᒃ ᐃᖏᕐᕋᔾᔪᑎᖏᓐᓄᑦ. ᐅᖃᖃᑎᖃᕐᓂᐊᖅᑐᒍᑦ ᐃᓄᓐᓂᒃ ᖃᐅᔨᓇᓱᐊᕐᓗᑕ ᖃᓄᖅ 
ᐊᒃᑐᐃᓂᖃᖅᓯᒪᒻᒪᖔᖅ ᐊᒻᒪᓗ ᖃᓄᑎᒋ ᓱᕋᖅᑎᕆᓯᒪᒻᒪᖔᖅ. 
 
ᐊᒻᒪᑕᐅᖅ ᐱᒻᒪᕆᐊᓘᒻᒪᑦ ᐱᓕᕆᕕᑦᑎᓐᓄᑦ ᐱᑦᔪᑎᒋᓪᓗᒍ, ᓲᖃᐃᒻᒪ, ᓂᐅᕕᕆᐊᖃᕐᓂᐊᕐᕋᑦᑕ ᐃᓗᐃᒃᑲᒥᒃ 
ᐅᖅᓱᐊᓗᒻᒥᒃ ᐊᐅᔭᐅᓂᐊᖅᑐᖅ. ᖃᐅᔨᒪᔪᒪᕗᒍᓪᓕ ᐊᑲᐅᖏᓕᐅᕈᑎᒋᔭᖓᓂᒃ ᐊᒻᒪᓗ ᖃᐅᔨᓪᓚᕆᓪᓗᑕ 
ᓱᓇᐅᒻᒪᖔᑕ ᐊᑲᐅᖏᓕᐅᕈᑎᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᑎᑎᖅᑲᐅᓯᐊᖃᑦᑕᐃᓇᖅᑎᓪᓗᑎᑦ ᐃᓄᓐᓂᒃ ᐅᖃᖅᑐᓂᒃ ᑕᒪᓐᓇ ᐃᓅᔾᔪᑎᒋᓇᓱᐊᕐᒪᒍ, 
ᐊᑲᐅᖏᓕᐅᕈᑎᖃᓕᕐᑐᑦ ᐃᓅᓇᓱᐊᕐᓂᖏᑦ, ᐱᒻᒪᕆᐊᓘᔮᕐᒪᑦ ᐃᓄᓐᓂᒃ ᑖᒃᑯᓂᖓ ᐃᑲᔪᕐᓗᓂ. ᖃᓄᐃᒻᒪᑦ 
ᒐᕙᒪᒃᑯᑦ ᐅᖃᑉᐸᑦ, ᖃᓄᐃᒻᒪᑦ ᒐᕙᒪᒃᑯᑦ ᐅᖃᑦᑕᐃᓕᕙᑦ ᐃᑲᔪᖅᑐᐃᓂᐊᕐᓂᕐᒥᓂᒃ ᐅᕝᕙᓘᓐᓃᑦ 
ᐃᑲᔫᓯᐊᖅᑖᑎᑦᑎᓂᐊᖅᑐᑦ ᑖᒃᑯᓂᖓ ᐃᓄᓐᓂᒃ? ᑐᐊᕕᓐᓇᖅᑑᓱᒋᓪᓗᒍᓕ. ᐅᖃᐅᑎᒍᓐᓇᖅᑎᑭᒎᑦ 
ᐃᑲᔫᓯᐊᖅᑖᑎᑦᑎᓂᐊᕐᒪᖔᕐᐱᑦ ᐅᕝᕙᓘᓐᓃᑦ ᐃᑲᔪᖅᑐᐃᓂᐊᕐᒪᖔᕐᐱᑦ ᐃᓄᓐᓂᒃ? ᐊᖓᔪᖅᑳ ᐅᖃᕈᓐᓇᖅᐸ 
ᑲᑎᒪᕕᒻᒥ ᐃᑲᔪᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᐊᑭᓕᖅᑕᐅᓗᑎᒃ ᑖᒃᑯᐊ ᐃᓄᐃᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐊᖑᓇᓱᒃᑏᑦ ᓄᓇᓕᓐᓂ ᐃᓱᒫᓘᑎᖃᑦᑐᑦ, ᐊᒻᒪᓗ ᒪᒥᐊᑉᐳᖓ 
ᐅᑕᖅᑭᑎᒃᑲᒃᑭᑦ. ᑭᓯᐊᓂᓕ, ᓯᕗᓪᓕᖅᐹᒥ ᐱᓕᕆᕕᕗᑦ ᖃᐅᔨᖅᑳᖁᔭᒃᑲ ᑭᓱᓪᓚᑦᑖᖑᒻᒪᖔᖅ 
ᐊᑲᐅᖏᓕᐅᕈᑎᐅᔪᖅ, ᖃᓄᐃᑦᑐᓂᒃ ᓱᕋᑦᑐᖃᑉᐸᒻᒪᖔᖅ ᐃᖏᕐᕋᔾᔪᑎᓄᑦ. ᐊᐅᓚᑎᑦᑎᓯᒪᔪᒍ 
ᖃᐅᔨᕈᑕᐅᓂᐊᖅᑐᓂᒃ ᖃᓪᓗᓈᓄᑦ. 
 
ᑎᓕᓯᒪᔭᒃᑲ ᐃᖅᑲᓇᐃᔭᖅᑎᕗᑦ ᐱᓕᕆᑦᑎᐊᖁᓪᓗᒋ ᑕᒪᑐᒥᖓ ᐊᒻᒪᓗ ᐱᐊᓂᒃᑕᐅᓴᕋᐃᖁᓪᓗᒍ. 
ᑐᑭᓯᐅᒪᑦᑎᐊᕐᕈᒪᓪᓗᖓ ᓯᕗᓂᐊᒍᑦ ᓇᓗᓇᐃᖅᓯᓚᐅᖏᓂᓐᓂ ᐃᓄᓐᓄᑦ ᓄᓇᕗᒻᒥ. ᑕᒪᐃᓐᓅᖓᔪᒥᒃ ᐅᓂᒃᑳᒥᒃ 
ᐱᔪᒪᒐᑦᑕ ᖃᓄᐃᓕᒋᐊᖅᓯᓚᐅᖏᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ. ᑰᓕ. 

ᑰᓕ (ᑐᓵᔨᒃᑯᑦ): ᑎᑭᓯᔪᖓ ᐅᖃᑉᐸᑕ ᒑᓯ ᐱᐅᓂᕋᖅᑕᐅᓗᓂ ᖃᐅᔨᓴᖅᕕᐅᔪᓂ, ᓱᕋᑦᑐᖃᖃᑦᑕᕋᓗᐊᖅᑎᓪᓗᒍ 
ᐊᒻᒪᓗ ᓯᖁᒥᑦᑐᑦ ᐱᓕᕆᔾᔪᑎᓄᑦ, ᑕᐃᒪᓕ ᐃᑲᔪᖅᑕᐅᔾᔮᖏᑦᑐᑦ ᐊᖑᓇᓱᒃᑏᑦ. ᑕᐃᒪᓐᓇ ᑐᑭᓯᕗᖓ, ᐊᖓᔪᖅᑳ? 
ᐱᐊᓂᒃᑕᐅᑉᐸᑕ ᖃᐅᔨᓴᕈᑏᑦ ᐊᒥᐊᓕᒃᑲᓄᑦ ᐊᒻᒪᓗ ᐃᓄᖏᓐᓄᑦ ᐃᖓᓚᒥ, ᐃᑲᔫᓯᐊᖅᑖᔾᔮᖏᑦᑐᑦ ᐅᕝᕙᓘᓐᓃᑦ 
ᐃᑲᔪᖅᑐᖅᑕᐅᓗᑎᑐᒃ ᐃᓄᐃᑦ. ᑕᐃᒪᓐᓇᐅᕙ, ᐊᖓᔪᖅᑳ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᖏᓐᓄᑦ, ᑭᓯᐊᓂᓕ 
ᐃᒪᓐᓇᐃᓯᒪᔪᒍᑦ ᐊᒻᒪᓗ ᐅᖅᓱᐊᓗᓕᕆᔨᒃᑯᑦ ᖃᐅᔨᓴᕐᓂᖃᑦᑐᑕ. ᐅᖃᖃᑎᖃᐃᓐᓇᖅᑐᒍᑦ ᑖᕗᓐᖓᓕᒫᖅ, ᑭᓯᐊᓂ 
ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᐃᓘᓐᓇᖏᓐᓂᑦ ᑐᑭᓯᑦᑎᐊᕈᒪᒐᑦᑕ, ᓈᒪᑦᑎᐊᖅᑐᒥᒃ 
ᐅᓂᒃᑳᓕᐅᕈᒪᓪᑕ ᑐᑭᓯᖃᑎᒌᑦᑎᐊᖁᓪᓗᑕ ᐅᕙᒍᑦ ᐊᒻᒪ ᑕᐃᒃᑯᐊ ᓂᐅᕕᕐᕕᒋᓚᐅᖅᑕᕗᑦ. ᒫᓐᓇᓕ 
ᑲᑎᖅᓱᐃᕙᓪᓕᐊᕗᒍᑦ ᑐᓴᒐᒃᓴᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ. ᐱᕕᒃᓴᖃᕈᓐᓃᕋᕕᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 
 
ᐊᐱᖅᑯᑦ 329 - 2(2): ᐅᒥᐊᕐᔪᐊᒃᑯᑦ ᐳᓚᕋᕐᓂᖅ ᑲᓇᑕᒥᐅᑕᐃᖏᑦᑐᓂᒃ ᖃᐅᔨᒪᓇᓱᐊᖅᑎᓄᑦ ᐊᑭᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖓ ᑐᕌᖓᔪᖅ ᐊᖓᔪᖅᑳᕐᒧᑦ ᑲᒪᒋᔭᖃᑦᑐᒧᑦ ᑲᓇᑕᒥᐅᑕᖏᑦᑐᓂᒃ. 
 
ᐅᖃᖅᑎ, ᐃᓚᖓ ᑕᑯᓯᒪᔭᕗᑦ ᐊᒥᓱᐊᖅᑎ ᒫᓐᓇᒫᕈᓗᒃ ᓄᓇᕗᓕᒫᒥ ᐊᒻᒪᓗ ᐃᓘᓇᑎᒃ ᐊᑦᔨᒌᖏᑦᑐᑦ ᓄᓇᓖᑦ 
ᐅᒥᐊᕐᔪᐊᒃᑯᑦ ᐳᓚᕋᕐᓂᖅ ᑎᑭᖃᑦᑕᖅᑐᑦ ᓄᓇᕗᒻᒧᑦ, ᐊᒻᒪᓗ ᐃᓚᖓ ᐊᕐᕕᐊᕈᑕᐅᔪᓄᑦ ᓄᖅᑲᖓᑎᑦᑎᖃᑦᑕᖅᑐᖅ 
ᐱᑕᖃᖏᓂᖓᓄᑦ ᖃᐅᔨᓴᖅᑎᓂᒃ ᐅᒥᐊᕐᔪᐊᕐᒦᑦᑐᓂᒃ ᖃᐅᔨᓴᖃᑦᑕᕈᓐᓇᕋᔭᖅᑐᑦ ᓄᓇᒨᓂᐊᕐᑎᓪᓗᒋᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑲᒪᒋᔭᑲᑦᑐᒃ ᑲᓇᑕᒥᐅᑕᐅᖏᑦᑐᓂᒃ ᑐᓴᖅᓯᒪᒻᒪᖔᖅ ᐃᓱᒫᓘᑎᐅᔪᓂᒃ ᐅᕝᕙᓘᓐᓃᑦ 
ᕿᒥᕐᕈᕙ ᖃᓄᖅᑑᕈᑎᐅᒍᓐᓇᖅᑐᓂᒃ ᐊᒻᒪᓗ ᑲᒪᒋᔭᐊᓂᖓᓄᑦ ᑖᒃᓱᒪ ᐅᖃᐅᓯᐅᔫᑉ ᑕᒪᒃᑯᐊ ᐳᓚᕋᖃᑦᑕᖅᑐᐃᑦ 
ᐅᒥᐊᕐᔪᐊᑦ ᐊᑭᓖᖃᑦᑕᓂᐊᕐᖏᒻᒪᑕ ᐊᖏᔪᖅᔪᐊᕐᕌᓗᒻᒥᒃ ᐊᑭᖓᓂᒃ ᑎᑭᑎᑦᑎᓂᐊᕐᓗᓂ ᑭᓇᒥᒃᑭᐊᖅ 
ᐃᓯᕈᓐᓇᑎᑦᑎᓂᐊᖅᑐᒥᒃ ᑲᓇᑕᒥᐅᑕᐅᖏᑦᑐᓂᒃ ᖃᐅᔨᓴᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᑲᓇᑕᒥᐅᑕᐅᖏᑦᑐᓄᑦ ᖃᐅᔨᒪᓇᓱᐊᖅᑏᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᑦ ᐊᐱᖅᑯᑎᖃᑦᑎᐊᑐᒻᒪᕆᐊᓘᔪᖅ. ᒪᕐᕉᔫᒃ 
ᐱᑦᔪᑎᓪᓗᐊᑕᐅᔫᒃ ᑕᑯᓯᒪᔭᕗᑦ ᓄᓇᕗᒻᒥ ᓱᒃᑲᐃᓕᑎᕆᓯᒪᔪᖅ ᐅᒥᐊᕐᔪᐊᒃᑯᑦ ᐳᓚᕋᖃᑦᑕᓂᕐᒥᒃ ᐊᒻᒪᓗ 
ᖃᐅᔨᒪᓪᓗᑕ ᓲᕐᓗ ᐊᑯᑭᑦᑐᓂ ᐊᒻᒪᓗ ᐊᓯᖏᓐᓂᒃ ᐃᓚᖓᑕ ᓛᐸᑐᐊᕆᒥᐅᑦ, ᓂᐅᕙᐅᓐᓛᒻᒥ ᒫᓐᓇᐅᔪᖅ, 
ᐅᒥᐊᕐᔪᐊᒃᑯᑦ ᐳᓚᕋᕐᓂᖅ ᓴᙵᖅᑎᕆᑉᐹᓕᖅᓯᒪᒻᒪᕆᒻᒪᑦ ᓄᓇᓕᓐᓂ ᒪᑭᒪᐅᑎᖃᕐᓂᕐᒧᑦ. 
 
ᓄᓇᕗᒻᒥ, ᐅᖃᖅᑎ, ᒪᕐᕉᔫᒃ ᐱᑦᔪᑎᐅᔫᒃ. ᓯᕗᓪᓕᖅ ᐊᖏᔫᑎᓄᑦ ᐊᑐᐃᓐᓇᖃᕐᓂᖅ, ᓲᕐᓗ, ᑎᑭᒐᐃᒻᒪᑕ ᐅᒥᐊᕐᔪᐊᑦ 
ᐳᓚᕋᖅᑐᐃᑦ ᐃᖃᓗᓐᓄᑦ, ᐃᓕᓯᔭᕆᐊᖃᕋᕕᑦ... ᐅᒥᐊᕐᔪᐊᒃᑯᑦ ᑎᑭᑦᑐᒃ ᐃᓐᓇᑐᖃᐅᒐᔪᒻᒪᑕ ᐊᒻᒪᓗ  



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᑭᔭᕆᐊᖃᑦᑐᑎᒃ ᐳᓪᓚᒃᑕᔫᒧᑦ ᐅᒥᐊᒧᑦ ᐊᒻᒪᓗ ᐅᒥᐊᒃᑯᕕᓕᐊᕈᔾᔭᐅᓗᑎᒃ ᐊᒻᒪᓗ ᐱᒡᒐᓇᓪᓚᕆᒻᒪᑕ ᑖᒃᑯᓄᖓ 
ᓂᐅᒐᓱᐊᖅᑐᓂ ᐊᒻᒪᓗ ᐊᓯᖏᑎᒍᑦ. ᑕᒪᓐᓇ ᐅᖃᕈᑎᒋᔭᕆᐊᖃᑦᑕᕗᑦ ᑮᓇᐅᔭᓂᒃ ᐅᖃᓪᓚᒍᑎᖃᓕᕈᑦᑕ. 
 
ᐅᖃᖅᑎ, ᐊᐃᑉᐸᖓ ᐃᓱᒫᓘᑎᐅᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᐊᒻᒪᓗ ᑕᒪᑐᒧᖔᖓᓪᓗᓂ 
ᑲᓇᑕᒥᐅᑕᐅᖏᑦᑐᓄᑦ ᖃᐅᔨᒪᓇᓱᐊᖅᑎᓄᑦ. ᑕᑯᓚᐅᖅᓯᒪᖏᑦᑐᒍᑦ ᐅᖃᐅᓯᐅᑎᓪᓗᒍ ᐊᒥᓲᓗᐊᖅᑐᐊᓘᑎᓪᓗᒋᑦ 
ᐅᒥᐊᕐᔪᐊᒃᑯᑦ ᐃᑭᒪᔪᑦ ᐱᑦᔪᑎᒋᓪᓗᒍ ᐃᑭᓚᐅᖏᑎᓪᓗᒋᑦ ᐅᒥᐊᕐᔪᐊᕐᓄᑦ, ᖃᐅᔨᒃᑲᐃᓯᒪᒻᒪᑕ 
ᑲᓇᑕᒥᐅᑕᐅᖏᑦᑐᓄᑦ ᖃᐅᔨᓴᖅᑎᐅᔪᓂᒃ, ᐆᑦᑑᑎᒋᓗᒍ, ᑕᒫᓂ ᐃᖃᓗᓐᓂ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓂ, 
ᐊᒻᒪᓗ ᐅᓪᓗᒥᐅᓕᖅᑐᖅ ᓄᓈᕐᓂᐊᕐᒪᑕ ᐊᑯᓂᑲᓪᓚᒻᒪᕆᒃ, ᑭᓱᖃᑦᑎᑕᐅᖃᑦᑕᖅᑐᑦ. 
 
ᐃᓚᖏᑎᒍᓪᓕ, ᐱᔨᑦᑎᖅᑐᓂᒃ ᐱᑕᖃᑐᐃᓐᓇᕆᐊᓕᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑭᒪᔪᒥᒃ ᐅᒥᐊᕐᔪᐊᕐᒥ 
ᐃᑲᔪᕈᓐᓇᖅᑐᒥᑦᑕᐅᖅ, ᐊᒻᒪᓗ ᓱᓕ, ᐱᖃᓯᐅᔾᔨᔪᖅ ᑭᓯᐊᓂ ᖃᓪᓗᓈᓂᒃ ᐳᓚᕋᑎᓂᒃ ᐃᓚᖏᓐᓂ ᑖᒃᑯᐊ 
ᐅᒥᐊᕐᔪᐊᑦ. ᐃᓚᖏᑎᒍᓪᓕ, ᐅᖃᖅᑎ, ᐳᓚᕋᑏᑦ ᑲᓇᑕᒥᐅᑕᐅᕙᑦᑐᑦ ᐊᒻᒪᓗ ᑕᒪᓐᓇ ᐃᓱᒫᓘᑎᒋᔭᐅᒐᓂ. 
 
ᒪᓕᑐᐃᓐᓇᐸᓪᓚᐃᓪᓗᓂᓗ ᐳᓚᕋᕐᓇᐅᑎᓪᓗᒍ, ᐅᒥᐊᕐᔪᐊᑦ ᐳᓚᕋᖅᑐᐃᑦ ᖃᖓᑕᓲᑎᑑᖏᑐᕐᓕ ᒥᖃᑦᑕᖅᑐᑦ 
ᖃᖓᑕᓲᑦ ᓄᓇᓂ ᐊᒻᒪᓗ ᓄᓈᖅᓯᒪᓪᓗᑎᒃ ᐅᓪᓗᓂᒃ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ. ᓂᐅᒍᓐᓇᖅᑐᑎᒃ Los Angeles-
ᒥ ᑲᓇᑕᒥᒃ ᐊᒻᒪᓗ ᐅᓪᓗᓂ ᐊᑕᐅᓯᐅᖏᑦᑐᓂᒃ ᑕᐃᑲᓃᓪᓗᑎᑦ. ᐅᒥᐊᕐᔪᐊᑦ ᑲᓇᑕᐅᑉ ᐃᒪᖁᑎᒌᓐᓃᑉᐸᒌᕐᒪᑕ 
ᐊᒻᒪᓗ ᓂᐅᕕᒋᔭᖏᓐᓂ ᓄᓇᓕᓐᓂ, ᓲᕐᓗ ᓄᓇᕗᒻᒥ, ᒪᕐᕉᒃ ᐱᖓᓱᓪᓘᓐᓃᑦ ᐃᑲᕐᕋᓄᑦ ᓂᐅᓯᒪᒐᔭᖅᑐᑦ, ᐊᒻᒪᓗ 
ᐱᑕᖃᕆᓪᓗᓂ ᐊᑐᖅᑕᐅᒍᓐᓇᖅᑐᓂᒃ ᓄᓇᓕᓐᓂ ᐱᓕᕆᕕᐅᔪᓂᒃ ᒪᑯᐊ ᓲᕐᓗ ᐸᓖᓰᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔾᔪᑎᓪᓕ ᒪᓕᒃᑐᒋᑦ ᐊᒻᒪᓗ ᓇᓗᖏᑦᑐᖓ ᐊᖓᔪᖅᑳ ᖁᕕᐊᓱᒻᒪᕆᓐᓂᐊᖅᑐᖅ 
ᑕᒻᒪᕐᓂᕈᒪ ᐃᑲᔪᕐᓗᓂᖓ, ᐃᓚᖏᑦ ᐅᒥᐊᕐᔪᐊᑦ ᐳᓚᕋᖃᑦᑕᖅᑐᑦ ᑎᑭᖃᑦᑕᖅᑐᑦ ᑲᓇᑕᐅᑉ ᓯᓚᑖᓄᑦ 
ᐊᑭᓖᔭᕆᐊᖃᑉᐸᒻᒪᑕ ᒫᓂ $13,000 ᐃᓄᖏᑦ ᖃᐅᔨᓴᖅᑕᐅᕕᒃᑰᓂᐊᖅᑎᓪᓗᒋᑦ, ᓇᔅᓴᕆᐊᖃᑉᐸᑕᓕ 
ᑲᓇᑕᒥᐅᑕᐅᖏᑦᑐᓄᑦ ᖃᐅᔨᒪᓇᓱᐊᖅᑎᓂᒃ ᐊᑦᔨᒌᖏᑦᑐᓄᑦ ᓄᓇᓕᓐᓄᑦ, ᐃᓯᕈᓐᓇᖅᑎᑕᐅᓂᐊᕐᓗᑎᒃ 
ᑕᒪᑯᓄᖓᕈᓘᔭᖅ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑕᐅᑐᒋᐊᕈᓐᓇᑐᑦᓴᐅᔪᖅ ᖃᓄᑐᐃᓐᓇᖅ ᑕᐃᒫᖃᐃ ᐅᖃᖅᑲᐅᒻᒪᑦ, 
ᖃᓄᐃᑦᑐᓂᒃᑭᐊᖅ ᐊᖏᖃᑎᒌᒍᑎᖃᕐᓗᓂ ᑲᓇᑕᒥᐅᑕᐅᙱᑦᑐᓂᒃ ᖃᐅᔨᒪᓇᓱᐊᖅᑎᓂᒃ ᐸᓖᓯᒃᑯᓐᓂᓪᓗ 
ᐱᔪᓐᓇᖅᓯᑎᑦᓯᒪᓗᒋᑦ ᐸᓖᓰᑦ ᑕᒪᒃᑯᓇᓂ ᓄᓇᓕᓐᓃᑦᑐᑦ ᐃᖅᑲᓇᐃᔮᖃᕈᓐᓇᕐᓂᐊᖅᑎᓪᓗᒋᑦ ᑭᒡᒐᖅᑐᕐᓗᒋᑦ 
ᑲᓇᑕᒥᐅᑕᐅᙱᑦᑐᓂᒃ ᖃᐅᔨᒪᓇᓱᐊᖅᑏᑦ ᑮᓇᐅᔭᐃᒃᑲᓐᓂᕈᑎᒋᖃᑦᑕᕐᓂᐊᙱᒻᒪᒋᑦ ᐅᒥᐅᕐᔪᐊᑦ ᐳᓚᕋᑎᓂᒃ 
ᐅᓯᔩᑦ, ᑕᐃᒫᒃ ᑮᓇᐅᔭᖃᕐᓂᖅᓴᐅᖃᑦᑕᕐᓂᐊᕐᒪᖓ ᓂᐅᕕᐅᑎᑦᓴᒥᓐᓂᒃ ᓄᓇᕗᒻᒥ, ᐱᑎᑦᓯᒍᑎᒋᙱᖔᕐᓗᒋᑦ 
ᑕᐅᓇᓃᑦᑐᒧᑦ ᐃᖅᑲᓇᐃᔭᖅᑎᒧᑦ ᐋᑐᕚᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐅᖃᑦᓯᐊᖅᑐᖅ ᐊᒻᒪᓗ ᐃᓱᒪᔪᖓ ᐃᓚᖓᑦ ᓄᓇᕗᑦ 
ᐱᓕᕆᐊᕆᓇᓱᐊᖅᑕᖓᑕ, ᐊᒻᒪᓗ ᓱᖅᑯᐃᒪᔪᖓ ᐊᖓᔪᖅᑳᖓᑕ ᐱᕙᓪᓕᐊᑎᑦᓯᔩᑦ ᐅᖃᐅᓯᕆᑦᓯᐊᕈᓐᓇᕐᓂᖅᓴᖓ, 
ᐱᕈᐃᓇᓱᐊᕐᓗᒋᑦ ᐊᔾᔨᒌᙱᑦᑐᑦ ᑮᓇᐅᔭᓕᐅᕈᑏᑦ ᓄᓇᕗᒻᒥ. ᐃᓚᖓᑦ ᐅᒥᐊᕐᔪᐊᓂᒃ ᐳᓚᕋᑎᓂᒃ 
ᐅᓯᔨᓕᕆᓂᐅᒐᔭᖅᑐᖅ ᐅᐱᓐᓇᕋᓂ ᐊᒥᓲᓂᖅᓴᐃᑦ ᐳᓚᕋᑏᑦ ᑮᓇᐅᔭᖃᑦᓯᐊᖅᑐᑦ; ᐊᑐᐃᓐᓇᖃᑦᓯᐊᖅᑐᑦ 
ᑮᓇᐅᔭᓂᒃ, ᐊᒻᒪᓗ ᐃᓛᓐᓂᒃᑯᑦ ᑕᐃᒃᑯᐊ ᑮᓇᐅᔭᐃᑦ ᓂᐅᕕᐅᑎᒋᓯᕙᑦᑕᖏᑦ. 
 
ᐊᑭᖏᑕ ᓴᓇᒻᒪᕆᓇᔭᖅᑕᖏᓐᓂ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑕᐅᔭᖏᓐᓂ, ᒪᓕᓪᓗᒍ ᖃᓄᖅ ᐅᒥᐊᕐᔪᐊᖅ 
ᐊᐅᓚᓂᖃᕐᒪᖔᖅ, 99-ᐳᓴᖏᓐᓃᑦᑐᓂᒃ ᐅᒥᐊᕐᔪᐊᑦ ᐳᓚᕋᑎᓂᒃ ᐅᓯᔪᑦ ᑲᓱᖅᑕᐅᓯᒪᓂᖃᓲᑦ ᓄᓇᓕᓐᓂ  

ᐊᐅᓚᑦᓯᔨᓄᑦ ᓄᓈᕆᐊᙱᓐᓂᕐᒥᓐᓂ. ᑕᐃᒪᐃᓕᕋᐃᒻᒪᑕ, ᐊᐅᓚᓂᐅᒍᒫᕐᓂᐊᖅᑐᖅᑕᖃᓲᖅ 
ᐃᑲᔪᖅᑕᐅᒍᑎᑕᖃᕐᓗᓂ ᑐᓚᐅᔾᔨᓂᕐᓂᒃ ᐳᓚᕋᑎᓂᒃ ᐅᒥᐊᕐᔪᐊᒃᑯᑦ. 
 
ᖃᐅᔨᒋᐊᕈᒪᒐᔭᖅᑐᖓ ᖃᓄᐃᓐᓂᕆᓗᐊᖅᑕᖏᓐᓂᒃ ᐃᓱᒫᓘᑕᐅᖃᑦᑕᖅᓯᒪᔪᓂᒃ ᑲᓇᑕᒥᐅᑕᐅᙱᑦᑐᓂᒃ 
ᑲᓇᑕᒨᖅᑐᓂᒃ ᖃᐅᔨᒪᓇᓱᐊᖅᑎᓄᑦ, ᐱᑕᖃᖃᑦᑕᖅᓯᒪᙱᑦᑐᓂᒃ. ᐊᔾᔨᒐᓚᐹᓗᐊ ᑕᑯᓕᕋᐃᒐᑦᑕ ᑎᒻᔫᓂᒃ 
ᖁᓚᐅᑦᑐᓂᒃ ᓄᓇᕗᒻᒥᒃ, ᒥᑲᐃᓐᓇᕆᐊᖃᓲᖑᒻᒪᑕ ᒥᓂᑦᓯᒪᑲᐃᓐᓇᓂᐊᕐᓗᑎᒃ ᐃᒃᑲᕐᕋᓂᒃ. 
ᓂᐅᑲᐃᓐᓇᕈᒪᑐᐃᓐᓇᕆᐊᓖᑦ ᑎᒻᒥᔫᒥᒃ, ᑎᒻᒥᔫᖅ ᐊᐅᓚᐅᓪᓗᒐᓚᑦᑐᒥᓂᐅᑎᓪᓗᒍᓘᓐᓃᑦ ᓱᒐᓚᓐᓂᖅᐸᓪᓘᓐᓃᑦ, 
ᑕᐃᒪᐋᖅᑭᑦᓱᖅᓯᒪᒍᑎᒋᐊᖃᓯᓲᕗᑦ ᑖᒃᑯᐊ ᓂᐅᔪᑦ ᑎᒻᒥᔫᒃᑯᕕᒻᒧᑦ. ᑕᒪᒃᑯᐊ ᑕᐃᒪᐃᓲᖑᒻᒪᑕ. 
 
ᒪᓕᒐᓕᐅᖅᑎ ᓱᓕᔪᖅ, ᐱᐅᓂᖅᓴᒥᒃ ᒪᓕᒐᖅᑕᖃᑐᐃᓐᓇᕆᐊᓕᒃ ᐋᖅᑭᒍᓐᓇᖅᑕᑎᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓᓂ ᐃᓚᒋᐊᕆᒍᑏᑦ, ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐊᖓᔪᖅᑳ ᐅᖃᑲᐃᓐᓇᕐᒪᑦ ᑭᖑᒋᐊᙵᕈᑎᒥᓂ ᐊᑭ ᐃᓚᒋᔭᐅᒋᐊᖓ 
ᐊᕝᕕᐊᕈᑎᓄᑦ ᓇᕆᐊᖅᑎᓐᓇᓱᐊᕐᓗᒋᑦ ᐳᓚᕋᑏᑦ ᓄᓇᕗᒻᒧᑦ, ᐊᒻᒪᓗ ᐅᖃᖅᐸᓪᓚᐃᖅᑲᐅᔪᖅ ᖃᓄᓕᒫᖅ 
ᐃᖅᑲᓇᐃᔮᕆᓇᓱᐊᕈᓐᓇᕆᐊᖓ ᐃᑲᔪᕈᑎᒋᓇᓱᐊᕐᓗᒍ. ᐅᖃᖅᑕᐅᒻᒥᔪᖅ ᓴᓇᒪᑦᓯᐊᖅᑐᒥᒃ ᑐᓚᑦᑕᕐᕕᒻᒥᒃ 
ᓂᐅᕋᕐᕕᒻᒥᒃ ᐳᓚᕋᑎᓄᑦ ᐊᓯᐊᒎᖅᑐᒥᒃ ᐃᓱᒫᓗᓐᓇᕆᐊᖓ. 
 
ᐅᖃᖅᑲᐅᔪᖅ ᐊᔾᔨᒋᙱᒋᐊᖏᑦ ᑎᒻᒥᔫᓂ. ᑕᐃᒪ ᑎᒻᒥᔫᖅ, ᑕᐃᒫᒃ ᐅᖃᖅᑲᐅᒻᒪᑦ, ᖁᓚᐅᓕᕋᐃᒻᒪᑦ ᓄᓇᕗᒻᒥᒃ 
ᒥᓪᓗᓂᓗ ᑕᒪᐅᖓ, ᐊᒻᒪᓗ ᒥᑐᐊᕈᑎᒃ ᑕᒪᐅᖓ, ᐱᓱᒍᔾᔭᐅᓲᑦ ᑎᒻᒥᔫᒃᑯᕕᒻᒧᑦ ᐋᑕᐅᑦᓱᑎᒃ ᐊᒻᒪᓗ ᓇᔪᒐᖓ 
ᐅᐸᒐᑦᓴᐅᙱᑦᑑᑎᑦᓱᒍ, ᐊᒻᒪᓗ ᑕᐃᑲᓂ ᐃᓄᑦᑕᖃᖅᓱᓂ ᖃᐅᔨᓴᕈᓐᓇᖅᑐᒥᒃ ᑖᒃᑯᓂᖓ ᐅᕝᕙᓗ 
ᓇᒧᙶᔭᑦᑎᑦᑕᐃᓕᓗᒋᑦ. 
 
ᐅᓇ ᐊᐱᖅᑯᑎᒐ, ᖃᐅᔨᒪᕚ ᑕᐃᒃᑯᐊ ᑲᒪᔨᖏᑦ ᐊᓂᖃᑦᑕᕐᒪᖔᑕ ᑎᒻᒥᔫᒃᑯᕕᒻᒥᒃ ᓂᐅᕝᕕᐅᕆᐊᕐᓗᒋᑦ ᑕᐃᒃᑯᐊ 
ᑎᑭᑦᑐᑦ ᐅᒥᐊᕐᔪᐊᓂᒃ. ᐅᓇ ᐆᑦᐅᑐᑎᒋᓗᒍ, ᐅᒥᐊᕐᔪᐊᓄᑦ ᑎᑭᑕᐅᓐᓂᖅᐸᑕ ᐃᑉᐱᐊᕐᒧᒻᒥᐅᑦ, ᑭᙵᕐᒥᐅᑦ ᐅᕝᕙᓗ 
ᑭᒻᒥᕈᒻᒥᐅᑦ, ᑕᐃᒃᑯᐊ ᑲᓇᑕᒨᖅᑐᓂᒃ ᖃᐅᔨᓴᖅᑏᑦ ᐅᐸᑦᓯᒪᓲᖑᕙᑦ ᐃᑎᖅᑎᓐᓂᐊᕐᓗᓂᒋᑦ, ᐅᕝᕙᓗ 
ᐱᓕᕆᐊᖑᓲᖑᕙ ᐸᓖᓯᒃᑯᓐᓄᑦ ᓄᓇᓕᓐᓃᑦᑐᓄᑦ ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᒥ, ᐅᖃᐅᓯᕆᔪᒪᔭᒃᑲ ᓯᕗᓂᖓᒍᑦ 
ᐃᓱᒫᓘᑕᐅᒋᐊᙵᖃᑦᑕᖅᓯᒪᔪᑦ ᐅᖃᐅᓯᖃᕈᑎᒋᖅᑕᐅᔭᖏᑦ ᖁᓚᖏᐊᕆᖃᒃᑯ ᓂᐅᖁᖓ. ᐅᖃᖅᑕᐅᔪᖓ 
ᐃᒪᐃᑉᐸᒋᐊᖓ, ᓱᓕᐅᓐᓃᑦ ᓄᓇᙳᐊᓕᕆᔨᕐᔪᐊᖑᙱᒃᑲᓗᐊᕐᓗᖓ, ᐅᕝᕙᓗ ᓄᓇᕐᔪᐊᑉ ᑲᔾᔨᖓᓂᒃ 
ᖃᐅᔨᒪᔪᕐᔪᐊᖑᓇᖓ, ᓄᓇᕐᔪᐊᕐᒥ, ᐊᒻᒪᓗᑭᑖᕐᒥᒃ ᓄᓇᕐᔪᐊᖃᕋᑦᑕ, ᐊᒻᒪᓗᖅᑐᒥᒃ, ᐊᒻᒪᓗᑭᑖᖓᔪᒥᒃ, 
ᐊᒻᒪᓗᑭᑖᕐᒥᒃ, ᑎᑭᑦᓴᐅᑎᒋᓇᕐᓂᖅᐸᐅᒻᒪᑦ ᐅᑭᐅᖅᑕᖅᑐᖅ ᖁᓚᐅᓪᓗᒍ ᑲᓇᑕᐅᑉ ᖁᓛᒎᕐᓗᓂ, ᐅᓇ ᐆᑦᑑᑎᒋᓗᒍ, 
ᐅᐱᓐᓇᕋᓂ ᐅᖅᓱᑐᙱᓂᖅᓴᐅᒻᒪᑦ ᐊᑭᑭᓐᓂᖅᓴᐅᑦᓱᓂᓗ ᒫᔅᑲᐅᒦᙶᕐᓗᓂ ᓛᔅ ᐋᓐᔨᓖᔅᒧᑦ. ᑕᐃᒪᐃᓐᓂᐊᑐᐊᕋᒥᒃ 
ᖁᓚᐅᓪᓗᑎᒃ ᑭᓯᐊᓂ ᓄᓇᕗᒻᒥᒃ. 
 
ᐅᖃᓕᒪᓐᓂᕈᒪ ᖁᓛᒍᑦ ᒪᓕᒐᓕᐅᖅᑎᐅᑉ, ᐅᖃᓕᒪᐅᑎᖃᖅᑕᐅᔪᖓ ᑎᒻᒥᔫᓂᒃ ᖁᓚᐅᑉᐸᑦᑐᓂᒃ ᓄᓇᕗᒻᒥᒃ, 
ᑕᒪᐅᙵᕋᓱᐊᙱᒃᑲᓗᐊᖅᓱᑎᒃ, ᒥᓲᑦ ᐃᓅᔪᓐᓃᖅᑐᖃᖅᑎᓪᓗᒍ, ᒎᑎ ᓂᑲᒋᓛᑎᒍᑦ ᑕᐃᒪᐃᑦᑐᖃᖅᐸᑦ, ᑭᓯᐊᓂ 
ᐃᓛᓐᓂ ᐃᓄᐃᑦ ᑐᖁᓲᖑᒻᒪᑕ, ᓱᑕᐃᖅᑐᖃᓲᖑᑦᓱᓂᓗ, ᐊᓯᖏᓪᓗ ᓱᒐᓚᓐᓃᑦ, ᑕᐃᒪ ᒥᓲᖑᕗᑦ ᐊᒻᒪᓗ 
ᑕᐃᒪᐃᑦᑐᖃᑐᐊᕋᐃᒻᒪᑦ ᑲᓇᑕᒨᖅᑐᓂᒃ ᖃᐅᔨᓴᖅᑏᑦ ᖃᐅᔨᓇᓱᐊᓯᓲᑦ ᓱᒐᒥ ᑭᖑᕙᕈᑎᖃᕐᒪᖔᑕ. 
ᒥᑦᓯᒪᑐᐊᕐᓂᖅᐸᑕ ᐃᑲᕐᕋᓂᒃ ᑕᓪᓕᒪᓂᒃ, ᐆᑦᑑᑎᒋᓗᒍ, ᐃᓂᓪᓚᖓᑦᓯᐊᓇᙱᑦᑐᐹᓘᒻᒪᑦ ᑕᐃᒪ ᑕᐃᒃᑯᐊ ᐃᓄᐃᑦ 
ᐃᑎᕆᐊᖃᓯᓲᖑᕗᑦ ᑎᒻᒥᔫᒃᑯᕕᒻᒧᑦ ᖃᐅᔨᒋᐊᖅᑕᐅᑦᓱᑎᓪᓗ ᑲᓇᑕᒨᖅᑐᓂᒃ ᖃᐅᔨᓴᖅᑎᓄᑦ. 

ᐱᔾᔪᑎᒋᓗᐊᕐᓗᒍ ᐃᓱᒫᓘᓐᓇᕐᓂᖏᑦ ᐅᒥᐊᕐᔪᐊᑦ ᐳᓚᕋᑦᑐᓕᕆᔩᑦ, ᒫᓃᑉᐸᑦᑐᑦ ᐱᖓᓲᔪᖅᑐᑦ ᐅᕝᕙᓗ 12 
ᐅᒥᐊᕐᔪᐊᑦ ᐳᓚᕋᑦᑐᓕᕆᔩᑦ ᓄᓇᕗᓕᐊᖅᐸᑦᑐᑦ ᐊᕐᕌᒍᑕᒫᑦ, ᐅᕝᕙᓗ ᐅᒥᐊᖅᑐᐸᑦᑐᑦ ᓄᓇᕗᑦ ᐃᒪᖏᒍᑦ, 
ᐱᖓᓲᔪᖅᑐᑦ 12-ᓅᖓᕋᑕᖅᐸᑦᓱᑎᒃ ᐅᒥᐊᕐᔪᐊᑦ ᐳᓚᕋᑦᑐᑦ. ᐊᑐᖅᑕᐅᔪᒃᓴᖅᑕᑲᑦᑐᒃ ᐃᓗᐊᓂ ᓄᓇᕗᑦ 
ᐳᓚᕋᖅᑐᓕᕆᔨᒃᑯᑦ ᑕᑯᓇᓪᓗᑎᒃ ᐱᑦᔪᑎᐅᔪᓂᒃ ᑕᒪᑐᒧᖓ ᖃᓄᖅ ᐊᑐᖅᑕᐅᖃᑦᑕᕈᓐᓇᕐᒪᖔᑕ ᐅᒥᐊᕐᔪᐊᑦ. 
ᑕᒪᑐᒧᖓ ᐅᖃᐅᓯᕋᕈᒪᖏᓐᓇᒪ, ᑕᒪᓐᓇᓕ ᐊᖓᔪᖅᑳᖓᑕ ᐱᕙᓪᓕᐊᔪᓕᕆᔨᒃᑯᑦ ᐅᖃᓪᓚᐅᑎᒋᔪᓐᓇᖅᑕᖓ. 
ᐅᖃᕈᓐᓇᖅᑐᖓᓕ ᐱᓕᕆᐊᖑᔪᖃᑦᖅ ᑕᒪᑐᒧᖓ ᑲᓇᑕᒥᐅᑕᐅᖏᑦᑐᓄᑦ ᖃᐅᔨᓴᖃᑦᑕᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 330 - 2(2): ᐱᓕᕆᔨᑖᕐᓂᖅ ᐋᓐᓂᐊᓯᐅᖅᑎᓂᒃ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ.  
 
ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ, ᐊᒥᓱᑦ ᐊᐱᖅᑯᑎᐅᔪᑦ ᓴᖅᑭᑕᐅᓚᐅᕐᒪᑕ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᑕᒪᑐᒧᖓ ᐱᓕᕆᔨᑖᕐᓂᕐᒧᑦ ᐋᓐᓂᐊᓯᐅᖅᑎᓂᒃ. ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᖅᑲᑦ ᑲᑎᒪᕕᒻᒥᒃ ᖃᓄᐃᑦᑐᒥᒃ 
ᐱᓕᕆᐊᒃᓴᖅᑕᖃᕐᒪᖔᖅ ᐱᓯᒪᑦᑎᓂᐊᕐᓗᓂ ᐋᓐᓂᐊᓯᐅᖅᑎᓂᒃ ᐱᓕᕆᕙᒌᖅᑐᓂᒃ ᐅᑭᐅᖅᑕᖅᑐᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐋᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᒃᓱᕈᖅᓯᒪᒻᒪᕆᒃᑐᒍᑦ ᐋᓐᓂᐊᓯᐅᖅᑎᓄᑦ 
ᐊᒻᒪᓗ ᐱᓯᒪᔭᕆᐊᖃᓪᓚᕆᑦᑐᒋᑦ ᐅᑭᐅᖅᑕᖅᑐᒥ. ᐃᓚᖏᑦ ᐋᓐᓂᐊᓯᐅᖅᑏᑦ ᑕᒫᓃᖃᑦᑕᖅᑐᑦ ᐊᑯᓂᕈᓗᒃ, 
ᐃᓚᖏᓪᓗ ᕿᓚᒥᑯᓗᒃ ᑕᒫᓃᑉᐸᑦᑐᑎᒃ. ᐋᓐᓂᐊᓯᐅᖅᑏᑦ ᐱᒻᒪᕆᐊᓘᒻᒪᑕ ᐅᕙᑦᑎᓐᓄᑦ ᓄᓇᓕᓐᓄᑦ. 
 
ᐊᐱᖅᑯᑎᖓᓄᓪᓕ, ᑮᓇᐅᔭᖅᑖᑎᑦᑎᑲᓐᓂᖃᑦᑕᕋᓗᐊᖅᑎᓪᓗᑕ ᐋᓐᓂᐊᓯᐅᖅᑎᓄᑦ ᐱᓯᒪᓂᐊᕐᓗᒋᑦ ᐅᑭᐅᖅᑕᖅᑐᒥ 
ᐊᒻᒪᓗ ᐱᓇᓱᐊᖏᓐᓇᖅᑐᑕ ᐋᓐᓂᐊᓯᐅᖅᑎᓂᒃ ᐊᒥᓲᓂᖅᓴᓂᒃ. ᑖᓐᓇᓕ ᑮᓇᐅᔭᖅ ᐊᑭᓖᔾᔪᑎᐅᒃᑲᓂᖅᑐᖅ 
ᐱᔪᒥᓴᐅᑎᒧᑦ ᐊᒻᒪᓗ ᐱᓯᒪᑦᑎᓂᐊᕐᓗᓂ ᐋᓐᓂᐊᓯᐅᖅᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐱᔪᒥᓇᖏᑎᐊᕐᒪᑦ ᐊᒃᓱᕈᖅᑕᓚᐅᖅᑐᑕ ᑮᓇᐅᔭᖅᑐᕈᑎᒋᓪᓗᒋᓪᓗ 
ᓇᓂᓯᓇᓱᐊᖅᑐᓂᒃ ᐱᔪᓐᓇᓪᓚᕆᑦᑐᓂᒃ ᐋᓐᓂᐊᓯᐅᖅᑎᓂᒃ, ᐊᒻᒪᓗ ᕿᓂᕆᐊᖃᑦᑐᓂ ᐅᖓᓯᑦᑐᐊᓗᒻᒥᒃ ᒪᑯᓇᓂ 
ᓄᓇᓂ ᐋᔅᓯᑐᕆᐊᓕᐊᒥᒃ ᐋᓐᓂᐊᓯᐅᖅᑎᑖᕋᓱᐊᖅᑐᓂ ᐱᔪᓐᓇᓪᓚᕆᑦᑐᓂᒃ ᓲᕐᓗ ᐃᕐᓂᓱᒃᓰᔨᓂᒃ. 
ᐊᑐᖃᑦᑕᑐᐃᓐᓇᐅᔪᒍᑦ ᑕᒪᒃᑯᓂᖓ ᐱᓇᓱᓐᓂᕆᕙᑦᑕᑎᓐᓂᒃ ᖃᐅᔨᒪᒍᒪᓪᓗᑕ ᐊᑯᓂᒃ ᑕᒫᓃᖁᓪᓗᒋᑦ ᓄᓇᕗᒻᒥ. 
 
ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᒥᒃ ᐊᑐᐊᒐᕐᒥᒃ ᐱᓕᕆᕕᖓ ᐱᑕᖃᕐᒪᖔᖅ ᐃᓇᑦᑎᔾᔪᑎᒥᒃ 
ᐊᑯᓂᒨᖓᔪᒧᑦ ᐱᓕᕆᓂᕐᒧᑦ ᐃᑲᔫᑎᓂᐊᖅᑐᒥᒃ ᐱᓕᕆᔨᐅᔪᓂᒃ ᑕᒪᒃᑯᓂᖓ ᐋᓐᓂᐊᓯᐅᖅᑎᓂᒃ ᐊᒻᒪᓗ ᓘᑖᓂᒃ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᒡᒐᓇᖅᑐᖅᓯᐅᖃᑦᑕᖅᑐᒍᑦ 
ᐱᓯᒪᑦᑎᓇᓱᐊᖅᑐᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ ᓘᑖᓂᒃ. ᐱᑦᔪᑎᒋᔭᖓᓕ ᕿᓂᕆᐊᖃᖃᑦᑕᓂᑦᑕ ᐋᓐᓂᐊᓯᐅᖅᑎᓂᒃ 
ᑕᕆᐅᑉ ᐅᖓᑖᓂᒃ ᐱᒡᒐᓇᕐᓂᕆᔭᖓᓄᑦ ᓇᓂᓯᒋᐊᒃᓴᖅ ᐋᓐᓂᐊᓯᐅᖅᑎᓂᒃ ᑲᓇᑕᒥ, 
ᐋᓐᓂᐊᓯᐅᖅᑎᑭᔅᓱᑐᒻᒪᕆᐊᓘᒐᑦᑕ ᐊᒻᒪᓗ ᓘᑖᓂᒃ ᑲᓇᑕᒥ. 
 
ᐊᒻᒪᓗ ᓱᓕ ᐱᑦᔪᑎᒋᔭᖓ ᕿᓂᖃᑦᑕᓂᑦᑕ ᐋᓐᓂᐊᓯᐅᖅᑎᓂᒃ ᐋᓯᑐᕋᐃᓕᐊᒥ ᐱᔪᓐᓇᓪᓚᕆᑦᑐᓂᒃ ᐊᒻᒪᓗ 
ᐃᓕᑕᕆᔭᐅᓯᒪᔪᓂᒃ ᐃᕐᓂᓱᒃᓰᔨᖃᕐᒪᑕ. ᐃᓚᖏᑦ ᓘᑖᑦ ᐊᒻᒪᓗ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᑖᕆᔭᐅᕙᑦᑐᑦ 
ᑕᒫᓂ ᑳᑦᑐᓛᑎᒍᑦ. 
 
ᐃᓛᓐᓂᒃᑯᑦ, ᖃᐅᔨᒪᖃᑦᑕᖏᑦᑐᒍᑦ ᑕᐃᓐᓇ ᐋᓐᓂᐊᓯᐅᖅᑎ ᐅᕝᕙᓘᓐᓃᑦ ᓘᑖᖅ ᑳᑦᑐᓛᒥᓂᒃ 
ᓄᑖᖑᑎᑦᑎᓂᐊᕐᒪᖔᖅ. ᐃᓱᒪᔅᓱᖃᑦᑕᖅᑐᑦ ᐋᓐᓂᐊᓯᐅᖅᑏᑦ. ᐊᔭᐅᕈᓐᓇᖏᓐᓇᑦᑎᒍᑦ ᐋᓐᓂᐊᓯᐅᖅᑏᑦ ᐊᒻᒪᓗ 
ᓘᑖᑦ ᑕᒫᓃᖁᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 331 - 2(2): ᓱᐱᔪᒃᑯᑦ ᐱᔨᑦᑎᖅᑕᐃᓂᖅ ᐃᒃᐱᐊᕐᔪᒻᒧᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕆᐊᑐᐃᓐᓇᕐᓗᖓ ᒪᓕᒐᓕᐅᖅᑎᐅᑉ ᐅᖃᐅᓯᖓᓂᒃ, ᐊᐱᕆᔪᒪᓪᓗᖓ 
ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒥᒃ. 
 
ᐱᓕᕆᕕᓯ ᐸᕐᓇᒍᑎᖃᑉᐸᑦ ᐊᑐᖅᐸᒌᖅᑐᒥᒃ ᐱᔨᑦᑎᖃᑦᑕᓂᕐᒥᒃ ᐃᒃᐱᐊᕐᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᑲᑦᑐᒃ ᐃᖏᕐᕋᖃᑦᑕᖅᑐᓕᕆᓂᕐᒥᒃ, ᓯᒪᐃᒪᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᕙᖓᓕ ᓇᒻᒥᓂᖅ ᐅᖃᕈᑎᒋᓯᒪᖏᑕᕋ 
ᑖᑯᓄᖓ ᕘᔅᑎᐅᒃᑯᓐᓄᑦ. ᑐᓴᖅᓯᒪᒐᓗᐊᖅᑐᖓ ᐱᒍᑎᒃ ᓄᑖᒥᒃ ᖃᖓᑕᓲᒥᓂᒃ, ᐊᑐᕐᕋᔭᖅᑐᖅᑲᐃ ᖃᖓᑕᓲᒥᒃ 
ᐱᔨᑦᑎᕈᑎᒋᓗᒍ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᒋᓯᒪᔭᖓᓂᒃ. ᖃᐅᔨᒋᐊᕈᓐᓇᖅᑐᖓᐅᒐᓗᐊᖅ ᕘᕐᔅᑎᐅᒃᑯᓐᓄᑦ 
ᖃᓄᐃᓕᖓᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᒻᒪᖓ. ᐊᑐᕐᓂᐊᕐᕈᑎᒃ ᑕᐃᒃᓱᒥᖓ 
ᖃᖓᑕᓲᒥᒃ, ᐅᖃᖅᓯᒪᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᑕᐃᓐᓇ ᖃᖓᑕᓲᖅ ᐊᓯᖏᓐᓄᑦ ᓄᓇᓕᓐᓄᑦ 
ᒥᑭᓂᖅᓴᐅᔪᓄᑦ ᖃᖓᑕᖃᑦᑕᕋᔭᖅᐸ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᓯᒪᖏᑦᑐᖓ ᐸᕐᓇᒍᑎᖏᓐᓂᒃ 
ᕘᕐ�ᑎᐅᒃᑯᑦ, ᓱᓕ, ᑕᒪᑐᒧᖓ, ᑭᓯᐊᓂᓕ ᐊᑲᐅᒐᔭᙳᐊᖅᑑᒐᓗᐊᖅ ᒪᐃᔭᖓ ᐃᒃᐱᐊᕐᔫᑉ ᐃᓇᑦᑎᓗᓂ ᕘᔅᑎᐅᒃᑯᑦ 
ᐱᓕᕆᔨᖏᓐᓂᒃ ᑐᑭᓯᐅᒪᖃᑎᒌᑦᑎᐊᕐᕋᓗᐊᕐᒪᖔᕐᐱᒃ ᖃᐅᔨᒪᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 

ᐊᐱᖅᑯᑦ 332 - 2(2): ᐃᑲᔫᓯᐊᑦ ᐊᖑᓇᓱᒃᑎᖏᓐᓄᑦ ᐊᕐᕕᐊᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ 
ᐃᑲᔫᓯᐊᖅᑖᕆᔭᐅᕙᑦᑐᓂᑦ, ᐃᔨᖅᓯᒪᔫᕚᕐᒪᑦ ᑖᕙᓂ. ᑕᑯᔪᓐᓇᖏᓐᓇᒃᑯ. ᓯᕗᓪᓕᖅᐹᒥ, ᐊᐱᕆᔪᒪᓪᓗᖓ 
ᐊᖓᔪᖅᑳᖓᒧᑦ ᑕᐃᒃᑯᐊ ᐊᖑᓇᓱᒃᑏᑦ ᐊᕐᕕᐊᓂ ᐃᑲᔪᖅᑕᐅᓂᐊᕐᒪᖔᑕ ᐅᑭᐅᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᓇᒧᑦ ᐊᐱᕆᕕᑦ? 
 
ᐊᓚᕋᓚᒃ (ᑐᓵᔨᒃᑯᑦ): ᐊᖓᔪᖅᑳᖓ ᐃᑲᔫᓯᐊᖅᑖᕆᔭᐅᕙᑦᑐᑦ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒥᓲᓂᖏᑦ ᑮᓇᐅᔭᐃᑦ ᐃᑲᔫᓯᐊᖅᑖᕆᔭᐅᕙᑦᑐᓃᑦᑐᑦ 
ᐅᓄᖅᓯᒋᐊᖅᓯᒪᒻᒪᑕ 5 ᐳᓇᓐᒥᒃ ᑕᕝᕙᓂ ᑮᓇᐅᔭᖁᑎᓂ, ᑐᙵᕕᖃᑦᑐᑎᒃ ᐱᓕᕆᐊᒃᓴᕆᔭᐅᔪᓂᒃ ᐊᒻᒪᓗ ᒪᓕᒐᖓ 
ᐊᒻᒪᓗ ᒪᓕᒐᕋᓛᑦ ᐊᑐᖅᑕᐅᔪᑦ, ᓇᓗᓇᐃᖅᑎᕆᒐᔭᖅᑐᖅ ᐊᒥᓲᓂᖓ ᐃᑲᔫᓯᐊᖅᑖᕆᔭᐅᕙᑦᑐᑦ ᐊᑐᐃᓐᓇᐅᔪᑦ, 
ᑕᐃᓐᓇ ᐃᓄᒃ ᐊᖑᓇᓱᒃᑎᐅᒍᓂ, ᐊᓯᐊᓂᓪᓘᓐᓃᑦ ᐱᓕᕆᔨᐅᒍᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᖅᑐᒍᑦ 5-ᐳᓴᒻᒥᒃ ᐅᓄᖅᓯᒋᐊᖅᓯᒪᔪᑦ 
ᐃᑲᔫᓯᐊᖅᑖᖑᕙᑦᑐᑦ. ᐅᑦᔨᕈᓱᒍᒪᓪᓗᖓ ᐊᖑᓇᓱᒃᑎᓂᒃ ᐱᑦᔪᑎᒋᓪᓗᒍ ᐊᖑᓇᓱᒃᑐᑎᒃ ᐆᒪᔪᐃᓐᓇᖃᑦᑕᖏᒻᒪᑕ, 
ᓱᕋᖃᑦᑕᕐᓂᖏᓐᓄᑦ ᖃᒧᑕᐅᔭᖏᑦ ᒑᓯᑲᒻᒪᖃᕐᓂᖏᓐᓄᑦ. ᐊᖑᓇᓱᑦᑎᐊᖃᑦᑕᖏᑦᑐᑦ ᐊᕐᕌᒍᐃᑦ ᐊᓂᒍᖅᑐᑎᑐᑦ. 
ᖃᐅᔨᒪᖁᓪᓗᒍ ᑕᒪᑐᒥᖓ. 
 
ᐊᐃᑉᐸᖓ ᐊᐱᖅᑯᑎᒻᒪ ᑕᐃᒪ ᓄᓇᓕᓐᓄᑦ ᐳᓚᕋᖅᑐᖃᕐᓂᐊᕐᒪᑦ ᐊᒻᒪᓗ ᑕᒪᓐᓇᑑᓪᓗᓂ 
ᐃᑲᔫᓯᐊᖅᑖᕆᔭᐅᒍᓐᓇᖅᑐᖅ ᐊᖑᓇᓱᒃᑎᓄᑦ. ᐃᓚᖏᑦ ᑎᕆᒐᓂᐊᕐᕋᓱᑉᐸᑦᑐᐃᑦ ᑕᒫᓂ ᐊᕐᕌᒍᒥ 
ᑎᕆᒐᓂᐊᕋᓱᖃᑦᑕᓚᐅᖏᑦᑐᖅ. ᐊᖑᓇᓱᒍᓐᓇᖃᑦᑕᖏᑦᑐᑦ ᑕᒫᓂ ᐊᕐᕌᒍᒥ ᑲᑉᐱᐊᓱᒃᑐᑎᒃ 
ᓱᕋᐅᑎᑐᐃᓐᓇᕆᐊᖃᕋᒥ ᖃᒧᑕᐅᔭᖏᑦ ᐊᒻᒪᓗ ᐊᖑᓇᓱᒐᐃᒐᓗᐊᕋᐃᒐᒥᒃ ᐱᖃᑦᑕᕐᓇᑎᒃ. 
 
ᐃᓱᒪᓪᓗᖓ ᐅᖃᐅᔾᔨᒍᓐᓇᕐᒪᖔᖅ ᐱᓕᕆᔨᒥᓂᒃ ᖃᐅᔨᒪᒋᐊᖁᓗᒋᑦ ᐱᑕᖃᕐᓂᐊᖅᑐᑦ ᐃᑲᔫᑎᓂᒃ ᐊᖑᓇᓱᒃᑎᓄᑦ 
ᓱᕋᐅᑎᖃᑦᑕᖅᓯᒪᔪᑦ ᖃᒧᑕᐅᔭᖏᑎᒍᑦ, ᑭᐅᖁᓐᓄᒍ ᐊᖓᔪᖅᑳ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓗᖓ ᐱᑕᑲᑦᑐᒃ ᐃᑲᔫᓯᐊᖅᕕᓐᓂᒃ ᐱᓕᕆᐊᑕᓕᒃ 
ᐱᔭᐅᒍᓐᓇᖅᑐᓂᒃ ᐊᓯᕙᖅᑎᓄᑦ ᐱᓗᐊᖅᑐᒥᒃ ᐊᓯᖏᓐᓄᑦ ᐱᓕᕆᕕᓐᓄᑦ. ᑐᕌᖓᓗᐊᖅᑎᓪᓗᒍ 
ᐃᑲᔫᓯᐊᒍᔪᓐᓇᖅᑐᓄᑦ ᐱᓕᕆᐊᓄᑦ, ᓱᓕ, ᑐᙵᕕᓕᒃ ᑭᙴᒪᓇᖅᑑᓂᖏᒍᑦ. ᐊᖏᖃᑎᒐ ᒪᓕᒐᓕᐅᖅᑎ. 
ᑭᙴᒪᓇᖅᑑᑎᐹᓗᑦᑕᖃᖅᐸᑦ ᓄᓇᓕᖓᓂ ᐱᔾᔪᑎᒋᓗᒋᑦ ᐃᓱᒫᓘᑏᑦ ᐅᖃᖅᑕᐅᓯᒪᔪᑦ, ᑕᐃᒪ ᑕᒪᓐᓇ ᐱᓕᕆᕕᐅᑉ 
ᖃᐅᔨᒋᐊᕆᐊᖃᖅᑲᐅᒃ. 

ᐊᐱᖅᓱᕐᓂᕆᕙᖅᑲᐅᔭᖏᒍᑦ ᒪᓕᒐᓕᐅᕐᕕᒻᒥ ᐅᓪᓗᒥ, ᑕᐃᒪ ᐅᖃᖃᑎᒋᓂᐊᖅᐸᒃᑲ ᐃᖅᑲᓇᐃᔭᖅᑎᖁᑎᒃᑲ ᐅᓪᓗᒥ 
ᐱᔾᔪᑎᒋᓗᒋᑦ ᐃᓱᒫᓘᑏᑦ ᐅᖃᐅᑕᐅᔪᑦ ᖃᐅᔨᒋᐊᕐᓗᖓ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍ ᐃᓗᐊᒍᑦ ᓴᓇᒻᒪᐅᓯᖓᑕ 
ᐃᑲᔪᖅᑕᐅᔾᔪᑕᐅᒍᓐᓇᖅᑐᓄᑦ ᐱᓕᕆᐊᑉ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᒋᑦ ᑐᑭᓯᒐᕕᐅᒃ ᑖᓐᓇ ᐃᓱᒫᓗᓐᓇᕐᓂᖓ. 
ᐊᐱᖅᑯᑎᖃᒃᑲᓐᓂᕈᒪᔪᖓ ᐊᓯᐊᓂᒃ ᑐᕌᖓᔪᒥᒃ ᑕᕝᕗᖓ. ᐅᓐᓃᑦ ᑭᙴᒪᓇᕐᓂᖏᑦ 
ᐊᑦᓱᐊᓘᖏᓐᓇᓲᖑᒐᓗᐊᖅᑎᓪᓗᒋᑦ, ᐊᑦᓱᒋᐊᓪᓚᐅᓂᖅᓴᐅᓕᓚᐅᖅᐳᖅ ᐅᕙᓂ ᐅᑭᐅᒥ. ᑕᐃᒫᒃ ᐊᖓᔪᖅᑳ 
ᐅᖃᑲᐃᓐᓇᕐᒪᑦ, ᑮᓇᐅᔭᖅᑑᑎᑦᓴᓂᒃ ᓴᓂᕐᕙᐃᓯᒪᔪᖃᕋᔪᑦᑐᖅ ᓂᕿᑖᕈᑎᑦᓴᑐᐃᓐᓇᐅᖏᑦᑐᓂᒃ 
ᐊᓯᖏᓐᓅᖓᔪᓂᑦᑕᐅᖅ ᓱᓇᑐᐃᓐᓇᖅᑖᕈᑎᓂᒃ.  
 
ᖃᐅᔨᒪᔪᖓ ᐃᑲᔪᖅᑐᖅᑕᐅᒨᔮᙱᒋᐊᖏᑦ ᑕᐃᒃᑯᐊ ᐅᑭᐅᖑᓕᕋᓗᐊᕐᒪᑦ. ᓯᑕᒪᐅᒻᒪᑕ ᓯᓚᐅᑉ ᐊᐅᓚᓂᖏᑦ, 
ᐅᐱᙵᑦᓴᖅ, ᐊᐅᔭᖅ, ᐅᑭᐅᖅ ᐊᒻᒪᓗ ᐅᑭᐊᖅ. ᐅᐱᙵᑦᓵᓯᐅᕐᓂᐊᓕᕐᒥᔪᑦ ᐆᒪᔪᕋᓱᐊᕐᓗᑎᒃ, ᑭᓯᐊᓂ 
ᖃᒧᑕᐅᔭᖏᑦ ᓯᖁᒥᑦᓯᒪᔪᑦ ᑮᓇᐅᔭᖃᕋᑎᓪᓗ ᐃᓚᑦᓴᖅᑖᕈᑎᑦᓴᓂᒃ. ᐅᖃᐅᑎᓛᖅᑭᒌᑦ ᐊᕐᕕᐊᕐᒥᐅᑦ 
ᓂᕆᐅᒍᓐᓈᕐᔪᒍᓐᓇᕋᔭᕋᓗᐊᕆᐊᖏᑦ ᖃᓄᐃᓕᖓᔪᓂᒃᑭᐊᖅ ᑮᓇᐅᔭᖅᑑᑎᑦᓴᓂᒃ ᐃᑲᔪᖅᑕᐅᔾᔪᑎᑦᓴᖏᓐᓂᒃ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐆᒪᔪᖃᑦᑕᕐᓂᖅ ᐃᓚᒋᔭᖅ ᐱᔪᓐᓇᖅᓯᒍᑕᐅᒍᓐᓇᖅᓱᓂ 
ᐃᑲᔪᖅᑕᐅᒍᑎᓂᒃ. ᓱᓖᓛᒃ, ᐊᓂᒍᓕᖅᑐᑦ 12 ᑕᖅᑮᑦ, ᐊᒥᓱᙳᕆᐊᖅᓯᒪᓕᕋᑦᑎᒍᓂᑦ ᑮᓇᐅᔭᐃᑦ ᐊᑐᖅᑐᑦᓴᑦ 10-
ᐳᓴᓂᒃ ᐊᕐᕌᓂ ᐊᒻᒪᓗ 5-ᐳᓴᒃᖃᓐᓂᕐᓂᒃ ᐅᕙᓂ ᐊᕐᕌᒍᒥ, 15-ᐳᓴᐅᓕᖅᑐᑦ ᐅᖓᑖᓅᖓᓂᖅᓴᐃᑦ 
ᐃᖅᑲᓇᐃᔭᖅᑏᑦ ᐱᓇᔭᕐᒪᑕᓂᑦ ᑕᐃᒫᒐᓚᒃ. ᐱᕙᓪᓕᐊᓂᖅᑕᖃᖅᓯᒪᔪᖅ ᐱᓕᕆᕕᒻᒥ. 
 
ᐃᒪᐃᓐᓂᐊᖅᑐᖓ, ᑐᓴᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ, ᓱᓕ, ᐊᖅᑯᑎᒋᓗᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ, 
ᓇᓗᓇᐃᕐᓂᐊᕐᓂᐊᕐᓗᒋᑦ ᐱᔾᔪᑎᓪᓚᕆᖏᑦ ᐊᖑᓇᓱᑦᑏᑦ ᐊᕐᕕᐊᕐᒥ, ᖃᐅᔨᓗᑕ ᓱᔪᖃᑦᑕᓂᕐᒪᖔᖅ 
ᖃᐅᔨᒋᐊᕐᓗᑕᓗ ᖃᓄᖅ ᐃᑲᔪᕈᓐᓇᕋᔭᕐᒪᖔᑦᑎᒍ ᐃᓗᖓᒍᑦ ᓴᓇᒻᒪᐅᓯᖓᑕ ᐃᑲᔪᖅᑕᐅᔾᔪᑎᓄᑦ ᐱᓕᕆᐊᑉ. 
 
ᓱᖅᑯᐃᒪᔪᖓ, ᐅᖃᖅᑎᑦᑎᐄᓚᒋᐊᕈᑎᑦ ᑭᐅᒍᓐᓇᕋᔭᕆᐊᒃᑯ ᒪᓕᒐᓕᐅᖅᑎ ᒪᕐᕈᒃ ᐅᓪᓘᒃ ᓈᑉᐸᑎᒃ ᐅᖃᐅᑎᓗᒍ 
ᓱᔪᖃᑦᑕᓕᓂᕐᒪᖔᖅ ᐊᒻᒪᓗ ᖃᓄᐃᓕᖓᓯᒪᑦᑕᓕᕐᒪᖔᖅ ᐃᑲᔪᖅᑕᐅᒍᑎᓄᑦ ᐱᓕᕆᐊᖅ ᐊᕐᕕᐊᕐᒥ ᐱᔾᔪᑎᒋᓗᒍ 
ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕆᒍᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔪᖓ ᐊᖓᔪᖅᑳ ᖃᓄᐃᓕᐅᑦᑕᕐᒪᖔᖅ ᐅᐱᓐᓇᕋᓂ 
ᒪᓕᒐᓕᐅᖅᑎᐅᓂᑦᑎᒍᑦ ᒪᓕᒐᓕᐅᕐᕕᒻᒥ ᐃᑲᔪᕆᐊᓕᕗᑦ ᓂᕈᐊᑕᐅᕕᑦᑎᓐᓃᑦᑐᑦ. 
 
ᑭᖑᓪᓕᖅᐹᒥ ᐊᐱᖅᑯᑎᒐ ᐅᓇ ᑕᐃᒃᑯᐊ ᐃᓄᐃᑦ ᐃᑲᔪᖅᑕᐅᓪᓚᕆᒋᒋᐊᖃᕐᓂᖅᐹᑦ ᐃᑲᔪᖅᑕᐅᒋᐊᖃᕐᒪᑕ. ᑕᐃᒪ, 
ᖃᖓ ᐅᖃᐅᑎᓛᖅᑭᒋᑦ ᐃᖅᑲᓇᐃᔭᖅᑎᖁᑎᑎᑦ ᒫᓐᓇᐅᒍᓐᓇᕐᓂᓕᒫᖓᒍᑦ ᑕᐃᒃᑯᐊ ᐱᑕᖃᒃᑲᓐᓂᖅᑐᑦ 
ᐃᑲᔪᖅᑕᐅᔾᔪᑎᑦᓴᑲᓐᓂᑦ ᐱᓛᕐᒪᖔᒋᑦ ᑕᐃᒃᑯᐊ ᐃᓄᐃᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ.  

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍᑦ ᐅᓇ ᐆᑦᐅᑐᑎᒋᓗᒍ, ᐅᕙᙵᑦ ᒪᓕᒐᓕᐅᕐᕕᒻᒥᒃ 
ᐃᓱᒫᓘᑎᑕᖃᖃᑦᑕᖅᓯᒪᔪᖅ ᐆᑦᑑᑎᒋᓗᒍ ᐸᓐᓂᖅᑑᒥ, ᑕᐃᒃᑯᐊ ᐊᓯᕙᖅᑏᑦ ᔭᒐᐃᓯᒪᑎᓪᓗᒋᑦ ᐊᓯᕙᐅᑎᒥᓐᓂᒃ 
ᐊᒻᒪᓗ ᐋᕼᐊᓘᓇ, ᐱᔪᓐᓇᔾᔮᖏᑦᑐᑦ ᐃᖅᑲᓇᐃᔭᙱᑐᖅᓯᐅᑎᓂᒃ ᐅᐱᓐᓇᕋᓂ ᐊᓯᕙᕐᓇᖓ ᓇᐃᓪᓕᒋᐊᕐᒪᑦ. 
 
ᑕᒪᓐᓇ ᐃᓱᒫᓗᓐᓈᖅᓯᓂᐊᖅᑐᖅ ᐃᑲᔪᕈᑎᓄᑦ ᐱᓕᕆᐊᒧᑦ ᓄᓇᓕᖏᓐᓂ ᑕᑉᐹᓂ. ᑕᐃᒫᒃ ᒪᓕᒐᓕᐅᖅᑎ 
ᐊᐱᕆᓯᒪᒻᒪᑦ, ᐃᓱᒫᓘᓐᓇᖅᑐᖃᐅᕐᒥᔪᖅ ᐊᕐᕕᐊᕐᒥ. ᓱᓖᓛᒃ, ᐃᓗᐊᒍᑦ ᓴᓇᒻᒪᐅᓯᖓᑕ ᐱᓕᕆᐊᑉ, ᖃᐅᔨᓇᓱᐊᕐᓗᑕ 
ᖃᓄᖅ ᐃᑲᔪᕈᓐᓇᕐᒪᖔᑦᑎᒍ ᐊᕐᕕᐊᕐᒥᐅᑦ, ᑕᑉᐱᒃᑯᐊᑦᑕᐅᖅ ᐸᓐᓂᖅᑑᕐᒥᐅᑦ ᐊᓯᖏᓪᓗ ᓄᓇᓖᑦ, 
ᐃᓱᒫᓘᓐᓇᖅᓯᓯᒪᔪᑦ ᐃᓗᐊᓐ ᐃᑲᔪᑦᑕᐅᒍᑎᓄᑦ ᐱᓕᕆᐊᑉ. 
 
ᐅᓇᓗ, ᐊᓯᖃᑐᐃᓐᓇᕆᐊᓕᒃ ᐱᓕᕆᐊᖅ ᐱᓕᕆᐊᓂᒃ ᐃᓗᐊᒍᑦ ᒐᕙᒪᐅᑉ, ᐃᑲᔪᕈᓐᓇᖅᑐᓂᒃ. ᑕᐃᒪ, ᑕᒪᓐᓇ 
ᐱᕙᓪᓕᐊᕕᒋᑦᓴᐅᑎᒋᓇᔭᖅᐸᓪᓚᐃᔭᕗᑦ ᓱᑲᑦᑐᒥᒃ. ᓱᓖᒫᒃ, ᐃᓱᒪᓇᖅᑐᖅ ᖃᐅᔨᒋᐊᕐᕕᒋᒋᐊᖃᕋᔭᖅᐸᓪᓚᐃᒐᑦᑎᒍ 
ᐊᔾᓚᕝᕕᕗᑦ ᐊᕐᕕᐊᕐᒥ ᑕᒪᑐᒥᖓ, ᖃᐅᔨᒋᐊᕐᓗᑕ ᖃᓄᐃᓪᓗᐊᓕᕐᒪᖔᑕ ᐱᓕᕆᐊᕆᒋᐊᓖᑦ ᐊᒻᒪᓗ 
ᓇᓗᓇᐃᑦᓯᐊᕐᓂᐊᕐᓗᒍ ᑕᐃᑲᙵᑦ ᐱᓕᕆᔨᖓᓂᒃ ᓄᓇᓕᓐᓂ ᖃᓄᐃᓕᖓᒻᒪᖔᖅ ᐱᓕᕆᐊᖅ ᐊᒻᒪᓗ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑦ ᐊᕐᕕᐊᕐᒥᐅᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᑕᓯᐅᔭᕐᔪᐊᕌᓘᑉ, ᑲᑦᑐᒃ. 
 
ᐊᐱᖅᑯᑦ 333 - 2(2): ᑐᖁᕋᐃᓯᒪᓂᖅ ᕿᒻᒥᓂᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᓂᒃᑳᖏᓐᓃᑦᓱᑕ, ᐅᖃᖅᓯᒪᔪᖓ ᐊᐱᕆᓛᕐᓂᕋᖅᓱᒍ 
ᒐᕙᒪᐅᑉ ᓯᕗᓕᖅᑎᖓ, ᐅᕝᕙᓗ ᐳᕇᒥᐊ. 
 
ᐅᖃᖅᑎᑦᑎᐄᓚᒋᐊᕈᑎᑦ ᑐᓴᖅᓯᒪᒐᑦᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᖃᑦᑐᓂᒃ ᐊᑲᐅᖏᓕᐅᕈᑎᖃᖅᓯᒪᔪᓂᒃ 
ᑕᐃᒪᖓᓂᒃ ᕿᕐᒦᔭᖅᑐᖃᓚᐅᖅᑎᓪᓗᒍ ᓄᓇᓕᓐᓂ. ᐃᓱᒪᓪᓗᖓ ᖃᓄᐃᓕᐅᕐᒪᖔᑕ ᒐᕙᒪᒃᑯᑦ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ ᑕᒪᓐᓇ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎ. 
  
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᖃᑦᑕᖅᓯᒪᔪᒍᑦ ᒐᕙᒪᑐᖃᒃᑯᓐᓂᑦ 
ᑕᒪᑐᒧᖓ. ᑲᑎᒪᔨᕋᓛᓂᒃ ᐋᖅᑭᒃᓯᓯᒪᔪᑦ ᐊᒻᒪᓗ ᐱᓕᕆᐊᖃᖅᓯᒪᓪᓗᑎᒃ ᐃᑲᔪᕋᓱᐊᖅᑐᑎᒃ ᐃᓄᓐᓂᒃ 
ᑐᖁᕋᖅᑕᐅᓂᒥᓂᖏᓐᓄᑦ ᕿᕐᒦᑦ ᑕᐃᒃᓱᒪᓂᐊᓗᒃ. ᐃᑲᔪᕈᓐᓇᕈᒪᔪᑦ ᐊᒻᒪᓗ ᓄᐊᑦᑎᒍᒪᓪᓗᑎᒃ ᑐᑭᓯᔾᔪᑎᓕᒫᓂᒃ 
ᐃᓱᒪᓕᐅᕈᑎᖃᓚᐅᖏᓂᕐᒥᓂ ᐱᑦᔪᑎᒋᓪᓗᒍ ᑕᐃᒪᐃᑎᑦᑎᓯᒪᒻᒪᑕ ᒐᕙᒪᑐᖃᒃᑯᑦ ᕿᒥᓂᒃ ᑐᖁᕋᐃᓪᓗᑎᒃ. ᐊᒥᓱᑦ 
ᐃᓄᐃᑦ ᐊᒃᓱᒻᒪᕆᐊᓗᒃ ᐊᒃᑐᖅᑕᐅᓂᖃᖅᓯᒪᔪᑦ ᕿᒻᒥᖏᑦ ᑐᖁᕋᖅᑕᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎ ᐅᖃᕐᒪᑦ ᐅᑉᐱᕈᓱᓐᓂᕋᑦᑐᓂ ᑖᒃᑯᐊ ᑲᑎᒪᔨᕋᓛᑦ 
ᐋᖅᑭᒃᑕᐅᓯᒪᔪᑦ ᐱᓕᕆᐊᖃᕐᓂᐊᕐᕆᐊᖏᓐᓂᒃ ᑕᒪᑐᒥᖓ, ᑭᓯᐊᓂᓕ ᖃᐅᔨᒪᒍᒪᑐᐃᓐᓇᖅᑐᖓ ᓄᓇᕗᑦ ᒐᕙᒪᒃᑯᑦ 
ᖃᓄᐃᓕᐅᕐᒪᖔᑕ ᐃᑲᔪᕋᓱᐊᕐᓗᑎᒃ ᑖᒃᑯᓂᖓ ᐃᓄᓐᓂᒃ ᕿᕐᒥᖏᑦ ᑐᖁᕋᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᓕ ᑲᒪᒋᔭᕆᐊᓕᖓ ᒐᕙᒪᑐᖃᒃᑯᑦ 
ᐱᑦᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ ᑐᖁᕋᐃᓚᐅᖏᒻᒪᑕ ᕿᕐᒥᓂᒃ. 
 
ᒐᕙᒪᑐᖃᒃᑯᑦ ᐱᓕᕆᖁᑦᑎᐊᖅᑕᕗᑦ ᑕᒪᑐᒥᖓ ᐊᖅᑭᒃᓱᐃᓗᑎᒃ ᕿᕐᒥᓂᒃ ᑐᖁᕋᐃᓂᒥᓂᖏᓐᓄᑦ ᐊᕐᕌᒍᐃᑦ ᐊᒥᓱᒃ 
ᖄᖏᖅᑐᓂ. ᓄᓇᕗᑦ ᒐᕙᒪᒃᑯᑦ ᑐᖁᕋᐃᓚᐅᖏᒻᒪᑕ ᕿᕐᒥᓂᒃ, ᑲᒪᒋᔭᕆᐊᖃᒻᒪᒍᓕ ᒐᕙᒪᑐᖃᒃᑯᑦ ᐊᒻᒪᓗ 
ᑮᓇᐅᔭᖃᑦᑎᑎᑉᐸᑕ ᑕᒪᑐᒧᖓ, ᐃᑲᔪᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᓱᐊᖏᑦᑐᖓ ᓄᓇᕗᑦ ᒐᕙᒪᒃᑯᑦ ᑐᖁᕋᐃᔪᒥᓂᐅᓂᕋᓪᓗᒋᑦ 
ᕿᕐᒥᓂᒃ. ᐊᐱᖅᑯᑎᒐᓕ, ᖃᓄᐃᓕᐅᖅᐸᓪᓕ ᓄᓇᕗᑦ ᒐᕙᒪᒃᑯᑦ ᐃᓇᑦᑎᒐᓱᐊᕐᓗᑎᒃ ᒐᕙᒪᑐᖃᒃᑯᓐᓂᑦ 
ᓱᒃᑲᓕᓂᖅᓴᒃᑯᑦ ᐱᓕᕆᐊᖑᖁᓪᓗᒍ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑲᔪᕈᓐᓇᕈᒪᔪᒍᑦ ᐃᓄᓂᒃ ᐊᒃᑐᖅᑕᐅᓯᒪᔪᓂᒃ 
ᕿᕐᒥᖏᑦ ᑐᖁᕋᖅᑕᐅᑎᓪᓗᒋᑦ. ᐱᓕᕆᖃᑎᖃᕈᓐᓇᕈᒪᓪᓗᑕᓗ ᑲᑎᒪᔨᕋᓛᓂᒃ ᐋᖅᑭᒃᑕᐅᓯᒪᔪᓂᒃ ᒐᕙᒪᑐᖃᒃᑯᓐᓄᑦ 
ᐊᒻᒪᓗ ᖃᐅᔨᒪᒋᐊᑦᑎᐊᕐᓂᐊᖅᐳᒍᑦ ᑐᖁᑕᐅᓂᕆᓚᐅᖅᑕᓯᒪᔭᖏᑦ ᕿᕐᒦᑦ ᑕᐃᒃᓱᒪᓂᑲᓪᓚᒃ ᖃᓄᖅᑑᕈᑕᐅᓗᓂ 
ᒫᓐᓇᒫᒃᑯᑦ. ᐊᔭᐅᖅᑐᓂᐊᖅᑲᕗᑦ, ᑭᓯᐊᓂᓕ ᓱᕕᖃᓗᐊᖏᑦᑐᒍᑦ ᐱᓕᕆᐊᕐᕆᒻᒪᔾᔪᒃ ᒐᕙᒪᑐᖃᒃᑯᑦ. ᑕᐃᒃᑯᐊ 
ᑭᓯᐊᓂᓕ ᖃᓄᖅᑑᕈᑎᖃᕈᓐᓇᖅᑐᑦ ᐊᑲᐅᖏᓕᐅᕈᑎᒥᒃ, ᐊᔭᐅᖅᑐᓂᐊᖅᑲᕗᑦ ᓱᒃᑲᓕᓂᖅᓴᐅᖁᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᑎᖃᖅᓯᒪᕕᓯ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᓄᑦ 
ᒪᓕᒐᓕᐅᖅᑎᖓᓐᓂᒃ, ᒥᔅ. ᖃᕆᑕᖅ-ᓕᓐᑎᐅᓪ, ᐅᖃᖃᑎᒋᓯᒪᕕᐅᑉ ᑕᒪᑐᒧᖓ ᐊᑲᐅᖏᓕᐅᕈᑎᒧᑦ 
ᕿᒻᒦᔭᖅᑕᐅᓂᕐᒥᓂᕐᒧᑦ? 
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᒋᓪᓚᑦᑖᓚᐅᖏᑕᕋ ᑕᒪᑐᒧᖓ ᕿᒻᒦᑦ 
ᑐᖁᕋᖅᑕᐅᓂᒥᓂᖏᓐᓄᑦ, ᑭᓯᐊᓂᓕ ᐅᖃᖃᑎᒋᓯᒪᔭᕋ ᐊᓯᖏᓐᓄᑦ. ᑲᑎᒪᔨᕋᓛᖏᑦ ᒐᕙᒪᑐᖃᒃᑯᑦ ᐱᓕᕆᐊᖃᑦᑐᑦ 
ᑕᒪᑐᒥᖓ ᖃᐅᔨᓴᖅᑳᕈᒪᓚᐅᕐᒪᑕ ᖃᓄᐃᑦᑐᖃᕐᓂᒥᓂᖓᓂᒃ ᕿᕐᒦᑦ ᑐᖁᕋᖅᑕᐅᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 334 - 2(2): ᓄᓇᓕᐸᐅᔭᒃᑯᑦ ᑲᑎᒪᔨᖏᑦ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᓴᖃᕋᒪ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᓂᒃ. ᐱᓇᓱᐊᕈᓯᐅᓚᐅᖅᑐᒥ ᓰᕖᓰᒃᑯᑦ ᐱᕙᓪᓕᐊᔪᓕᕆᔾᔪᑎᐅᓚᐅᖅᑐᖅ ᐃᒪᐃᓕᔪᖅ ᑕᒪᒃᑯᐊ  

ᓄᓇᓕᐸᐅᔭᐃᑦ ᓄᖑᑎᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᒐᕙᒪᒃᑯᑦ ᐊᐅᓚᑦᑎᓕᕐᓗᑎᒃ. ᐊᖓᔪᖅᑳ 
ᐃᓚᒋᐊᖅᓯᒍᓐᓇᖅᑲ ᑕᒪᑐᒥᖓ ᖃᓄᑐᐃᓐᓇᖅ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᑲᑦᑐᒃ ᐱᓕᕆᕕᐊᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕈᑎᓂᒃ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᓚᐅᖅᑐᖓ ᓰᕖᓰᒥᐅᑕᕐᒥᒃ 
ᓄᖑᑎᑕᐅᓂᖏᓐᓄᑦ ᓄᓇᓕᐸᐅᔭᐃᑦ ᑕᒫᓂ ᐃᖃᓗᓐᓂᒃ, ᑭᓯᐊᓂᓕ ᐅᓪᓗᒥᒧᑦ ᖃᓄᐃᓕᒋᐊᖅᓯᓚᐅᖏᑦᑐᒍᑦ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑰᓕ. ᒪᒥᐊᓇᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 
 
ᐊᐱᖅᑯᑦ 335 - 2(2): ᐃᓚᖓ ᓇᓚᐅᒃᑖᕈᑎᓄᑦ ᓂᐅᕐᕈᑎᒥᓃᒃ ᓄᓇᕗᒻᒥ ᐱᙳᐊᖅᑎᖏᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐱᙳᐊᖅᑐᓕᕆᓂᕐᒧᑦ ᓄᓇᕗᒻᒥ. ᐊᓯᐊᓄᑦ 
ᑐᓂᒍᓐᓇᖅᑕᖓ ᑲᒪᒋᔭᖃᖏᒃᑯᓂ ᐊᐱᕆᔭᒃᓴᐅᖏᒃᑯᓂ. ᖃᐅᔨᒪᓪᓗ ᓄᓇᑦᑎᐊᕐᒥ, ᐱᑕᖃᓚᐅᖅᑐᖅ ᐱᙳᐊᖅᑏᑦ 
ᐅᑭᐅᖅᑕᖅᑐᒥ. 
 
ᐃᓚᖓ ᐊᖏᖃᑎᒌᒍᑎᒋᓚᐅᖅᑕᖓ ᑖᒃᑯᐊ ᐱᙳᐊᖅᑏᑦ ᐅᑭᐅᖅᑕᖅᑐᒥ ᑖᒃᑯᐊᓗ ᓄᓇᑦᑎᐊᑉ ᒐᕙᒪᒃᑯᖏᑦ 
ᐃᓘᓇᑎᒃ ᓇᓚᐅᒃᑖᕈᑎᓄᑦ ᓂᐅᕐᕈᑎᒥᓃᑦ ᑮᓇᐅᔭᓕᐊᖑᔪᑦ 6/49-ᓄᑦ, ᕿᑦᑐᒐᕈᓗᐃᑦ ᐊᒻᒪᓗ ᑕᒪᒃᑯᓄᖓᕈᓘᔭᖅ 
ᐅᑯᓇᖓᑦᑐᖅ ᐱᙳᐊᕐᓂᕐᒧᑦ ᐅᑭᐅᖅᑕᖅᑐᒥ ᐃᑲᔫᑎᓂᐊᖅᑐᑦ ᐱᙳᐊᑎᑦᑎᖃᑦᑕᕐᓂᖏᓐᓄᑦ ᓄᓇᑦᑎᐊᕐᒥ 
ᑕᐃᒃᓱᒪᓂ. 
 
ᐊᕕᒃᓯᒪᓕᖅᑎᓪᓗᒍᓕ, ᑐᑭᓯᕗᖓ ᐊᒥᓱᒃ ᐱᑕᖃᕈᓐᓃᕋᑦᑕ ᓇᓚᐅᒃᑖᓂᕐᒧᑦ ᓂᐅᕐᕈᑎᐅᕙᑦᑐᓂᒃ ᓄᓇᕗᒻᒥ, ᐊᒻᒪᓗ 
ᐱᙳᐊᕐᓂᕐᒧᑦ ᓄᓇᕗᒻᒥ ᑮᓇᐅᔭᖃᑦᑎᑕᐅᒪᑦ ᐱᓕᕆᕕᖓᑎᒍᑦ. ᐊᐱᖅᑯᑎᒐ ᐊᖓᔪᖅᑳᒧᑦ ᐃᒫᒃ, ᓂᐅᕕᕆᐊᕐᓂᕈᒪ 
ᕿᑦᑐᒐᕈᓗᒻᒥᒃ ᐊᒻᒪᓗ ᓇᓚᐅᒃᑎᓗᖓ ᓇᓚᐅᒃᑖᕈᑎᒥᒃ $1-ᑖᓚᒧᑦ ᓂᐅᕕᖅᕕᒻᒥ, ᐅᕝᕙᓘᓐᓃᑦ 6/49-ᒧᑦ, 
ᓂᐅᕐᕈᑕᐅᔪᑦ ᑕᒪᒃᑯᓄᖓ ᓇᓚᐅᒃᑖᕈᑎᓄᑦ ᑕᒫᓂ ᓄᓇᕗᒻᒥ ᑖᒃᑯᓄᖓᖃᑦᑕᖅᐸᑦ ᐱᖑᐊᕐᓂᕐᒧᑦ ᓄᓇᕗᒻᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒪᓐᓇᐃᓕᐅᖅᑐᒍᓪᓕ ᖃᐅᔨᒪᓪᓚᕆᖏᑦᑐᒍᑦ 
ᖃᓄᓪᓚᑦᑖᖅ ᑮᓇᐅᔭᖅᑖᖃᑦᑕᕐᒪᖔᑦᑕ. ᑭᖑᓪᓕᕐᒥ ᑲᑎᒪᓕᕈᑦᑕ, ᑐᓂᓯᓂᐊᖅᐳᖓ ᑎᑎᖅᑲᓂᒃ ᑕᒪᑐᒧᖓ. ᑕᒪᓐᓇ 
ᑐᑭᓯᐅᒪᔾᔪᑎ ᖃᐅᔨᑎᑦᑎᓂᐊᖅᑐᖅ ᖃᑦᑎᓂᒃ ᑮᓇᐅᔭᓂᒃ ᓄᓇᕗᑦ ᐱᖃᑦᑕᕐᒪᖔᑕ. ᒫᓐᓇᐅᔪᖅ 
ᐱᑐᐃᓐᓇᕆᐊᖃᖏᒻᒪᑕ ᐱᑦᔪᑎᒋᓪᓗᒍ ᑐᑭᓕᐅᖅᑕᐅᓯᒪᖏᒻᒪᑕ, ᑭᓯᐊᓂᓗ ᑐᓂᓯᓛᖅᐳᖓ ᑲᑎᒪᕕᒻᒧᑦ ᐃᐳᕈᒥ 
ᑲᑎᒪᓂᖃᓕᕈᑦᑕ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓂᕆᐅᑦᑎᐊᕐᓂᐊᖅᐳᖓ ᑐᑭᓯᔾᔪᑎᓂᒃ ᐱᓛᕐᓂᑎᓐᓂᒃ. ᐊᐱᖅᑯᑎᒐᓕ ᓈᓴᐅᑎᓅᖓᔪᖅ, 
ᑮᓇᐅᔭᓕᐊᒍᓯᒪᔪᑦ ᑕᒪᒃᑯᓄᖓ ᓂᐅᕐᕈᑎᒥᓂᕐᓄᒃ ᑖᒃᑯᓄᖓᖃᑦᑕᑉᐸᑦ ᐱᙳᐊᕐᓂᕐᒧᑦ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑕᐃᒃᓱᒧᖓ ᑳᑦᑐᓛᒧᑦ ᐋᔩᖃᑎᒌᒍᑎᐅᓚᐅᖅᑐᒧᑦ ᓄᓇᕗᑦ ᒐᕙᒪᒃᑯᓐᓂᑦ 
ᐊᒻᒪᓗ ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ ᑐᙵᕕᒃᑯ ᔨᐊᓗᓇᐃᒥ ᓄᓇᕗᑦ ᐱᔭᒃᓴᖓᓄᑦ ᓇᓚᐅᒃᑖᕈᑎᓄᑦ 
ᑮᓇᐅᔭᓕᐊᖑᓯᒪᔪᓄᑦ, ᑖᒃᑯᐊ ᐱᖓᓐᓇᖅᐸᓯᐊᓂ ᑲᓇᑕᐅᑉ ᓇᓚᐅᒃᑖᕈᑎᓄᑦ ᐱᖁᔭᑦ ᐅᕙᑦᑎᓐᓂᒃ ᓴᖅᑭᒃᓯᖁᔨᔪᑦ 
ᑐᑭᓯᒋᐊᕈᑎᒥᒃ ᐅᖃᐅᓯᕆᕋᑖᖅᑕᓐᓂᒃ ᓴᖅᑭᓛᕋᒃᑯᑦ ᑕᖅᑭᐅᓂᐊᖅᑐᒥᒃ ᑲᑎᒪᓂᖃᓕᕈᑦᑕ. ᐄ, ᓱᓕᔪᖅ ᑖᓐᓇ 
ᑮᓇᐅᔭᖅ ᑖᒃᑯᓄᖓᖃᑦᑕᖅᑐᖅ ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ ᐃᓛᒃᑯᑦ ᑲᑐᔾᔨᖃᑎᒌᖑᒻᒪᑦ ᒐᕙᒪᒃᑯᓐᓂᑦ ᐊᒻᒪᓗ 
ᓄᓇᑦᑎᐊᕐᒥᑦ. ᓄᓇᕗᒻᒥ ᐱᙳᐊᖅᑐᓕᕆᔩᑦ ᐃᓚᒋᔭᖓ ᐊᖓᔪᖅᑳᑉ ᐱᓕᕆᕕᖓᑕ. ᐃᓱᒪᑐᐃᓐᓇᖅᑐᖓ ᑖᒃᑯᐊ 
ᑮᓇᐅᔭᓕᐊᖑᔪᑦ ᓇᓚᐅᒃᑖᕈᑎᓄᑦ ᑖᒃᑯᓄᖓᖃᑦᑕᕐᒪᖔᑕ ᓄᓇᕗᒻᒥ ᐱᙳᐊᖅᑐᓕᕆᔩᑦ, ᖄᖓᒍᑦ ᑮᓇᐅᔭᐃᑦ 
ᑐᓂᔭᐅᕙᑦᑐᑦ ᐱᓕᕆᕕᒃᑯᑎᒍᑦ ᑮᓇᐅᔭᖁᑎᖏᓐᓂᒃ, ᐅᕝᕙᓘᓐᓃᑦ ᑖᒃᑯᓄᖓᖃᑦᑕᑐᐃᓐᓇᖅᐸᑦ ᑮᓇᐅᔭᓕᐊᖑᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᒪᒋᔭᖓᓕ ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ 
ᓄᓇᕗᒻᒧᑦ ᑎᑭᐅᑎᓯᒪᔪᖅ ᒫᑦᓯ 31, 2005-ᒧᑦ, ᐊᒻᒪᓗ ᐱᖓᓐᓇᖅᐸᓯᐊᓂ ᑲᓇᑕᐅᑉ ᓇᓚᐅᒃᑖᕈᑎᓄᑦ 
ᑲᑐᔾᔨᖃᑎᒌᑦ ᐊᒻᒪᓗ ᐱᓕᕆᕕᐊ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ 
ᐋᔩᖃᑎᒌᒍᑎᖃᕋᓱᐊᖅᑐᑦ ᑖᔅᓱᒥᖓ ᐊᖏᖃᑎᒌᒍᑎᒥᒃ. 
 
ᐱᒍᑦᑎᒍ ᐊᖏᖃᑎᒌᒍᑎ, ᐊᑐᕐᓂᐊᖅᑐᖅ ᒪᕐᕉᓐᓄᒃ ᐊᕐᕌᒎᓐᓄᑦ, ᑎᑭᓪᓗᒍ ᒫᑦᓯ 31, 2007. ᒫᓐᓇᐅᔪᖅ, 
ᐅᑯᓇᓃᑦᑐᑦ ᓄᓇᑦᑎᐊᑉ ᐊᔪᙱᑎᑦᑎᓂᕐᒧᑦ ᑲᑎᒪᔨᖏᑕ ᐊᒻᒪᓗ ᑎᓕᓯᖃᑦᑕᖅᑐᒍᑦ ᒪᕐᕉᓐᓂᒃ, ᐊᐱᕆᖃᑦᑕᖅᑐᒍᑦ 
ᒪᕐᕉᓐᓂᒃ ᐅᑦᔨᓱᕐᓂᐊᖅᑑᓐᓂᒃ ᐊᒻᒪᓗ ᑲᑎᒪᖃᑕᐅᖃᑦᑕᕐᓗᑎᒃ. ᑭᓯᐊᓂᓗ ᓄᑖᒥᒃ ᐊᖏᖃᑎᒌᒍᑎᒥᒃ 
ᐱᓕᕆᐊᖃᕋᓱᐊᖅᑐᒍᑦ ᑕᒪᓐᓇ ᓄᓇᕗᑦ ᑲᒪᒋᔭᕆᓂᐊᕐᒪᒍ. ᒪᓕᒐᓕᐅᖅᑎ ᑐᑭᓯᓇᕐᓂᖅᓴᒥᒃ ᑐᑭᓯᔾᔪᑎᓂᒃ 
ᐱᔪᒪᑉᐸᑦ, ᑐᓂᓯᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐋᖅᑭᒃᓯᒪᓂᖃᑉᐸᑕ ᓱᓕ ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ, ᐊᖓᔪᖅᑳ 
ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐱᙳᐊᖅᑐᓕᕆᔩᑦ ᐅᑭᐅᖅᑕᖅᑐᒥ ᓯᒃᑭᓂᐅᕐᕋᔭᕐᒪᖔᑕ ᑖᒃᑯᓂᖓ ᓄᓇᕗᒻᒥ 
ᐱᙳᐊᖅᑐᓕᕆᔨᓄᑦ, ᐅᕝᕙᓘᓐᓃᑦ ᐊᑭᓕᖅᑕᐅᖃᑦᑕᖅᐸᑦ ᓄᓇᕗᑦ ᒐᕙᒪᒃᑯᓐᓄᑦ, ᑕᒪᒃᑯᑎᒎᓇ 
ᑮᓇᐅᔭᖅᑖᕆᔭᐅᕙᑦᑐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᒫᓐᓇᐅᔪᖅ, ᑭᐅᒍᓐᓇᖏᑦᑐᖓ ᑖᔅᓱᒥᖓ ᐊᐱᖅᑯᑎᒻᒥᒃ, ᑭᓯᐊᓂᓕ 
ᑭᐅᒍᓐᓇᓂᐊᖅᑐᖓ ᐅᐊᑦᑎᐊᕈᖃᐃ, ᐃᒻᒪᖃ ᖃᐅᑉᐸᑦ ᖃᓄᑭᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓗᓕᒃᒧᑦ, ᓇᑦᑎᖅ. 
 
ᐊᐱᖅᑯᑦ 336 - 2(2): ᑮᓇᐅᔭᓕᐊᖑᔪᑦ ᐅᖅᓱᐊᓗᒻᒧᑦ ᓂᐅᕕᖅᑕᐅᓂᖓᓄᑦ 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᕿᓚᕝᕙᖅ ᑭᒡᒐᑐᕐᓗᒋᑦ 
ᑭᕙᓪᓕᕐᒥᐅᑕᐃᑦ, ᑕᒪᑐᒧᖓ ᐅᒥᐊᕐᔪᐊᒃᑯᑦ ᑎᑭᑕᐅᖃᑦᑕᓕᕋᑦᑕ ᒫᑐᕆᐊᒥᒃ. 
 
ᑕᒪᓐᓇ ᐊᓯᔾᔨᖅᑕᐅᓚᐅᖅᑐᖅ ᐊᑭᑭᓐᓂᖅᓴᐅᓂᐊᕐᒪᑦ. ᑭᓯᐊᓂᓕ ᑭᕙᓪᓕᕐᒥ ᐅᑉᐱᕈᓱᙱᑦᑐᒍᑦ ᑕᐃᒪᐃᓂᒃᑲᓂᒃ, 
ᐊᒻᒪᓗ ᐊᒥᓱᐊᖅᑎᑦ ᑯᕕᖃᑦᑕᖅᓯᒪᓪᓗᑎᒃ ᐅᖅᓱᐊᓗᒻᒥᒃ, ᐊᒻᒪᓗ ᒐᕙᒪᒃᑯᑦ ᖃᐅᔨᓴᖃᑦᑕᕆᐊᖃᑦᑐᑎᒃ ᓯᕗᓂᐊᒍᑦ 
ᐅᖅᓱᐊᓗᒃ ᑎᑭᑎᑕᐅᓚᐅᖏᓐᓂᖓᓂ. ᐃᓱᒪᓪᓗᖓ ᐊᖓᔪᖅᑳ ᓴᖅᑮᔪᓐᓇᕐᒪᖔ ᖃᑦᑎᓂᒃ ᑮᓇᐅᔭᓂᒃ 
ᐊᑐᙱᐹᓕᖅᓯᒪᒻᒪᖔᑕ ᑕᐃᒪᖓᓂ ᐱᒋᐊᕐᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓴᖅᑮᔪᓐᓇᓂᐊᖅᑐᖓ 
ᐊᑭᒋᖃᑦᑕᓚᐅᖅᓯᒪᔭᖏᓐᓂᒃ ᐊᒻᒪᓗ ᓴᖅᑮᔪᓐᓇᓂᐊᖅᑐᖓ ᑖᒃᑯᓂᖓ ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒪᐅᑎᑐᐊᕆᙱᑕᕗᑦ ᐅᖅᓯᖅᑐᐃᓂᖅ. ᓄᓇᓯᐅᑎᑖᕐᓂᕈᕕᑦ 
ᒪᓐᑐᕆᐊᓪᒥᒃ ᐊᒻᒪᓗ ᐊᐅᓪᓚᖅᑎᑕᐅᓗᓂ ᒪᓐᑐᕆᐊᓪᒥᒃ, ᐊᑭᑐᓂᖅᓴᐅᒻᒪᑦ ᑰᔾᔪᐊᕌᓗᒻᒦᙶᕋᔭᕐᒪᓂᑦ. ᓄᓇᓖᑦ 
ᐅᑯᒪᐃᑦᑐᖅᓯᐅᑎᓂᒃ ᓄᓇᓯᐅᑎᑖᖅᑎᑕᐅᓲᖑᒻᒪᑕ ᐅᓯᓕᐅᔾᔭᐅᕙᑦᓱᑎᒃ ᒪᓐᑐᕆᐊᓪᒥ. ᐊᓚᒃᑲᐃᒍᓐᓇᕋᔭᕆᕚ 
ᐊᑭᖏᓐᓂᒃ ᑕᐃᒃᑯᐊ ᐅᖁᒪᐃᑦᑐᑦ ᓄᓇᓯᐅᑏᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒃᑯᓄᖓ ᐅᖁᒪᐃᑦᑐᓄᑦ ᓄᓇᓯᐅᑎᓄᑦ, 
ᖃᑦᓯᑐᖃᑦᑕᓚᐅᖅᓯᒪᒻᒪᖕᖓᑕ ᐊᒻᒪ ᐅᓇ ᐆᑦᑑᑎᒋᓗᒍ, ᐃᓪᓗᑦᓴᐃᑦ ᓂᕿᓪᓗ, ᐄ, ᑖᒃᑯᓂᖓ 
ᑐᓴᖅᑎᒍᓐᓇᓛᖅᑕᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ, ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖅᓯᑐᖅᑕᐅᓲᖑᔪᒍᑦ ᐊᒻᒪᓗ ᑐᓴᕋᔪᑦᓱᑎᒍ ᐱᐅᙱᒋᐊᖓ ᒑᓴᓖ 
ᖃᒧᑕᐅᔭᐃᓪᓗ ᓯᖁᒥᖃᑦᑕᕆᐊᖏᓐᓂᒃ. 
 
ᑕᒪᓐᓇ ᖃᐅᔨᓇᓱᐊᕇᓚᐅᖅᑕᖓᓂ ᑭᕙᓪᓕᕐᒥ, ᑐᓴᖅᑎᑕᐅᓂᐊᕋᓗᐊᖅᐱᑕᖃᐃ? ᑕᐃᑦᓱᒪᓂ ᐅᑭᐅᖅᑕᖅᑐᒥᐅᓄᑦ 
ᐅᓯᖃᑦᑕᖅᑏᑦ ᐅᓯᖃᑦᑕᖅᑎᓪᓗᒋᑦ ᓱᓕ ᑭᕙᓪᓕᕐᒧᑦ, ᖃᐅᔨᓚᐅᖅᓯᒪᔪᙱᑦᑐᒍᑦ ᐱᐅᙱᑦᑐᒥᒃ ᒑᓴᓖᒦᒃ ᐊᒻᒪ 
ᑕᐃᒪᐃᒻᒪᑦ ᐊᑭᓖᒋᐊᖃᓚᕿᔪᐹᓘᓯᒪᔪᑦ ᒐᕙᒪᒃᑯᑦ. ᓯᕗᓂᖓᒍᑦ ᕿᓚᕝᕙᐅᑉ, ᒑᓴᓖᕐᓗᑦᑐᓕᕆᔪᒥᒃ 
ᐊᖓᔪᖅᑳᖃᔪᔪᒍᑦ ᑕᐃᒪ ᒑᓴᓖᕐᓗᑦᑐᓕᕆᔪᒥᒃ ᐊᖓᔪᖅᑳᖃᒃᑲᓐᓂᓕᕆᕗᒍᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕆᐊᒃᑲᓐᓂᑐᐃᓐᓇᕐᓗᒍ, ᐊᕐᕌᓂ ᐅᓯᔪᔪᑦ 
ᑖᒃᑯᐊᑦᓴᐃᓐᓇᐅᔪᙱᑦᑐᑦ ᑲᒻᐸᓃᑦ ᑕᐃᒪᙵᓂᑦ ᒑᓴᓖᕐᓗᓚᐅᖅᓯᒪᒐᑦᑕᓂᑦ. ᑐᓴᖅᑎᒍᓐᓇᓛᖅᑕᒃᑲ  

ᒪᓕᒐᓕᐅᖅᑎᐅᖃᑎᒃᑲ, ᐃᑲᔪᖅᑕᐅᓗᖓ ᐃᖅᑲᓇᐃᔭᖅᑎᑯᑎᓐᓅᕙᖓ, ᑐᓴᕋᑦᓴᓂᒃ ᒫᓐᓇ ᓄᐊᑉᐸᓪᓕᐊᔭᑦᑎᓐᓂᒃ 
ᖃᓄᖅ ᐱᐅᓈᕐᓂᖅᓴᐅᑎᓪᓗᒋᑦ ᑐᑭᓯᓐᓇᓂᖅᓴᐅᑎᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᐃᖃᓗᑦᑑᑦᓯᐊᕐᒥᐅᑦ, ᐲᑕᓴᓐ. 
 
ᐊᐱᖅᑯᑦ 337 - 2(2): ᓇᓪᓕᐅᒃᑯᒫᖃᖅᑎᑦᓯᓂᖅ ᖃᑦᑎᕆᔨᓂᒃ ᑐᐊᕕᕐᓇᖅᑐᓕᕆᔨᓂᓪᓗ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᖓᓄᑦ ᐱᓕᕆᕕᖓᓂ ᓄᓇᓕᓐᓂᒃ 
ᒐᕙᒪᓂᓪᓗ ᐱᔨᑦᓯᐅᑎᓕᕆᔩᑦ. ᐱᔾᔪᑎᖃᖅᑐᑦ ᓇᓪᓕᐅᒃᑯᒫᖅᑕᐅᒋᐊᖃᕐᓂᖏᓐᓂᒃ ᖃᑦᑎᕆᔩᑦ. 
 
ᐅᖃᖅᑎ, ᕿᑦᓵᓪᓚᓐᓇᖅᑐᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᔨᐊᓗᓇᐃᒥ ᖃᑦᑎᕆᔨᒥᒃ ᑐᖁᔪᖃᖅᓱᓂ 
ᖃᑦᑎᕆᓇᓱᐊᖃᑕᐅᑦᓱᓂ ᓄᓇᓕᒻᒥᓂ. ᖃᑦᑎᕆᔨᕗᑦ ᑐᐊᕕᕐᓇᖅᑐᓕᕆᔩᑦ ᑐᓂᓯᓯᒪᖃᑦᑕᕐᒪᑕ ᐃᓅᓯᕐᒥᓐᓂᒃ 
ᖃᐅᑕᒫᑦ ᓄᓇᕗᒻᒥ ᐱᔨᑦᓯᖅᓱᓂᒋᑦ ᓄᓇᓕᓂ. 
 
ᐊᐱᖅᑯᑎᒐ ᐊᖓᔪᖅᑳᒧᑦ ᐅᓇ, ᖃᓄᐃᑦᑐᓂᒃ ᓇᓪᓕᐅᒃᑯᒫᖃᖅᑎᑕᐅᕙᑦ ᐋᓐᓂᖅᑐᓕᕆᔨᑎᒍᓪᓗ 
ᓇᓪᓕᐅᒃᑯᒫᒃᑲᓐᓂᕆᕙᑦ ᐃᓘᓐᓇᑎᒃ ᖃᑦᑎᕆᔨᓕᒫᑦ ᑐᐊᕕᕐᓇᖅᑐᓕᕆᔨᓕᒫᓪᓗ ᓄᓇᕗᒻᒥ ᐃᖅᑲᓇᐃᔭᕐᓂᕐᒥᓐᓂ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓇᓱᐊᑲᐃᓐᓇᕋᒃᑭᑦ ᑎᑎᖅᑲᐃᑦ 
ᐱᓯᒪᑦᑕᕐᒪᖔᒃᑭᑦ ᓯᕗᕋᓐᓂ. ᐃᒪᐃᑉᐸᑦ, ᐋᓐᓂᖅᑐᖃᕐᓂᖅᐸᑦ ᐃᓅᔪᓐᓃᖅᑐᖃᕐᓗᓂᓘᓐᓃᑦ, ᓱᓇᓪᓚᕆᐅᒻᒪᖔᑕ 
ᐊᑐᐊᖅᑕᐅᒋᐊᓖᑦ, ᑭᓯᐊᓂ ᐅᖃᒃᑲᓐᓂᕈᒪᔪᖓ ᑕᐃᒃᑯᐊ ᐃᑯᐊᓪᓚᑦᑐᓕᕆᓂᕐᓅᖓᔪᑦ ᐱᑕᖃᕐᓂᖅᓴᐅᓂᐊᕆᐊᖏᑦ 
ᐊᒻᒪᓗ ᐃᓕᓐᓂᐊᖅᑕᐅᓂᖅᓴᐅᓗᓂ ᐃᓕᓐᓂᐊᖅᑎᑕᐅᔾᔪᑎᒋᓗᒋᑦ ᓄᓇᓕᓐᓂ ᐃᓚᒋᓕᐅᑎᓯᒪᔭᐅᑦᓱᑎᓪᓗ 
ᒥᑦᓴᐅᓯᑦᑕᐅᒍᑎᓂ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐊᖓᔪᖅᑳ ᑭᐅᒐᕕᑦ. ᓱᑕᐃᖅᑐᓄᑦ ᑕᐅᖅᓯᐅᑎᓕᕆᔩᑦ ᐋᓐᓂᖅᑐᓕᕆᔩᑦ 
ᓇᓕᐅᒃᑯᒫᖅᑎᑦᓯᓂᐊᖅᑐᑦ ᖃᑦᑎᕆᔨᓂᒃ ᑐᐊᕕᕐᓇᖅᑐᓕᕆᓂᖏᓐᓂ, ᑐᙵᕕᒋᓗᒋᑦ ᖃᑦᓯᐅᓂᖏᑦ ᑮᓇᐅᔭᑦᓵᖏᑕ 
ᐃᖅᑲᓇᐃᔭᕐᕕᒻᒥᓐᓂᒃ. ᐊᒥᓱᑦ ᖃᑦᑎᕆᔩᑦ ᓄᓇᕗᒻᒥ ᐃᖅᑲᓇᐃᔮᖃᙱᑐᐃᓐᓇᕆᐊᖕᓖᑦ, ᑕᐃᒪ ᐋᓐᓂᖅᑐᓕᕆᔨᒃᑯᑦ 
ᐱᑎᑦᓯᒍᓐᓇᕋᔭᙱᓚᑦ ᑖᒃᑯᓂᖓ ᐃᑲᔪᖅᑕᐅᔾᔪᑎᓂᒃ, ᐊᓯᐊᒍᑦ ᓱᑕᐃᓂᕐᒧᑦ ᐊᑭᓕᕆᐊᖃᓚᕿᔭᖏᑕ. ᐊᒥᓱᑦ 
ᓱᑕᐃᕐᓃᑦ, ᐃᓱᒪᒋᔭᒃᑯᑦ, ᖃᑦᑎᕆᔨᓂᒃ ᓱᔪᓐᓇᐃᓪᓕᑎᑦᓯᓯᒪᕙᑦᑐᑦ ᐊᕐᕌᒍᕋᓴᓐᓂᒃ, ᐃᖅᑲᓇᐃᔭᕋᓗᐊᖅᐸᑕ 
ᐃᖅᑲᓇᐃᔭᙱᒃᑲᓗᐊᖅᐸᑕᓗ. 
 
ᐊᐱᖅᑯᑎᒐ ᐊᖓᔪᖅᑳᒧᑦ, ᐊᖓᔪᖅᑳᐅᑉ ᐅᖃᐅᑎᒍᓐᓇᖅᑭᑎᒍᑦ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᐸᒻᒪᖔᑕ 
ᐃᖅᑲᓇᐃᔭᖅᑏᑦ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᒃ ᓇᓗᓇᐃᖅᓯᕙᓐᓂᖏᓐᓄᑦ 
ᐃᖅᑲᓇᐃᔭᙱᑦᑐᑦ ᐋᓐᓂᖅᑐᒥᓃᑦ ᖃᑦᑎᕆᔩᑦ ᖄᒃᑲᓐᓂᖓᒍᑦ ᐃᖅᑲᓇᐃᔭᖅᑏᑦ ᐋᓐᓂᖅᑎᓪᓗᒋᑦ ᑲᑎᒪᔨᖏᓐᓂᒃ 
ᐃᑲᔫᓯᐊᖅᑖᖃᑦᑕᕈᓐᓇᕐᓂᖏᓐᓄᑦ ᖄᒃᑲᓐᓂᖓᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑭᓕᖅᑕᐅᒋᐊᓖᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᒡᒍᐊᖅᑐᖓ ᑐᓴᖅᑎᑦᓯᒋᐊᖅ ᒪᓕᒐᓕᐅᖅᑎᐅᖃᑎᓐᓄᑦ 
ᑭᐅᔪᓐᓇᖏᓐᓇᒃᑯᑦ ᑖᓐᓇ ᐊᐱᖅᑯᑎᖓ ᒫᓐᓇᐅᔪᖅ ᐊᑐᐃᓐᓇᐅᙱᒻᒪᑕ ᑐᑭᓯᑎᑦᓯᒋᐊᕈᑎᑦᓴᐃᑦ. 

ᓇᓗᓇᐃᕐᕕᒋᒍᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᑐᓴᕆᐊᓚᐅᕐᖓ ᐃᖅᑲᓇᐃᔭᖅᑎᓐᓂᒃ ᑐᓴᖅᑎᒋᐊᕋᔭᕋᒃᑯ 
ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊᓂ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳ ᑭᐅᒍᓐᓇᑦᓯᐊᕐᖓᑦ. ᓂᕆᐅᓐᓂᐊᖅᑯᖓ 
ᑐᑭᓯᑎᑕᐅᒋᐊᓛᕐᓂᓐᓂᒃ ᐊᒻᒪᓗ ᓇᓗᓇᙱᑦᑐᖅ ᖃᑦᑎᕆᔩᑦ ᓄᓇᕗᒻᒥ ᓂᕆᐅᓐᓂᐊᕐᒥᔪᑦ ᑐᑭᓯᒋᐊᕈᑎᑦᓴᓂᒃ. 
 
ᐊᒥᓱᑦ ᖃᑦᑎᕆᔩᑦ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᐃᓐᓇᕐᖓᑕ, 365 ᐅᓪᓗᐃᑦ, 
ᐃᑲᕐᕋᑦ 24 ᐅᓪᓗᑕᒫᑦ ᐱᓇᓱᐊᕈᓯᓕᒫᖅ. ᑐᑭᓯᓇᓗᐊᙱᑦᑐᖅ ᓄᓇᕗᑦ ᒐᕙᒪᒃᑯᖏᑦ, ᕼᐊᒻᓚᐃᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑏᑦ ᐋᓐᓂᕋᐃᒻᒪᑕ ᓇᓪᓕᐅᒃᑯᒫᓕᕆᔨᒃᑯᑦ ᓇᓪᓕᐅᒃᑯᒫᖃᖅᑎᑦᓯᔨᐅᒻᒪᖔᑕ ᐊᓯᖏᓐᓂᓪᓗ 
ᓇᓪᓕᐅᒃᑯᒫᖃᖅᑎᑦᓯᓂᕐᒧᑦ ᑐᐊᕕᕐᓇᖅᑐᓕᕆᒐᑎᒃ ᐃᖅᑲᓇᐃᔭᖅᑎᓪᓗᒋᑦ, ᓲᕐᓗ ᐅᐸᓗᖓᐃᔭᕆᐊᖃᖅᑎᓪᓗᒋᑦ 
ᑭᖑᓪᓕᕐᒥ ᑐᐊᕕᕐᓇᖅᑐᖃᓕᕐᓂᖅᑲᑦ, ᐃᑯᐊᓚᔪᖃᓕᕐᓂᖅᑲᑦ ᐃᓕᓐᓂᐊᖃᑦᑕᕐᓂᖏᓐᓄᑦ. 
 
ᐊᖓᔪᖅᑳ ᐅᖃᕈᓐᓇᖅᑲ ᒪᓕᒐᓕᐅᕐᕕᒻᒥ ᖃᓄᐃᑦᑐᓂᒃ ᓇᓪᓕᐅᒃᑯᒫᖃᖅᑎᑕᐅᒻᒪᖔᑕ ᖃᑦᑎᕆᔩᑦ ᐊᒻᒪᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ ᑐᐊᕕᕐᓇᖅᑐᖃᖅᑎᓐᓇᒍ ᐱᓕᕆᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᐱᖅᑯᑎᑦᓴᑦᓯᐊᕙᐅᒐᓗᐊᑦ ᑭᓯᐊᓂ, ᐅᖃᕋᑖᕋᒪ, 
ᓇᓗᓇᐃᔭᖅᓯᒪᔪᓂᒃ ᑐᑭᓯᒋᐊᕈᑎᑦᓴᓂᒃ ᐱᓯᒪᙱᓐᓇᒪ ᒫᓐᓇᐅᔪᖅ. ᓇᓗᓇᐃᖅᓯᓯᒪᓂᐊᖅᑐᖓ ᐱᔪᓐᓇᑦᓯᐊᖅᑐᑦ 
ᐃᖅᑲᓇᐃᔭᖅᑎᒃᑲ ᑕᒪᑐᒧᖓ ᐱᒻᒪᕆᐅᔪᒧᑦ ᑐᑭᓯᒋᐊᕈᑎᑦᓴᓂᒃ ᐊᑐᐃᓐᓇᕈᖅᓯᖁᓪᓗᒋᑦ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐅᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑲᓐᓂᖅᑕᕋ ᐊᖓᔪᖅᑳ ᑭᐅᔪᓐᓇᕐᖓᑦ ᐊᒻᒪᓗ ᐊᐱᖅᑯᑎᓐᓂᒃ ᑭᐅᔾᔮᖏᒻᒪᑦ 
ᒫᓐᓇᐅᔪᖅ. ᐊᐱᖅᓱᕆᐊᖃᕋᒪ, ᑐᑭᓯᒋᐊᕈᑎᑦᓴᓂᒃ ᐊᑐᐃᓐᓇᖅᑕᖃᕈᓐᓇᖁᓪᓗᒍ ᑕᖅᑳᓂ. 
 
ᑭᖑᓪᓕᖅᐹᖅ ᐊᐱᖅᑯᑎᒐ, ᐊᖓᔪᖅᑳ ᐊᖏᕈᑎᖃᕈᓐᓇᖅᑲ ᐊᑕᖏᖅᑐᒥᒃ ᕿᒥᕐᕈᐃᓂᐊᕐᓗᓂ 
ᓇᓪᓕᐅᒃᑯᒫᖃᕈᑎᐅᔪᓂᒃ ᖃᑦᑎᕆᔨᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ, ᑕᒪᒃᑮᓐᓄᑦ 
ᐃᖅᑲᓇᐃᔮᖃᙱᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑐᓄᑦ, 365 ᐅᓪᓗᐃᑦ, ᐃᑲᕐᕋᐃᑦ 24 ᐅᓪᓗᑕᒫᖅ ᑕᒪᒃᑮᓐᓄᑦ 
ᑐᐊᕕᕐᓇᖅᑐᓕᕆᔨᓄᑦ ᐊᒻᒪᓗ ᑐᐊᕕᕐᓇᖅᑐᓕᕆᔨᐅᙱᑦᑐᓄᑦ ᐃᖅᑲᓇᐃᔭᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐊᖏᕐᓂᐊᖅᑐᖓ ᐅᖃᖃᑎᒋᓂᐊᕋᒃᑭᑦ ᐊᓯᖏᑦ ᐱᓕᕆᕕᐅᔪᑦ 
ᐱᓕᕆᐊᑦᓴᖃᖅᑎᐅᑐᐃᓐᓇᕆᐊᓖᑦ ᑕᒪᒃᑯᓄᖓ ᐊᐱᖅᑯᑎᒋᔭᖏᓐᓄᑦ ᒪᓕᒐᓕᐅᖅᑎᐅᖃᑎᒪ. ᑕᐃᒪᐃᒻᒪᑦ, 
ᐊᖏᕐᓂᐊᖅᑐᖓ ᕿᒥᕐᕈᒋᐊᕐᓗᒋᑦ ᐱᓕᕆᕕᑦᑎᓐᓂᑑᙱᑦᑐᖅ, ᑭᓯᐊᓂᑦᑕᐅᖅ ᐊᓯᖏᓐᓄᑦ ᐱᓕᕆᕕᐅᔪᓄᑦ 
ᑲᒪᔨᐅᖃᑕᐅᑐᐃᓐᓇᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓇᖅ ᐱᔭᕇᕐᖓᑦ. ᑲᑎᒪᔾᔪᑎᓂ 7. ᑲᑎᒪᔾᔪᑎᓂ 8. ᑲᑎᒪᔾᔪᑎᓂ 9. ᑲᑎᒪᔾᔪᑎᓂ 
10. ᑲᑎᒪᔾᔪᑎᓂ 11. ᑲᑎᒪᔾᔪᑎᓂ 12. ᑲᑎᒪᔾᔪᑎᓂ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳ ᐅᓛᔪᒃ 
ᐊᑭᓱᒃ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 108 - 2(2): ᕿᓯᓕᕆᓂᕐᒧᑦ ᐊᑭᖏᑦ ᐊᒻᒪᓗ ᐊᑐᐊᒐᐃᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᐅᑯᓂᖓ ᑎᑎᖅᑲᓂᒃ: ᕿᓯᓕᕆᓂᕐᒧᑦ ᐊᑭᖏᑦ 
ᐊᒻᒪᓗ ᐊᑐᐊᒐᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓂᔭᐅᓕᑦ ᑎᑎᖅᑲᐃᑦ ᑎᑎᕋᖅᑎᒧᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳ 
ᓕᐅᓇ ᐊᒡᓘᒃᑲᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 109 - 2(2): ᓄᓇᕗᑦ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑦ (ᓈᓴᖅᑕᐅᓯᒪᖖᒋᑦᑐᑦ) 

ᑮᓇᐅᔭᖅᑐᕈᑏᑦ ᐊᕐᕌᒍᓄᑦ ᓄᖅᑲᖅᑐᑦ ᒫᑦᓯ 31, 2000 ᒫᑦᓯ 31, 2004-ᒧᑦ ᑎᑭᑦᑐᒍ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᐅᑯᓂᖓ ᑎᑎᕋᖅᓯᒪᔪᓂᒃ: ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ (ᑕᒻᒪᖅᓯᒪᔪᖅᓯᐅᖅᑕᐅᓯᒪᙱᑦᑐᑦ) ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐊᕐᕌᒍᖏᓐᓄᑦ 
ᓄᙳᐊᓄᑦ ᒫᑦᓯ 31, 2000-ᒥᒃ 2004-ᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓂᔭᐅᓕᑦ ᑎᑎᕋᖅᓯᒪᔪᑦ ᑎᑎᕋᖅᑎᒧᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᐊᖓᔪᖅᑳ ᐃᐊᑦ ᐱᑯ: . 
 
ᓴᖅᑭᑕᐅᔪᖅ ᑎᑎᖅᑲᒃ 110 - 2(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓂᑦᓴᑎᓐᓂ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᑦᓴᖏᑦ: ᐊᕐᕌᒍᓄᑦ ᑕᓪᓕᒪᓄᑦ ᓄᖅᑲᖅᑐᖅ ᒫᑦᓯ 31, 2010 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᑎᑎᕋᖅᓯᒪᔪᓂᒃ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᓯᕗᓂᑦᓴᑎᓐᓂ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᖏᑦ: ᐊᕐᕌᒍᓄᑦ ᑕᓪᓕᒪᓄᑦ ᓄᙳᐊᓄᑦ ᒫᑦᓯ 31, 2010. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᑦᓴᓅᕐᓗᑕ. ᑲᑎᒪᔾᔪᑎᑦᓴᓂ 14. ᖃᐅᔨᒃᑲᐃᓂᖅ 
ᐱᒋᐊᖅᑎᑕᐅᓂᐊᖅᑐᓂᒃ. ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 018 - 2(2): ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 100 - 2(2) ᓄᓇᕗᑦ ᒐᕙᒪᒃᑯᖏᑕ 

ᐊᑐᖅᑐᐊᖅᓯᒪᔭᖏᑦ ᐱᖁᑎᑦ ᐅᓂᒃᑳᓕᐊᖅ ᓄᙳᐊᓄᑦ ᒫᑦᓯ 31, 2004; ᓴᖅᑭᑕᐅᔪᖅ ᑎᑎᖅᑲᒃ 101 
– 2(2) ᓄᓇᕗᑦ ᒐᕙᒪᐅᑉ ᑳᓐᑐᕌᒃᑖᖅᑎᑦᓯᓂᖅ ᐊᒻᒪᓗ ᑳᓐᑐᕌᒃᒧᑦ ᐅᓂᒃᑳᖅ 2003-2004; 
ᓴᖅᑭᑕᐅᔪᖅ ᑎᑎᖅᑲᒃ 102 – 2(2) ᓄᓇᕗᑦ ᒐᕙᒪᐅᑉ ᑳᓐᑐᕌᒃᑖᖅᑎᑦᓯᓂᐅᑉ ᖃᐅᔨᓴᖅᑕᐅᓂᖏᑦ 
ᓈᓴᐅᑏᑦ ᐅᓂᒃᑳᖅ 2003/04 ᑲᑎᒪᔨᑐᐃᓐᓇᕐᓄᑦ - ᖃᐅᔨᒃᑲᐃᒍᑦ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᔪᖓ ᐱᖓᑦᓯᕐᒥ, ᒫᑦᓯ 23, ᐱᒋᐊᖅᑎᑦᓯᓛᕋᒪ ᐆᒥᖓ. ᐱᒋᐊᖅᑎᑦᓯᕗᖓ, 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᑦᑑᑦᑎᐊᕐᒥ, ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 100 - 2(2), 101 - 

2(2), ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ 102 - 2(2), ᓄᑦᑎᖅᑕᐅᖁᓪᓗᒋᑦ ᑲᑎᒪᓂᑐᐃᓐᓇᕐᒧᑦ 
ᐅᖃᐅᓯᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᓛᖅᑐᓂᒃ. ᑲᑎᒪᔾᔪᑎᓂ 15. ᑲᑎᒪᔾᔪᑎᓂ 16. 
ᑲᑎᒪᔾᔪᑎᓂ 17. ᑲᑎᒪᔾᔪᑎᓂ 18. ᑲᑎᒪᔾᔪᑎᓂ 19. ᐃᓱᒪᑦᓴᖅᓯᐅᕈᑕᐅᓂᐊᖅᑐᑦ ᑲᑎᒪᓂᑐᐃᓐᓇᕐᒥ ᐱᖁᔭᑦᓴᐃᑦ 
ᐊᓯᖏᓪᓗ. ᓴᖅᑭᖅᑕᐅᓯᒪᔪᑦ ᑎᑎᖅᑲᐃᑦ 52 - 2(2). ᐱᖁᔭᑦᓴᖅ , ᐱᖁᔭᑦᓴᖅ 9, ᐱᖁᔭᑦᓴᖅ 10, ᐱᖁᔭᑦᓴᖅ 
11, ᐱᖁᔭᑦᓴᖅ 12, ᐱᖁᔭᑦᓴᖅ 13 ᐊᒻᒪᓗ ᐱᖁᔭᑦᓴᖅ 14, ᐊᒻᒪᓗ ᓴᖅᑭᖅᑕᐅᓯᒪᔪᖅ ᑎᑎᖅᑲᐃᑦ 58 - 2 (2): 
ᐅᓂᒃᑳᓕᐊᒥᓂᖓ ᓂᕈᐊᖅᑐᓕᕆᔨᒻᒪᕆᐅᑉ, ᓇᑦᑎᖅ ᐃᒃᓯᕙᐅᑕᐅᑎᓪᓗᒍ. 
 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 1:30-ᒐᓱᐊᕐᓂᖓᓂ. ᓂᕆᓐᓇᖅᓯᒻᒪᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 11:40 ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:33 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ)(ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᒋᐊᖅᐳᑦ. ᖃᓄᐃᓕᖓᔪᒪᕙᑦ 
ᑲᑎᒪᔩᑦ? ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᓪᓗᑕ ᒪᓕᒐᒃᓴᖅ 8-ᒥᑦ ᐊᒻᒪᓗ ᕿᒥᕐᕈᓗᒋᑦ 
ᑮᓇᐅᔭᐃᑦ ᓇᓚᐅᒃᑖᖅᑕᐅᓯᒪᔪᑦ ᐱᓕᕆᕕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᓴᖅᑭᖅᐅᓂᖏᑦ ᑎᑎᖅᑲᐃᑦ 52 
- 2(2). ᑲᔪᓯᓂᐊᕐᕆᓪᓗᑕᓗ ᕿᒥᕐᕈᓗᑕ ᑮᓇᐅᔭᐃᑦ ᓇᓚᐅᖅᓯᒪᔪᖏᓐᓄᑦ ᐱᓕᕆᕕᐊᑕ ᐊᕙᑎᓕᕆᔨᒃᑯᑦ 
ᐅᑯᐊᖑᓕᕐᒥᓗᑎᒃ ᐱᓕᕆᕕᐊ ᐃᓕᖅᑐᓯᖅ, ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᕙᒍᑕᐃᓚᒃ. ᐊᖏᖅᐱᑕ ᐱᓕᕆᐊᖃᕐᓂᐊᕐᕋᑦᑕ ᑕᐹᕐᔫᑉ ᐱᓕᕆᕕᖓᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ, ᐊᐱᖅᓱᖅᑕᐅᕕᒻᒨᕈᓐᓇᕈᕕᑦ ᐱᓕᕆᔨᑎᓪᓗ. ᐊᖓᔪᖅᑳ 
ᑕᐹᕐᔪᒃ, ᓇᓗᓇᐃᖅᓯᑲᐃᓐᓇᕆᑦ ᐱᓕᕆᔨᓐᓂᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᑳᑎ ᐅᒃᐱᒃ, ᑐᒡᓕᐊ ᐊᖓᔪᖅᑳᖓᑕ 
ᐱᓕᕆᕕᐅᑉ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑕᓕᖅᐱᓐᓂ ᑖᒻ ᑖᒻᓴᓐ, ᐃᑲᔪᖅᑎᖓ ᑐᒡᓕᐊᑕ ᐊᖓᔪᖅᑳᑉ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᙵᓱᒋᔅᓯ, ᐅᑉᐱᒃ ᐊᒻᒪ ᑖᒻᓴᓐ. ᒪᑉᐱᒐᖅ D-9-ᒦᑦᑐᒍᑦ, ᐃᓄᓐᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥᑦ ᐊᐅᓚᓃᑦ ᐊᐅᓚᐃᓐᓇᕈᑏᓪᓗ, $4,407,000, ᐊᖏᖅᑭᓰ? ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᑎᑦᑐᒋᑦ ᐊᐅᓚᓃᑦ ᐊᐅᓚᐃᓐᓇᕈᑏᓪᓗ $4,407,000 
2005/2006 ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᓂᒃ ᐊᒻᒪᓗ ᐊᑖᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥᑦ 
2003-ᒥ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᐅᑎᓂᒃ ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᓂᒃ ᑎᑎᕋᖅᑕᒥᓂᕐᓂᒃ ᓄᕕᐱᕆ 2004-
ᖑᑎᓪᓗᒍ, ᒐᕙᒪᒃᑯᑦ ᐅᖃᕐᓯᒪᒻᒪᑕ 50%-ᒥᒃ ᖁᕝᕙᓯᓐᓂᖅᓴᒥᒃ ᐱᑕᖃᕋᔭᕆᐊᖏᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᓐᓂᒃ 
ᐱᓕᕆᕕᐅᔪᓂᒃ ᐊᒻᒪᓗ ᐃᖅᑲᓇᐃᔮᓂᒃ ᐃᓂᐅᔪᓂᒃ 2008-ᒥ.  

(ᑐᓵᔨ ᓄᖅᑲᖅᐳᖅ) ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᑎᑎᕋᖅᑕᐅᓯᒪᔪᖅ ᑕᐃᔭᐅᓯᒪᔪᖅ 
ᓇᓕᒧᓕᖅᑎᖁᔭᐅᓪᓗᑎᒃ ᓴᖅᑭᖅᑕᐅᒐᔭᖅᑲ ᒪᓕᒐᓕᐅᕐᕕᒻᒥ ᑲᑎᒪᓂᐅᓛᖅᑐᒥ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐅᖃᖅᑮᑦ 50% ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐅᕝᕙᓘᓐᓃᑦ 85%-ᒥᒃ 
ᑐᓴᖅᑲᐅᕗᖓ.  
 
ᐹᓇᐸᔅ: ᒐᕙᒪᒃᑯᑦ ᐅᖃᕐᓯᒪᔪᑦ ᐋᖅᑭᒋᐊᕐᓯᒪᔪᒥᒃ ᑐᕌᒐᓖᑦ 50%-ᒥᒃ ᐃᓄᓐᓂᒃ ᑭᒡᒐᖅᑐᐃᓂᕐᒥᒃ 
ᐱᓕᕆᕕᐅᔪᓕᒫᓂᒃ ᐃᖅᑲᓇᐃᔮᓂᒃ ᐃᓂᐅᔪᓂᒃ 2008 ᑐᖔᓂ. ᑐᑭᓯᓇᕐᓯᑦᑎᐊᑐᔅᓴᐅᕗᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑎᑎᕋᕐᓯᒪᔪᑦ ᕿᓂᖅᑐᑦ 
ᓇᓕᒧᓕᖅᑎᑦᑎᒐᓱᐊᓂᕐᒥᒃ ᓴᖅᑭᖅᑕᐅᓯᒪᙱᑦᑐᖅ ᐊᖓᔪᖅᑳᐅᑎᓄᑦ ᑲᒪᒋᔭᕐᓂᒃ ᐊᖓᔪᖅᑳᖑᑎᓪᓗᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᒪᑐᒥᖓ ᑐᑭᑖᕈᑎᖃᕐᓯᒪᔪᒍᑦ ᐋᔩᖃᑎᒌᓐᓂᕐᒥᒃ ᒪᓕᑦᑐᒍ ᐃᓛᒃᑯᑦ 23 ᐊᒻᒪᓗ 
ᐃᓱᒪᔪᒐᑦᑕ ᑕᒪᓐᓇ ᐊᑭᓕᖅᑕᐅᓯᒪᓂᐊᖅᑐᒋᓪᓗᒍ ᒐᕙᒪᑐᖃᒃᑯᓐᓂᒃ. ᑐᑭᑖᕈᑎᖃᓪᓚᕆᔅᓯᒪᙱᑦᑐᒍᑦ ᓱᓕ. ᓄᓇᕗᑦ 
ᒐᕙᒪᒃᑯᓪᓕ, ᐊᑐᕐᓂᐊᖅᑐᒍᑦ ᓇᒻᒥᓂᖅ ᑮᓇᐅᔭᖁᑎᑦᑎᓐᓂᒃ ᑲᔪᓯᑎᓐᓇᓱᐊᕐᓗᒍ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᕌᒐᕗᑦ 100%-ᖑᕙᓪᓚᐃᓚᐅᕐᓯᒪᒻᒪᑦ ᑭᓯᐊᓂ ᐅᐊᑦᑎᐊᕈ 
ᐊᐱᕆᓂᐊᖅᑐᖓ. (ᑐᓵᔨ ᓄᖅᑲᖅᐳᖅ) 50% ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐃᖅᑲᓇᐃᔮᓄᑦ ᐃᓂᐅᔪᓕᒫᓂᒃ 
2008 ᑐᖔᓂ. ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᓕᖅᑎᑦᑎᔭᕆᐊᖃᕋᔭᖅᑐᑦ ᑲᑎᓪᓗᒋᑦ 38-ᓂᒃ ᐃᓄᓐᓂᒃ 
ᐊᖏᔪᖅᑲᐅᑎᐅᒐᔭᖅᑐᓂᒃ. 130 ᕿᑎᐊᓂ ᐊᖏᔪᖅᑲᐅᑎᐅᒐᔭᖅᑐᓂᒃ ᐊᒻᒪ 317-ᓂᒃ ᐱᓕᕆᔨᒻᒪᕆᐅᒐᔭᖅᑐᓂᒃ 
ᐱᖓᓱᓂᒃ ᐊᕐᕌᒍᓂᒃ ᑲᑎᓪᓗᒋᑦ 85-ᖑᓗᐊᖅᑐᑦ.  
 
ᑕᒪᓐᓇ ᑐᑭᖃᖅᑲ ᑐᕌᒐᖅ? ᑐᑭᓯᔪᒪᔪᖓ ᑕᒪᓐᓇ ᑲᔪᓯᑎᑕᐅᑦᑕᓂᐊᕐᒪᖔᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᓱᓕᔪᖅ, ᕿᑎᐊᓃᑦᑐᑦ 
ᐊᖏᔪᖅᑳᖑᓂᐊᖅᑎᓪᓗᒋᑦ ᐃᓕᓐᓂᐊᖅᑎᖁᑎᖃᕋᑦᑕ ᐊᖏᔪᖅᑳᖑᓂᕐᒧᑦ ᐃᓕᓐᓂᐊᖅᑐᒥᒃ ᐊᒻᒪᓗ ᐃᓚᖏᑦ 
ᐱᔭᕇᕐᓯᒪᓕᖅᑐᑎᒃ. ᐱᒋᐊᓛᖅᑐᒍᑦ ᐊᐃᐳᕈᓪ 1-ᒥ. ᐱᒋᐊᓛᖅᑐᒍᑦ ᓯᕗᓕᖅᓯᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕋᔭᖅᑐᑦ ᒐᕙᒪᒃᑯᓐᓂᒃ. ᑲᔪᓰᓐᓇᖅᑐᓂᒃ ᐱᓕᕆᐊᖅᑕᖃᐃᓐᓇᕐᖓᑦ 
ᐊᖏᔪᖅᑲᐅᑎᑦᑎᓐᓄᑦ.  
 
2009-ᒥᑦ ᐃᓱᒪᒋᔭᖃᖅᑐᒍᑦ 50%-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᓛᕆᐊᔅᓴᖅ. ᐊᑐᐊᒐᖅᑕᓕᒃ 
ᓯᕗᓪᓕᐅᔾᔭᐅᔭᕆᐊᓕᒻᒥᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑎᖃᖃᑕᐅᔪᓂᒃ ᓄᓇᕗᒻᒥᐅᑕᓂᓪᓘᓐᓃᑦ ᐱᔾᔪᑎᒋᓪᓗᒍ 
ᑕᒪᓐᓇ, ᐊᐅᔭᒃᑯᑦ, ᐊᐅᔭᒃᑯᓐᓂᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᓲᖑᔪᒍᑦ. ᑕᐃᒫᒃ ᐅᖃᖅᑐᒍᑦ 
ᓱᓕᓂᕋᖅᑐᒍ ᑐᕌᒐᐅᔪᖅ 50%-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓪᓗᑕ 2009-ᖑᓚᐅᖅᑎᓐᓇᒍ. ᖁᔭᓐᓇᒦᒃ, 
ᐃᔅᓯᕙᐅᑕᖅ.  
 



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2081

ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒪᑉᐱᒐᖅ ᕈ%ᓪ-ᒦᑦᑐᒍᑦ. (ᑐᓵᔨ ᓄᖅᑲᖅᐳᖅ) 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ. $4,470,000. ᐊᖏᖅᑭᓰ? ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒋᐊᕈᑎᒋᓗᒍ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᓄᑦ ᐊᒻᒪᓗ ᑐᕌᒐᐅᑉ 
ᐋᖅᑭᑦᑕᐅᓯᒪᔫᑉ 2009-ᒧᑦ, ᐊᒻᒪᓗ ᐃᓱᒪᔪᖓ ᑕᑯᒍᔅᓯᐅᒃ ᒫᓐᓇᓕᓴᐅᓂᖅᐹᖅ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᐅᑉ ᒥᔅᓵᓄᑦ ᐅᓂᒃᑳᓕᐊᖑᓯᒪᔪᖅ, 300-ᖑᕙᓪᓚᐃᒻᒪᑕ ᓄᑖᑦ ᐃᖅᑲᓇᐃᔭᖅᑎᑖᖑᔭᕆᐊᖃᕋᔭᖅᑐᑦ 
ᑲᔪᓯᑎᑦᑎᔪᒪᓂᐊᕈᑎᒃ ᑐᕌᒐᖓᓐᓂᒃ, ᐱᐅᔪᐊᓘᕙᓪᓚᐃᔪᖅ ᑐᕌᒐᖃᕐᓗᓂ, ᑭᓯᐊᓂ ᐱᓪᓚᕆᒻᒥᒃ ᐋᖅᑭᔅᓯᓂᐊᕐᓗᓂ; 
ᐃᖅᑲᓇᐃᔭᓕᖅᑎᑦᑎᓂᖅ 300-ᓂᒃ, 400-ᑲᓵᓂᒃ ᐃᓄᓐᓂᒃ ᐊᒻᒪᓗ ᐊᓯᐅᔨᑦᑕᐃᓕᑦᑎᐊᕐᓂ ᒫᓐᓇ 
ᐊᑎᖃᖃᑕᐅᔪᓂᒃ ᐃᖅᑲᓇᐃᔭᖅᑎᓂᒃ ᒫᓐᓇ ᐃᖅᑲᓇᐃᔭᖅᑎᖁᑎᒋᔭᑦᑎᓐᓂᒃ.  
 
ᐃᓱᒪᑐᐃᓐᓇᖅᑐᖓ ᑖᒃᑯᐊ ᖃᓄᐃᓕᖓᑦᑕᕐᓂᐊᕐᒪᖔᑕ ᑕᒪᓐᓇ ᑕᑯᓚᐅᕋᒃᑯ ᖃᐅᔨᒪᓇᓪᓚᑦᑖᙱᒋᐊᖏᑕ 
ᐃᖅᑲᓇᐃᔮᔅᓴᐃᑦ ᐊᐅᓚᓂᖃᖅᑐᑦ ᒐᕙᒪᒃᑯᓐᓂᒃ ᐊᒻᒪᓗ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐃᓂᑐᐃᓐᓇᐅᒐᔭᙱᒋᐊᖏᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᓄᑦ ᐊᑐᕈᓐᓇᑕᑦᑎᓐᓄᑦ 
ᐊᒥᓱᕈᖅᑎᒋᐊᓗᒋᑦ ᓈᓴᐅᑏᑦ. ᑕᐃᒫᒃ ᑐᑭᓯᑦᑎᐊᕈᓐᓇᖅᑕᕈᒪ ᖃᑦᑎᓚᑦᑖᖑᒐᔭᙳᐊᕐᒪᖔᑕ ᖃᓄᖅ ᐱᓕᕆᕕᒃ 
ᐸᕐᓇᓯᒪᒻᒪᖔᖅ ᑲᔪᓯᑎᑦᑎᓇᓱᐊᕐᓂᐊᑎᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒪᔪᒍᑦ 50% ᑐᕌᒐᖓᑦ ᐱᓪᓚᕆᐅᒋᐊᖓ 
ᐊᒻᒪᓗ ᑐᖏᓕᕋ ᑭᐅᖁᓂᐊᕋᒃᑯ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐅᑉᐱᒃ.  
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓇᓗᓇᐃᕐᓯᓯᒪᔪᒍᑦ 50%-ᓂᒃ ᐊᒻᒪᓗ ᐱᓪᓚᕆᐅᔫᑎᒋᓪᓗᒍ 
ᑐᕌᒐᐅᔪᖅ. ᐊᑐᕋᑦᑕ ᐊᔾᔨᒌᙱᑦᑐᓂᒃ ᐊᖅᑯᑎᐅᔪᓂᒃ ᑲᔪᓯᑎᑦᑎᓇᓱᐊᖅᑐᑕ ᑐᕌᒐᑦᑎᓐᓂ, ᐊᒻᒪᓗ ᐅᖃᖅᑲᐅᒻᒪᑦ, 
ᐋᔩᖃᑎᒌᒍᑎᖃᕋᑦᑕᒎᖅ ᐃᓛᒃᑯᑦ 23-ᒥᒃ ᐊᒻᒪᓗ ᐊᖓᔪᖅᑳ ᐅᖃᖅᑲᐅᒻᒪᑦ, ᓇᒻᒥᓂᖅ ᑮᓇᐅᔭᑦᑎᓐᓂᒃ 
ᐊᑐᕆᐊᖃᕐᓂᐊᕋᑦᑕ ᐋᖅᑭᔅᓱᐃᓗᑕ ᐃᓕᓐᓂᐊᑎᑦᑎᒍᑎᔅᓴᓂᒃ.  
 
ᐱᓕᕆᖃᑎᒋᒋᐊᖃᕋᔭᖅᑕᕗᑦ ᐊᔾᔨᒌᙱᑦᑐᑦ ᐱᓕᕆᕕᐅᔪᑦ ᒐᕙᒪᒃᑯᓐᓂᒃ. ᑕᒪᕐᒥᒃ ᒐᕙᒪᒃᑯᓐᓂᒃ ᐱᓕᕆᕕᐅᔪᑦ 
ᐸᕐᓇᐅᓯᐅᕐᓯᒪᒻᒪᑕ ᖃᓄᖅ ᐊᒥᓱᕈᖅᑎᑦᑎᒋᐊᕐᓂᐊᕐᒪᖔᑕ ᐃᓄᓐᓂᒃ.  
 
ᒐᕙᒪᒃᑯᑦ ᐱᓕᕆᕕᖏᓐᓂᒃ ᐱᓕᕆᖃᑎᖃᕐᓂᐊᕋᑦᑕ ᐋᖅᑭᓱᕐᓯᒪᔭᑦᑎᓐᓂᒃ ᐊᖓᔪᖅᑲᐅᑎᓄᑦ ᑐᓂᔭᐅᓂᐊᖅᑐᓂᒃ 
ᕿᒥᕐᕈᔭᐅᒐᔭᕐᖓᑕ. ᐸᕐᓇᐅᓯᐅᕐᒥᔪᒍᑦ ᐊᑐᓕᖅᑎᑕᐅᒐᔭᖅᑐᓂᒃ ᐱᓕᕆᕕᒻᒧᑦ ᐸᕐᓇᐅᒻᒥᑦ ᐊᒻᒪᓗ ᐊᓯᖏᓐᓂᒃ 
ᐊᖅᑯᑎᐅᔪᓂᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐱᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᑯᔪᖓ ᓱᓕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥᑦ 
ᐱᓕᕆᔪᓐᓇᕐᓂᖏᓐᓂᒃ ᐅᓂᒃᑳᓕᐊᖑᓯᒪᔪᓂᒃ ᑎᓯᐱᕆ 31, 2004-ᒧᑦ, ᑲᒪᒋᔭᒥᓂᕐᓂᒃ ᑕᑯᔅᓴᖅ ᑲᑎᑦᑐᒋᑦ 
ᐃᖅᑲᓇᐃᔭᖅᑏᑦ ᐊᒥᓲᓂᒥᓂᖏᑦ ᐃᓘᓐᓇᖏᓐᓂ 3,212, ᐊᒻᒪᓗ ᑕᑯᒍᔅᓯᐅᒃ 50 ᐳᓴᙵ ᑖᔅᓱᒪ, ᒫᓐᓇᐅᔪᖅ 
ᐃᒪᓐᓇᐅᔪᖅ 1,606, ᐊᒻᒪᓗ ᑕᐃᑲᖓᑦ ᐅᓪᓗᖓᓂᒃ ᐃᒪᓐᓇᐅᓚᐅᖅᑐᑦ 1,216 ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ, ᑭᓯᐊᓂᓕ 390-ᖑᔪᑦ ᐃᓕᒋᐊᓖᑦ ᕿᑎᐊᓄᑦ. 
 
ᑕᕝᕙᓂᓗ ᐊᒡᒍᑐᖅᑕᐅᓯᒪᒻᔪᑦ ᐊᕕᑦᑐᖅᓯᒪᓂᒃᑯᑦ. ᐅᓇᑐᐊ ᐊᕕᑦᑐᖅᓯᒪᓂᐅᔪᖅ ᖁᓛᓃᑦᑐᖅ 50-ᐳᓴᓐ  

ᓇᓗᓇᐃᒃᑯᑎᐅᑉ ᒫᓐᓇᐅᒧᖅ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᖅ. ᑕᒪᒃᑯᓇᓂᓕ ᕿᑎᐊᓃᑦᑐᓂᒃ ᐊᐅᓚᑦᓂᕐᒥ ᐊᒻᒪᓗ 
ᐱᓕᕆᔨᐅᔪᑦ, ᐊᑖᓃᑦᑐᑎᑦ 50-ᐳᓴᓐ ᓇᓗᓇᐃᒃᑯᑕᖓᑕ ᑕᒪᒃᑮᑎᒍᑦ 453 ᐃᖅᑲᓇᐃᔮᓄᑦ. 
 
ᖃᓄᐃᑦᑐᓂᒃ ᐸᕐᓇᒍᑎᓂᒃ ᐱᓕᕆᕕᒃᑯᑦ ᐊᙳᑎᓇᓱᒋᐊᖃᑉᐸᑦ 50-ᐳᓴᓐᒧᑦ ᐊᑐᖅᑕᐅᔭᕆᐊᓕᒻᒧᑦ ᐅᕝᕙᓘᓐᓃ 
ᐱᓇᓱᐊᒐᖓᓄᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ, ᓯᕗᓕᖅᑎᐅᓂᕐᒧᑦ 
ᐱᓕᕆᐊᒃᓴᖃᑦᑐᒍᑦ ᐊᒻᒪᓗ 14.9 ᐱᐊᓂᒃᓯᓚᐅᖅᑐᑦ ᐊᕐᕌᓂ ᐊᒻᒪᓗ ᑕᒫᓂ ᐊᕐᕌᒍᒥ 14-ᖑᔪᑦ ᐃᓂᐅᔪᑦ. 
 
ᑕᒪᑐᒧᖓ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ, ᓱᓕᒍᒪ ᐱᐊᓂᓐᓂᐊᖅᑐᖅ ᑕᒫᓂ ᐅᐱᙵᔅᓵᒥ ᐊᒻᒪᓗ 
ᐊᖏᖅᓯᒪᔪᒍᑦ ᑖᒃᑯᐊ ᐃᓄᐃᑦ, ᐱᐊᓂᓐᓂᐊᖅᑐᑦ ᐃᖅᑲᓇᐃᔭᕐᓂᐊᕐᒪᑕ ᒐᕙᒪᒃᑯᓐᓄᑦ. ᐱᑕᑲᑦᑐᒃ ᐃᓕᓐᓂᐊᖅᑐᓂᒃ 
ᓯᓚᑦᑐᕐᓴᖅᕕᑯᑎᒍᑦ ᐊᒻᒪᓗ ᐸᕐᓇᒍᑎᓕᐅᖅᑐᑕ ᑖᒃᑯᑎᒎᓇ ᐃᓄᓂᒃ ᐃᖅᑲᓇᐃᔭᖅᑐᑖᕋᓱᐊᕐᓂᕐᒧᑦ ᐱᓕᕆᕕᐅᔪᒃᑯᑦ. 
 
ᐊᒻᒪᑕᐅᖅ ᐃᓕᓐᓂᐊᕐᑎᑦᑎᕙᓪᓕᐊᔪᒍᑦ ᐃᓄᓐᓂᒃ. ᖁᑦᑎᓂᖅᓴᒥᒃ ᐃᓕᓐᓂᐊᖅᑐᐃᑦ ᐱᐊᓂᒃᐸᑦᑐᑦ, 
ᑕᐅᑐᓐᓂᖃᕐᒥᔪᒍᑦ ᖁᑦᑎᓂᖅᓴᒥᒃ ᐃᓕᓐᓂᐊᖅᑎᑦ ᐱᐊᓂᒃᓯᒪᔪᓂᒃ ᒐᕙᒪᒃᑯᓐᓄᑦ ᐃᓕᐅᖃᕐᓗᒋᑦ ᐃᖅᑲᓇᐃᔮᒃᓴᓄᑦ. 
ᑕᒪᔾᔭ ᐱᓪᓗᐊᑕᐅᔪᑦ ᐃᓱᒪᒋᔭᕗᑦ ᐅᕝᕙᓘᓐᓃᑦ ᐅᑉᐱᕆᔭᕗᑦ ᑎᑭᐅᑎᒍᓐᓇᕆᐊᔅᓴᖅ 50-ᐳᓴᒻᒧᑦ ᐱᓇᓱᐊᖅᑕᐅᔪᒧᑦ. 
ᑐᒡᓕᐊ ᐊᖓᔪᖅᑳᑉ ᐃᓚᒋᐊᖅᓯᒍᓐᓇᖅᑐᖅ ᑕᒪᑐᒥᖓ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᐊᕈᑎ ᐊᖓᔪᖅᑳᑉ ᐅᖃᐅᓯᖏᓐᓄᑦ, ᐱᓕᕆᖃᑎᖃᕐᓂᐊᕐᕌᑦᑕ 
ᓄᓇᑖᖃᑕᐅᓯᒪᔪᓂᒃ ᐃᓯᕈᓐᓇᐅᑎᖃᑦᑐᓃᑦᑐᓂᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ ᑕᒪᒃᑯᑎᒎᓇ ᐃᓕᓂᐊᑲᓐᓂᓂᒃᑯᑦ 
ᒪᔪᕋᑉᐸᓪᓕᐊᓂᐊᖅᑐᑦ ᐃᓗᐊᓂ ᒐᕙᒪᒃᑯᑦ. 
 
ᑕᐃᔭᐅᓂᐊᖅᑐᖅ ᐃᖅᑲᓇᐃᔮᒧᑦ ᐱᕙᓪᓕᐊᓂᕐᒥᒃ ᑐᕌᖓᓂᐊᖅᑐᖅ ᑕᒪᑐᒧᖓ ᐅᓪᓗᒥᐅᔪᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. ᐃᓕᓐᓂᐊᑲᓐᓂᕐᓂᖅ ᐊᑐᐃᓐᓇᐅᓂᐊᖅᑐᖅ ᐃᓕᓐᓂᐊᕐᕈᑎᑎᒍᑦ ᖁᕝᕙᐸᓪᓕᐊᑎᑦᑎᓂᒃᑯᑦ 
ᐅᕝᕙᓘᓐᓃᑦ ᐊᓯᖏᑎᒍᑦ. ᑖᓐᓇᐅᑕᖅᑯᖅ. ᑕᐃᒪᓗ ᐊᓯᖏᓐᓂᒃ ᐃᓕᓐᓂᐊᕈᑎᓂᒃ ᐱᑕᖃᕐᒥᔪᖅ ᐋᖅᑭᒃᑕᐅᓯᒪᔪᓂᒃ 
ᐱᓕᕆᕕᑦᑎᒍᑦ ᑕᐅᑐᓐᓂᖃᕋᔭᖅᑐᑕ ᐅᓪᓗᒥᐅᔪᖅ ᐃᖅᑲᓇᐃᔭᖅᑎᓂᒃ. 
 
ᒪᓕᒐᖃᒥᔪᒍᑦ ᐃᓕᓐᓂᐊᕐᓂᕐᒧᑦ ᒪᓕᒐᐅᓂᐊᖅᑐᓂᒃ. ᐃᓕᓐᓂᐊᑲᓐᓂᕐᓂᕐᒧᑦ ᐱᓕᕆᐊᒃᓴᐃᑦ ᐅᑯᐊᖑᒐᔭᖅᑐᑦ 
ᑮᓇᐅᔭᓕᕆᓂᕐᒧᑦ, ᖃᕋᓴᐊᔭᓕᕆᓂᖅ ᐊᒻᒪᓗ ᐊᓯᖏᑦ ᐃᓕᓐᓂᕐᕈᑎᐅᔪᑦ. ᒪᕐᕉᓂᑦᑕᐅᖅ ᐊᓯᖏᓐᓂᒃ ᐱᑕᖃᕐᒥᔪᒍᑦ 
ᐃᓚᖓ ᐅᕙᓃᑦᑐᖅ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᐱᔨᑦᑎᖅᑐᓄᑦ ᐹᐃᑉᐹᑖᕈᑎᐅᓲᖅ ᐊᒻᒪᓗ ᐊᐃᑉᐸᖓ ᑕᒪᑐᒧᖓ 
ᑭᒃᑯᑐᐃᓐᓇᕐᓄᑦ ᐊᐅᓚᑦᑎᓂᖅ. 
 
ᑖᒃᑯᐊᓕ ᐃᓚᑐᐃᓐᓇᖏᑦ ᐱᓕᕆᐊᒃᓴᐃᑦ ᓇᓗᓇᐃᖅᓯᒪᔭᒃᑲ. ᑐᕌᖓᓗᐊᖅᑐᑦ ᐃᓯᕈᓐᓇᐅᑎᑎᒍᑦ ᐊᒻᒪᓗ 
ᑕᒪᒃᑯᓄᖓ ᐃᖅᑲᓇᐃᔭᖅᑎᓚᑦᑖᖑᔪᓄᑦ ᖁᕝᕙᐹᓕᖅᑎᕆᔭᕆᐊᓖᑦ ᐃᓕᓐᓂᐊᕐᓂᖏᒍᑦ ᐊᒻᒪᓗ 
ᑕᐅᑐᓐᓂᖃᕐᓂᐊᖅᑐᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔮᓄᑦ. ᑕᒪᑐᒧᖓ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕐᓂᐅᒧᑦ, ᑖᓐᓇᓕ 
ᒪᑐᐃᖓᔪᖅ ᐊᖓᔪᖅᑳᖏᓐᓇᐅᖏᑦᑐᓄᑦ ᑭᓯᐊᓂᑦᑕᐅᖅ ᑕᐅᑐᓐᓂᖃᕐᒥᔪᒍᑦ ᑲᒪᔨᐅᔪᓄᑦ ᐊᒻᒪᓗ ᐱᓕᕆᐊᕐᓄᑦ 
ᐊᖓᔪᖅᑳᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᐊᕝᕗᑎᓚᐅᖅᑎᓐᓇᒍ ᓱᓕ ᐊᒻᒪᓗ ᑕᐃᒪᙵᓂᒃ ᐱᔾᔪᑕᐅᓂᖅᓴᐅᓯᒪᔪᑦ 
ᐊᖏᔪᖅᑲᐅᑏᑦ ᐊᒻᒪᓗ ᕿᑎᐊᓃᑦᑐᑦ ᐊᐅᓚᑦᓯᔩᑦ. ᐊᖏᔪᖅᑲᐅᑎᓄᑦ, 37.5 ᑐᖔᓃᑦᑐᑦ 50 ᐳᓴᓐᑎᖓᑕ 
ᕿᑎᐊᓃᑦᑐᑦ ᐊᐅᓚᑦᓯᔩᑦ, ᐅᖃᕋᑖᖅᑐᖓ 133 ᐃᖅᑲᓇᐃᔮᑦ 50 ᐳᓴᓐᑎᐅᑉ ᑐᖔᓃᑦᑐᑦ, ᑭᓯᐊᓂ 
ᖃᐅᔨᒪᔨᑕᓪᓚᕇᑦ 320 ᑐᖔᓃᑦᑐᑦ 50 ᐳᓴᓐᑎᐅᑉ ᑎᑎᕋᖅᓯᒪᔪᓂ, ᐊᒻᒪᓗ ᖃᐅᔨᒪᔪᖓ ᑖᒃᑯᐊ ᑮᓇᐅᔭᓕᕆᔨᓯ 
ᐊᒻᒪᓗ ᐊᓯᖏᑦ ᖃᐅᔨᒪᔨᑕᐃᑦ. 
 
ᐱᓕᒻᒪᑦᓴᐃᔪᖃᕐᓂᐊᖅᑎᓪᓗᒍ ᐊᐅᓚᑦᓯᔨᙳᕋᓱᐊᖅᑐᓂᒃ ᑐᓴᐅᒪᖃᑦᑕᐅᑎᓕᕆᔩᑦ ᐊᒻᒪᓗ ᐊᑐᐊᒐᓕᕆᔩᑦ 
ᑕᐃᒪᐃᓕᐅᕈᑕᐅᓗᑎᒃ ᑐᕌᖓᓂᖅᓴᐅᒍᓐᓇᖅᓯᖁᓪᓗᒋᑦ ᑐᕌᒐᑦᑎᓐᓄᑦ, ᑐᕌᒐᖏᑦ ᐱᓕᕆᕖᑦ ᐋᖅᑭᑦᓯᒪᔭᖏᑦ 
ᖃᐅᔨᒪᔨᑕᓪᓚᕆᖏᓐᓄᑦ, ᐊᒻᒪᓗ ᖃᐅᔨᒪᔪᖓ ᐊᖓᔪᖅᑳ ᐅᖃᖅᓯᒪᒻᒪᑦ 23-ᖑᒻᒪᑕ ᐱᔭᕇᕐᓂᐊᖅᑐᑦ 
ᐃᓕᓐᓂᐊᕈᑎᒥᒃ ᐊᒻᒪᓗ ᒪᓕᒐᓕᕆᔨᑦᓴᐅᓂᕐᒧᑦ ᐃᓕᓐᓂᐊᖅᑏᑦ ᐱᔭᕇᕐᓂᐅᓴᓕᖅᑐᑦ. ᑕᐃᒪᐃᒻᒪᑦ, ᑖᒃᑯᐊ 
ᖃᑦᓯᓐᓇᕈᓗᐃᑦ ᑖᒃᑯᓇᓂ. 
 
ᕿᒥᕐᕈᔭᐅᒋᐊᑦᓯᐊᕈᓐᓇᓚᖓᕙ ᐊᖏᕈᑎᖃᕐᓗᓂ ᐋᖅᑭᑦᓱᐃᒐᓱᐊᕐᓂᐊᕐᒪᖔᑕ ᑕᐃᒪᐃᑦᑐᒥᒃ ᐱᓕᕆᐊᒥᒃ 
ᒪᓕᒐᓕᕆᔨᑦᓴᐃᑦ ᐃᓕᓐᓂᐊᕈᑎᖓᑎᑐᑦ ᑮᓇᐅᔭᓕᕆᔨᓄᑦ, ᐃᓕᓴᕆᔭᐅᔾᔪᑎᑖᕈᒪᔪᓄᑦ ᐱᔭᕇᕈᑎᓂᒃ 
ᑮᓇᐅᔭᓕᕆᔨᐅᓂᕐᒧᑦ ᖃᑦᓯᐅᓂᖏᑦ ᑐᕌᖓᓂᖅᓴᐅᓕᖅᐸᓪᓕᐊᖁᓪᓗᒋᑦ ᑐᕌᒐᖏᓐᓄᑦ ᒐᕙᒪᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ. ᐅᖃᐅᓯᕆᒋᐊᒃᑲᓐᓂᕐᓗᒍ ᓇᓗᓇᐃᔭᕆᐊᕐᓗᒍ, ᐃᖅᑲᓇᐃᔭᖅᑐᑎᒃ 
ᐃᓕᓐᓂᐊᖅᓯᓐᓈᖅᑐᑦ, ᓴᖅᑭᖅᓯᒍᒪᓂᐊᕈᑦᑕ ᐃᖅᑲᓇᐃᔭᖅᓯᓐᓈᕐᓗᑎᒃ ᐃᓕᓐᓂᐊᕈᑎᑦᓴᓂᒃ, ᐊᑐᓂᑦ ᐱᓕᕆᕕᐅᔪᑦ 
ᑲᒪᒋᔭᖃᖃᑦᑕᖅᑐᑦ ᐃᒻᒥᒃᑯᑦ ᐃᖅᑲᓇᐃᔭᖅᓯᓐᓈᖅᑐᓂᒃ ᐃᓕᓐᓂᐊᕈᑎᓂᒃ ᑮᓇᐅᔭᓕᕆᔨᒃᑯᓐᓂ, ᑕᐃᑲᓂᑦᑕᐅᖅ 
ᐃᖅᑲᓇᐃᔭᖅᑐᓂᒃ ᐃᓕᓐᓂᐊᖅᑎᑦᓯᓯᓐᓈᖅᑐᑦ. 
 
ᑕᒪᓐᓇ ᐱᓕᕆᐊᖑᕙᓪᓕᐊᖏᓐᓇᖅᑐᖅ ᐊᒻᒪᓗ ᖃᐅᔨᓇᖅᓯᒪᔪᖅ ᐱᓕᕆᖃᑎᒋᓪᓗᒋᑦ ᐊᓯᖏᑦ ᐱᓕᕆᕖᑦ, 
ᖃᐅᔨᒐᓱᐊᕈᓐᓇᖅᑐᖅ ᖃᓄᖅ ᐱᐅᓯᕚᓪᓕᖅᑎᒍᓐᓇᕐᒪᖔᑎᒍ ᐃᖅᑲᓇᐃᔭᖅᑐᑎᒃ ᐃᓕᓐᓂᐊᖅᓯᓐᓈᖅᐸᑦᑐᑦ, 
ᑭᓯᐊᓂᓕ ᖃᐅᔨᒪᔨᑕᓪᓚᕆᓐᓄᑦ ᓲᕐᓗ ᒪᓕᒐᓕᕆᔨᓄᑦ, ᐋᓐᓂᐊᓯᐅᖅᑎᓄᑦ, ᓘᑦᑖᓄᑦ, ᑮᓇᐅᔭᓕᕆᔨᓄᑦ, ᐊᒻᒪᓗ 
ᐃᓪᓗᐃᑦ ᓴᓇᒪᓂᖏᓐᓄᑦ ᑎᑎᖅᑐᒐᐅᔭᖅᑎᓄᑦ, ᐱᓕᒻᒪᑦᓴᐃᔾᔪᑎᑕᖃᓕᖅᑐᖅ ᐃᖅᑲᓇᐃᔭᖅᑐᑎᒃ 
ᐃᓕᓐᓂᐊᖅᓯᓐᓈᕈᑎᑦᓴᓂᒃ. ᑕᐃᒪᐃᒻᒪᑦ ᑐᕌᒐᕆᔭᕗᑦ ᖃᑦᓯᐅᒋᐊᖃᕐᓂᖏᓐᓄᑦ ᑐᕌᖅᐸᓪᓕᐊᑦᓯᐊᕐᓂᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓪᓗᒋᑦ ᑎᑎᕋᖅᓯᒪᔪᑦ ᐱᓕᕆᕕᓐᓂ ᑲᑎᓕᒫᖅᑐᒋᑦ ᐳᓴᓐᑎᖏᑦ ᐃᓄᐃᑦ 
ᐃᓚᒋᔭᐅᖃᑕᐅᔪᑦ ᐃᖅᑲᓇᐃᔭᖅᑎᑕᐅᔪᑦ, ᑮᓇᐅᔭᓕᕆᔨᒃᑯᑦ ᑐᒡᓕᐊᓃᑦᑐᑎᒃ ᖃᑦᓰᓐᓇᐅᓂᖅᐹᑦ 38 ᐳᓴᓐᑎ 
ᐊᒻᒪᓗ ᖃᐅᔨᒪᔪᖓ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑎ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᐊᓯᖏᓐᓂ ᐱᓕᕆᕕᐅᔪᓂ, 
ᑭᓯᐊᓂ ᖃᑦᓯᐅᕙᐸᑦ ᐱᔭᕇᖅᐸᑦᑐᑦ? 
 
ᐅᖃᐅᓯᕆᖅᑲᐅᔭᕋ ᒪᓕᒐᓕᕆᔨᑦᓴᐅᓂᕐᒧᑦ ᐃᓕᓐᓂᐊᕈᑎ ᑲᔪᓯᓂᖃᑦᓯᐊᖅᓯᒪᔪᖅ. ᐱᔭᕇᖅᑐᖃᕐᓂᐊᖅᑐᖅ 
ᖃᐅᔨᒪᔨᑕᓪᓚᕆᐅᓕᖅᑐᓂᒃ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕇᓚᐅᖅᑎᓪᓗᒋᑦ ᐱᔭᑦᓴᑐᐊᕆᒻᒪᒍ 
ᐃᓕᓐᓂᐊᕆᐊᖃᑦᑕᕐᓂᒃᑯᑦ. ᐃᓱᒪᒐᒪ ᒐᕙᒪᒃᑯᑦ ᖃᐅᔨᒐᓱᐊᕈᓐᓇᕐᒪᖔᑕ ᐋᖅᑭᑦᓯᒐᓱᐊᕐᓂᕐᒥᒃ ᐃᓕᓐᓂᐊᕈᑎᑦᓴᒥᒃ 
ᑮᓇᐅᔭᓕᕆᔨᑦᓴᐅᓂᕐᒧᑦ ᐊᓪᓛᑦ ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᕐᖓᑦ ᑕᒪᓐᓇ ᐱᓕᕆᐊᖑᒋᐊᖃᕐᓂᖓᓂᒃ 
ᐊᒥᓱᕐᖑᕆᐊᖅᑕᐅᖁᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᔪᓐᓇᕐᓂᖃᕐᓂᖏᑦ ᐊᒻᒪᓗ ᑮᓇᐅᔭᓕᕆᔨᖃᑦᓯᐊᖁᓪᓗᑕ ᐊᒻᒪᓗ 
ᓈᓴᐃᔨᑦᓯᐊᕙᓐᓂᒃ, ᑕᐃᒪᐃᓕᔭᐅᒍᓐᓇᖅᑲᑕ, ᐃᖅᑲᓇᐃᔭᖅᑎᖁᑎᑦᑎᓐᓂ. 
 



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2084

ᑕᐃᒪᐃᒍᓐᓇᕈᑦᑕ ᑕᒫᓃᖏᓐᓇᕐᓂᐊᕐᓗᑎᒃ ᑕᒫᓂᒥᐅᑕᐅᒐᔭᕐᖓᑕ, ᐃᓄᐃᑦ ᐃᓚᒋᔭᐅᖃᑕᐅᔪᑦ, 
ᐱᓕᒻᒪᑦᓴᔭᐅᓯᒪᓗᑎᒃ, ᐃᓕᓴᕆᔭᐅᔾᔪᑎᑖᕐᓗᑎᒃ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᑕᐃᒪᐃᙱᒃᑯᑦᑕ, 
ᐅᑎᖅᑕᕋᑐᐃᓐᓇᓚᖓᒻᒪᑕ ᑮᓇᐅᔭᓕᕆᔩᑦ ᐊᒻᒪᓗ ᑮᓇᐅᔭᓂᒃ ᐊᑐᖅᑐᑦᓴᓕᕆᔩᑦ ᐊᓯᖏᓐᓃᖔᖅᓯᒪᔪᑦ. 
 
ᓱᓕ, ᐊᐱᕆᔪᒪᓪᓗᒍ ᐊᖓᔪᖅᑳ ᖃᐅᔨᒋᐊᓛᖁᓪᓗᒍ ᐋᖅᑭᑦᓱᐃᓗᓂ ᐋᖅᑭᑦᓯᒪᑦᓯᐊᖅᑐᒥᒃ ᐃᓕᓐᓂᐊᓂᕐᒥᒃ ᓲᕐᓗ 
ᒪᓕᒐᓕᕆᓂᕐᒧᖅ ᐃᓕᓐᓂᐊᖅᑕᐅᔪᖅᑎᑐᑦ ᐃᓕᓐᓂᐊᕈᒪᓂᔪᓄᑦ ᐱᓇᓱᐊᒐᖃᕈᒪᔪᓄᑦ ᐊᒻᒪᓗ ᑮᓇᐅᔭᓕᕆᓂᕐᒥᒃ 
ᐃᓕᓴᕆᔭᐅᔾᔪᑎᑖᕈᒪᔪᓄᑦ ᐃᓕᓐᓂᐊᖅᓯᒪᓂᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᐱᖅᑯᑕᐅᕚ? ᑐᑐ: 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐄ ᐊᐱᖅᑯᑕᐅᕋᑖᖅᑐᖅ. 
 
ᐃᑦᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐊᖏᖃᑎᒋᔭᒋᑦ ᐅᖃᐅᓯᕆᔭᕐᓄᑦ. ᐄ, ᐅᖃᓕᒪᑎᒍᓐᓇᖏᒃᑲᓗᐊᕐᓱᒋᑦ 
ᑮᓇᐅᔭᓕᕆᔨᒃᑯᑦ, ᖃᐅᔨᒪᓪᓚᕆᑦᑐᖓ ᐃᓕᓐᓂᐊᖅᑐᖃᖃᑦᑕᕆᐊᖓ, ᐃᒡᓗᓕᒻᒥ ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᖅᑐᖃᖃᑦᑕᖅᑐᖅ ᐱᓕᒻᒪᒃᓴᖃᑦᑕᖅᑐᑎᓪᓗ. ᐄ, ᖃᐅᔨᒪᔪᖓ ᐱᔭᒃᓴᓕᒻᒪᕆᐊᓘᖃᑦᑕᕆᐊᖏᑦ 
ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᖅᑎᑦᓯᓂᕐᒥᒃ. ᐊᖏᖃᑎᒋᔭᒋᑦ ᐅᖃᐅᓯᕆᕋᑖᖅᑕᕐᓄᑦ. ᐄ, 
ᐃᓕᓐᓂᐊᕈᑕᐅᒃᑲᓐᓂᕆᐊᖃᖅᑐᒻᒪᕆᒃ ᑮᓇᐅᔭᓕᕆᓂᕐᒧᑦ ᐃᓕᓴᕆᔭᐅᔾᔪᑎᑖᕐᓂᕐᒥᒃ.  
 
ᐅᖃᐅᑎᒍᓐᓇᖅᑕᒋᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᕐᒥᒃ ᐃᓕᓐᓂᐊᑎᑦᓯᖃᑦᑕᕆᐊᖏᑦ ᐃᒡᓗᓕᒻᒥ. ᑕᒪᓐᓇ 
ᓱᖅᑯᐃᒪᑦᓯᐊᖅᑕᕋ, ᐅᖃᐅᓯᕆᔭᑎᑦ ᑐᑭᓯᓇᑦᓯᐊᖅᑐᑦ ᐅᖃᖃᑎᒋᔪᒪᓂᐊᖅᑐᒍᓗ ᑮᓇᐅᔭᓕᕆᓂᕐᒧᑦ ᐊᖓᔪᖅᑳ 
ᖃᓄᖅ ᐃᑲᔪᕆᐊᒃᑲᓐᓂᕈᓐᓇᕐᒪᖔᑦᑕ. 
 
ᐃᑦᓯᕙᐅᑕᖅ: ᑐᑐ:  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᑕᒪᓐᓇ ᑐᓴᕆᐊᖓ ᖁᕕᐊᒋᔭᕋ. ᐃᓕᓐᓂᐊᕐᓂᖅ 
ᑮᓇᐅᔭᓕᕆᔨᒃᑯᓐᓄᑑᙱᑦᑐᖅ ᑐᕌᖓᒋᐊᖃᖅᓱᕆᙱᓇᒃᑯ, ᐃᓕᓐᓂᐊᕈᑎᒃᓴᐅᒻᒪᕆᒋᐊᓕᒃ ᓲᕐᓗ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑕᐅᔪᑐᑦ. ᑐᑦᓯᕌᕆᔪᓐᓇᖅᑕᐃᑦ ᑕᐃᑲᙵᑦ ᐱᐊᓂᒃᑐᑦ ᐃᓕᓴᕆᔭᐅᔾᔪᑎᑖᕇᖅᐸᑕ, ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᓚᖓᓐᓂᖅᐸᑕ, ᖃᐅᔨᒪᔪᖓ ᐱᓕᕆᕝᕕᐅᔪᓕᒫᑦ ᐃᖅᑲᓇᐃᔭᖅᑎᖃᕈᒪᒋᐊᖏᑦ ᑮᓇᐅᔭᓕᕆᓂᕐᒥᒃ 
ᐃᓕᓐᓂᐊᖅᓯᒪᔪᒥᒃ ᐱᔾᔪᑎᒋᓪᓗᒍ ᑲᑎᖅᓱᐸᓪᓕᐊᑐᐃᓐᓇᓲᖑᒻᒪᑕ ᐸᐃᑉᐹᓕᕆᐊᒃᓴᑦ ᐊᔪᙱᑐᕐᔪᐊᒻᒪᕆᓐᓂᒃ 
ᐱᑕᖃᐅᙱᓗᐊᕐᒪᑦ ᑖᒃᑯᓇᓂ ᐊᒻᒪᓗ ᐱᓕᕆᕝᕕᐅᔪᓂ. 
 
ᑕᐃᒪᐃᒻᒪᑦ, ᖁᔭᓕᒻᒪᕆᒃᑲᔭᖅᑐᖓ ᐊᖓᔪᖅᑳ, ᑮᓇᐅᔭᓕᕆᓂᕐᒧᑦ ᐊᖓᔪᖅᑳᑐᐊᖑᙱᑦᑐᖅ, ᑭᓯᐊᓂᓕ 
ᐊᖓᔪᖅᑳᓕᒫᑦ ᐅᖃᕈᓐᓇᖅᐸᑕ ᑕᒪᓐᓇ ᐱᔪᒪᔭᕗᑦ ᐊᖅᑭᑦᓱᐃᓗᑕ ᓴᖅᑭᑎᑦᓯᓗᑕ ᐊᑐᐃᓐᓇᐅᑎᑦᓯᓂᕐᒥᒃ 
ᐊᔪᙱᑐᕐᔪᐊᓂᒃ ᐃᖅᑲᓇᐃᔭᕐᕕᑎᓐᓂ ᐃᖅᑲᓇᐃᔭᖅᑎᑖᕐᓗᑕ ᑕᒫᓃᖏᓐᓇᓂᐊᖅᑐᓂᒃ ᐊᑭᑐᔪᒻᒪᕆᐊᓗᓐᓂᒃ 
ᐊᑭᓖᒋᐊᑐᖃᑦᑕᕋᔭᙱᓇᑦᑕ ᑕᒪᐅᙵᑎᑦᓯᖃᑦᑕᑐᐃᓐᓇᕐᓗᑕ ᓯᓚᑎᑦᑎᓐᓂᒃ. 
 
ᓇᓗᓇᐃᖅᓯᒋᐊᕈᑎᒐᓚᑐᐃᓐᓇᖅ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᐅᖃᐅᓯᕆᔭᕐᓄᑦ ᑐᑐ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᒋᔪᒪᓪᓗᒍ ᐊᖓᔪᖅᑳ ᐱᓕᕆᐊᖃᕐᒪᑦ ᒐᕙᒪᒃᑯᑦ ᐱᓇᓱᐊᖅᑕᑦᓴᒫᖓᓂᒃ ᐃᓛᒃᑯᑦ 
23 ᐊᒻᒪᓗ ᐃᓕᓐᓂᐊᕇᖅᐸᑕ, ᐃᖅᑲᓇᐃᔭᖅᑏᑦ ᐃᓕᓴᕆᔭᐅᔾᔪᑎᑖᕇᖅᐸᑕ ᐊᒻᒪᓗ ᐃᓕᓐᓂᐊᕆᐊᓚᐅᖅᑎᓪᓗᒋᑦ 
ᐃᓕᓴᕆᔭᐅᔾᔪᑎᑖᕋᓱᐊᕐᓗᑎᒃ, ᑕᒪᐅᓇ ᓱᓕᔪᕆᔭᕋ ᐃᓛᒃᑯᑦ 23 ᐊᑐᓕᖅᑎᑕᐅᓪᓚᑦᑖᓚᐅᖅᓯᒪᔾᔮᙱᒋᐊᖓ. 
 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᑦ ᑕᐅᑐᓪᓗᒍ, ᐃᖅᑲᓇᐃᔭᖅᑎᖏᑦ, ᖃᑦᓯ ᐳᓴᖏᑎᒍᑦ ᐃᖅᑲᓇᐃᔭᖅᑏᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓂ ᐃᓕᓴᕆᔭᐅᔾᔪᑎᑖᖅᓯᒪᕙᑦ ᑮᓇᐅᔭᓕᕆᓂᕐᒧᑦ? ᐊᒻᒪᓗ ᐃᖅᑲᓇᐃᔭᖅᑎᓕᒫᑦ 
ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑕᒥᓂᒃ ᐱᐊᓂᒃᓯᒪᓂᕐᒧᑦ ᐃᓕᓴᕆᔭᐅᔾᔪᑎᑖᖅᓯᒪᕙᑦ. ᐃᒻᒪᖃ, ᐅᖃᐅᑎᒍᓐᓇᕈᑦᑎᒍ 
ᐃᖅᑲᓇᐃᔭᖅᑏᑦ ᐃᓕᓐᓂᐊᑲᓐᓂᕆᐊᖃᕐᒪᖔᑕ ᐃᓕᓴᕆᔭᐅᔾᔪᑎᑖᕋᓱᐊᕐᓗᑎᒃ ᐃᓕᓐᓂᐊᕕᒃᑯᑦ. 
 
ᑮᓇᐅᔭᓕᕆᔨᓕᒫᑦ ᐱᐊᓂᒃᓯᒪᔭᕆᐊᖃᖅᐸᑦ ᑕᒪᑦᓱᒥᖓ, ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ 
ᐃᓕᓴᕆᔭᐅᔾᔪᑎᑖᖅᓯᒪᔭᕆᐊᖃᖅᐸᑦ? ᐅᖃᐅᑎᔪᓐᓇᖅᑭᑎᒎᑦ ᓇᓕᐊᒃ ᐃᓕᓴᕆᔭᔾᔪᑎᒻᒪᕆᒻᒥᒃ ᑮᓇᐅᔭᓕᕆᓂᕐᒧᑦ 
ᐊᔪᙱᔾᔪᑎᖃᕆᐊᖃᕐᒪᖔᑕ ᐊᒻᒪᓗ, ᑕᒪᓐᓇ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ ᐃᓕᓐᓃᖔᖅᑐᒥᒃ ᑕᐃᑯᖓᑐᐊᖅ 
ᐱᓕᕆᕝᕕᖕᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ ᑖᓐᓇ ᐊᐱᖅᑯᑎᑦᓯᐊᕙᖕᒪᕆᒃ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ 
ᑕᐅᑐᑦᑕᑐᐊᕆᓗᒍ, ᐃᒻᒪᖃ ᐃᑲᔪᖅᑕᐅᔭᕆᐊᖃᕐᓂᐊᖅᑐᖓ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᒧᑦ. ᑐᓴᕈᑏᑦ ᑕᒪᕐᒥᒃ 
ᑭᐅᔪᓐᓇᓂᐊᙱᓇᒃᑭᑦ ᐅᖃᖃᑎᒋᓚᐅᖅᑳᕐᓇᒍ ᑕᐃᓐᓇ ᓇᖕᒥᓂᖅ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᖅᑕ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ . ᑕᐅᑐᑦᓱᒋᑦ ᒪᐃ 8-ᒥ ᑲᑎᒻᒪᐅᑎᒥᓃᑦ ᖃᐅᔨᒪᔪᖓ ᓇᓪᓕᐅᒃᑯᒫᕆᐊᕕᑦ. ᒐᕙᒪᒃᑯᓐᓂ 
3,212-ᖑᒻᒪᑕ ᐃᖅᑲᓇᐃᔮᑦᓴᐃᑦ ᐊᒻᒪᓗ 2,730 ᐃᖅᑲᓇᐃᔮᖅᑖᖑᓯᒪᑦᓱᑎᒃ. ᑎᑎᕋᖅᓯᒪᔪᑦ ᐅᑯᓇᓂ 
ᐊᓚᒃᑲᑲᐃᓐᓇᖅᑕᓐᓃᕕᑦ. ᑏᓴᒻᕙ31-ᒥᓂᑦ, ᑐᐃᒃᑯᐊ 2,641 ᐃᓄᐃᑦ ᐃᖅᑲᓇᐃᔭᖅᓯᒪᔪᑦ ᒐᕙᒪᖓᓄᑦ ᓄᓇᕗᑦ, 
1,216 ᐃᓄᓪᓚᕆᐅᑦᓱᑎᒃ. 
 
ᑕᐃᒪ, 85-ᐳᓴᖏᑦ ᐃᓄᖁᑎᑦᑕ 1,216 ᐃᖅᑲᓇᐃᔭᖅᑎᑕᐅᑦ ᒐᕙᒪᖓᓄᑦ ᓄᓇᕗᑦ. ᐊᒥᐊᒃᑯᖏᑦ 15-ᐳᓴᐃᑦ 
ᐃᓄᐃᑦ, ᒥᑦᓵᓐᓃᑦᑐᑦ 5000 ᐃᓄᓪᓚᕆᐅᙱᑦᑐᑦ, 1,425 ᐃᖅᑲᓇᐃᔭᖅᑐᑦ. ᑕᒪᓐᓇ ᒥᑦᓯᖃᓈᓪᓚᕆᓪᓗᒍ 54-
ᐳᓴᐃᑦ ᐃᖅᑲᓇᐃᔭᖅᑏᑦ, ᐅᖓᑖᓃᕌᕐᔪᑦᑐᑦ 50-ᐳᓴᐃᑦ ᐃᖅᑲᓇᐃᔮᖅᑖᕆᔭᐅᓯᒪᔪᑦ ᓄᓇᑖᖃᑕᐅᓯᒪᙱᑦᑐᓄᑦ 
ᐊᒻᒪᓗ 46-ᐳᓴᖏᑦ ᑖᒃᑯᐊ ᐃᖅᑲᓇᐃᔮᑦ ᒐᕙᒪᖓᓃᑦᑐᑦ ᓄᓇᕗᑦ. 
 
ᐊᖓᔪᖅᑳ ᐅᕝᕙᓗ ᐃᖅᑲᓇᐃᔭᖅᑎᖏᑦ ᐅᖃᕈᓐᓇᖅᑲᑦ ᐅᕙᑦᑎᓐᓄᑦ ᖃᑦᓯᐅᒻᒪᖔᑕ ᐳᓴᖏᑎᒍᑦ ᐊᕐᕌᒍᑕᒫᑦ, 
ᐊᒥᓱᙳᐸᓪᓕᖅᓯᒪᕚᑦ, ᐅᑐᐊ 46-ᐳᓴᐃᑦ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᖓᓄᖅ ᓄᓇᕗᑦ ᐊᒻᒪᓗ 15-
ᐳᔭᒋᑦᓱᓂᒋᑦ ᐃᓄᐃᑦ. ᖃᐅᔨᒪᕕᒌᑦ ᐳᓴᖏᑦᑎᒍᑦ ᐊᖓᔪᖅᑲᐅᑏᑦ, ᐊᐅᓚᑦᓯᔨᓪᓚᕇᑦ, ᐊᐅᓚᑦᓯᔩᑦ ᕿᑎᖅᑯᐃᒪᔪᑦ, 
ᖃᐅᔨᒪᔪᕐᔪᐊᖁᑏᑦ ᑎᑭᐅᑎᓗᒍ ᑕᐅᓄᖓ ᐊᖓᔪᖅᑳᑕᑐᐃᓐᓇᖓᓄᑦ, ᐅᖃᐅᑎᒍᓐᓇᖅᐱᑎᒎᑦ 
ᓂᕆᐅᒍᓐᓇᑦᑕᕋᔭᕋᑦᑕᓘᓐᓃᑦ ᒫᓐᓇᐅᓕᖅᑐᖅ ᐃᒪᐃᑦᑑᓕᕆᐊᖏᑦ 1,216 ᐃᓄᓪᓚᕇᑦ ᓄᓇᑖᖃᑕᐅᓯᒪᔪᑦ. 
ᖃᐅᔨᒪᕖᑦ ᖃᓄᑎᒋ ᐊᒥᓱᙳᕆᐊᓛᕐᒪᖔᑕ ᐊᕐᕌᒍ, ᐅᕝᕙᓗ ᑐᕌᒐᑲᖅᑭᑦ? ᖃᐅᔨᒪᒐᓚᓐᓂᐊᕋᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖓᓕᕋ ᑭᐅᑎᓐᓂᐊᖅᐸᕋ ᐊᐱᖅᑯᑎᒋᔭᐅᔪᒥᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑉᐲᒃ. 
 
ᐅᑉᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᒐᕆᓇᓱᐊᖅᑕᕗᑦ 2-ᐳᓴᓂᒃ ᐊᒥᓱᙳᕆᐊᕐᓂᖏᑦ ᐃᓘᓐᓇᖏᑦ 
ᐱᓕᕆᕕᓕᒫᓄᑦ ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐃᓄᓐᓂᒃ. ᑕᐅᑐᒐᖃᖅᑐᒍᑦ 2-ᐳᓴᓂᒃ ᐊᒥᓱᙳᕆᐊᕐᓂᖃᖅᑎᓪᓗᒋᑦ. 
ᐃᓘᓐᓇᑎᒃ ᐃᖅᑲᓇᐃᔮᑦᓴᐃᑦ ᐃᖅᑲᓇᐃᔮᖅᑖᖑᑉᐸᑕ 280-ᐅᒐᔭᖅᑐᑦ ᐃᖅᑲᓇᐃᔮᑦ ᐱᔭᐅᓗᑎᒃ ᐃᓄᓪᓚᕆᓐᓄᑦ 
ᐊᒻᒪᓗ ᑖᓐᓇ ᑐᕌᒐᕆᔪᒪᔭᕗᑦ ᓯᑕᒪᓄᑦ ᐊᕐᕌᒍᓄᑦ. ᐃᖅᑲᐅᒪᑎᑐᐃᓐᓇᕐᓗᒋᑦ ᒪᓕᒐᖠᐅᖅᑏᑦ ᐱᓕᕆᕕᖓ 
ᐃᖅᑲᓇᐃᔮᖅᑖᖅᑎᑦᓯᔩᑦ ᐅᓂᒃᑳᓕᓲᑦ ᖃᑦᓯᐅᑦᑕᓕᕐᒪᖔᑕ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ ᐊᔾᔨᒌᙱᑦᑐᓂ 
ᐱᓕᕆᕕᓐᓂ, ᑭᓯᐊᓂ ᐱᓕᕆᕖᑦ ᐃᖅᑲᓇᐃᔭᖅᑎᑖᖃᑦᑕᕆᐊᖃᕐᒪᑕ ᐃᓄᓪᓚᕆᓐᓂᒃ ᐊᒻᒪᓗ 
ᐊᒥᓱᙳᐃᒋᐊᖃᖅᓱᑎᒃ ᖃᑦᓯᐅᓂᖏᓐᓂᒃ ᐃᓄᓪᓚᕇᑦ ᐃᖅᑲᓇᐃᔭᖅᑎᑖᑦ. 
 
ᐅᖃᐅᔾᔨᒋᐊᖅᑎᐅᔪᒍᑦ ᐱᓕᕆᕕᐅᓗᑕ ᐃᖅᑲᓇᐃᔮᖅᑖᖅᑎᑦᓯᔨᐅᓗᑕ ᐊᓯᑦᑎᓐᓂᒃ ᐱᓕᕆᕕᓐᓂᒃ. ᐅᖃᐅᑎᓲᕗᑦ 
ᐊᑉᐸᓯᓗᐊᑐᐊᕋᐃᒻᒪᑕ ᐃᓄᓪᓚᕆᓐᓂᒃ ᐃᖅᑲᓇᐃᔭᖅᑎᑖᕆᐊᖃᕐᓂᖏᑦ. ᐃᑲᔪᖅᑐᓲᖑᔪᒍᑦ ᐃᑲᔪᓲᖑᑦᓱᑕᓗ 
ᐱᓕᕆᕕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑉᐲᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᑐᕌᒐᖃᕐᓗᓯ 2-ᐳᓴᒥᒃ ᐊᕐᕌᒍᑕᒫᑦ ᑎᑭᐅᑎᓗᒍ ᐊᕐᕌᒍᖓ 2008, 
ᑕᐃᒪ 50-ᐳᓴᐅᒐᔭᖅᐳᑦ ᐃᓄᓪᓚᕇᑦ ᐃᖅᑲᓇᐃᔭᖅᑏᑦ. 2008-ᒥ, ᑎᑭᐅᑎᑕᐃᓐᓇᓛᖅᑐᖅ 50-ᐳᓴᖏᓐᓄᑦ 
ᐃᓄᓪᓚᕆᓐᓂᒃ ᐃᖅᑲᓇᐃᔭᑦᑎᑖᕐᓂᐅᑉ ᐃᓗᐊᓂ ᒐᕙᒪᐅᑉ. ᐱᐅᓂᖅᓴᐅᒐᔭᖅᑐᖅ ᑕᒪᓐᓇ ᑐᐊᕕᐅᔾᔭᐅᖔᖅᐸᑦ. 
 
ᐱᑦᓯᐊᕋᓱᐊᕐᓂᐊᖅᐱᓰ ᓱᖅᑯᐃᒪᓂᐊᕐᓗᒍ ᑐᐊᕕᐊᖃᑐᐃᓐᓇᖏᒃᑲᓗᐊᕐᒪᖔᑦᓯ ᑐᐊᕕᐅᑎᖔᕐᓗᒍ ᐃᓄᓪᓚᕆᓐᓂᒃ 
ᐃᖅᑲᓇᐃᔭᖅᑎᑖᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. ᓲᕐᓗ, ᐋᖅᑭᑦᓯᒪᔭᕗᑦ ᒥᑭᓂᖅᐹᖅ ᓈᓴᐅᑎᖓ, ᑭᓯᐊᓂ 
ᓂᕆᐅᖏᔭᕗᑦ ᐊᖏᓂᖅᓴᐅᒐᓛᓐᓂᐊᕐᓂᖓᓂᒃ. 2008-ᒥ, ᐃᓱᒪᓇᖅᑐᖅ 50 ᐳᓴᓐᑎᐅᑉ ᐅᖓᑖᓃᓛᕐᓂᖓᓂᒃ, 
ᑭᓯᐊᓂ ᐊᑦᓱᕈᒻᒪᕆᓐᓂᐊᖅᑐᒍᑦ ᑎᑭᐅᑎᒐᓱᐊᕐᓗᒍ ᑐᕌᒐᕗᑦ. ᐃᖅᑲᓇᐃᔭᖅᑎᖃᕈᒪᓂᐊᖅᑐᒍᑦ 208 ᐃᓄᓐᓂᒃ 
ᐅᕝᕙᓗ 56 ᐳᓴᓐᑎᖏᓐᓂᒃ; ᖃᑦᓰᓐᓇᐅᓂᖅᐹᖑᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑖᓐᓇ ᐃᓱᒪᒋᔭᐅᓯᒪᔪᖅ ᐱᐅᒋᔭᕋ. ᐊᐱᕆᑲᐃᓐᓇᕈᒪᒐᒪ. ᖃᑦᓯᐅᕙᓪᓕ ᓄᖅᑲᖃᑦᑕᖅᑐᑦ 
ᐃᓄᐃᑦ ᐃᖅᑲᓇᐃᔭᖅᑐᑦ? ᖃᐅᔨᒪᔭᐅᕙ ᓇᓪᓕᐊᑦ ᓄᖅᑲᖃᑦᑕᕐᓂᖅᓴᐅᒻᒪᖔᑕ; ᐃᓄᐃᑦ ᐃᖅᑲᓇᐃᔭᖅᑏᑦ ᐅᕝᕙᓗ 
ᐊᓯᖏᑦ ᖃᓪᓗᓈᓪᓗ ᐃᖅᑲᓇᐃᔭᖅᑎᑦ ᐅᕝᕙᓗ ᐊᔾᔨᒌᑦᓴᐃᓐᓇᖅᑲᑦ ᐊᑭᑐᓂᖅᓴᓪᓚᕆᐅᒻᒪᑦ 
ᐃᖅᑲᓇᐃᔭᖅᑎᑖᕋᓱᐊᕐᓗᓂ ᖃᓪᓗᓈᓂᒃ ᐊᓯᖏᓐᓂᓪᓗ. 
 
ᖃᐅᔨᓴᖅᑕᐅᓚᐅᖅᓯᒪᕙᑦ ᐊᑭᖏᑦ ᐊᔾᔨᒌᙱᓐᓂᖏᑦ ᖃᓪᓗᓈᑦ ᐊᓯᖏᓪᓗ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᖏᓐᓂᒃ? ᖃᐅᔨᒪᔪᖓ ᑎᑭᑎᑕᐅᔪᖃᕆᐊᖃᖅᑎᓪᓗᒍ ᖃᓪᓗᓈᓃᙶᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐊᑭᑐᔪᓪᓚᕆᐅᒻᒪᑦ ᑮᓇᐅᔭᖅᑐᕈᑎᒻᒪᕆᐅᕙᑦᑐᑎᒃ ᓄᑦᑎᖅᑎᑕᐅᒋᐊᖃᕐᓂᖏᓐᓄᑦ. ᐊᔾᔨᒌᙱᓐᓂᖏᑦ 
ᕿᒥᕐᕈᔭᐅᓚᐅᖅᓯᒪᕙᑦ ᑎᑎᕋᖅᓯᒪᔪᑎᒍᑦ ᖃᓪᓗᓈᑦ ᐊᓯᖏᓪᓗ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑦ 
ᓄᖅᑲᖃᑦᑕᕐᓂᖏᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐊᖓᔪᖅᑳᐅᑉ ᑐᒡᓕᐊᑕ ᐃᑲᔪᖅᑎᖓ ᑭᐅᑎᓐᓂᐊᖅᑕᕋ ᑖᑦᓱᒥᖓ 
ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᐸᓪᓕᐊᖃᑦᑕᖅᑕᕗᑦ ᓄᖅᑲᖃᑦᑕᕐᓂᖏᑕ ᖃᑦᓯᐅᓂᖏᑦ ᓄᓇᕗᑦ 
ᒐᕙᒪᒃᑯᓕᒫᖏᓐᓄᑦ. ᒫᓐᓇᐅᔪᖅ, ᐊᒡᒍᑐᖅᑕᐅᓯᒪᙱᑦᑐᑦ ᐃᓄᐃᑦ ᐃᓚᒋᔭᐅᖃᑕᐅᔪᑦ/ᐃᓚᒋᔭᐅᖃᑕᐅᙱᑦᑐᑎᒍᑦ 
ᑭᓯᐊᓂ ᖃᐅᔨᒐᓱᐊᕈᓐᓇᖅᑐᒍᑦ ᑕᐃᒪᐃᒍᓐᓇᕐᒪᖔᑦᑕ. 
 
ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔾᔭᑦᓵᖏᓐᓄᑦ, ᑲᑎᖅᓱᖅᑕᐅᓯᒪᔪᑕᖃᙱᑦᑐᖅ ᖃᓄᑎᒋ ᑮᓇᐅᔾᔭᑦᓵᖏᑦ ᐃᓄᐃᑦ 
ᐃᓚᒋᔭᐅᖃᑕᐅᔪᑦ ᐊᒻᒪᓗ ᐃᓚᒋᔭᐅᖃᑕᐅᙱᑦᑐᑦ, ᑭᓯᐊᓂ ᓄᐊᑕᐅᒍᓐᓇᕐᒥᔪᑦ. ᑎᓕᔭᐅᓗᑕ ᐊᖓᔪᖅᑳᒧᑦ, 
ᐱᒋᐊᖅᓯᓯᒪᔪᒍᑦ ᓂᕆᐅᒋᔭᐅᓯᒪᔪᓂᒃ ᑐᑭᓯᑎᑦᓯᒋᐊᕈᑎᓂᒃ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᑖᒃᑯᐊ ᑐᑭᓯᒋᐊᕈᑎᑦᓴᐃᑦ ᐱᑕᖃᖅᑰᖅᑐᑦ ᐱᓕᕆᕕᖓᓂ ᐃᓱᒪᓇᕐᖓᑦ 
ᐊᑲᐅᓂᖅᓴᐅᒐᔭᕐᓂᖓᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ ᐅᕝᕙᓗ ᐅᑭᐅᖅᑕᖅᑐᒥᐅᑕᕐᓂᒃ ᓄᖅᑲᑭᑕᓐᓂᖏᑦ 
ᖃᑦᓰᓐᓇᐅᓂᖅᓴᐅᒐᔭᕐᖓᑕ. ᑕᐃᒪᐃᒻᒪᑦ, ᐱᓕᕆᕕᖓᑦ ᑭᒡᓕᓯᓂᐊᕈᓐᓇᖅᑲᑕ ᐊᑲᐅᒐᔭᖅᑐᖅ. 
 
ᐃᒃᓯᕙᐅᑕᖅ, ᐱᓕᕆᐊᑦᓴᖏᑦ ᐱᓕᕆᕕᖓᑕ ᐱᐅᔪᑦ, ᑭᓯᐊᓂ ᑐᑭᓯᒋᐊᕈᒪᒐᔭᖅᑐᖓ ᖃᑦᓯᐅᓂᖏᓐᓂᒃ 
ᓄᖅᑲᖃᑦᑕᕐᓂᖏᑕ ᐃᓄᐃᑦ ᐊᒻᒪᓗ ᐊᓯᖏᑦ ᖃᓪᓗᓈᓪᓗ ᐊᒻᒪᓗ ᐃᑲᔪᖅᓱᐃᒐᔭᖅᑐᖓ ᐊᖓᔪᖅᑳᒧᑦ ᐃᓄᐃᑦ 
ᐃᖅᑲᓇᐃᔭᕐᓂᖅᓴᐅᕙᓪᓕᐊᓕᕐᖓᑕ ᒐᕙᒪᒃᑯᓐᓂ. ᐅᔾᔨᖅᓱᑦᓯᐊᕐᓇᕐᖓᑦ ᐃᖅᑲᓇᐃᔭᕐᓂᐊᕐᓗᓂ ᒐᕙᒪᒃᑯᓐᓂ ᐃᓄᐃᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ. D-9-ᒦᑦᑐᒍᑦ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐃᓄᐃᑦ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐸᕐᓇᐅᑎᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ. $4,407,000, 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. D-10. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᕐᕉᓐᓂᒃ ᐊᐱᖅᑯᑎᑦᓴᖃᖅᑐᖓ ᑕᕝᕙᓂ ᒪᑉᐱᒐᕐᒥ. (ᑐᓵᔨ ᓄᖅᑲᖅᐳᖅ) 
ᑮᓇᐅᔭᖅᑐᕈᑎᐅᓂᐊᖅᑐᑦ ᐱᓕᒻᒪᑦᓴᐃᓂᕐᒧᑦ. ᐱᓕᕆᕕᖓᑕ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᓐᓂ ᒪᑉᐱᒐᖅ ᕈ-
19 ᑎᑎᕋᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦ ᑕᒻᒪᖅᓯᒪᔪᖅᓯᐅᓚᐅᖅᑐᑦ ᐱᓕᒻᒪᑦᓴᐃᓂᕐᒧᑦ ᑮᓇᐅᔭᖅᑐᕈᑎᐅᓯᒪᔪᓂᒃ 
ᐱᓕᕆᕕᖓᓂ ᐱᔭᕇᖅᑕᐅᓂᐊᓚᐅᖅᑐᓂ ᒫᑦᓯ 31, 2004 ᑐᖔᓂ. ᐱᔾᔪᑎᖏᓐᓂᒃ ᖃᐅᔨᓴᕆᐊᕐᓂᐊᓚᐅᖅᑐᑦ 
ᑮᓇᐅᔭᖅᑐᕈᑎᐅᓯᒪᔪᓂᒃ ᐱᓕᒻᒪᑦᓴᐃᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᖃᓄᐃᑦᑑᕙᑦ ᓴᖅᑭᖅᑕᐅᓯᒪᔪᑦ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒍ? ᖃᐅᔨᓴᕈᑎᐅᓯᒪᔪᑦ ᓴᖅᑭᖅᑕᐅᓛᖅᑲᑦ ᒪᓕᒐᓕᐅᕐᕕᒻᒥ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᑐᒡᓕᐊ ᐊᖓᔪᖅᑳᑉ ᑭᐅᑎᓐᓂᐊᖅᐸᕋ ᑖᔅᓱᒥᖓ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ: ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᖅᓯᒪᔪᖃᕇᖅᑐᖅ, ᐊᒻᒪᓗ ᑕᒫᓂ ᐱᓇᓱᐊᕐᕈᓯᕐᒥᒃ 
ᐱᓕᕆᖃᑎᖃᖅᓯᒪᔪᒍᑦ ᐱᓕᕆᕕᐊᓂᒃ ᑮᓇᐅᔭᓕᕆᔨᒃᑯᑦ ᐊᒻᒪᓗ ᑲᑎᒪᖃᑎᒋᓂᐊᕐᕆᓪᓗᑎᒍ ᑕᒪᑐᒧᖓ, ᐊᒻᒪᓗ 
ᑲᑎᒪᖃᑎᖃᓛᕐᒥᔪᒍᑦᑕᐅᖅ ᓄᓇᕗᑦ ᑐᙵᕕᒃᑯᓐᓂᑦ ᑕᒪᑐᒧᖓᓕ ᐋᕐᑎᑯᓪ 23-ᒧᑦ ᑕᒪᒃᑮᓐᓄᑦ ᐱᓕᕆᔨᐅᔪᓂᒃ, 
ᐊᒻᒪᓗ ᑐᓴᖅᑎᑦᑎᓛᖅᐳᒍᑦ ᑕᕝᕙᓂ ᑲᑎᒪᕕᒻᒥ ᐱᐊᓂᒃᑕᐅᑐᐊᖅᐸᑕ, ᓴᖅᑭᓛᖅᑲᕗᑦ. 
 
ᐃᒃᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᒃᓴᐃᑦ, ᓇᓕᐊᒃ, ᑖᒃᑯᓄᖓ ᐱᓕᕆᐊᒃᓴᓄᑦ, ᓇᓪᓕᐊᒃ 
ᑲᔪᓯᑦᑎᐊᖅᐸᑦ ᐊᒻᒪᓗ ᓇᓪᓕᐊᒃ ᑲᔪᓯᑦᑎᐊᖏᓚᑦ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᕿᒥᕐᕈᓂᑲᑦᑐᒃ ᐱᑦᔪᑎᒋᓪᓗᒍ ᐊᑦᔨᒌᖏᑦᑐᓂᒃ 
ᕿᒥᕐᕈᓂᖃᕐᒪᑕ ᒫᓐᓇᐅᔪᖅ. ᐃᒪᓐᓇᐃᓕᐅᖅᑐᒍᓪᓕ ᐃᓘᓇᑎᒃ ᑮᓇᐅᔭᐃᑦ ᐊᑐᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ 
ᒫᓐᓇᐅᔪᖅ ᓇᓗᓇᐃᖅᑎᕆᔭᕗᑦ. 
 
ᐃᓚᖏᑦ ᐃᓄᐃᑦ ᐃᓕᓐᓂᐊᕆᐊᒃᓯᒪᔪᑦ ᓄᓇᕗᒻᒥ ᐊᒻᒪᓗ ᓯᓚᑖᓂ ᓄᓇᕗᑦ ᐊᒻᒪᓗ ᐃᓕᓐᓂᐊᕐᓚᐅᖅᑐᑦ 
ᐱᓕᒪᒋᐅᒃᓴᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᖃᑦᑐᑎᒃ ᑲᑎᒪᓂᒃᑯᓘᓐᓃᑦ; ᑕᒪᒃᑯᐊ ᑕᐃᒪᓐᓇᐃᑦᑐᑦ 
ᐱᓕᕆᐊᕆᔭᕗᑦ ᒫᓐᓇᐅᔪᖅ; ᕿᒥᕐᕈᓪᓗᑕ ᖃᑦᑎᓂᒃ ᑮᓇᐅᔭᓂᒃ ᐊᑐᖅᑐᖃᓚᐅᕐᒪᖔᖅ ᐊᑦᔨᒌᖏᑦᑐᓄᑦ 
ᐱᓕᕆᐊᒃᓴᓄᑦ. ᐃᓗᐊᓃᓐᓂᐊᖅᑐᑦ ᑐᑭᓯᒋᐊᕈᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᖅᑲᑦᑎᒍᓐᓇᖅᑭᐅᒃ ᓂᓪᓕᐊᔾᔪᑎ? ᖁᔭᓐᓇᒦᒃ, ᐱᐊᓂᒃᐱᑦ, ᐹᓇᐸᔅ? ᐅᕙᓃᒃᑲᑦᑕ D-
10. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐊᕕᑦᑐᖅᓯᒪᓂᐅᔪᖅ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ, ᐊᑦᔨᒌᖏᑦᑐᑦ 
ᐊᕕᑦᑐᖅᓯᒪᓂᖓ ᐱᓕᕆᕕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ; ᐱᑕᖃᑦᑎᑎᓪᓗᑎᒃ ᐱᓕᕆᔪᓐᓇᑎᐊᖅᑐᓂᒃ 
ᐃᖅᑲᓇᐃᔭᖅᑎᓂᒃ ᐃᓚᒋᔭᖓ ᑖᒃᓱᒪ ᐊᕕᒃᑐᖅᓯᒪᓂᐅᑉ. 
 
ᐅᖃᐅᓯᖃᕈᓐᓇᖃᑦᑕᓚᐅᖏᑦᑐᒍᑦ ᐱᓕᕆᔪᓐᓇᑎᐊᖅᑐᓂᒃ, ᖃᓄᓪᓚᑦᑖᖑᓇ ᑐᑭᓕᒃ ᐱᑦᔪᑎᒋᓪᓗᒍ ᐊᒥᓱᑦ 
ᐃᓕᓐᓂᐊᑲᓐᓂᕆᐊᖃᑉᐸᒻᒪᑕ. ᑕᒪᓐᓇ ᐅᖃᐅᓯᕆᓚᐅᖅᓯᒪᕙᓪᓚᐃᔭᕋ ᐃᓚᖓᓐᓂ ᐱᓕᕆᕕᐅᔪᓂ ᐃᓚᖏᑦ ᐃᓄᐃᑦ 
ᐅᖃᓪᓚᒍᑎᖃᓚᐅᖅᓯᒪᒻᒪᑕ ᐊᑲᐅᒃᓴᖏᑦᑐᑎᒃ ᐊᒻᒪᓗ ᖃᐅᔨᒪᓇᑎᒃ ᓇᒧᑦ ᐅᖃᕈᓐᓇᕐᒪᖔᕐᒥᓂᒃ. 
ᐱᑕᖃᕆᐊᖃᑉᐸᓪᓚᐃᔪᖅ ᐊᓯᐊᓂᒃ ᐃᓕᓐᓂᐊᕐᓂᕐᒥᒃ ᐱᓕᕆᐊᖃᕐᓂᐊᖅᑐᒥᒃ ᐱᓕᕆᖃᑎᒌᓐᓂᒃᑯᑦ ᐃᓅᖏᒃᑯᑎᒃ 
ᐅᕝᕙᓘᓐᓃᑦ ᐃᓅᒍᑎᒃ. ᐃᓛᓐᓂᒃᑯᑦ ᐱᓕᕆᖃᑎᒌᓐᓂᖏᑦ ᓈᒻᒪᓲᖑᖏᑦᑐᑦ. 
 
ᑕᒪᓐᓇ ᐱᑦᔪᑎᒋᓪᓗᒍ, ᖃᓄᕐᓕᑭᐊᖅ ᐃᓱᒪᖃᑉᐸᑦ ᐱᓕᕆᕕᒃᑯᑦ ᑕᒪᑐᒧᖓ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓂᖏᑦ 
ᑲᑎᒪᔨᕋᓛᖑᑲᐃᓐᓇᑐᐃᓐᓇᓂᒃᑰᖏᑦᑐᖅ, ᑭᓯᐊᓂᓕ ᐱᓕᕆᖃᑎᒌᓪᓚᑦᑖᕐᓂᒃᑯᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᐊᐱᖅᑯᑎᑦᑎᐊᕙᒃ. ᑐᒡᓕᐊ ᐊᖓᔪᖅᑳ 
ᑭᐅᑎᓐᓂᐊᕐᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑕᒪᑐᒧᖓᐅᖏᑦᑐᖅ 
ᐃᓕᓐᓂᐊᑲᓐᓂᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ, ᑭᓯᐊᓂᓕ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓐᓂᖏᓐᓄᑦ ᐊᒻᒪᓗ 
ᐃᓘᓇᑎᒃ ᐱᓕᕆᕕᐊᔪᑦ ᐊᐱᕆᔪᓐᓇᕐᒪᑕ ᑕᐃᒪᓐᓇᐃᑦᑐᒥᒃ ᐃᓕᓐᓂᐊᑲᓐᓂᕐᓂᕐᒥᒃ ᐱᓕᕆᕕᑦᑎᓐᓄᑦ. 
ᒪᑐᐃᖓᑦᑎᐊᖅᑐᒍᑦ ᐊᒻᒪᓗ ᓄᓇᓕᓐᓅᕈᓐᓇᕈᒪᓪᓗᑕ ᖃᖓᑐᐃᓐᓇᑦᑎᐊᖅ ᐃᓕᓐᓂᐊᕐᑎᑦᑎᔭᖅᑐᕐᓗᑕ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᑕᒪᕐᒥᒃ ᑐᒡᓕᐅᔪᑦ ᐊᖓᔪᖅᑳᓄᑦ ᑖᒃᑯᐊᖑᒻᒪᑕ ᑲᒪᒋᔭᖃᑦᑐᑦ ᖃᓄᐃᖏᑎᐊᕐᓂᖏᓐᓂᒃ 
ᐱᔨᑦᑎᓂᕐᕆᔭᖏᑦ ᑭᒃᑯᑐᐃᓐᓇᕐᓄᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᒻᒪᖃ ᓱᑲᓗᐊᖅᑲᐅᒐᒪᖃᐃ. ᖃᐅᑉᐸᑦ ᖁᕕᐊᓛᖅᐸᓪᓚᐃᔪᒍᑦ. ᑕᐃᒪ.  
 
ᐃᔅᓯᕙᐅᑕᖅ: D-10-ᒦᑦᑐᒍᑦ. ᐃᖅᑲᓇᐃᔭᖅᑐᓕᕆᓂᖅ. ᐱᓕᕆᕕᐅᑉ ᒥᔅᓵᓄᑦ. ᐃᓕᓐᓂᐊᕐᓂᖅ 
ᐱᕙᓪᓕᐊᑎᑦᑎᓂᕐᓗ, $1,213,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. D-11 ᑐᑭᓯᒋᐊᕈᑎᑐᐃᓐᓇᖅ. D-12. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᐅᑉ ᒥᔅᓵᓄᑦ. 
ᐃᖅᑲᓇᐃᔭᖅᑐᓕᕆᓂᖅ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ ᑕᕝᕙᓂ ᒪᑉᐱᒐᕐᒥ ᐱᔾᔪᑎᒋᓪᓗᒋᑦ 
ᐅᓐᓂᕐᓘᑕᐅᕙᑦᑐᑦ.  
 
2002/03 ᐊᒻᒪ 2003/04-ᒥ, ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᐅᑉ ᒥᔅᓵᓄᑦ ᐊᕐᕌᒍᑕᒫᕐᓯᐅᒻᒥᑦ ᐅᓂᒃᑳᓂᒃ ᑲᑎᑦᑐᒋᑦ 
96-ᖑᔪᔪᑦ ᐅᓐᓂᕐᓘᑕᐅᒪᔪᑦ ᒫᑦᓯ 31, 2003-ᒥ, ᐊᒻᒪᓗ 116 ᒫᑦᓯ 31, 2004-ᒥ. ᓄᓇᕗᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᑐᙵᕕᖓᑦ ᓄᓇᕗᒥ ᐃᓕᓴᐃᔩᑦ ᐊᖏᖃᑎᒌᔅᓯᒪᕙᑦ ᐱᓕᕆᕕᐅᑉ ᐱᓕᕆᓂᕐᒧᑦ 
ᐸᕐᓇᐅᑎᖓᓐᓂᒃ ᐊᑐᓕᖅᑎᑦᑎᓂᐊᕐᓂᕐᒧᑦ ᖃᓄᖅᑑᕈᑎᔅᓴᒥᒃ ᐊᑲᐅᙱᓕᐅᕈᑎᔪᖃᖅᑎᓪᓗᒍ ᐋᖅᑭᒋᐊᕈᑎᔅᓴᒥᒃ 
ᓇᓖᕌᕋᔅᓴᖅᑕᖃᕐᓗᓂ ᒫᓐᓇ ᐅᓐᓂᕐᓘᑕᐅᕙᑦᑐᓂᒃ ᐱᓕᕆᔾᔪᓯᐅᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐱᓕᕆᕕᑉᐳᑦ 
ᑕᒪᑐᒥᖓ ᓱᓕ ᑲᑎᒪᒍᑎᖃᓚᐅᙱᑦᑐᑦ ᖃᓄᖅ ᐋᖅᑭᒍᑎᖃᖅᑕᕋᔭᕐᒪᖔᖅ. ᒫᓐᓇ, ᖃᐅᔨᒃᑲᐃᓯᒪᔪᖓ 
ᐃᖅᑲᓇᐃᔭᖅᑎᖁᑎᓐᓂᒃ ᖃᐅᔨᒋᐊᕆᐊᖃᕐᒪᑕ ᐊᓯᐊᒍᑦ ᐃᓄᐃᑦ ᐱᖅᑯᓯᖏᓐᓂᑦ ᑐᕌᖓᔪᒥᒃ 
ᐋᖅᑭᒍᑎᓕᕆᔨᓂᐅᔪᒥᒃ ᒪᓕᑦᑕᐅᒍᓐᓇᖅᑐᒥᒃ ᐱᖃᕐᒪᖔᑦ. ᑕᒪᒃᑯᐊ ᐅᖃᐅᓯᕆᓯᒪᙱᑕᕗᑦ ᓱᓕ ᑲᑐᔾᔨᖃᑎᒌᓄᑦ.  
 
ᑐᑭᓯᓇᕐᓯᑎᒋᐊᑐᐃᓐᓇᕐᓗᒍ, ᐆᑦᑑᑎᒋᓗᒍ, ᖁᕕᐊᒋᙱᑯᒃᑯ ᖃᑦᑎᐅᓂᖓ ᑮᓇᐅᔭᐅᑉ ᐱᓂᐊᖅᑕᒪ ᒐᕙᒪᒃᑯᓐᓂᒃ, 
ᐊᑕᐅᓯᕐᒥᒃ ᐅᓐᓂᕐᓘᑎᖃᕈᓐᓇᕋᒪ. ᑭᖑᕙᕐᓂᕈᒪ ᐃᖅᑲᓇᐃᔭᕆᐊᕐᓂᐊᕐᓗᖓ ᐊᒻᒪ ᐲᕐᓯᕕᐊᓂᐊᕐᓗᖓ ᐃᑲᕐᕋᕐᒥᒃ 
ᐊᑕᐅᓯᕐᒥᒃ, ᑕᒪᒃᑯᐊᕋᓛᕈᓗᐃᑦ ᐅᓐᓂᕐᓘᑕᐅᕙᑦᑐᑦ ᑐᓴᖃᑦᑕᖅᑕᕗᑦ, ᐊᖏᔫᑕᐅᙱᑦᑐᑦ.  

ᑕᒪᒃᑯᐊ ᖃᓄᖅ ᐃᓄᓐᓂᒃ ᐃᖅᑲᓇᐃᔭᐃᓐᓇᑎᑦᑎᒍᑎᔅᓴᐅᓇᔭᖅᑐᑦ ᒐᕙᒪᒃᑯᑦ ᐱᓕᕆᕕᖏᓐᓂ, ᕿᒥᕐᕈᒐᑦᑕ 
ᐃᓄᓐᓄᑦ ᑐᕌᖓᓂᖅᓴᐅᓕᕈᓐᓇᖁᓪᓗᒍ ᐃᖅᑲᓇᐃᔭᕐᕕᒻᒥ. ᑕᐃᒫᒃ, ᑕᒪᒃᑯᐊ ᓇᔅᓴᕋᔭᖅᑕᕗᑦ ᓄᓇᕗᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᓄᐃᑦᑐᑦ ᑕᐃᒪᐃᑦᑐᒐᓚᐃᑦ ᐅᖃᐅᓯᐅᔪᒪᒐᔭᖅᑲᑦ ᓄᓇᕗᒥ 
ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᒫᓐᓇ ᐅᖃᓪᓚᕆᒍᓐᓇᖏᑦᑐᖓ ᑭᓯᐊᓂ ᑕᑯᓯᒪᔪᖓ ᑎᑎᕋᕐᓯᒪᔪᓂᒃ. 
ᐅᖃᓕᒫᓚᐅᖅᑐᒋᑦ ᐅᑎᖅᑎᒋᐊᖃᔪᒐᒃᑭᑦ ᐋᖅᑭᒋᐊᖅᑕᐅᖁᓪᓗᒋᑦ ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᕙᓪᓕᐊᒻᒪᑕ ᒫᓐᓇ. 
ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒫᓐᓇ ᑲᑐᔾᔨᔪᓄᑦ ᐊᖏᖃᑎᒌᒍᑦ ᑖᒃᑯᓂᖓ ᑐᙵᕕᐊᓂ ᐃᓕᓴᐃᔩ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᓱᓕᓛᑦ ᔫᓂ 30, 2005-ᒥ.  
 
ᐃᓚᖓᑦ ᐱᓕᕆᕕᐅᑉ ᑐᕌᒐᖓᑦ ᐋᔩᖃᑎᒌᒍᒪᓪᓗᑎᒃ ᑲᑐᔾᔨᔪᓄᑦ ᐊᖏᖃᑎᒌᒍᒻᒥᑦ ᑐᙵᕕᖓᓐᓄᑦ ᐃᓕᓴᐃᔩᑦ 
ᓄᓇᕗᒥ. ᖃᓄᐃᓕᖓᕙᑦ ᐋᔩᖃᑎᒌᓐᓂᐅᔪᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪ ᑐᙵᕕᖓᑦᑕ ᓄᓇᕗᒥ 
ᐃᓕᓴᐃᔩᑦ? ᖃᑦᑎᓐᓂᒃ ᐊᒥᓱᕈᕆᐊᖅᑕᐅᖁᔨᒻᒪᑕ ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᒃᑯᑦ ᖃᓄᐃᓕᖓᕙᑦ. ᖁᔭᓐᓇᒦᒃ, 
ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒐᕙᒪᐅᓪᓗᑕ, ᓇᓗᓇᐃᕐᓯᓯᒪᑐᐃᓐᓇᖅᑐᒍᑦ 
ᑭᓇᒃᑯᓐᓂᑦ ᐋᔨᖃᑎᖃᓛᕐᒪᖔᑦᑕ ᑕᐃᒃᑯᐊ ᑳᓐᑐᕌᖏᑦ ᑕᒫᓂ ᐊᕐᕌᒍᒥ ᐃᓱᓕᓐᓂᐊᕐᒪᑕ. ᒫᓐᓇᐅᔪᖅ, 
ᑭᐅᓪᓚᕆᒍᓐᓇᖏᑦᑐᖓ ᖃᓄᐃᓕᖓᓪᓚᕆᓐᓂᐊᕐᒪᖔᖅ. 
 
ᓯᕗᓪᓕᖅᐹᒥᒃ, ᑲᑎᖃᑦᑕᕐᓯᒪᓕᖅᑐᑦ ᒫᑦᓯ 10-ᒥ 14-ᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ. ᐱᒋᐊᕐᓗᒍ ᐄᐳᕈᓪ 21-ᒥᑦ 25-ᒧᑦ, ᑲᑎᒪᒃᑲᓐᓂᓛᕐᒥᔪᖅ. ᑕᐃᒪᓕ ᐃᓱᒪᔪᒍᑦ 
ᐊᖏᖃᑎᒌᒃᓯᒪᔭᕆᐊᖃᖅᑐᑦ ᖃᓄᖅ ᑕᒪᓐᓇ ᑲᒪᒋᔭᐅᓂᖓᕐᒪᖔᖅ. ᒫᓐᓇᐅᔪᖅ, ᖃᐅᔨᓇᓱᐊᓗᐊᑐᐃᓐᓇᖅᑐᒍᑦ 
ᑭᒃᑯᑦ ᐋᔨᖃᑎᒌᑦᑎᐅᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᑦ ᐱᓕᕆᓂᕐᒧᑦ ᐸᕐᓇᒍᑎᒋᔭᖓ ᓇᓗᓇᐃᕐᓯᓯᒪᑦᑎᐊᖅᑐᖅ ᑕᒪᒃᑯᐊ 
ᐃᖅᑲᓇᐃᔭᖅᒋᐊᙱᒐᓚᖃᑦᑕᖅᑐᑦ ᐊᒥᓲᓂᖏᓐᓂᒃ ᐊᒻᒪ ᐊᓯᔾᔨᑕᕐᓂᖏᓐᓂᒃ ᐋᖅᑭᒃᑕᐅᔪᓐᓇᖅᑐᓂᒃ  

ᐸᕐᓇᒍᑕᐅᔪᓂᒃ ᒪᓕᓪᓗᒋᑦ ᑐᑭᓯᒋᐊᕈᑎᒃᓴᐅᔪᑦ ᐃᓗᐊᓃᑦᑐᑦ ᐱᓕᕆᕕᐅᔪᑦ ᑭᐅᔾᔪᑕᐅᓂᖓᓄᑦ ᑎᑎᖅᑲᑎᒍᑦ 
ᐊᐱᖅᑯᑕᐅᔪᒧᑦ 14 - 2(2). 
 
ᐃᖅᑲᓇᐃᔭᕆᐊᙱᖃᑦᑕᕐᓂᐅᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ ᒪᕐᕈᐊᑎᓪᓗᐊᖅᑐᓂᒃ ᐊᒥᓱᕈᕆᐊᓚᐅᖅᑐᖅ 2002/03 
ᐊᒻᒪᓗ 2003/04. ᑕᐃᒪᓕ, ᑕᐃᒪᓐᓇᓪᓗᐊᓂᒃ ᐊᒥᓱᕈᒃᑲᓐᓂᓚᐅᕐᒥᔪᖅ ᑕᖅᑭᓂᒃ 6-ᓂᒃ ᓯᕗᓪᓕᖅᐸᐅᔪᓂᒃ 
2004/05. ᑭᓱᒥᖏᒃᑯᐊ ᐱᔾᔪᑎᖃᖅᑐᑎᒃ ᐊᒥᓱᕈᕆᐊᕐᓯᒪᕙᑦ ᐃᖅᑲᓇᐃᔭᕆᐊᙱᖃᑦᑕᕐᓂᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐃᓱᒪᔪᒃᓴᐅᔪᓯ ᐊᑕᐅᓯᕐᒧᒋᐊᖓ ᐃᓄᒻᒧᑦ ᑕᐃᒪᐃᖃᑦᑕᖅᑐᑦ 
ᐊᒥᓲᙱᑐᑦᑎᐊᓄᑦ ᐃᓄᓐᓄᑦ. ᐆᒃᑐᑎᒋᓗᒍ, ᑕᐃᓐᓇ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕆᐊᒃᓯᒪᙱᑉᐸᑦ ᑕᐃᒃᑯᐊ 
ᐅᓪᓗᐃᑦ ᑲᑎᑕᐅᕙᒃᑐᑦ, ᑕᐃᓐᓇᓴᐃᓐᓇᐅᑐᐃᓐᓇᕆᐊᖃᖅᑐᖅ ᐃᓄᒃ. 
 
ᐃᓄᐃᑦ ᐊᑲᕐᓴᖏᒃᓯᒪᔪᑦ; ᑕᐃᒃᑯᐊ ᐃᑲᔪᕋᓱᐊᖅᐸᒃᑐᑦ ᐃᖅᑲᓇᐃᔭᖅᑎᐅᔪᓂᒃ ᐊᑲᐅᙱᓕᐅᕈᑎᒋᔭᖏᓐᓄᑦ 
ᐃᑲᔪᖅᑕᐅᓇᓱᐊᖅᑐᑎᒃ. ᐱᓕᕆᖃᑎᒋᓇᓱᐊᖅᐸᒃᑕᕗᑦ ᐱᓕᕆᕕᐅᔪᑦ ᐅᖃᖃᑎᒋᖃᑦᑕᖅᑐᒋᓪᓗ ᖃᓄᒃᑲᓐᓂᒃ 
ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕆᐊᖏᓐᓇᕈᓐᓇᖁᓪᓗᒋᑦ ᑕᐃᒪᐃᑎᓪᓗᒋᑦ ᒐᕙᒪᒃᑯᓐᓄᑦ ᑮᓇᐅᔭᒥᒃ 
ᐊᑐᕈᑕᐅᒻᒥᒻᒪ. 
 
ᑕᐃᒪᓕ ᐊᓯᐊᒍᑦ ᖃᐅᔨᓇᓱᐊᖅᑐᒍᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ. ᑐᖏᓕᕋᖃᐃ 
ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᓱᒪᓂᐅᑎᓪᓗᒍ ᑕᒪᓐᓇ ᐊᐱᖅᑯᑕᐅᒻᒪᑦ ᐅᖃᖅᑐᖃᓚᐅᕐᓯᒪᔪᖅ 
ᑕᖅᑭᓄᑦ 6-ᓄᑦ ᐊᒻᒪ ᑕᐃᒃᑯᐊ ᐃᓚᖏᑦ ᓯᕗᓂᐊᒍᑦ ᐊᑐᖅᑕᐅᓪᓗᑎᒃ. ᑕᒪᓐᓇ ᕿᒥᕐᕈᓪᓗᒍ; ᑕᖅᑮᑦ 6-ᖑᓚᐅᖅᑐᑦ, 
ᓇᓗᓇᐃᕐᓯᓯᒪᑐᐃᓐᓇᖅᑐᑦ ᑕᐃᒃᑯᐊ ᑕᖅᑭᓂᒃ 6-ᓂ ᓇᓴᐅᑕᐅᔪᑦ ᒪᕐᕈᐊᑎᖅᑕᐅᑲᓐᓂᖅᑐᑎᒃ. ᑕᒪᓐᓇ ᐊᑐᕐᓯᒪᔭᕗᑦ 
ᒥᒃᓴᐅᓴᒍᑎᒋᓪᓗᒍ ᐊᕐᕌᒍᒧᑦ ᐊᑕᐅᓯᕐᒧᑦ ᕿᒥᕐᕈᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᒥ ᐊᐱᖅᑯᑕᐅᔪᖅ. ᖃᓄᐃᓕᐅᕈᒫᕐᓂᐊᖅᐱᓯ ᑕᒪᓐᓇ 
ᐃᖅᑲᓇᐃᔭᕆᐊᙱᖃᑦᑕᕐᓂᐅᔪᖅ ᖃᑦᑎᓐᓇᕈᖅᑎᒋᐊᒃᑲᓐᓂᕋᓱᐊᕐᓗᒍ ᓄᓇᕗᑦ ᒐᕙᒪᒃᑯᖏᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᕆᐊᙱᖃᑦᑕᕐᓂᐅᔪᖅ ᐅᖃᐅᑕᐅᖃᐅᔪᖅ, ᐃᒃᑯᐊ 
ᖃᑦᑎᓐᓇᑯᓗᐃᑦ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕆᐊᙱᓐᓇᖅᐸᒃᑐᑦ. ᖃᐅᔨᒪᙱᑦᑐᒍ ᑭᓱᒥᒃ ᐱᔾᔪᑎᖃᕐᒪᖔᑕ 
ᐃᒫᒃ ᐃᖅᑲᓇᐃᔭᕆᐊᙱᑉᐸᑕ ᐱᓇᓱᐊᕈᓯᕐᓂᒃ ᐱᖓᓱᓂᒃ ᑕᐃᒪᓕ ᑕᐃᒃᑯᐊ ᐱᓕᕆᕕᐅᔪᑦ 
ᐃᖅᑲᓇᐃᔭᖃᑎᒋᒋᐊᖃᖅᐸᒃᐳᑦ ᖃᐅᔨᓇᓱᐊᖅᑐᑎᒃ ᖃᓄᐃᒻᒪᑦ ᐃᖅᑲᓇᐃᔭᕆᐊᙱᒻᒪᖔᑕ. 
 
ᐊᑐᐊᒐᐅᔪᑦ ᐱᓕᕆᕕᐅᔪᓂ, ᑐᓴᖅᑎᒍᒪᔭᕗᑦ ᐱᓕᕆᕕᐅᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᕆᐊᖃᕋᓗᐊᕐᒪᑕ. ᐃᖅᑲᓇᐃᔭᕆᐊᙱᑉᐸᑕ ᑕᐃᒃᑯᐊ ᐸᐃᒃᐸᒃᑯᑦ ᓴᖅᑭᕆᐊᖃᕐᒪᑕ  

ᐅᐸᒃᓯᒪᙱᓐᓂᖏᓐᓄᑦ ᑕᐃᒪᓕ ᓂᕆᐅᒃᐳᒍ ᑕᐃᒃᑯᐊ ᓄᑖᖑᔪᑦ ᐊᑐᖅᑕᐅᓂᐊᖅᑐᑦ 
ᓇᓗᓇᐃᕐᓯᓯᒪᔪᑦᑕᐅᔪᓐᓇᓂᕐᓴᐅᓂᐊᖅᑐᒋᓪᓗᒋᑦ ᖃᓄᐃᒻᒪᑦ ᐃᖅᑲᓇᐃᔭᕆᐊᙱᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐊᑖᓂ D-12 , ᐊᐱᖅᑯᑎᒐ. ᑳᓐᑐᕌᒃᑕᐅᓯᒪᔪᓄᑦ, ᐃᒪᓐᓇᐅᓪᓗᓂ $447,000. ᑭᓱᒧᑦ 
ᐊᑐᖅᑕᐅᓚᐅᖅᐸ, ᐊᒃᓱᐊᓗᒃ ᐊᒥᓱᑦ? ᑖᓐᓇ ᑳᓐᑐᕋᖑᐃᓐᓇᖅᑲ? ᐃᓱᒪᕐᓲᑕᐅᕙᓘᓐᓃᑦ, ᑕᒪᓐᓇ ᐅᕙᓐᓄᑦ 
ᓇᓗᓇᐃᕈᓐᓇᖅᐱᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᑕᐃᒃᑯᓄᖓ ᐋᔨᖃᑎᒋᑦᑐᓄᑦ ᐊᒻᒪ ᐊᑲᕐᓴᖏᑦᑐᓄᑦ ᐃᓚᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ ᓄᖅᑲᖅᑎᑕᐅᓚᐅᖅᑐᑦ. ᒐᕙᒪᒃᑯᓪᓗᑕ, ᐅᖃᖃᑎᖃᖃᑦᑕᕆᐊᖃᖅᐸᒃᑲᑦᑕ ᒪᓕᒐᓕᕆᔨᐅᔪᓂᒃ 
ᓇᓗᓇᐃᕐᓯᓇᓱᐊᖅᑐᑕ ᖃᓄᐃᒻᒪᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓄᖅᑲᖅᑎᑕᐅᒻᒪᖔᑕ. 
 
ᑕᒫᓂ ᐊᕐᕌᒍᔪᒥ, ᐋᔾᔨᖃᑎᒋᒃᐸᓪᓕᐊᒻᒪᑕ ᐃᓕᓴᐃᔨᐅᔪᓪᓗ ᐊᒻᒪ ᑕᐃᒃᑯᐊ ᐊᑲᐅᒃᓴᖏᒃᓯᒪᒧᑦ. ᑕᐃᒃᑯᐊ 
ᓈᓴᐅᑎᐅᔪᑦ ᓇᓗᓇᐃᕐᓯᓗᐊᑐᐃᓐᓇᖅᑐᑦ ᑕᒪᒃᑯᓂᖓ ᖃᓄᐃᑦᑐᓂᒃ ᐊᑐᕐᓂᐊᖅᑐᒋᒻᒪᖔᑕ. ᐃᒪᓐᓇᐅᕙᓪᓚᐃᒧᖅ 
$447,000, ᑐᖏᓕᒪ ᐱᓚᒋᐊᕈᓐᓇᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᓯᒋᐊᕈᒪᕕᑦ? ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᓇᓗᓇᐃᕆᐊᒃᑲᓂᕐᓗᒍ ᑕᒪᒃᑯᐊ ᐊᑲᐅᙱᓕᐅᕈᑕᐅᔪᑦ, 
ᑎᑭᑎᑦᑎᔭᕆᐊᖃᓱᖑᒻᒥᒐᑦᑕ ᐋᖅᑭᒃᓱᐃᔨᐅᓂᐊᖅᑐᒥᒃ ᑕᐃᒃᑯᐊᓗ ᔪᓂᐊᒃᑯᒋᓪᓗᑎᒃ ᐊᖏᖃᑎᖃᕐᓯᒪᒻᒪᑕ ᑕᐃᒃᑯᐊ 
ᐋᖅᑭᒋᐊᕆᔨᐅᒧᑦ ᖃᖓᑦᑕᐅᑎᖏᑦ ᐊᑭᓕᕆᐊᖃᓱᕆᔭᓄᑦ, ᑐᔪᕐᒥᔾᔪᑎᖏᓪᓗ. ᐊᕐᕌᓂ ᐊᒥᓱᓗᐊᙱᑦᑐᖏᑦ 
ᐊᑐᓚᐅᖅᑐᒍ ᓂᕆᐅᓚᐅᕐᓯᒪᒐᓗᐊᕋᑦᑕ ᐋᖅᑭᒃᓱᐃᔨᐅᓂᐊᖅᑐᒥᒃ ᑎᑭᑎᑦᑎᓂᐊᖅᑐᒋᓪᓗᑕ ᑭᓯᐊᓂᓕ 
ᐃᖅᑲᓇᐃᔭᖅᑎᒋᔭᑦᑎᓐᓂᒃ ᐊᑐᖔᓕᓚᐅᕋᑦᑕ. 
 
ᑕᒪᒃᑯᓄᖓ ᐅᐸᓗᖓᐃᕐᓯᒪᔭᕆᐊᖃᕋᑦᑕ ᖃᐅᔨᒪᓇᖅᐸᖏᒻᒪᑦ ᖃᑦᑎᐅᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓇᓂ ᐃᖅᑲᓇᐃᔭᖅᑎᓄᑦ ᕿᒥᕐᕈᓪᓗᒋᑦ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᑕᐅᓯᒪᒧᑦ ᑎᑎᖅᑲᑎᒍᑦ ᐊᐱᖅᑯᑎᓂᒃ ᓄᖅᑲᖅᑎᑦᑎᓂᕐᓂᕐᒧᑦ ᓄᖅᑲᖓᑎᑦᑎᑲᐃᓐᓇᓂᕐᒧᑦ. 
 
ᖃᐅᔨᒍᒪᑐᐃᓐᓇᖅᑐᖓ, ᑕᒪᒃᑯᓄᖓ ᐊᑲᐅᙱᓕᐅᕈᑎᖃᖅᑐᓄᑦ ᖃᐅᔨᒍᒪᑐᐃᓐᓇᖅᑐᖓ ᖃᑦᑎᓐᓂᒃ 
ᐱᓕᕆᕕᐅᔪᖅ ᑲᒪᔭᕆᐊᖃᖃᑦᑕᕐᓯᒪᒻᒪᖔᑕ ᐊᑲᐅᙱᓕᐅᕈᑎᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᑖᔅᓱᒥᖓ.  

ᐃᔅᓯᕙᐅᑕᖅ: ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒥᓲᓂᖓ ᓱᓕ ᑖᓐᓇᓴᐃᓐᓇᖅ, 116-ᖑᕗᑦ ᐊᑲᐅᖖᒋᓕᐅᕈᑕᐅᓯᒪᔪᑦ. 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᓄᖅᑲᖓᑲᐃᓐᓇᖅᑎᑕᐅᔪᑦ ᒥᔅᓵᓄᑦ ᐱᒋᐊᕐᓯᒪᔪᑦ ᐊᐃᐳᕈᓪ 1-ᒥ 
ᓯᑎᐱᕆ 30-ᒧᑦ, ᐱᖓᓱᒥᓂᐅᒻᒪᑕ. ᐃᓱᒪᑐᐃᓐᓇᖅᑐᖓ ᐊᒥᓱᒃᑲᓂᕐᓂᒃ ᐱᑕᖃᑦᑕᓂᕐᒪᖔᖅ. ᖁᔭᓐᓇᒦᒃ, 
ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒥᓲᓂᖓ ᓱᓕ ᑖᓐᓇᓴᐃᓐᓇᖅ ᑭᓯᐊᓂ ᖃᐅᔨᒋᐊᕈᓐᓇᖅᑕᕗᑦ ᑖᓐᓇ 
ᐱᑕᖃᒃᑲᓂᕐᓂᕐᒪᖔᖅ ᑕᐃᒪ ᐅᖃᕆᐊᒃᑲᓐᓂᕈᓐᓇᕋᔭᕋᒪ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐅᑉᐱᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᑕᐃᒃᑯᐊ ᐃᓄᐃᑦ ᓄᖅᑲᖓᑲᐃᓐᓇᖅᑎᑕᐅᔪᑦ, 
ᐃᓂᒋᔭᐅᓪᓗᐊᑕᖅᑐᒥᒃ ᐱᑕᖃᖅᑲ, ᑕᑯᑎᓪᓗᑕ ᐃᓄᓕᕆᓗᐊᖅᐸᑦᑐᓂᒃ ᐊᓪᓚᕝᕕᓕᕆᔨᐅᔪᓂᒃ, 
ᓴᓇᔪᓕᕆᔨᒋᕙᑉᐱᓯᐅᒃ ᐅᕝᕙᓘᓐᓃᑦ ᖃᓄᐃᑦᑐᓂᒃ ᕿᒥᕐᕈᖃᑦᑕᖅᑲᑦ ᑖᒃᑯᐊ ᓄᖅᑲᖓᑎᑦᑎᓂᐅᑲᐃᓐᓇᖅᑐᑦ 
ᐱᓪᓗᒋᑦ ᑕᑯᕙᑉᐸᑦ ᓴᖅᑭᕋᔪᓐᓂᖅᑲᑕ ᓇᓪᓕᐊᓐᓂᑐᐃᓐᓇᖅ ᐃᓂᐅᔪᒥ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᑲᔪᖅᑎᒐ ᑐᖏᓕᕐᓄᑦ 
ᐅᖃᐅᓯᖃᕆᐊᖅᑎᓐᓂᐊᕋᒃᑯ ᑕᒪᑐᒥᖓ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑖᒻᓴᓐ.  
 
ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐋᒡᒐ, ᐊᐅᓚᖃᑦᑕᖏᓐᓇᑦᑎᒍ ᑖᒃᑯᐊ ᑎᑎᕋᕐᓯᒪᔪᑦ ᑭᓯᐊᓂ ᐱᔭᕆᐊᑭᑦᑐᕈᓗᐃᑦ 
ᖃᑦᑎᐅᓂᖏᑦ ᓄᖅᑲᖓᑎᑕᐅᔪᑦ ᖃᑦᑏᓐᓇᑯᓘᑉᐸᑕ. ᐱᔭᕆᐊᑐᒐᔭᕐᖓᑦ ᓄᐊᒐᓱᒋᐊᖏᑕ ᑎᑎᕋᖅᑕᐅᓯᒪᔪᑦ. 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᖃᐅᔨᓴᖅᑕᐅᓯᒪᑦᑕᕐᒪᖔᖅ ᐱᓕᕆᕕᒻᒥᑦ ᓄᖅᑲᖅᑎᑕᐅᕙᑦᑐᑦ 
ᓄᖅᑲᖓᑎᑕᐅᑲᐃᓐᓇᑐᐃᓐᓇᐸᑦᑐᓘᓐᓃᑦ ᐅᕝᕙᓘᓐᓃᑦ ᑭᓱᑐᐃᓐᓇᑦ ᑕᒪᒃᑯᐊ ᖃᕋᓴᐅᔭᑎᒍᑦ ᐅᖓᓯᑦᑐᒥᒃ 
ᖃᐅᔨᒋᐊᕈᑎᐅᕙᑦᑐᓂᒃ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᓕᕆᓂᕐᒨᖓᔪᑦ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ 
ᑐᑭᓯᒋᐊᕈᑎᓅᖓᔪᑦ ᐅᕝᕙᓘᓐᓃᑦ ᑕᐃᒪᐃᑦᑐᒐᓚᐃᑦ.  
 
ᖃᐅᔨᒪᓕᖅᑐᖓ, ᑐᓴᖃᑦᑕᖅᑐᓯ ᖃᓄᑐᐃᓐᓇᖅ ᑭᒃᑯᑐᐃᓐᓇᐃᑦ ᓇᒧᑐᐃᓐᓈᕈᓐᓇᓯᒻᒪᑕ ᓄᓇᕐᔪᕐᐊᒥ 
ᓵᖓᓃᖏᓐᓇᖅᑐᓂᒃ. ᐃᓱᒪᑐᐃᓐᓇᖅᑐᖓ ᐊᒥᓱᓂᒃ ᓄᖅᑲᖓᑎᑕᐅᑲᐃᓐᓇᖅᑐᖃᕐᓯᒪᒻᒪᖔᖅ 
ᓄᖅᑲᖅᑎᑕᐅᔪᖃᕐᓯᒪᒻᒪᖔᕐᓘᓐᓃᑦ ᐊᑐᕐᑕᐅᓂᕐᓗᓐᓂᕆᕙᑦᑕᖏᑦ ᐱᓪᓗᒋᑦ ᑕᒪᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑕᖅ.  

ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᓪᓚᕆᒍᓐᓇᖏᑦᑐᒍᑦ ᑭᓯᐊᓂ ᑭᐅᔾᔪᑎᒋᖅᑲᐅᔭᖓ ᐃᑲᔪᖅᑎᐅᑉ 
ᐊᖓᔪᖅᑳ ᑐᖏᓕᐊᓄᑦ ᐃᓕᓐᓄᑦ ᑭᐅᔾᔪᑎᒋᕋᑖᖅᑎᐊᖅᑕᖓᓄᑦ ᑭᓯᐊᓂ ᐊᔾᔨᒌᙱᑦᑑᒻᒪᑕ ᐱᔾᔪᑕᐅᔪᑦ ᑕᒪᒃᑯᐊ 
ᖃᐅᔨᒋᐊᕈᑎᒋᔪᓐᓇᓪᓚᕆᑦᑕᕗᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑐᐊᒐᖅᑕᖃᖅᑳ ᒪᓕᒐᔅᓴᖅᑕᖃᖅᑲᓘᓐᓃᑦ ᓇᓗᓇᐃᕐᓯᓯᒪᔪᓂᒃ ᖃᕋᓴᐅᔭᕐᒥᒃ 
ᐊᑐᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᖃᕋᓴᐅᔭᒃᑯᑦ ᐅᖓᓯᑦᑐᒥᒃ ᐊᑐᖃᑦᑕᕆᐊᖃᕐᓂᕐᒥᒃ ᐃᖅᑲᓇᐃᔭᖅᑎᓄᑦ 
ᒪᓕᑦᑕᐅᖃᑦᑕᓂᐊᖅᑐᒥᒃ ᖃᐅᔨᒪᓂᐊᕐᖓᑕ ᑭᓱᓂᒃ ᑲᒪᒋᔭᖃᕆᐊᖃᕐᒪᖔᑕ ᑲᒪᒋᔭᖃᕆᐊᖃᙱᒻᒪᖔᑕᓘᓐᓃᑦ. 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑖᒻᓴᓐ.  
 
ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᐱᓕᕆᕕᒃ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᖅᑎᑦᑎᓂᒃ ᓯᕕᑐᔪᒥᒃ 
ᐊᑐᐊᒐᖃᕐᖓᑕ ᐊᑐᖅᑕᐅᖃᑦᑕᕆᐊᖃᕐᓂᖏᑦ ᖃᕋᓴᐅᔭᐃᑦ ᐱᓪᓗᒋᑦ ᐅᖓᓯᑦᑐᒥᓪᓗ ᖃᕋᓴᐅᔭᑎᒍᑦ 
ᑐᑭᓯᒋᐊᕈᓐᓇᓂᕐᒥᒃ.  
 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦ ᐊᑎᓕᐅᕋᐃᒻᒪᑕ ᖃᕋᓴᐅᔭᕐᒧᑦ ᖃᐅᔨᒃᑲᖅᑕᐅᓲᑦ ᐊᒻᒪᓗ 
ᖃᐅᔨᒋᐊᖅᑕᖓ ᓴᖅᑭᑐᐊᕋᐃᒻᒪᑦ, ᖃᐅᔨᒪᑦᑎᐊᕆᐊᓕᖓ ᓴᖅᑮᓐᓇᓲᖅ ᐅᖃᓕᒫᕋᔅᓴᐅᓪᓗᓂ. ᑐᑭᓯᔪᖓ 
ᐊᖓᔪᖅᑳᕐᒧᑦ ᑐᖏᓕᐅᔪᑦ ᑐᔅᓯᕋᕈᓐᓇᕐᓂᖏᓐᓂᒃ ᖃᕋᓴᐅᔭᕐᒥᒃ ᐊᑐᕈᑎᒥᓂᕐᓂᒃ ᐅᓂᒃᑳᓂᒃ ᑭᓇᑐᐃᓐᓇᕐᒧᑦ 
ᐃᖅᑲᓇᐃᔭᖅᑎᒧᑦ ᐊᑐᕐᓂᓪᓗᖃᑦᑕᖅᑐᒋᔭᐅᒍᓂ ᖃᕋᓴᐅᔭᒃᑯᑦ ᐅᖓᓯᑦᑐᒥᒃ ᖃᐅᔨᒋᐊᕈᒻᒥᑦ ᐃᖅᑲᓇᐃᔭᕐᓇᐅᑎᓪᓗᒍ 
ᐃᖅᑲᓇᐃᔭᕐᓇᐅᑎᓐᓇᒍᓘᓐᓃᑦ.  
 
ᑕᒪᓐᓇ ᖃᐅᔨᓴᖅᑕᐅᔪᓐᓇᓪᓚᕆᑦᑐᖅ ᐊᒻᒪᓗ ᐅᑎᖅᑎᑕᐅᓗᓂ ᑐᖏᓕᐅᔪᓄᑦ ᑐᑭᑖᕈᑕᐅᒐᔭᕐᖓᑦ 
ᑲᔪᓯᔭᕆᐊᖃᕐᒪᖔᑕ ᓄᖅᑲᖓᑎᑦᑎᑲᐃᓐᓇᖃᑦᑕᓂᕐᒧᑦ ᓄᖅᑲᑎᑦᑎᖃᑦᑕᓂᕐᒧᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᐊᑐᖅᑕᐅᒐᔪᑦᑐᕐᔫᔮᖅᑐᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᖅᑲᐅᒐᕕᑦ ᐊᑐᕈᑎᒥᓂᕐᓂᒃ ᑕᖁᖃᑦᑕᕐᓂᕋᖅᑐᑎᒃ ᐅᕝᕙᓘᓐᓃᑦ 
ᕿᒥᕐᕈᓂᕋᖅᐸᑦᑐᓯ ᑭᓇᑐᐃᓐᓇᐅᑉ ᐊᑐᖅᐸᑦᑕᖏᓐᓂᒃ. ᑕᒪᓐᓇ ᐱᓪᓗᒍ, ᑕᐃᒪ, ᔮᓐ ᓯᒥᑦ ᑎᑎᕋᕐᓂᖅᐸᑦ 
ᑲᖑᓇᖅᑐᒥᒃ ᖃᕋᓴᐅᔭᒃᑯᑦ ᑎᑎᖅᑲᒥᒃ ᐃᓚᒥᓄᑦ ᐅᕝᕙᓘᓐᓃᑦ ᐊᓈᓇᒥᓄᑦ ᐅᕝᕙᓘᓐᓃᑦ ᐊᑖᑕᒥᓄᑦ ᓄᓇᑲᑦᑐᒃ 
ᐊᓯᐊᓂ ᑕᐅᓇᓂ ᖃᓪᓗᓈᓂ ᐊᒻᒪᓗ ᕿᒥᕐᕈᔭᐅᒍᓐᓇᕐᓗᓂ , ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑖᓐᓇᐅᒐᔭᕋᓗᐊᕐᕈᓂ ᐱᓕᕆᕕᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑦ ᐅᕝᕙᓘᓐᓃᑦ ᐱᓕᕆᕕᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒃᑯᒃᑭᐊᖅ. ᐃᓱᒪᑐᐃᓐᓇᖅᑐᖓ ᓱᓇᐅᒻᒪᖔᑕ ᐊᑐᐊᖅᓯᔾᔪᑏᑦ ᐱᑕᓖᑦ ᑲᖑᓇᖅᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓖᓛᒃ, ᐊᑐᐊᒐᖅ ᑖᒃᑯᓇᓃᑦᑐᖅ ᐱᓕᕆᕕᐊᓂ ᓄᓇᓕᓐᓂ ᒐᕙᒫᒃᑯᓂᓪᓗ 
ᐱᔨᑦᑎᕋᖅᑎᒃᑯᑦ ᑕᐃᒪᓕ ᓂᓪᓕᐊᑐᐃᓐᓇᕐᓂᐊᕐᕋᒪ ᐅᕙᖓ ᖃᐅᔨᒪᓃᓇᖓᑎᒍᑦ, ᑭᓯᐊᓂᓕ ᑐᑭᓯᔪᖓ 
ᖃᕋᓴᐅᔭᒃᑯᑦ ᑎᑎᖅᑲᐃᑦ ᖃᕋᓴᐅᔭᖁᑎᑦᑎᓐᓂ ᑲᖑᓇᖅᑑᖏᒻᒪᑕ, ᒐᕙᒪᒃᑯᑦ ᖃᐅᔨᒪᓇᓱᒃᑎᐅᖏᑦᑐᑦ 
ᐃᔨᕋᖅᑐᖅᑐᑎᒃ ᐊᒻᒪᓗ ᐅᖃᓕᒫᖃᑦᑕᕋᑎᒃ ᐊᓯᖏᑕ ᑎᑎᖅᑲᖁᑎᖏᓐᓂᒃ. 
 
ᐅᖃᐅᓯᖃᖅᑲᐅᔪᖓᓕ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓂ ᐊᑐᖃᑦᑕᕐᓂᐅᔪᒥᒃ ᑕᒪᒃᑯᐊ ᐱᓕᕆᕕᒃᑯᑦ ᑲᖐᓱᒃᑎᓪᓗᒋᑦ 
ᐃᖅᑲᓇᐃᔭᖅᑎᒥᒃ ᐊᑐᕐᓂᓗᒃᑐᖃᑦᑎᓪᓗᒍ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓂᒃ, ᑐᒃᓯᕋᕈᓐᓇᕐᒪᑕ ᐱᓕᕆᕕᐊᓂᒃ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐅᓂᒃᑳᒥᒃ ᐊᖏᖅᑕᐅᓯᒪᔪᒃᑯᑦ; ᑖᓐᓇ ᐊᖏᖅᑕᐅᓯᒪᔪᖅ ᐅᓂᒃᑳᖅ 
ᐱᑕᖃᑦᑎᑦᑎᑐᐃᓐᓇᖅᑐᖅ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓂᒃ ᑖᒃᓱᒪ ᐃᖅᑲᓇᔭᖅᑎᐅᑉ ᐅᐸᑦᑕᒥᓂᖓᓂᒃ. 
ᐊᑐᖅᑕᐅᑎᑦᑎᖏᑦᑐᕐᓕ ᖃᕋᓴᐅᔭᒃᑯᑦ ᑎᑎᕋᖅᕕᐅᕙᑦᑐᒥᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪᐅᕙ? (ᑐᓵᔨᒃᑯᑦ ᐃᓱᓕᑉᐳᖅ) ᖁᔭᓐᓇᒦᒃ. (ᑐᓵᔨᒃᑯᑦ) ᐃᓘᓇᖏᓐᓂᒃ 
ᑕᕝᕙᓃᖁᔨᑲᐃᓐᓇᖅᑐᖓ ᑲᑎᒪᕕᒻᒥ ᐊᔪᓐᓇᖏᑉᐸᑦ. ᐱᐊᓂᒍᒪᓪᓗᑕ ᐱᓕᕆᐊᒃᑎᓐᓂᒃ. 
 
ᐅᕙᓃᒃᑲᑦᑕ D-12ᒥ. ᐊᓯᖏᓐᓂᒃ ᐊᑎᖁᑎᖃᕈᓐᓃᕐᕋᒪ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᖏᓐᓄᑦ 
ᓇᐃᓕᒋᐊᖅᐅᓯᒪᔪᑦ. ᐃᖅᑲᓇᐃᔭᖅᑏᑦ ᐱᓕᕆᖃᑎᒌᓐᓂᖏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓵᕋᑖᕋᒪ ᑭᐅᔾᔪᑎᖓᓂᒃ ᐊᖓᔪᖅᑳᑉ ᐊᒻᒪᓗ ᐱᓕᕆᔨᖏᑕ ᑕᒪᑐᒧᖓ 
ᑳᑦᑐᓛᑦᑎᑦᑎᓂᕐᒧᑦ ᐊᒻᒪᓗ ᓱᓕᒍᒪ, ᓇᓗᓇᐃᖅᓯᕋᑖᕐᒪᑦ, ᐊᑐᓚᐅᖏᓐᓇᒥᒃ ᑕᒪᕐᒥᒃ ᑮᓇᐅᔭᖓᓂᒃ, ᓱᓕᖃᐃ 
ᑕᑯᒃᓴᐅᕗᖅ ᑕᕝᕙᓂ. ᖃᑦᑎᓂᒃ ᐊᑐᖅᑕᐅᓚᐅᖅᐸᑦ ᐃᖅᑲᑦᑐᐃᔨᓄᑦ, ᐃᓛᒃ ᐃᓱᒪᑐᐃᓐᓇᖅᑐᖓ, ᐊᒻᒪᓗ ᖃᑦᑎᓂᒃ 
ᐱᓗᐊᖅᑐᒥᒃ ᐊᓯᖏᓐᓄᑦ ᑳᑦᑐᓛᒃᑯᑦ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒎᓂᐊᖅᑐᒧᑦ, ᐱᑕᖃᑦᑐᒍᑦ $40,000 
ᐃᖅᑲᑦᑐᐃᔨᓄᑦ ᒪᓕᒐᓕᕆᓂᕐᒧᑦ ᑮᓇᐅᔭᖅᑐᕈᑎᑦ, ᒪᓕᒐᓕᕆᓂᕐᒧᑦ ᐱᔨᑦᑎᕈᑎᓄᑦ $28,000, ᐊᒻᒪᓗ 
ᑲᑐᔾᔨᖃᑎᒌᖏᑦ ᐃᓕᓴᐃᔩᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᖏᑕ ᑲᑐᔾᔨᖃᑎᒌᖏᓐᓄᑦ $60,000. ᑕᒪᓐᓇᓕ 
ᑐᕌᖓᓗᐊᖅᑐᖅ ᐃᖅᑲᑦᑐᐃᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᒃᑲᑦᑕ D-12. ᐃᖅᑲᓇᐃᔭᖅᑎᓕᕆᓂᖅ. ᑲᑎᑦᓱᒋᑦ ᐊᐅᓚᑕᐅᓂᖏᓐᓄᑦ 
ᒪᑭᒪᑕᐅᓂᖏᓐᓄᓪᓗ. $1,732,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐅᑎᕐᕕᒋᓗᒍ ᒪᑉᐱᒐᖅ D-4. ᐃᖅᑲᓇᐃᔮᖅᑖᖅᑎᑦᓯᔩᑦ ᐱᓕᕆᕕᖓᓄᑦ ᓇᐃᓈᖅᓯᒪᔪᑦ. 
ᓇᓗᓇᐃᔭᖅᑕᐅᓯᒪᓂᖏᑦ ᐊᑭᓕᖅᑐᕆᐊᓖᑦ. ᓇᓕᖅᑲᖏᑦ. ᐊᐅᓚᑕᐅᓂᖏᓐᓄᑦ ᒪᑭᒪᑕᐅᓂᖏᓐᓄᓪᓗ. 
$19,396,000. ᐊᖏᖅᑭᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᑭᑖ ᐱᔭᕇᕆᐊᖏᑦ ᐃᖅᑲᓇᐃᔮᖅᑖᖅᑎᑦᓯᔩᑦ ᐱᓕᕆᕕᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒻᒪᔩᑦ ᐊᖏᖅᑲᑦ ᑕᐃᒃᑯᐊ ᐊᓚᒃᑲᖅᑕᐅᓯᒪᔪᑦ ᑎᑎᖅᑲᑦ 52-2(2) ᐱᔭᕇᕆᐊᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ, ᓴᑐᓯᒍᑎᓃᒃ ᐅᖃᐅᓯᑦᓴᖃᖅᑭᑦ, ᐊᖓᔪᖅᑳ, ᓇᐃᓈᕐᓗᒋᑦ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ. 
ᐊᒥᓱᙳᕆᐊᓛᕈᒪᔭᕗᑦ ᐃᓄᓪᓚᕆᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦᑕ ᐊᒻᒪᓗ ᐊᒥᓱᙳᕆᐊᕐᓗᒋᑦ 
ᐃᓕᓐᓂᐊᑎᑦᓯᓃᑦ ᐃᖅᑲᓇᐃᔮᑦᓴᒥᓐᓂᓪᓗ ᐃᓕᓐᓂᐊᕐᓃᑦ. ᖁᕕᐊᑦᑐᐹᓘᔪᒍᑦ ᓈᓴᐅᑎᖏᑦ ᖁᕝᕙᐸᓪᓕᐊᒻᒪᑕ  

ᐊᒻᒪᓗ ᐃᖅᑲᓇᐃᔭᖅᑎᒋᔭᐅᓗᓂ ᓄᓇᕗᑦ ᒐᕙᒪᖓᓂ ᑐᙵᓇᕐᓂᖅᓴᐅᓕᑯᑦᓱᑎᒍ ᐊᒻᒪᓗ 
ᐃᑲᔪᑦᓯᐊᓂᖅᓴᐅᓕᕐᓗᑎᒃ ᒫᓐᓇᐅᒻᒪᓂᑦ. 
 
ᐃᖅᑲᓇᐃᔭᖃᑎᒌᑦᓯᐊᓚᖓᔪᒍᑦ ᖃᓂᒌᓐᓂᖅᓴᐅᓗᑕ ᒐᕙᒪᐅᑉ ᐱᓕᕆᕕᖏᓪᓗ ᐱᐅᓯᕚᓪᓕᕆᐊᕐᓗᒍ ᐱᓕᕆᕕᕗᑦ. 
ᐊᒻᒪᓗ ᐊᒥᓱᙳᕆᐊᕐᓗᒋᑦ ᐃᓄᑐᐃᓐᓇᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ ᐱᔨᑦᓯᑦᓯᐊᓂᖅᓴᕆᓗᒋᑦ ᓄᓇᕗᒻᒥᐅᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔫᒃ ᑕᒪᐅᙵᕈᓐᓇᖅᑲᐅᒐᕕᑦ ᐃᖅᑲᓇᐃᔭᖅᑎᑎᓪᓗ. ᐱᔭᕇᖅᑐᑎᑦ. 
 
ᐊᖓᔪᖅᑳᖓ ᐊᕙᑎᓕᕆᔩᑦ, ᒪᑐᐃᖅᓯᒍᑎᓂᒃ ᐅᖃᐅᓯᑦᓴᖃᕈᕕᑦ. ᐅᓛᔪᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᖓ ᐅᕙᓃᒃᑲᒪ ᐅᓪᓗᒥ ᓯᕗᕋᖓᓐᓂ 
ᑲᑎᒻᒪᔨᑐᐃᓐᓇᐃᑦ ᐅᖃᐅᓯᕆᓂᐊᖅᑕᒃᑲᓂ ᐱᓕᕆᕕᑦᑐᓐᓄᑦ ᑮᓇᐅᔭᐃᑦ ᒥᑦᓴᐅᓯᑦᑕᐅᒍᑎᖏᑦ ᐱᓕᕆᐊᑦᓴᓄᓪᓗ 
ᐸᕐᓇᐅᑏᑦ 2005/06 ᑮᓇᐅᔭᐃᑦ ᐊᕐᕌᒍᐊᓂ. 
 
(ᑐᓵᔨᒃᑯᑦ) ᐃᑦᓯᕙᐅᑖᖅ, ᐱᓕᕆᕕᖓ ᐊᕙᑎᓕᕆᔩᑦ ᑐᓂᔭᐅᒍᒪᔪᑦ ᑮᓇᐅᔭᐃᑦ ᐊᕐᕌᒍᐊᓂ 2005/06 ᐅᑯᓂᖓ 
$18,134,000. (ᑐᓵᔨ ᓄᖅᑲᖅᐳᖅ) ᐱᓕᕆᕕᒐ ᓇᓗᓇᐃᖅᓯᓯᒪᔪᑦ ᑮᓇᐅᔭᓂᒃ ᐊᑐᖅᑐᑦᓴᓂᒃ ᐱᓕ$ᐊᑦᓴᓄᓪᓗ 
ᐸᕐᓇᐅᑎᓂᒃ ᑮᓇᐅᔭᐃᑦ ᐊᕐᕌᒍᐊᖓᓄᑦ 2005/06 ᐊᒻᒪᓗ ᑕᒪᓐᓇ ᑐᕌᕐᕕᖃᖅᓱᓂ ᐱᔭᕇᖅᓯᒋᐊᕐᓂᕐᒥᒃ 
ᐱᓕᕆᐊᕆᒋᐊᓕᑦᑎᓐᓂᒃ ᐃᑉᐱᒋᒋᐊᓕᑦᑎᓐᓂᓪᓗ ᐱᖃᓯᐅᑎᑦᓱᒍ ᒪᓕᒐᖅ 23 ᓄᓇᕗᒥ ᓄᓇᑖᕈᑎᒧᑦ 
ᐊᖏᖃᑎᒌᒍᒻᒦᑦᑐᖅ ᐃᑲᔪᖅᑐᕐᓗᒍᓗ ᑲᑐᔾᔨᓂᖅ ᐸᕐᓇᐅᑎᓃᑦᑐᖅ ᐊᐅᓚᓂᑦᑎᓐᓂ. 
 
ᐱᓕᕆᕕᖓ ᐊᕙᑎᓕᕆᔩᑦ ᐊᒥᓱᓂ ᐱᔭᕇᖅᑕᖃᕆᐊᖃᕐᒪᑦ ᒪᑯᓇᓃᑦᑐᓂ ᐃᑉᐱᒍᓱᑦᓯᐊᕆᐊᖃᕐᓂᕐᓂ ᒪᓕᓪᓗᒋᑦ 
ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᑏᑦ ᐊᑕᕕᖃᓪᓚᕆᒻᒪᑕ ᐊᐅᓚᑕᐅᓂᖏᓐᓂᒃ ᓄᓇᕗᑦ ᓱᓇᖁᑎᑦᓴᖏᑕ ᐊᒻᒪᓗ 
ᐱᖃᓯᐅᔾᔨᓯᒪᑦᓱᑎᒃ ᑲᓇᑕᒥ ᓄᓇᕐᔪᐊᕐᒥᓗ ᒪᓕᒐᖅᑎᒍᑦ ᐱᔭᕇᕆᐊᓕᑦᑎᓐᓂᒃ ᐃᑉᐱᒋᒋᐊᓕᑦᑎᓐᓗ. 
 
ᑕᒪᓐᓇ ᐱᖃᓯᐅᔾᔨᔪᖅ ᑕᐃᒪᙵᑦ ᐱᓕᕆᐊᕆᒋᐊᓕᓐᓂᒃ ᐊᐅᓚᑦᓯᖃᑕᐅᓂᐊᕐᓗᓂ ᐃᓘᓐᓇᖏᓐᓂᒃ ᐆᒪᔪᓕᒫᓂᒃ 
ᓄᓇᕗᒻᒥ, ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ, ᐊᕙᑎᒧᑦ ᒪᓕᒐᐃᑦ ᐊᐅᓚᓂᖏᓐᓄᑦ, ᐊᒻᒪᓗ ᐱᓕᕆᐊᕆᒋᓖᑦ 
ᐱᑕᑦᓯᕐᓂᐊᕐᓗᒋᑦ ᓄᓇᕗᒻᒥ ᒥᙳᕿᖅᓯᕐᕖᑦ, ᐃᓄᐃᑦ ᐊᑐᖅᑕᐅᓂᖏᓐᓄᑦ ᐊᖏᖃᑎᒌᒍᑏᑦ ᐊᓯᖏᓪᓗ. ᑕᐃᒫᒃ 
ᑕᑯᓂᐊᕋᑦᓯ, ᐊᒥᓲᓂᖅᓵᓗᐃᑦ ᑮᓇᐅᔭᓂ ᐊᑐᖅᑐᑦᓴᖁᑎᑦᑎᓐᓃᑦᑐᑦ ᑐᕌᕐᕕᓖᑦ ᐱᔮᕆᖅᑕᐅᒋᐊᖃᕐᓂᖏᓐᓄᑦ 
ᑕᒪᒃᑯᐊ ᐱᓕᕆᐊᕆᒋᐊᓕᑦᑕ. 
 
ᐃᓚᒋᔭᐅᓗᓂ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐱᓕᕆᕕᒻᒥ ᐸᕐᓇᐅᒻᒥ, ᐊᓚᒃᑲᖅᑎᓐᓂᐊᕈᒪᒻᒥᔭᕗᑦ 
ᐆᒪᔪᓕᕆᔨᐅᓂᕐᒥᒃ ᐃᓕᓐᓂᐊᑎᑦᓯᓂᖅ ᐱᒋᐊᕐᕕᒋᓗᒍ 2005/06. ᑖᓐᓇ ᐊᕐᕌᒍᓄᑦ ᐊᒥᓱᓄᑦ ᐱᓕᕆᐊᖅ 
ᐱᒧᒪᔭᐅᓂᖅᓴᐅᓕᕐᓂᐊᖅᑐᖅ ᐃᓄᓐᓂᒃ ᐆᒪᔪᕐᓂᐊᖅᑎᖃᕐᓂᕐᒥᒃ ᐅᑭᐅᖅᑕᖅᑐᒥᐅᑎᒍᑦ ᐃᓕᓐᓂᐊᑎᑦᓯᓂᑦᑎᓐᓂ, 
ᑲᑎᑦᓱᒋᑦ 7-ᓂᒃ ᐱᔭᕇᕋᓱᐊᖅᑕᓕᒃ ᐃᖅᑲᓇᐃᔭᖅᑎᓪᓚᓇᕆᕈᕋᓱᐊᕐᓂᕐᒧᑦ ᐃᓗᐊᓂ ᐃᓕᓐᓂᐊᖅᑎᑕᐅᓂᐅᑉ 
ᐃᓱᒻᒥᑐᖅᑕᐅᓂᐅᓪᓗ. 
 
ᐃᓘᓐᓇᐃᒍᑦ ᑮᓇᐅᔭᐃᑦ ᐊᑐᖅᑐᑦᓴᖁᑎᑦᑕ ᐸᕐᓇᐅᑎᑦᑕᓗ ᐊᕐᕌᒍᐊᓄᑦ 2005/06, ᐃᓘᓐᓇᐃᒍᑦ 
ᐃᑲᔪᖅᑐᕋᓱᐊᖅᓯᒪᔪᒍᑦ ᐃᖅᑲᓇᐃᔭᖃᑎᒌᓐᓂᕐᓂᒃ ᐊᑑᑎᖃᕐᓂᖅᐸᐅᒐᔭᕆᐊᖓ ᐱᓕᕆᐊᕆᒋᐊᓖᑦ ᐱᔭᕇᕈᒪᓗᒋᑦ. 
ᐱᓕᕆᖃᑎᒋᓗᒋᑦ ᐊᓯᖏᑦ ᑎᒥᖁᑏᑦ ᐱᓕᕆᕖᓪᓗ, ᓇᐅᒃᑯᓕᒫᖅ ᐱᔪᓐᓇᕐᕕᖏᒍᑦ, ᐱᓕᕆᕕᒃ 
ᐊᖏᓪᓕᑎᑦᓯᓂᐊᖅᑐᖅ ᐊᑦᑐᖅᑕᐅᓂᖏᓐᓂᒃ ᑮᓇᐅᔭᖁᑎᑦᑕ ᐱᔮᓪᓕᖁᓪᓗᒋᑦ ᐃᑲᔪᖅᓯᕚᓪᓕᕐᓗᒍᓗ ᒐᕙᒪᑦᑎᒍᑦ 
ᐃᖅᑲᓇᐃᔭᖅᑎᑖᕐᓂᖅ. ᑮᓇᐅᔭᓂᒃ ᐃᓄᐃᓴᑦᑐᓂᒃ ᐱᕈᐃᒋᐊᕐᓂᐅᒐᔪᑦᑐᖅ ᐃᓚᖓᒍᑦ ᐱᓕᕆᕕᐅᑉ 
ᐃᑲᔪᖅᑐᖅᑕᐅᒋᐊᖃᓪᓚᕆᓐᓂᖏᒍᑦ ᓄᓇᕗᒻᒥᐅᑦ.  
 



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2097

ᓲᕐᓗ, ᐃᒃᓯᕙᐅᑕᖅ, 2005/06-ᒥ ᐸᕐᓇᓯᒪᔪᒍᑦ ᐱᕚᓪᓕᖅᑎᒍᒪᓪᓗᒍ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᐊᒻᒪᓗ ᐊᓯᖏᑎᒍᑦ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᑮᓇᐅᔭᖃᖅᑎᑦᓯᒍᑎᕗᑦ. ᑖᒃᑯᐊ ᑮᓇᐅᔭᖃᖅᑎᑦᓯᒍᑎᐅᔪᑦ 
ᐊᑭᓕᖅᓱᐃᔾᔪᑕᐅᕙᑦᑐᑦ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᕗᒻᒥ ᒪᑭᑉᐸᓪᓕᐊᔪᓂᒃ ᐃᖃᓗᓕᕆᓂᕐᒧᑦ 
ᐊᑭᓕᖅᓱᐃᖃᑎᖃᖅᑐᑕ ᐊᓯᑦᑎᓐᓂᒃ ᐱᓕᕆᐊᓄᑦ. 2004/05 ᑲᑎᓪᓗᒋᑦ $350,000 ᐊᑐᐃᓐᓇᐅᓚᐅᖅᑐᑦ 
ᐱᓕᕆᐊᑎᒍᑦ ᐊᒻᒪᓗ ᑕᕝᕙᓂ ᐊᕐᕌᒍᒥ ᑲᔪᓯᑦᓯᐊᕐᓂᖃᕐᓂᐊᕐᒥᔪᑦ ᑮᓇᐅᔭᖃᖅᑎᑕᐅᓂᖏᑦ ᐊᓯᖏᓐᓂᒃ 
ᒪᕐᕈᐊᖅᑎᒃᑲᓐᓂᕐᓗᒋᑦ ᑮᓇᐅᔭᖃᖅᑎᑕᐅᔾᔪᑎᑦᓴᐃᑦ. 
 
ᐱᔭᐅᖃᑦᑕᕈᒪᓕᖅᐸᓪᓕᐊᑐᐃᓐᓇᖅᑐᑦ ᐱᓕᕆᐊᑎᒍᑦ ᑮᓇᐅᔭᖃᖅᑎᑦᓯᔾᔪᑎᑦ, 200/06-ᒥ ᐊᒥᓱᕐᖑᕆᐊᕈᒪᔭᕗᑦ 
ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᐊᓯᑎᒍᑦ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᑮᓇᐅᔭᖃᖅᑎᑦᓯᔾᔪᑎᑦ 
$525,000-ᒧᑦ. 
 
ᓲᕐᓘᕈᑎᑦᓴᑦᓯᐊᖅ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᖃᑦᑕᕐᓂᖏᓐᓄᑦ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ ᑎᒥᐅᔪᓂᓪᓗ 
ᓴᖅᑭᖅᑕᐅᕋᑖᖅᓯᒪᓂᖓ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᐃᓕᓐᓂᐊᕈᑎ. ᑖᓐᓇ ᐱᓕᒻᒪᑦᓴᐃᔾᔪᑎ 
ᐊᑭᓕᖅᓱᖅᑕᐅᔪᖅ ᓄᓇᖃᖅᑳᖅᑐᒥᓂᕐᓄᑦ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐱᓕᕆᕕᖏᓐᓄᑦ ᑲᓇᑕᒥ. 
 
ᑖᓐᓇ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᖑᓂᐊᖅᑐᖅ ᐋᖅᑭᑦᓱᖅᑕᐅᓯᒪᔪᖅ 150-ᓂᒃ 200-ᓄᑦ ᓄᓇᕗᒻᒥᐅᑦ 
ᐃᓚᐅᖃᑕᐅᒍᓐᓇᖅᓯᖁᓪᓗᒋᑦ ᖃᓄᑐᐃᓐᓇᖅ ᐃᒪᕕᒻᒥ ᐃᖃᓗᓕᕆᓂᕐᒧᑦ. ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᓯᔾᔪᑎᖏᑦ $500,000. 
 
ᐱᔭᕇᕈᑎᒋᓗᒍ ᐃᒃᓯᕙᐅᑕᖅ, ᐅᖃᐅᓯᕆᒍᒪᔭᕋ ᐊᕙᑎᓕᕆᔨᒃᑯᑦ 2005/06 ᑮᓇᐅᔭᐃᑦ ᐊᑐᖅᑐᑦᓴᖏᑦ ᐊᒻᒪᓗ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ ᓇᓕᒧᒌᑎᑦᓯᑦᓯᐊᖅᑐᑦ ᐊᒻᒪᓗ ᑐᑭᓯᓇᑦᓯᐊᖅᑐᒥᒃ ᐃᑲᔪᖅᓱᐃᔪᑦ 
ᐱᓕᕆᐊᑦᓴᖏᓐᓂᒃ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐱᔭᕆᐊᓕᖏᓐᓄᑦ 
ᓄᓇᕗᒻᒥᐅᑦ. ᓱᓕᔪᖅᓴᖅᑐᖓ ᐱᓕᕆᕕᒐ ᑲᔪᓯᒍᑎᖃᕐᓂᐊᕐᖓᑦ ᓄᓇᕗᒻᒥᐅᓂᒃ ᐱᐅᓂᖅᐹᒃᑯᑦ 
ᐱᔨᑦᓯᕋᕐᕕᖃᕐᓂᕐᒧᑦ ᐊᒻᒪᓗ ᓵᑕᒃᓴᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐅᓛᔪᒃ ᐊᑭᓱᒃ. ᐃᒃᓯᕙᐅᑕᖅ ᐅᖃᐅᓯᕐᖓᐅᑎᖃᖅᑲ? ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᕕᐊᑦᑐᖓ ᑲᑎᒪᔨᕋᓛᑦ ᐅᖃᐅᓯᕐᖓᐅᑎᖏᓐᓂᒃ ᐅᖃᐅᓯᖃᕈᓐᓇᕋᒪ 
ᐱᒋᐊᖅᑕᐅᑎᓪᓗᒋᑦ 2005-2006 ᑮᓇᐅᔭᐃᑦ ᐊᑐᖅᑐᑦᓴᖏᑦ ᐊᕙᑎᓕᕆᔨᒃᑯᓐᓄᑦ. ᑭᖑᓂᐊᒍᑦ, ᒪᓕᒐᓕᐅᖅᑏᑦ 
ᐊᐱᖅᓱᖃᑦᑕᕐᓂᐊᕐᒥᔪᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓄᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᖅᑎᒃᑯᑦ ᑲᑎᒪᖃᑎᖃᕈᓐᓇᖅᓯᒪᔪᑦ ᐊᖓᔪᖅᑳᒥᒃ ᐊᒻᒪᓗ 
ᐃᖅᑲᓇᐃᖅᑎᖏᓐᓂᒃ. ᐊᖓᔪᖅᑳ ᑐᓴᖅᑎᑦᓯᒋᐊᕈᓐᓇᓚᐅᖅᑐᖅ ᐱᓕᕆᕕᖓᑕ ᑐᒃᓯᕋᐅᑎᖏᓐᓂᒃ 
ᑮᓇᐅᔭᖅᑐᕈᑎᑦᓴᖏᓐᓂᒃ. ᐃᒃᓯᕙᐅᑕᖅ, ᑲᑎᒪᔨᕋᓛᑦ ᖃᐅᔨᓯᒪᔪᑦ ᑖᒃᑯᐊ ᐱᓕᕆᕕᑑᒻᒪᑕ ᓇᓗᓇᐃᖅᓯᕙᑦᑐᑦ 
ᐃᓄᐃᑦ ᖃᐅᔨᒪᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᙱᖔᖅᑐᓂ ᐱᓕᕆᐊᖑᓂᐊᖅᑐᓂ ᐸᕐᓇᐅᑎᖏᓐᓂ 
ᐊᒻᒪᓗ ᐃᓕᓴᕆᔭᕗᑦ ᐱᓕᕆᕕᖓᑦ ᐃᓱᒪᑦᓴᖅᓯᐅᕈᑎᖃᑦᓯᐊᖅᓯᒪᓂᖏᓐᓄᑦ ᑖᒃᑯᓂᖓ ᑐᙵᕕᖏᓐᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᓱᓕ ᐃᓱᒫᓘᑎᖃᐃᓐᓇᖅᑐᑦ ᐃᖅᑲᓇᐃᔭᖅᑎᖏᑕ ᖃᑦᓯᐅᓂᖏᓐᓂᒃ ᐱᓕᕆᕕᖓᑕ 
ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓂ ᐃᒡᓗᓕᒻᒥ. ᑎᓯᐱᕆ 2004 ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᖅᑲᓇᐃᔮᑦ 
ᐅᓂᒃᑳᓕᐊᖑᓯᒪᓂᖓᓂ ᓴᖅᑭᔮᖅᑐᑦ 10 29-ᓂ ᐃᓐᓄᑦᑕᐅᓯᒪᙱᑦᑐᑦ ᐃᖅᑲᓇᐃᔮᑦ ᐱᓕᕆᕕᖓᓂ ᐃᒡᓗᓕᒻᒥ. 
ᑲᑎᒪᔩᑦ ᓂᕆᐅᑦᑐᑦ ᑐᓴᐅᒪᑎᑕᐅᓂᐊᕐᓂᕐᒥᓂᒃ ᖃᓄᐃᑉᐸᓪᓕᐊᒻᒪᖔᑕ ᐃᓐᓄᑦᑕᐅᕙᓪᓕᐊᓂᖏᓐᓄᑦ ᐃᖅᑲᓇᐃᔮᑦ. 

ᐃᒃᓯᕙᐅᑕᖅ, ᑲᑎᒪᔩᑦ ᓂᕆᐅᑦᑐᑦ ᖃᓄᐃᓕᐅᖅᓯᒪᓪᓚᑦᑖᕐᒪᖔᑕ ᐱᓕᕆᕕᖓᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐋᖅᑭᐅᒪᔾᔪᑎᖓᓄᑦ ᓄᓇᕗᒻᒥ ᐊᑐᓕᖅᑎᑕᐅᓚᐅᖅᑐᒥᒃ 2003-ᖑᑎᓪᓗᒍ. ᑲᑎᒪᔩᑦ 
ᓂᕆᐅᑦᓯᐊᕐᒥᔪᑦ ᑐᓴᖅᑎᑕᐅᒋᐊᖃᑦᑕᓛᕐᓂᕐᒥᓂᒃ ᓄᑖᓂᒃ ᐱᒋᐊᖅᑕᐅᓯᒪᔪᓂᒃ ᐅᕝᕙᓗ 
ᖃᓄᐃᓕᐅᕈᑕᐅᕙᓪᓕᐊᔪᓂᒃ ᓴᖅᑭᖅᑕᐅᕋᑖᓚᐅᖅᑐᒧᑦ ᐅᑭᐅᖅᑕᖅᑐᒥ ᓯᓚ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᖅᑕᐅᓯᒪᔪᑦ 
ᖃᐅᔨᓴᕈᑎᖓᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᓂᕆᐅᑦᑐᑦ ᑐᓴᐅᒪᑎᑕᐅᓂᐊᕐᓂᕐᒥᓂᒃ ᓴᓗᒻᒪᖅᓴᖅᑕᐅᕙᓪᓕᐊᔪᑦ ᐊᒻᒪᓗ 
ᖃᐅᔨᓴᖅᑕᐅᕙᓪᓕᐊᓂᖏᓐᓄᑦ ᐱᓕᕆᐊᖏᓐᓂᒃ ᓱᕈᕐᓇᖅᑐᖅᑕᓕᓐᓂ ᓄᓇᓂ ᓄᓇᕗᒻᒥ. 
 
ᐃᒃᓯᕙᐅᑕᖅ, ᒐᕙᒪᑐᖃᒃᑯᑦ ᐅᖃᐅᓯᖃᕋᑖᓚᐅᕐᖓᑕ ᐱᐅᓯᕚᓪᓕᖅᑎᑦᓯᓂᐊᕐᓂᖏᓐᓂᒃ ᐊᐅᓚᑕᐅᓂᖏᓐᓄᑦ 
ᐃᓄᓕᕆᔨᑐᖃᒃᑯᑦ ᐊᑭᓕᖅᓱᕆᐊᓕᖏᓐᓄᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᐅᑭᐅᖅᑕᖅᑐᒥ ᓱᕈᕐᓇᖅᑐᖅᑕᓖᑦ ᓄᓇᐃᑦ 
ᑮᓇᐅᔭᖅᑐᙱᓂᖅᓴᐅᒍᑎᐅᓂᐊᕐᑐᓂ $5 ᒥᓕᐊᓐᓂᒃ ᐊᕐᕌᒍᑕᒫᑦ. 
 
ᑕᒪᓐᓇ ᖃᐅᔨᓴᕐᓂᑐᐃᓐᓇᐅᓂᐊᙱᑦᑑᒐᓗᐊᖅ ᓴᓗᒻᒪᓴᖅᑕᐅᓂᖏᓐᓄᑦ ᓱᕈᓐᓇᖅᑐᓖᑦ ᓄᓇᑦ, ᐱᖕᒪᕆᐅᕗᖅ 
ᖃᐅᔨᒪᓇᓱᐊᖃᑦᑕᕆᐊᖃᕐᓂᐊᕐᓂᕗᑦ ᒐᕙᒪᑐᖃᒃᑯᑦ ᐱᓕᕆᐊᕆᔭᖓᓂᒃ. 
 
ᑲᑎᒪᔩᑦ ᖁᕕᐊᒋᔭᖃᖅᐳᑦ ᐅᓄᖅᓯᕙᓪᓕᖅᓯᒪᓂᖏᓐᓂᒃ ᓄᓇᕗᒻᒥ ᐊᖑᔭᐅᔪᓐᓇᖅᑐᑦ ᓇᓄᑦ. ᑭᓯᐊᓂᓕ, ᑲᑎᒪᔩᑦ 
ᐃᓱᒫᓗᒋᔭᖃᕐᒪᑕ ᐱᕙᓪᓕᐊᔪᑎᒍᑦ ᐅᓂᒃᑳᖑᖃᑦᑕᖅᑐᑦ ᐅᖃᖃᑦᑕᕐᒪᑕ ᐊᒥᓲᓂᖏᑦ ᖃᐅᔨᓴᖅᑕᐅᓂᖏᑎᒍᑦ 
ᓈᖕᒪᓈᖅᓯᒪᑦᓯᐊᖏᑦᑐᒥᓂᐅᑐᐃᓐᓇᕆᐊᖏᑦ ᐃᓱᒪᒋᔭᐅᓚᐅᖅᑐᑎᑐᑦ. ᑲᑎᒪᔩᑦ ᐊᖓᔪᖅᑳᒥᒃ 
ᐃᓱᒪᑦᓴᖅᓯᐅᑦᓯᐊᑐᒻᒪᕆᐅᓂᐊᖁᔨᕗᑦ ᐊᓯᔾᔨᖅᓯᑐᖃᒃᑲᓂᕐᓂᖅᐸᑦ ᑕᒪᓐᓇ ᐱᔾᔪᑕᐅᓗᓂ. ᑲᑎᒪᔩᑦ ᐊᖓᔪᖅᑳᒥᒃ 
ᑎᓕᓯᒋᐊᒃᑲᓂᖅᐳᑦ ᐃᓚᐅᑎᑦᓰᓐᓇᖁᔨᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖁᓪᓗᒍ 
ᖃᐅᔨᓴᕐᓂᖅᑕᖃᓕᕋᐃᑉᐸᑦ ᓇᓄᐃᑦ ᖃᑦᓯᐅᓂᖏᓐᓂᒃ. 
 
ᑲᑎᒪᔩᑦ ᑕᑯᔪᒪᓂᐊᖅᐳᑦ ᒪᕐᕉᓂᒃ ᖃᐅᔨᓴᕈᑎᒥᓃᓐᓂᒃ ᐱᓕᕆᕝᕕᐅᔪᒃᑯᑦ ᖃᐅᔨᓴᕐᓂᖓᒍᑦ ᑐᒃᑐᑲᓪᓚᐃᑦ 
ᖁᑦᓯᑦᑐᒥᐅᑦ ᑐᑦᑐᖏᑦ ᐊᒻᒪᓗ ᓇᓄᕐᓄᑦ ᕿᒫᑎᑦᓯᒍᑎᓂᒃ. 
 
ᑲᑎᒪᔩᑦ ᑐᑭᓯᐅᒪᕗᑦ ᐱᓕᕆᕝᕕᐅᔪᖅ ᓯᕗᓪᓕᐹᖅᓯᐅᑎᓂᒃ ᑎᑎᕋᕆᐊᙵᐅᑎᓂᒃ ᐆᒃᑑᑎᓂᒃ ᒪᓕᒐᓄᑦ 
ᐊᐅᓪᓚᑦᓯᔾᔪᑎᓕᐅᕆᐊᖏᑦ ᓄᑖᒧᑦ ᐆᒪᔪᓕᕆᓂᕐᒧᑦ ᒪᓕᒐᖅ ᐊᒻᒪᓗ ᑐᓴᕆᐊᕐᕕᖃᖃᑦᑕᕐᓂᐊᕆᐊᖓ ᓄᓇᓕᓐᓂᒃ. 
ᒪᓕᒐᓕᐅᖅᑏᑦ ᑐᓴᖅᑎᑕᐅᖃᑦᑕᕈᒪᕗᑦ ᑕᒪᐃᓐᓂᒃ ᐱᕙᓪᓕᐊᓂᐅᔪᓂᒃ ᑕᒪᑦᓱᒧᖓ, ᐊᒻᒪᓗ 
ᕿᒥᕐᕈᖃᑦᑕᕈᒪᓂᐊᕐᖢᑎᒃ ᐅᖃᐅᓯᖃᕐᕕᖃᖃᑦᑕᕈᒪᓂᐊᕐᖢᑎᓪᓗ ᑎᑎᕋᕆᐊᙵᐅᑎᓂᒃ ᒪᓕᒐᓂᒃ 
ᐊᐅᓚᑦᓯᔾᔪᑎᓕᐅᖅᑎᓪᓗᒋᑦ ᑭᖑᓪᓕᖅᐹᒥ ᐊᖏᖅᑕᐅᓚᐅᙱᓂᖏᓐᓂᒃ ᐊᖓᔪᖅᑳᐃᑦ ᑲᑎᒪᔨᖏᓐᓄᑦ. 
 
ᑲᑎᒪᔩᑦ ᑐᑭᓯᐅᒪᕗᑦ ᑖᒃᑯᐊ ᒪᓕᒐᓂᒃ ᐊᐅᓚᑦᓯᔾᔪᑏᑦ ᐃᓄᒃᑎᑑᓕᖅᑎᑕᐅᓂᐊᕆᐊᖏᑦ ᐃᓄᒃᑎᑐᐃᓐᓇᖅ 
ᑐᑭᓯᐊᔪᓄᑦ ᐃᓕᖓᔪᓂᒃ. ᒪᓕᒐᓕᐅᖅᑏᑦ ᑕᑯᔪᒪᓂᐊᕆᕗᑦ ᐃᓄᐃᓐᓇᖅᑐᑦᑕᐅᖅ ᐅᖃᐅᓯᓕᓐᓄᑦ 
ᑎᑎᕋᖅᑕᐅᖁᔨᓪᓗᑎᒃ. 
 
ᑲᑎᒪᔨᕋᓛᑦ ᐊᖏᕈᑎᖃᖅᓯᒪᕗᑦ ᐱᕙᓪᓕᐊᓂᕆᔭᐅᔪᒥᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑕᒪᓐᓇ ᓴᖅᑭᖅᓯᓂᐅᓂᐊᕐᒪᑦ 
ᐃᖅᑲᓇᐃᔭᒃᓴᓂᒃ ᓄᓇᕗᒻᒥᐅᑦ ᐃᖅᑲᓇᐃᔮᒃᓴᓂᒃ ᓄᐃᑦᓯᕕᐅᒻᒪᕆᒋᐊᖃᖅᑎᓪᓗᒋᑦ. 
 
ᑲᑎᒪᔩᑦ ᖁᕕᐊᓱᖕᒪᕆᓚᐅᖅᐳᑦ ᐱᓕᕆᕝᕕᐅᔪᖅ ᐱᓇᓱᐊᖅᐸᓪᓕᐊᒋᐊᖓᓂᒃ ᐃᖃᓗᓕᕆᕕᖕᒥᒃ ᐊᒻᒪᓗ 
ᕿᓯᓕᕆᓂᕐᒧᑦ ᐱᓕᒻᒪᒃᓴᐃᕕᐅᔪᒥᒃ ᑲᑐᔾᔨᖃᑎᖃᕐᖢᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᖕᒥᒃ, ᑲᑭᕙᒃᑯᓐᓂᒃ, 
ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ, ᐃᓄᓕᕆᔨᑐᖃᒃᑯᓐᓂᒃ, ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦᑐᓂᒃ 
ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ. ᑲᑎᒪᔩᑦ ᓂᕆᐅᒋᔭᖃᖅᐳᑦ ᑐᓴᐅᒪᑎᑕᖃᑦᑕᕐᓂᐊᕆᐊᒃᑲᒥᓂᒃ ᑕᒪᑦᓱᒪ 
ᐱᕙᓪᓕᐊᓂᕆᔭᖓᓂᒃ. 
 
ᐃᑦᓯᕙᐅᑖᖅ, ᑲᑎᒪᔩᑦ ᕿᒥᕐᕈᓂᐊᕐᓂᕐᒥᓂᒃ ᓂᕆᐅᒋᔭᖃᑦᓯᐊᖅᐳᑦ ᐱᓕᕆᕝᕕᐅᔪᒃᑯᑦ ᓄᑖᖅ ᐃᖃᓗᓕᕆᓂᕐᒧᑦ 
ᑐᑭᒧᐊᒍᑎᒃᓴᖅ ᓴᖅᑭᖅᑕᐅᕙᓪᓕᐊᓂᖓᓂᒃ. 

ᓇᓗᓇᐃᖅᓯᒪᒻᒪᕆᙱᑑᒐᓗᐊᖅ ᐱᓇᓱᐊᖅᑕᐅᒻᒪᕆᓐᓂᐊᕐᓂᖓ ᐊᖑᓇᓱᖕᓂᕐᒨᖓᔪᓂᒃ ᐱᕙᓪᓕᐊᔪᓕᕆᓂᒃᑯᑦ 
ᒪᑭᑉᐸᓪᓕᐊᒍᑎᒃᓴᐅᓂᐊᖅᑐᒧᑦ ᐱᓇᓱᐊᖅᑕᐅᓂᐊᕆᐊᖓ ᓄᓇᕗᒻᒥ. ᓇᓗᓇᐃᖅᓯᒪᔪᕐᓕ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔫᓕᕆᔨᒃᑯᓪᓗ ᐱᓕᕆᕝᕕᐊᑕ ᑮᓇᐅᔭᖅᑖᕆᓯᒪᔭᖏᑦ ᓄᓇᕗᒻᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᖏᓐᓂᒃ 
ᐊᒻᒪᓗ ᐃᑲᔫᓯᐊᕐᓂᐊᓂᕐᒥᒃ ᐱᓇᓱᐊᕈᒪᕗᑦ, ᕿᑎᕐᒥᐅᑦ ᓂᕿᑖᕐᕕᖓᓂᒃ, ᑭᕙᓪᓕᕐᒥ ᐅᑭᐅᖅᑕᖅᑐᒥ ᓂᖀᑦ, ᐊᒻᒪᓗ 
ᐸᖕᓂᖅᑑᒥ ᐃᖃᓗᓕᕆᕕᖓᓂᒃ. ᓇᓗᓇᐃᖅᓯᒪᑦᓯᐊᖅᐳᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ ᐱᓇᓱᐊᒐᖃᕆᐊᖓ 
ᐃᖃᓗᓕᕆᓂᕐᒥᑦ ᐊᒻᒪᓗ ᓂᕐᔪᓯᕆᓂᕐᒥᒃ ᐊᐅᓚᑦᓯᓂᕐᒥᒃ ᓄᓇᕗᒻᒥ. 
 
ᓇᓗᓇᐃᖅᓯᒪᑦᓯᐊᙱᓚᖅ ᓱᓕ ᖃᓄᖅ ᐱᓕᕆᕝᕕᐅᔪᑦ ᐃᖅᑲᓇᐃᔭᖃᑎᒌᓐᓂᐊᕆᐊᒃᓴᖏᓐᓂᒃ ᒪᕐᕉᒃ 
ᖃᓕᕇᑉᐱᑖᖅᑎᓪᓗᒋᒃ ᐊᑕᐅᓯᕐᒥᒃ ᑲᒪᒋᔭᖃᖅᑎᓪᓗᒋᒃ. ᑲᑎᒪᔩᑦ ᐃᓱᒫᓗᒋᔭᖃᖅᐳᑦ ᓈᖕᒪᓈᖅᓯᒪᔾᔮᙱᒋᐊᖓ 
ᑲᑐᔾᔨᖃᑎᒌᓂᒃᑯᑦ ᑕᒪᓐᓇ ᐱᑕᖃᖅᑎᓐᓇᒍ. 
 
ᑲᑎᒪᔩᑦ ᖃᐅᔨᒃᑲᐃᒍᒪᕗᑦ ᖁᔭᒋᔭᖃᕐᖢᑎᒃ ᐊᑭᖏᑦ ᓂᐅᕕᐊᖑᖃᑦᑕᕐᓂᖏᓪᓗ ᕿᓰᑦ ᐋᖅᑭᑦᓯᒪᔫᒥᓕᕐᒪᑕ, ᐊᒻᒪᓗ 
ᐱᓕᕆᕝᕕᐅᔫᑉ ᐱᓇᓱᐊᖃᑦᑕᕐᓂᖏᓐᓂᒃ ᐅᐱᒍᓱᓐᓂᕐᒥᓂᒃ ᖃᐅᔨᒃᑲᐃᒍᒪᓪᓗᑎᒃ ᕿᓯᓕᕆᓂᕐᒥᒃ ᓄᓇᕗᒻᒥ 
ᒪᑭᑦᑎᑦᓯᒃᑲᓐᓂᕋᓱᐊᕐᓂᖏᓐᓂᒃ ᒥᖅᑯᓕᓐᓄᑦ ᐊᑭᓕᐅᕆᓯᒪᖃᑦᑕᓂᒃᑯᑦ ᐊᒻᒪᓗ ᐃᑲᔪᖅᓱᐃᓂᖏᓐᓂᒃ 
ᓂᐅᕐᕈᑎᖃᕋᓱᐊᖃᑦᑕᓂᒃᑯᑦ ᐱᔪᒐᒃᓴᐅᔾᔨᓂᒃᑯᑦ ᑕᒪᓐᓇ ᐅᔾᔨᕐᓇᕈᑎᒋᕚ ᐊᖑᓇᓱᒃᑎᐅᓂᕐᒥᓂᒃ ᐃᓄᐃᑦ 
ᐊᑐᖃᑦᑕᐃᓇᖃᑦᑕᕆᐊᖏᑦ. 
 
ᑲᑎᒪᔩᒃ ᖁᕕᐊᓱᓚᐅᖅᐳᑦ ᑐᓴᕆᐊᒃᓴᖅ ᒥᖅᑯᓕᓐᓄᑦ ᐊᑮᑦ ᑮᓇᐅᔭᓕᐅᕈᑕᐅᓚᐅᕆᐊᖏᓐᓂᒃ 2004-ᒥ ᐊᒻᒪᓗ 
ᑕᒪᓐᓇ ᐱᔾᔪᑕᐅᓪᓗᓂ, ᐊᑭᓖᓂᐊᖅᑐᑦ ᕿᓰᖃᑦᑕᖅᑐᓄᑦ ᐊᑕᐅᓯᐊᖅᑐᒥᒃ ᐊᑭᓕᖅᑕᐅᑲᓐᓂᕐᓗᑎᒃ $10-ᒥᒃ 
ᐊᑕᐅᓯᕐᒧᑦ ᕿᓯᒻᒧᑦ ᐊᓪᓚᕝᕕᑦᑎᓐᓄᑦ ᕿᓰᕈᑎᒥᓂᕐᓄᑦ. ᑲᑎᒪᔩᑦ ᓂᕆᐅᒋᔭᖃᑦᓯᐊᖅᐳᑦ ᐱᓕᕆᕝᕕᐅᔫᑉ 
ᕿᓯᓕᕆᓂᕐᒧᑦ ᑐᑭᒧᐊᒍᑎᒃᓴᖏᓐᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᑕᑯᔪᒪᔫᒐᓗᐊᑦ ᓄᑖᖅ ᐊᕙᑎᓕᕆᔨᒃᑯᑦ ᐃᓕᖅᑯᓯᒃᓴᖓᑦ ᖃᐅᔨᕈᑕᐅᖁᓪᓗᒍ 
ᐸᕐᓇᐅᑎᒋᓂᐊᖅᑕᖏᓐᓂᑦ ᐱᕙᓪᓕᐊᔭᖅᑕᐅᓯᒪᓕᕈᓂ. 
 
ᒪᓕᒐᓕᐅᖅᑏᑦ ᐅᑦᔨᕈᓱᑉᐳᑦ ᑕᒪᓐᓇ ᑲᑐᔾᔨᓂᒃᑯᑦ ᐸᕐᓇᑎᕆᓂᖅ ᐊᒻᒪᓗ ᑲᒪᒋᔭᖃᕐᓂᖅ ᑲᑉᐸᓂᐅᔪᓂᒃ 
ᐃᓘᓇᖏᓐᓄᑦ ᓄᓇᕗᒻᒥ ᒥᕐᖑᐃᓯᖅᕕᖏᓐᓄᑦ ᐋᖅᑭᒃᑕᐅᓯᒪᒻᒪᑦ ᐊᒻᒪᓗ ᐊᑐᓕᖅᑎᑦᑎᓂᖓ 
ᑭᖑᕙᕆᐊᖅᑕᐅᓯᒪᒻᒪᑦ ᐱᑦᔪᑎᖃᑦᑐᑎᒃ ᐱᑕᑲᓗᐊᖏᓐᓂᖓᓄᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖁᑎᓂᒃ ᑕᒪᒃᑯᓄᖓ 
ᐃᓄᐃ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᓄᑦ ᐊᖏᖃᑎᒌᒍᑎᑦ. 
 
ᐃᒃᓯᕙᐅᑕᖅ, ᑕᒪᓐᓇ ᐱᐊᓂᒃᓯᕗᖅ ᐅᖃᐅᓯᙵᐅᑎᒋᔭᓐᓂᒃ ᐊᒻᒪᓗ ᖁᔭᓕᓪᓗᖓ ᐊᑐᓂᒃ ᒪᓕᒐᓕᐅᖅᑏᑦ 
ᐅᖃᐅᓯᖃᕈᓐᓇᓂᐊᕐᒪᑕ ᐊᒻᒪᓗ ᐃᓱᒫᓘᑎᒥᓂᒃ ᐱᓕᕆᕕᒃᑯᑦ 2005/06 ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᔪᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᓄᖅᑲᖓᑲᐃᓐᓇᓂᐊᖅᑐᒍᑦ 15-ᒥᓂᔅᒥ ᑲᔪᓯᒋᐊᓚᐅᖏᓂᑦᑎᓐᓂ. ᖁᔭᓐᓇᒦᒃ. 
 
>>ᑲᑎᒪᔨᑐᐃᓐᓇᐃᑦ ᓄᖅᑲᖓᑲᐃᓐᓇᖅᑐ 14:56-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 15:20-ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ, ᑲᔪᓯᒋᑦ ᐊᐱᖅᓱᖅᑕᐅᕕᒻᒧᑦ ᐱᓕᕆᔨᑎᓪᓗ. (ᑐᓵᔨᒃᑯᑦ ᐃᓱᓕᑉᐳᖅ) 
ᐱᓕᕆᔨᑎᑦ ᑕᐃᑲᓃᖁᕕᒋᑦ ᐊᐱᖅᓱᖅᑕᐅᕕᒻᒥ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑕᒫᓃᒋᐊᖃᖏᑐᖅᑲᐃ ᐊᐱᖅᓱᖅᑕᐅᓂᐊᖏᑉᐸᑕ. ᑲᔪᓯᑐᐃᓐᓇᕐᓂᐊᕐᕈᑦᑕ, 
ᐃᓛᖃᐃ ᐃᑲᔪᖅᑎᒋᔭᕆᐊᖃᕐᓂᐊᕐᑕᒃᑲ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓗᖏᓚᖓ ᐊᐱᖅᑯᑎᑕᖃᕐᓂᐊᖅᑐᖅ. ᑲᔪᓯᒋᑦᓯ ᐊᐱᖅᓱᖅᑕᐅᕕᒻᒧᑦ ᐱᓕᕆᔨᑎᓪᓗ. 
ᐅᖃᕈᒪᑐᐃᓐᓇᖅᑐᖓ, ᐊᑭᓱᒃ, ᐊᐱᖅᓲᑎᖃᑦᑎᓪᓗᓯ ᐱᔭᕆᐊᑐᔪᓂᒃ ᑭᐅᒋᐊᖏᓐᓂᒃ, ᐅᖃᕐᓂᐊᖅᑐᑎᑦ,  

"ᐊᐱᖅᑯᑎᑦᑎᐊᕚᓗᒃ, ᑭᐅᑎᓐᓂᐊᕐᕋᒃᑯᑦ ᑐᒡᓕᕋ ᐊᖓᔪᖅᑳ ᐊᐱᖅᑯᑎᒥᒃ. ᐊᑏ ᓇᓗᓇᐃᖅᓯᓚᐅᕐᕆᑦ 
ᐱᓕᕆᔨᖁᑎᓐᓂᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᓕᖅᐱᓐᓂ ᑐᒡᓕᐊ ᐊᖓᔪᖅᑳᑉ ᓴᐃᒪᓐ ᐊᕙ ᐊᒻᒪᓗ 
ᑕᓕᖅᐱᓐᓂ, ᑎᒥᐅᔪᑦ ᐱᔨᑦᑎᕈᑎᖏᓐᓄᑦ, ᑐᕆᕗ ᔮᕋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦᓯ. ᐃᓘᓇᑎᒃ ᒪᓕᒐᓕᐅᖅᑏᑦ 10-ᒥᓂᔅᖃᑦᑐᑦ ᐅᖃᐅᓯᖃᕈᒪᒍᑎᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᖏᓚᖓ 10-ᒥᓂᔅᖑᔾᔮᖏᑦᑐᖃᐃ ᐊᖏᖅᑕᐅᓂᐊᕐᓗᑎᒃ ᐱᓕᕆᕕᒃᑯᑦ. 
ᐅᖃᓪᓚᓐᓂᐊᕐᕋᒪ ᐃᓄᒃᑎᑐᑦ, ᓈᓚᒃᑎᐊᕆᑦᓯ. 
 
ᐃᓛᓐᓂᒃᑯᑦ ᐃᓄᒃᑎᑑᕋᓱᐊᖅᑐᓂ ᑐᑭᓯᓇᖅᑎᑦᑎᓇᓱᐊᕐᓇᕐᒪᑦ ᐃᓄᐃᑦ ᐃᓱᒪᒋᔭᖓᓂᒃ ᐊᒻᒪᓗ ᐅᖃᑐᐃᓐᓇᑎᓪᓗᒋ 
ᕿᒥᕐᕈᓂᐊᖅᐸᕋ ᐊᒻᒪᓗ ᐃᓘᓇᑎᒃ ᐊᖓᔪᖅᑳᑦ ᐅᖃᖅᓯᒪᔪᑦ ᑖᔅᓱᒥᖓᑦᓴᐃᓐᓇᖅ ᑭᐅᔾᔪᑎᒥᒃ. 
ᖃᐅᔨᒪᔪᐃᓐᓇᐅᒐᓗᐊᖅᑎᓪᓗᑕ ᐱᓕᕆᐊᖑᓚᑖᖅᓯᒪᔪᒥᒃ, ᑭᓯᐊᓂᓗ ᐊᐱᕆᔭᐅᔭᕋᐃᒻᒪᑕ, ᑭᐅᖃᑦᑕᖅᑐᑦ 
ᐅᖃᑦᑐᑎᒃ ᕿᒥᕐᕈᓂᐊᖅᐳᑦ, ᐱᓗᐊᖅᑐᒥᒃ ᐱᓕᕆᐊᖃᑦᑎᓪᓗᒋᑦ ᐆᒪᔪᓕᕆᓂᕐᒥᒃ ᐅᕙᓃᑦᑐᖃᕆᐊᓕᒃ ᐆᒪᔪᓕᕆᔨᒥᒃ 
ᐱᑦᔪᑎᒋᓪᓗᒍ ᐊᒃᓱᐊᓗᒃ ᐃᓱᒫᓘᑎᒋᔭᐅᒻᒪᑦ ᓄᓇᕗᒻᒥᐅᓄᑦ ᐊᒻᒪᓗ ᐅᖃᑉᐸᑦᑐᑎᒃ ᖃᐅᔨᓴᓚᐅᕐᓗᑎᒃ ᑕᒪᒃᑯᐊ 
ᐆᒪᔪᐃᑦ ᐃᓱᒪᓘᑎᒋᔭᐅᒻᒪᕆᑦᑐᑦ ᐊᒥᓲᓂᖏᓐᓄᑦ. ᑕᐃᒪᓐᓇ ᐱᑦᔪᑎᖃᑦᑐᖓ ᐅᖃᓪᓚᒍᑎᖃᑉᐳᖓ. 
 
ᐅᖃᐅᓯᖃᑦᑎᓪᓗᑕ ᐆᒪᔪᓕᕆᓂᕐᒥᒃ, ᓈᓚᖃᑦᑕᕋᑦᑕ ᖃᐅᔨᓴᖅᑎᓂᒃ ᐊᒻᒪᓗ ᑐᑭᒧᐊᒍᑎᖃᖏᑦᑐᑎᒃ ᐊᒻᒪᓗ 
ᐅᖃᓪᓚᒃᕕᐅᒍᓐᓇᕋᑎᒃ. ᐃᓛᓐᓂᒃᑯᑦ, ᐆᒪᔪᓕᕆᓂᕐᒧᑦ ᐆᒪᔪᓕᕆᔩᑦ ᐊᒻᒪᓗ ᐆᒪᔪᓂᒃ ᓯᓐᓈᖅᑏᑦ 
ᐱᓕᕆᖃᑎᒌᑦᑑᔮᓲᖑᒻᒪᑕ, ᐱᓕᕆᖃᑎᒌᑉᐸᖏᓚᑦ? ᐊᒻᒪᓗ ᐊᖓᔪᖅᑳᖑᓪᓗᓂ, ᐅᖃᐅᑎᒐᔭᕋᒃᑯᑦ ᐆᒪᔪᓕᕆᔨᕗᑦ 
ᐅᖃᐅᓯᖃᖁᖏᓪᓗᖑ ᐅᖃᐅᓯᕆᔭᖓᓂᒃ ᓱᓕ ᐊᖏᖅᑕᐅᓯᒪᖏᒻᒪᑕ. 
 
ᑕᑯᓯᒪᔪᒍᑦ ᓄᓇᕐᔪᐊᕐᒥ ᐱᓕᕆᖃᑎᒌᓐᓂᕐᒥᒃ, ᐃᓱᒪᓇᖅᑐᖅ ᐆᒪᔪᓕᕆᔨᒃᑯᑦ ᐱᓕᕆᐊᖃᑦᑐᑦ ᑲᒪᒋᔭᕆᐊᓕᖏᓐᓂᒃ 
ᒐᕙᒪᑐᖃᒃᑯᑦ ᐊᖓᔪᖅᑳᖏᑕ, ᐱᓗᐊᖅᑐᒥᒃ ᑖᒃᑯᐊ ᐊᑯᑭᑦᑐᒥᐅᑦ ᐊᖑᓇᓱᒃᑎᓪᓗᒋᑦ ᐊᒥᓱᓗᐊᓂᒃ ᐆᒪᔪᓂᒃ. 
 
ᐱᑕᖃᖏᑦᑐᒍᓪᓘᓐᓃᑦ ᑲᓇᑕᐅᑉ ᓯᓚᑖᓂ ᐱᓕᕆᔨᓂᒃ ᑕᕝᕙᓂ ᑲᑎᒪᔨᕋᓛᓂ, ᐱᑕᖃᕋᓗᐊᖅᑎᓪᓗᒍ ᓄᓇᕐᔪᐊᕐᒥ 
ᐊᖏᖃᑎᒌᒍᑎᓂᒃ ᐱᓕᕆᐊᕆᓯᒪᔭᑦᑎᓐᓂᒃ. ᐱᓕᕆᑦᑎᐊᖅᐱᑕ ᐃᓗᐊᓂ ᑲᒪᒋᔭᕆᐊᓖᑦ? 
 
ᐃᓛᓐᓂᒃᑯᑦ, ᐃᓱᒫᓗᖃᑦᑕᕐᕋᒪ ᐊᒻᒪᓗ ᐃᓇᑦᑎᒍᒪᓪᓗᖓ ᐊᖓᔪᖅᑳᒥᒃ ᐱᑦᔭᐃᖅᓯᒪᒋᐊᔾᔫᒥᓗᓂᐅᒃ 
ᐱᓕᕆᕕᖁᑎᓂ, ᐱᓗᐊᖅᑐᒥᒃ ᖃᐅᔨᓴᕐᓂᒃᑯᑦ ᑎᑎᕋᕆᐊᖃᑦᑎᓪᓗᒋᑦ, ᐱᖃᓯᐅᔾᔨᒋᐊᖃᑦᑐᒍᑦ ᐃᓄᒃᑎᑐᑦ 
ᖃᐅᔨᒪᓂᕐᒥᒃ. ᓇᓄᕐᓂᒃ ᖃᐅᔨᓴᖅᑏᑦ ᑲᑎᔪᒻᒪᑕ ᐃᑦᒪᓐᑕᓐᒥ; ᑕᐃᒪᖃᐃ ᐃᓄᑦᑕᖃᕐᓂᖏᑦᑎᐊᖅᑐᖅ ᑕᐅᓄᖓ 
ᑲᑎᒪᔭᖅᑐᖅᑐᑦ.  
 
ᐃᓚᓕᐅᑎᒍᓐᓇᕋᑦᑎᒍ ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᑎᓪᓗᒋᑦ ᖃᐅᔨᓴᖅᑐᓕᕆᓂᒃᑯᑦ 
ᖃᐅᔨᒪᓂᕆᔭᐅᔪᑦ. ᐊᐱᕆᔪᒪᔪᖓ ᖃᐅᔨᓴᖅᑐᓕᕆᓂᕐᒧᑦ ᖃᐅᔨᒪᓂᐅᔪᒥᒃ ᑕᐃᒪᐃᒻᒪᑦ ᐅᑉᐱᕈᓱᒃᑲᒪ 
ᖃᐅᔨᓴᖅᑎᖃᕆᐊᖃᕐᓂᑎᓐᓂᒃ. ᑐᑭᓯᔪᒪᒐᒪ ᖃᐅᔨᓴᖅᑐᓕᕆᓂᒃᑯᑦ ᑎᑎᕋᖅᑕᐅᓯᒪᔪᑦ ᖃᓄᖅ ᑐᑭᖃᖅᑕᕐᒪᖔᑕ.  

ᑕᐃᒪ, ᖃᐅᔨᓴᖅᑏᑦ ᐅᖃᕋᐃᒻᒪᑕ ᐱᓕᕆᐊᖑᓗᐊᖅᑐᓂᒃ ᐊᑦᑕᓇᖅᑐᒦᓐᓂᕋᐃᓪᓗᑎᒃ, ᐆᑦᑑᑎᒋᓗᒍ, ᓇᓄᐃᑦ 
ᕿᑭᖅᑖᓘᑉ ᐃᒪᖓᓃᑦᑐᓂᒃ, 200-ᑐᐃᓐᓇᐅᓕᕐᖓᑕᒎᖅ ᓇᓄᐃᑦ ᓇᓄᕐᓂᒃ ᐊᐅᓚᑦᑎᓂᐅᑉ ᑭᓪᓕᖓᑕ 
ᐃᓗᐊᓃᑦᑐᓂᒃ ᕿᑭᖅᑖᓘᑉ ᐅᐊᓐᓇᖓᓂ.  
 
ᐅᖃᖅᑐᑎᒃ 2,700-ᑐᐃᓐᓇᐅᓂᕐᖓᑕᒎᖅ ᓇᓄᐃᑦ ᒫᓐᓇ ᓇᓚᐅᑦᑖᖅᑕᐅᓯᒪᔪᑦ. ᑕᐃᒪᐃᒻᒪᑦ ᑐᑭᓯᔪᒪᔪᖓ ᓱᒻᒪᑦ 
ᐃᓚᓕᐅᔾᔨᓯᒪᔾᔭᖏᒻᒪᖔᑦᑕ ᖃᐅᔨᓴᖅᑎᓂᒃ ᐅᓂᒃᑳᕐᕕᒻᒥ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑲᑦᑐᒃ, 10 ᒥᓂᔅᓯᖃᕋᕕᑦ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 10-ᒥᓂᔅᓯᔾᔮᖏᒃᑲᓗᐊᖅᑎᓪᓗᖓ, ᑭᓯᐊᓂ ᐃᑲᔪᕐᓯᖅᑕᕋ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖏᑦ ᐊᒻᒪᓗ ᐅᑉᐱᕈᓱᑦᑐᖓ ᐅᖃᐅᓯᕆᕋᑖᖅᑕᖏᓐᓂᒃ ᐱᔾᔪᑎᒋᓪᓗᒍ ᓂᕐᔪᑏᑦ 
ᐱᔪᓐᓇᐅᑎᖏᓐᓂᒃ ᐃᑲᔪᖅᓯᖅᑏᑦ ᑲᑎᖃᑦᑕᕐᖓᑕ, ᐆᑦᑑᑎᒋᓗᒍ, ᓈᒻᒪᓴᙱᓐᓂᐅᕙᑦᑐᑦ ᐅᖃᐅᓯᕆᕋᑖᓚᐅᖅᑕᕗᑦ 
ᐱᔾᔪᑎᒋᓪᓗᒍ ᓈᒻᒪᓴᙱᓐᓂᖅ ᐃᓅᖃᑎᒌᓄᑦ ᑎᒥᐅᔪᓄᑦ.  
 
ᑖᒃᑯᐊ ᓂᕐᔪᑏᑦ ᐱᔪᓐᓇᐅᑎᖏᓐᓂᒃ ᐃᑲᔪᖅᓯᖅᑏᑦ ᐊᖏᕐᕋᖏᓐᓂᒃ ᑭᓯᐊᓂ ᐃᖅᑲᓇᐃᔭᓲᖑᒻᒪᑕ, 
ᓇᒧᙵᕕᔅᓴᖃᖅᑑᔮᖃᑦᑕᖏᒻᒪᑕ ᐊᒻᒪᓗ ᐅᐊᑦᑎᕙᑦᑐᑎᒃ ᓂᕐᔪᑎᓂᒃ ᖃᓂᒋᔭᖏᓐᓃᑦᑐᓂᒃ. ᖃᐅᔨᒪᓂᖏᑦ ᐃᓄᐃᑦ, 
ᐱᕕᖃᕆᐊᖃᖅᐸᓪᓚᐃᔪᒍᑦ ᓂᐱᖃᐅᑎᖃᕐᓂᕐᒥᒃ ᐃᓱᒫᓘᑎᑦᑎᓐᓂᑦᑕᐅᖅ, ᐱᔾᔪᑎᒋᓪᓗᒍ ᐃᓄᐃᑦ 
ᖃᐅᔨᒪᓂᓕᒻᒪᕆᐊᓘᒻᒪᑕ ᐊᕙᑎᑦᑕ ᒥᔅᓵᓄᑦ ᐊᒻᒪᓗ ᖃᐅᑕᒫᑦ ᐃᓅᓯᕆᖓ ᐃᓚᒋᓪᓗᓂᐅᒃ ᐊᒻᒪᓗ ᖃᐅᔨᒪᓪᓗᑎᒃ 
ᓂᕐᔪᑎᖏᓐᓂᒃ.  
 
ᓂᕐᔪᑏᑦ ᐱᔪᓐᓇᐅᑎᖏᓐᓂᒃ ᐃᑲᔪᖅᓯᖅᑏᑦ ᐱᓕᕋᐃᒻᒪᑕ, ᓇᒧᑦ ᓵᕝᕕᔅᓴᖃᖃᑦᑕᖏᓐᓇᑦᑕ ᐊᒻᒪᓗ ᐅᑉᐱᕈᓱᑦᑐᑎᒃ 
ᖃᐅᔨᓴᖅᑏᑦ ᖃᐅᔨᒪᓂᖏᓐᓂᒃ ᐊᒻᒪᓗ ᐅᑉᐱᕈᓱᑦᑐᑎᒃ ᓄᓇᕗᑦ ᒐᕙᒃᑯᖏᑦ ᖃᐅᔨᒪᔭᕆᐊᖃᖅᑐᑎᒃ 
ᓄᐃᑦᑎᒋᐊᕈᑎᖃᕆᐊᖃᕐᓂᕐᒥᒃ ᐊᒻᒪᓗ ᒪᓕᒐᙳᖅᑎᑦᑎᓂᕐᒥᒃ ᖃᐅᔨᒪᓂᕆᔭᖏᓐᓂᒃ ᐃᓄᐃᑦ ᐊᒻᒪᓗ 
ᖃᐅᔨᒪᒋᐊᕐᓗᑎᒃ ᐱᕕᔅᓴᖅᑕᖃᕐᖓᑦ ᓈᓚᓐᓂᕐᒥᒃ ᐊᑐᖅᑎᐅᔪᓂᒃ ᓂᕐᔪᑎᓂᒃ ᖃᐅᑕᒫᑦ. ᑕᒪᓐᓇ 
ᐅᖃᐅᓯᕆᖅᑳᕈᒪᑐᐃᓐᓇᕋᑖᖅᑕᕋ.  
 
ᐃᓱᒫᓘᑕᐅᔪᖅ ᓴᖅᑭᖅᑕᐅᔪᖅ ᐊᕙᑎᑦᑎᓐᓂᒃ; ᒫᓐᓇ ᐳᔪᕐᓗᓕᒻᒪᕆᐊᓘᓕᕋᑦᑕ. ᐃᓱᒫᓗᓕᖅᐸᓪᓕᐊᓪᓗᑕ ᐊᒻᒪᓗ 
ᐃᓱᒫᓗᒋᔭᖃᓕᖅᐸᓕᐊᓪᓗᑕ ᐳᔪᕐᓗᒻᒥᒃ. ᑕᐃᔅᓱᒪᓂ, ᐃᓱᒫᓘᑎᖃᖃᑦᑕᓚᐅᕐᓯᒪᙱᑦᑐᒍᑦ ᐳᔪᕐᓗᒻᒥᒃ ᐊᒻᒪᓗ 
ᐃᓱᒫᓗᒍᑎᖃᖃᑦᑕᓚᐅᕐᓯᒪᙱᑦᑐᒍᑦ ᓱᕈᖅᑎᑦᑎᓂᐊᕆᐊᔅᓴᖅ ᓂᕐᔪᑎᑦᑎᓐᓂᒃ.  
 
ᐃᓱᒫᓗᒍᑎᖃᖃᑦᑕᓚᐅᕐᓯᒪᙱᑦᑐᒍᑦ ᓂᕐᔪᑏᑦ ᐋᓐᓂᐊᑖᕐᓂᐊᕆᐊᖏᑕ ᐋᓐᓂᐊᓕᕐᓂᐊᕆᐊᖏᑕᓘᓐᓃᑦ. 
ᓂᕈᐊᖅᑕᐅᕕᒋᓯᒪᔭᕐᓂᒃ, ᓇᑦᑎᕐᓂᒃ ᓇᑦᑎᒥᓂᕐᓂᓪᓗ ᐊᑐᓪᓚᕆᑦᑐᐊᓘᒐᑦᑕ ᐊᒻᒪᓗ ᐅᐱᕐᖔᖑᓕᕋᐃᒻᒪᑦ 
ᐋᓐᓂᐊᖃᑦᑕᓂᖅᓴᐅᓕᖅᑐᑕ, ᐊᒻᒪᓗ ᐋᓐᓂᐊᕕᓕᐊᑲᑕᓐᓂᖅᓴᐅᕙᓕᖅᑐᑕ ᐅᕝᕙᓘᓐᓃᑦ ᒫᓐᓇᐅᓕᖅᑐᖅ 
ᑕᑯᓚᐅᕐᓯᒪᙱᑎᐊᒻᒪᕆᑦᑐᖓ ᖃᐅᔨᓴᕐᕕᒻᒥᒃ ᓄᓇᕗᒥ. 
 
ᐆᒃᑑᑎᖃᕈᓐᓇᖅᑐᖓ, ᐅᑭᐊᒃᓴᖑᓚᐅᖅᑐᖅ, ᑕᐃᒃᑯᐊ ᖁᕐᓱᔪᑦ, ᐃᓱᒪᓗᒍᑎᖃᓚᐅᕋᑦᑕ ᖁᕐᓱᔪᓂᒃ ᐊᑯᓂᐊᓗᓪᓗ 
ᑕᐃᒃᑯᐊ ᐊᖓᔪᖅᑲᐅᑕᐅᔪᑦ ᖃᓄᐃᓕᓇᓱᐊᓚᐅᕐᒪᑕ ᑕᐃᒃᑯᐊ ᓄᖑᓚᐅᙱᓂᖏᓐᓂ ᖁᕐᓱᒧᑦ. ᐊᑯᓂᖓᓗ 
ᖃᐅᔨᓇᓱᐊᓚᐅᖅᑐᑦ ᑕᐃᒃᑯᐊ ᖃᐅᔨᓴᖅᑎᐅᔪᑦ ᐅᖃᐅᔾᔨᓚᐅᙱᓐᓂᕐᒥᓂᒃ ᖃᓄᐃᒻᒪᑦ ᓄᖑᓕᓚᐅᕐᒪᖔᑕ. 
 
ᖃᐅᔨᓴᕐᕕᐅᔪᓂᒃ ᐱᑕᖃᙱᒻᒪᑦ ᐅᑭᐅᖅᑕᖅᑐᒥ ᑕᒪᒃᑯᓄᖓ ᖃᐅᔨᓴᕈᑎᒋᔪᓐᓇᖅᑐᓂᒃ. ᑕᐃᒪᓕ 
ᓇᒻᒪᒃᑲᔭᕋᓗᐊᖅᐳᖅ ᖃᐅᔨᓴᕐᕕᐅᔪᒥᒃ ᐱᔪᓐᓇᕈᑦᑕ ᑕᒫᓂ ᖃᐅᔨᔭᐅᔪᓐᓇᕐᓗᑎᒃ ᖃᐅᑐᐊᖅᐸᑦ. ᐃᓱᒪᓗᒍᑎᖃᕋᑦᑕ 
ᓂᕆᑦᑕᓕᕆᐊᒃᓴᖅ ᓱᕈᕐᓯᒪᔪᓂᒃ ᐊᒻᒪᓗ ᐅᕙᒍᑦ ᐊᖅᐸᑕᐅᑐᐃᓐᓇᕆᐊᖃᖅᑐᑕ. 

ᑕᐃᒪᓕ ᖃᐅᔨᒪᒐᓗᐊᖅᑐᒍᑦ ᐊᑲᐅᙱᑦᑐᓂ ᑕᑯᓂᐊᕐᓂᑎᓐᓂ ᐅᑭᐅᖅᑕᖅᑐᒧᑦ, ᐃᒪᐃᑦᑐᓂ ᓯᓚᒃᑯᑦ ᓱᕈᕈᔪᔪᓂ, 
ᐅᐱᓐᓇᕋᓂ ᐊᓯᖏᑦ ᓯᓚᕐᔪᐊᕐᒥᐅᑦ ᐳᔪᖏᑦ ᓱᕈᕈᔪᖏᑦ ᒪᐅᙵᐸᓪᓕᐊᒧᑦ ᓇᓗᓇᕈᓐᓃᐸᓪᓕᐊᓪᓗᓂᓗ 
ᑕᓯᐅᔭᕐᔪᐊᒥ. ᐊᒥᓲᒻᒪᑕ ᑰᖑᔪᑦ ᑰᑦᑐᑦ ᑕᓯᐅᔭᕐᔪᐊᒧᑦ. ᑭᓈᓗᐃᑦ ᐊᒻᒪ ᐊᓯᕈᓗᔭᖏᑦ ᑰᖃᑦᑕᕐᒪᑕ ᑰᒻᒧᑦ 
ᑕᒪᐅᙵᖅᑐᑎᒃ ᑕᓯᐅᔭᕐᔪᐊᒧᑦ. ᓇᐸᖅᑐᓕᕆᔪᐊᓗᒻᒪᑕ ᑯᐸᐃᒻᒥ, ᑕᐃᒃᑯᐊᓗ ᑰᒃᐸᑦᑐᑎᒃ ᑕᓯᐅᔭᕐᔪᐊᒧᑦ ᑕᒪᓐᓇ 
ᐃᓱᒪᓗᒍᑎᒋᒐᒃᑯ. 
 
ᐃᓱᒫᓗᒍᑎᒋᒐᑦᑎᒍᑦ ᑕᒪᒃᑯᐊ ᓂᕐᔪᑎᖁᑎᕗᑦ ᖃᐅᔨᒪᓕᕈᑦᑕᓗ ᖃᓄᐃᑦᑐᓂᒃ ᐋᓐᓂᐊᖃᕐᒪᖔᑕ ᖃᓄᐃᑦᑐᓄᓪᓗ 
ᓱᕈᕐᒪᖔᑕ, ᒫᓂ ᖃᐅᔨᓴᖅᑕᐅᕕᒃᓴᐅᔪᒥᒃ ᐱᑕᖃᙱᒻᒪᑦ ᖃᐅᔨᓴᖅᑕᐅᕐᕕᐅᔪᓐᓇᖅᑐᓂᒃ ᐱᔪᓐᓇᕐᓇᑎᒍᓪᓗ 
ᖃᐅᔨᔭᐅᔪᒐᓗᐊᑦ ᓲᕐᓗ ᖃᐅᑐᐊᖅᐸᑦ. 
 
ᑕᒪᓐᓇ ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑐᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᒪᑐᐃᕐᓗᒍ ᑕᕝᕙᓂ ᐅᖃᐅᓯᖃᕈᒪᔪᖓ ᓇᐃᑦᑐᑯᓪᓗᒥᒃ. ᑕᐃᒃᑯᐊ 
ᐱᓕᕆᖃᑎᒋᒍᒪᒐᒃᑭᑦ ᐱᓕᕆᕕᐅᔪᑦ ᑕᒫᓂ ᐊᕐᕌᒍᒥ ᐊᕐᕌᒍᓛᖅᑐᒥᓗ ᑕᒪᒃᑯᐊ ᓴᐳᑎᔭᐅᓂᖏᓐᓄᑦ ᐆᒪᔪᐃᑦ 
ᐅᑭᐅᖅᑕᖅᑐᒥ. ᖁᓗᕕᐊᓱᒃᑐᖓ ᐃᑲᔪᖅᐸᓪᓕᐊᓕᕐᒪᑕ ᐃᓄᓐᓂᒃ ᐅᑭᐅᖅᑕᖅᑐᒥ. 
 
ᑕᐃᒪᓕ ᐃᓱᒪᓗᒍᑎᒋᔭᕋ ᑕᐃᒃᑯᐊ ᐱᓕᕆᕕᐅᔪᑦ ᑮᓇᐅᔭᓕᕐᔪᐊᖑᖃᑦᑕᓚᐅᕐᓯᒪᒻᒪᑕ ᓄᓇᕗᑦᑖᓚᐅᖅᑎᓐᓇᑕ. 
ᑕᐃᒃᑯᐊ ᑮᓇᐅᔭᖅᑖᖃᑦᑕᕆᐊᖃᖅᐸᓪᓚᐃᔪᑦ ᐊᕐᕌᒍᑕᒫᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᐊᕙᑎᓕᕆᔨᒃᑯᑦ ᑐᓂᓯᖃᑦᑕᕈᒪᒐᓗᐊᕐᒥᒻᒪᑕ ᐃᑲᔪᕈᑕᐅᔪᓂᒃ ᐊᒻᒪᓗ ᑐᓂᖅᑯᑕᐅᔪᓂᒃ. ᐊᒥᓱᑦ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᑦ ᓄᓇᓕᐅᔪᓂ ᐊᑲᐅᙱᓕᐅᕈᑎᖃᕐᓯᒪᒻᒪᑕ ᖃᑦᑎᓐᓇᐅᓗᐊᖅᑐᓂᒃ ᑮᓇᐅᔭᖅᑖᖃᑦᑕᕐᓂᖏᓐᓄᑦ 
ᒐᕙᒪᒃᑯᓐᓂᑦ. ᑕᐃᒃᑯᐊᖑᒻᒥᒻᒪᑕ ᑲᓇᑕᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᔪᒪᕙᒻᒥᔪᑦᑕᐅᖅ ᑐᓂᖅᑯᑕᐅᔪᓂᒃ 
ᐊᒻᒪᓗ ᐃᑲᔪᕈᑕᐅᔪᓂᒃ. ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᐅᖅᑲᐃᕙᒻᒥᔪᑦ ᑮᓇᐅᔭᓂᒃ ᑭᓯᐊᓂ 
ᑕᐃᒃᑯᐊ ᑮᓇᐅᔭᐃᑦ ᐱᔭᐅᕙᒃᑐᑦ ᓇᒻᒪᒃᐸᙱᒻᒪᑕ. 
 
ᐊᒻᒪᓗ ᑕᒪᒃᑯᐊ ᓄᓇᑦᑎᓐᓂᒃ ᐅᖃᕋᓱᐊᖅᑐᖓ ᐅᕙᖓ ᑭᒡᒐᖅᑐᖅᑕᖏᓐᓂᑦ. ᐊᒥᓲᒻᒪᑕ ᐆᒪᔪᓕᕆᓂᕐᒧᑦ ᑎᒥᐅᔪᑦ 
ᐊᔾᔨᒌᙱᑦᑐᓂᒃ ᐊᕕᒃᑐᕐᓯᒪᔪᓂ ᑮᓇᐅᔭᖅᑖᕈᒪᕙᒃᑭᓪᓗᑎᒃ. ᑕᒪᒃᑯᐊ ᐊᔾᔨᒌᙱᑦᑐᓂᒃ ᐊᕕᑦᑐᖅᓯᒪᕕᐅᔪᓂᑦ ᐊᒻᒪᓗ 
ᑮᓇᐅᔭᓂᒃ ᑐᔅᓯᕋᖅᐸᑦᑐᑎᒃ ᐊᒻᒪᓗ ᑮᓇᐅᔭᐃᑦ ᑐᔅᓯᕋᐅᑕᐅᕙᑦᑐᑦ ᐊᔾᔨᒌᙱᑦᑐᓄᑦ ᑎᒥᐅᔪᓄᑦ. ᐱᓕᕆᕕᐅᑉ 
ᑮᓇᐅᔭᖁᑎᖏᓐᓂ, ᑮᓇᐅᔭᖅᑕᖃᖃᑦᑕᔪᒐᓗᐊᕐᖓᑦ ᓄᓇᑦᓯᐊᖑᑎᓪᓗᒍ ᐃᑲᔫᑎᔅᓴᓂᒃ ᐃᖃᓗᒐᓱᓐᓂᕐᒧᑦ, ᐊᒻᒪᓗ 
ᑭᒃᑯᑐᐃᓐᓇᐃᑦ ᐅᖃᒐᓚᑉᐸᑦᑐᑎᒃ ᑖᓐᓇ ᐱᓕᕆᕕᐅᔪᖅ ᑮᓇᐅᔭᓂᒃ ᑐᓂᐅᓯᐅᖅᑲᐃᙱᓗᐊᕐᖓᑦ 
ᑕᐃᔅᓱᒪᓂᐅᕙᓚᐅᕐᖓᑎᑐᑦ.  
 
ᑖᒃᑯᐊ ᒪᕐᕉᒃ ᐃᓱᒪᒋᓗᐊᕋᒃᑭᒃ ᐱᔾᔪᑎᒋᓪᓗᒍ ᑮᓇᐅᔭᓂᒃ ᐃᓯᖅᑐᖃᒐᓚᖃᑦᑕᕕᐅᑎᒻᒪᑦ ᐊᔾᔨᒌᙱᑦᑐᓂᒃ ᑎᒥᐅᔪᓂᒃ 
ᐃᑲᔫᑕᐅᓂᐊᖅᑐᓂᒃ ᐃᖃᓗᒐᓱᓐᕐᓂᕐᒧᑦ, ᑭᓯᐊᓂ ᑮᓇᐅᔭᖃᕐᓂᖅᓴᐅᔪᒪᒐᓗᐊᕋᑦᑕ ᐃᖃᓗᒐᓱᑦᑎᑎᓐᓄᑦ 
ᐱᓕᕆᕕᒻᒥᑦ ᑕᕝᕙᙵᑦ, ᑭᓯᐊᓂ ᐱᓕᕆᙱᓗᐊᖃᑦᑕᖅᑐᑦ ᐃᖃᓗᒐᓱᑦᑎᓄᑦ.  

$875,000-ᓂᒃ ᑮᓇᐅᔭᖅᑕᖃᕐᖓᑦ ᐊᕙᑎᓕᕆᔨᒃᑯᓐᓂᒃ ᐃᖃᓗᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ ᖃᐅᔨᒪᔪᖓ 
ᐊᑐᖅᑕᐅᙳᓱᒻᒪᑕ ᐃᒪᕕᒻᒥ ᐃᖃᓗᒐᓱᑦᑎᓄᑦ ᐊᒻᒪᓗ ᐊᓯᖏᓐᓂᒃ ᐃᓂᐅᔪᓂᑦ.  
 
ᐃᓱᒪᔪᖓ ᐱᓕᕆᕕᒃ ᑖᒃᑯᓂᖓ ᑮᓇᐅᔭᓂᒃ ᕿᒥᕐᕈᑲᓐᓂᕆᐊᖃᕐᓂᖏᓐᓂᒃ. 
ᑲᒪᒋᔭᖃᕐᓂᖅᓴᐅᔭᕆᐊᖃᖅᐸᓪᓚᐃᒐᓗᐊᕋᑦᑕ ᓄᓇᕗᒻᒥᐅᓂᒃ ᐃᖃᓗᒐᓱᑦᑎᓂᒃ ᐊᓯᖏᓐᓂᒃ 
ᐃᖃᓗᒐᓱᑦᑎᐅᕙᑦᑐᓂᒃ ᑮᓇᐅᔭᖅᑖᓂᖅᓴᐅᕙᑦᑐᓂᐅᙱᑦᑐᑦ. ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᐅᙱᓗᐊᕐᖅᑐᕐᔫᔮᕐᖓᑕ ᐃᖃᓗᒐᓱᑦᑎᓄᑦ ᖃᓄᐃᓕᐅᕐᓂᖅᓴᐅᔭᕆᐊᖃᕋᓗᐊᖅᑎᓪᓗᒋᑦ. ᑕᐃᒫᒃ ᑕᒪᑐᒥᖓ 
ᐅᖃᐅᓯᖃᕆᐊᖃᖅᑐᒋᖅᑲᐅᔪᖓ. ᐃᔅᓯᕙᐅᑕᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐋᕆᐊᒃ.  
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓇᐃᓈᙳᓱᑦᑕᕋᑦᑕᐅᖅ. ᐃᓄᐃᑦ ᒫᓐᓇ ᐃᒪᐃᓕᐅᕐᓂᖅᓴᐅᓕᕐᖓᑦ 
ᓂᕈᐊᖅᑕᐅᕕᒋᓯᒪᔭᕐᓂᒃ ᓂᕐᔪᑏᑦ ᐱᓪᓗᒋᑦ ᐊᕙᑎᕗᓪᓗ. ᐱᓕᕆᕕᒃ ᑲᒪᒋᔭᖃᕐᖓᑦ ᓂᕈᐊᖅᑕᐅᕕᒋᓯᒪᔭᕐᓂᒃ 
ᑲᒪᒋᔭᐅᔪᒥᒃ.  
 
ᐃᓄᐃᑦ ᐅᖃᖅᐸᓚᐅᕐᓯᒪᒻᒪᑕ ᖃᐅᔨᒪᙱᑎᐊᕐᖓᑕ ᖃᓄᐃᓕᐅᖅᑐᖃᓕᕋᓗᐊᕐᒪᖔᖅ ᓂᕐᔪᑏᑦ ᒪᓕᒐᔅᓴᖏᓐᓂᒃ 
ᐊᒻᒪᓗ ᐅᖃᕐᓯᒪᓪᓗᑎᒃ ᑕᒫᓂ ᔪᓚᐃᖑᓂᐊᖅᑐᒥ ᖃᓄᖅᑑᕈᑕᐅᓂᐊᕐᖓᑕᒎᖅ ᒪᓕᒐᔅᓴᓕᐊᖑᓯᒪᔪᑦ. 
ᐱᖃᑕᐅᑎᑦᑎᔪᒪᒐᑦᑕ ᐃᓄᓐᓂᒃ ᓄᓇᕗᒻᒥᐅᓂᒃ ᓂᕐᔪᓯᕆᑎᓪᓗᒋᑦ.  
 
ᐊᒻᒪᓗᑦᑕᐅᖅ, ᑕᑯᖃᑦᑕᕐᓯᒪᓕᖅᑐᑕ ᑕᑯᓕᒪᙱᑕᑦᑎᓐᓂᒃ ᓂᕐᔪᑎᓂᒃ ᑕᑉᐹᓂ ᐅᐊᓐᓇᕐᒥᐅᔅᓴᔭᐅᙱᑦᑐᓂᒃ, ᑭᓯᐊᓂ 
ᑐᓴᕋᔅᓴᐅᔪᓂᒃ ᑭᒃᑯᑐᐃᓐᓇᕐᓅᙱᑦᑐᖃᓗᐊᖃᑦᑕᕐᖓᑦ. ᖃᐅᔨᒪᔪᖓ ᐋᓐᓂᐊᒍᑕᐅᕙᑦᑐᑦ ᐱᓪᓗᒋᑦ ᐊᒻᒪᓗ 
ᐊᓯᓕᒫᖏᑦ ᖃᐅᔨᓴᕐᕕᑦᑕᖃᕆᐊᖃᖅᐸᓪᓚᐃᓕᖅᑐᖅ ᓄᓇᓕᓐᓂᑦ ᓄᓇᕗᒥ ᖃᐅᔨᓴᖅᑕᐅᖃᑦᑕᓂᐊᕐᖓᑕ ᐆᒪᔪᐃᑦ.  
 
ᖁᕕᐊᓪᓚᕆᔪᒐᑦᑕ ᑐᓴᕋᑦᑕ ᓇᓄᐃᑦ ᖃᑦᑎᑦ ᐱᔭᐅᖃᑦᑕᕈᓐᓇᖅᑐᑦ ᐊᒥᓱᕈᕆᐊᖅᑕᐅᓂᖏᓐᓂᒃ, ᐊᒻᒪᓗ ᑕᕝᕙᑳᓪᓚᒃ 
ᓈᓴᖅᑕᐅᔪᖃᑲᓪᓚᓯᑦᑕᖅᑯᖅ ᖃᑦᓯᐅᓂᖏᓐᓂᒃ ᓇᓄᐃᑦ, ᐅᖃᖅᑐᑎᒃ ᖃᑦᓰᓐᓇᐅᓗᐊᕐᓂᕋᖅᑕᐅᓪᓗᑎᒃ. ᐃᓛᖃᐃᑦ 
ᖃᑦᓰᓐᓇᕈᖅᐸᓪᓕᐊᖏᑦᑐᑦ. ᐊᖅᑯᑎᖏᖅᑲᐃ ᐊᓯᔾᔨᖅᓯᒪᑐᐃᓐᓇᓕᖅᑐᑦ ᓯᓈᖓᓃᓐᓂᖅᓴᐅᕙᓕᖅᑐᑎᒃ. 
 
ᐊᒥᓱᓂᒃ ᓇᓄᕐᓂᒃ ᑕᑯᖃᑦᑕᖅᓯᒪᔪᖓ ᓄᓇᑦᑎᓐᓂ ᐊᒻᒪᓗ ᐊᒥᓲᓂᖅᓴᐃᑦ ᓇᓄᐃᑦ ᓄᓇᓕᓐᓅᖃᑦᑕᓕᖅᑐᑦ, 
ᑕᐃᒪᐃᖃᑦᑕᓚᐅᖅᓯᒪᙱᒃᑲᓗᐊᖅᑎᓪᓗᒍ. ᑕᑯᖃᑦᑕᓂᖅᓴᐅᓕᖅᑐᒍᑦ ᓇᓄᕐᓂᒃ ᓄᓇᓕᓐᓅᖅᑐᓂᒃ 
ᐱᓂᖅᓴᐅᓕᖅᐸᓪᓕᐊᓪᓗᓂ. ᖃᐅᔨᒪᔪᖃᖅᑑᔮᕋᓂ ᓱᒻᒪᑦ ᑕᐃᒪᐃᒻᒪᖔᖅ. 
 
ᐊᒻᒪᓗ, ᐊᒥᓲᓂᖅᓴᐅᓕᖅᑐᑦ ᑲᖑᐃᑦ ᐅᑭᐅᖅᑕᖅᑐᒨᖅᐸᑦᑐᑦ ᐊᒻᒪᓗ ᓄᖅᑲᖅᑎᑕᐅᓯᒪᒻᒪᑕ ᑲᖑᕐᓂᐊᖃᑦᑕᕐᓂᖅ, 
ᐊᒥᓲᓗᐊᓕᖅᑐᑦ ᐊᒻᒪᓗ ᑕᐃᒫᑦᓴᐃᓐᓈᕐᓂᐊᕐᒥᔪᑦ ᓇᓄᐃᑦ. ᑕᒪᒃᑯᐊ ᐃᓱᒪᒋᔭᐅᖃᑦᑕᕆᐊᓖᑦ ᐆᒪᔪᕐᓂᒃ 
ᖃᐅᔨᓴᖅᑎᓄᑦ ᑕᐃᒪᙵᓕᒫᖅ. 

ᓇᓐᓄᑦᑕᐅᒍᓐᓇᖅᑐᑦ ᖃᑦᓯᐅᓂᖏᑦ ᐊᒥᓱᕐᖑᕆᐊᖅᑕᐅᙱᒃᑲᓗᐊᖅᑲᑕ, ᖃᓄᐃᒐᔭᙱᑦᑐᖅ, ᑭᓯᐊᓂ 
ᐃᓱᒪᓕᐅᕈᑎᖃᑐᐃᓐᓇᕆᐊᓖᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᐃᒪᓐᓇ, ᑭᓯᐊᓂ ᐅᖃᕈᒪᔪᖓ 
ᐃᓘᓐᓇᑎᒃ ᓂᕐᔪᑏᑦ ᓄᓇᕗᒻᒥ ᓂᕿᑦᓴᕆᒐᑦᑎᒍ ᐊᒻᒪᓗ ᐊᓐᓄᕌᑦᓴᕆᓪᓗᑎᒍ, ᐊᒻᒪᓗ ᑕᒪᒃᑯᐊ 
ᓄᖅᑲᖅᑎᑕᐅᖁᙱᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ, ᑐᙵᓱᑦᑎᒍᒪᔭᕋ ᐊᖓᔪᖅᑳ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. 
 
ᐅᖃᐅᓯᖃᕈᒪᔪᖓ ᓂᐅᕐᕈᑎᖃᖃᑦᑕᕐᓂᕐᒧᑦ ᐆᒪᔪᕐᓂᐊᖃᑦᑕᕐᓂᐅᔪᓂᒃ ᓇᓄᕐᓂᒃ, ᐊᑦᑕᐃᑦ, ᐊᒻᒪᓗ ᐊᒪᕈᐃᑦ. ᑖᒃᑯᐊ 
ᐃᓱᒫᓘᑎᐅᓯᒪᒻᒪᑕ ᖁᕐᓗᖅᑑᕐᒥ, ᐃᖃᓗᑦᑑᑦᑎᐊᕐᒥ, ᐊᒻᒪᓗ ᕿᖓᐅᒻᒥ. ᐃᓱᒫᓘᑎᐅᓯᒪᔪᑦ ᖃᑦᓯᓂᒃ 
ᖃᕝᕕᑦᑕᐅᒍᓐᓇᖅᑐᑦ. ᐅᕙᑦᓯᐊᕉᓗᐊᙱᑦᑐᖅ ᐆᒪᔪᕐᓂᒃ ᖃᐅᔨᓴᖅᑏᑦ ᖁᕐᓗᖅᑑᕐᒨᓚᐅᖅᓯᒪᔪᑦ ᐊᕐᕌᒎᓐᓂᒃ 
ᒪᕐᕉᓐᓂᒃ ᖃᐅᔨᓴᕆᐊᖅᑐᖅᑐᑎᒃ ᖃᕝᕕᓂᒃ. 
 
(ᑐᓵᔨ ᓄᖅᑲᖅᐳᖅ): ᐆᒪᔪᕐᓂᒃ ᖃᐅᔨᓴᖅᑎ ᓄᑦᑎᕋᑖᓚᐅᖅᑐᖅ ᖁᕐᓗᖅᑑᕐᒧᑦ ᐊᕐᕌᒎᒃ ᒪᕐᕉᒃ ᓈᓯᒪᓕᖅᑐᖅ ᐊᒻᒪᓗ 
ᑐᓴᖅᓯᒪᔭᒃᑯᑦ ᐊᖑᓇᓱᑦᑎᓐᓂᒃ ᐆᒪᔪᕐᓂᒃ ᖃᐅᔨᓴᖅᑏᑦ ᐋᖅᑭᑦᓯᖁᔨᔪᑦ ᓄᖅᑲᖅᑕᕐᕕᖃᖅᑎᑦᓯᓗᑎᒃ ᖃᑦᓯᓂᒃ 
ᖃᕝᕕᑦᑕᐅᒍᓐᓇᖅᑐᓂᒃ. ᐊᒥᓱᒃ ᐊᖑᓇᓱᑦᑏᑦ ᖁᕕᐊᓱᓗᐊᓚᐅᙱᑦᑐᑦ ᑮᓇᐅᔭᓕᐅᕈᑎᑐᐊᕆᒻᒪᒍ 
ᓂᕿᑖᕈᑎᒋᕙᑦᑐᒋᑦ ᐃᓚᒥᓄᑦ ᐊᖑᓇᓱᑦᑎᑦ ᒥᑭᒋᐊᕐᓂᐊᖅᐸᑦᑐᑦ ᐊᒻᒪᓗ ᐃᖃᓗᓐᓂᐊᐸᑦᑐᑦ. 
 
ᑐᓴᖅᓯᒪᓕᕋᒥᒃ ᖃᑦᓯᓂᒃ ᐱᔪᓐᓇᖅᑎᑕᐅᓂᖏᑦ ᓄᖅᑲᖅᑕᕐᕕᓕᐅᖅᑕᐅᓂᐊᕐᓂᖏᓐᓂᒃ ᖃᕝᕕᑦᑕᐅᒍᓐᓇᖅᑐᓂᒃ, 
ᖁᕕᐊᓱᓗᐊᓚᐅᙱᑦᑐᑦ. ᖁᕐᓗᖅᑑᕐᒥᑐᐊᖅ, 2001/02-ᒥᖃᐃ, 112-ᓂᒃ ᖃᕝᕕᓚᐅᖅᓯᒪᒻᒪᑕ ᐅᑭᐅᒥ ᐊᑕᐅᓯᕐᒥ 
ᐊᒻᒪᓗ ᐅᓪᓘᒃ ᒪᕐᕉᒃ ᓈᓯᒪᓕᖅᑑᒃ, ᐅᖄᓚᓚᐅᕋᒪ ᐆᒪᔪᓕᕆᔨᒧᑦ ᐅᖃᓚᐅᖅᑐᖅ 79-ᓂᒃ ᖃᕝᕕᑦᑐᖃᖅᓯᒪᓕᖅᑐᖅ 
ᐅᓪᓗᒥᒧᑦ. ᐅᖃᓚᐅᖅᑐᖅ 85-ᕈᔪᓐᓂᒃ ᖃᕝᕕᑦᑐᖃᖃᑦᑕᕐᓂᖓᓂᒃ ᐊᕐᕌᒍᑕᒫᑦ. ᓇᓗᙱᑦᑐᖓ 
ᐊᖓᑖᓅᒃᑲᓐᓂᕐᓂᐊᕐᓂᖏᓐᓂᒃ. 
 
ᖃᓄᐃᑦᓴᖏᒃᑲᓗᐊᖅᑐᖓ ᐃᓱᓕᑦᑕᕐᕕᑦᑖᖅᑎᑕᐅᑉᐸᑕ ᖃᕝᕕᑦᑕᐅᒍᓐᓇᖅᑐᑦ ᐆᒪᔪᕐᓂᒃ ᖃᐅᔨᓴᖅᑏᑦ ᐊᒻᒪᓗ 
ᐊᖑᓇᓱᑦᑏᑦ ᑲᑎᖃᑎᒌᓚᐅᖅᑎᓪᓗᒋᑦ ᐊᖏᖃᑎᒌᒐᓱᐊᕐᓗᑎᒃ, ᐆᒪᔪᕐᓂᒃ ᖃᐅᔨᓴᖅᑏᑦ ᖃᑦᓯᐅᒋᐊᖃᕐᓂᖏᓐᓂᒃ 
ᐱᔭᐅᒍᓐᓇᖅᑐᓂᒃ ᐋᖅᑭᑦᓯᑉᐸᑕ ᑐᓴᐅᒪᖃᑎᖃᓚᐅᙱᓪᓗᑎᒃ ᐊᖑᓇᓱᑦᑎᓂᒃ ᐅᕝᕙᓗ ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᐊᒥᓱᑦ ᖁᕕᐊᓱᒍᓐᓃᑐᐃᓐᓇᕐᓂᐊᕐᒥᒻᒪᑕ. 
 
ᐊᑲᐅᓂᖅᓴᐅᕗᕐᓕ ᐃᓕᓐᓄᑦ ᖃᐅᔨᒪᑎᓪᓗᒋᑦ ᐆᒪᔪᓕᕆᔩᑦ ᐱᓕᕆᖃᑎᖃᑦᑎᐊᕐᕆᐊᖃᕐᓂᖏᓐᓄᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᐊᖑᓇᓱᒃᑎᓂᒃ. ᑕᐃᒪᓐᓇ, ᐃᓘᓇᑎᒃ ᐱᓕᕆᖃᑎᒌᓐᓂᐊᕐᒪᑕ ᐊᒻᒪᓗ 
ᑎᒃᑯᐊᖅᑐᖅᑐᖃᕈᓐᓃᕐᓗᓂ. ᑕᐃᒪᓐᓇ ᐊᑲᐅᓂᖅᐹᖑᔪᖅ ᐱᓕᕆᖃᑎᒌᓪᓗᓂ, ᐃᓱᒪᒋᔭᕋᓕ ᐊᑲᐅᓂᖅᐹᒍᒋᐊᖓᓂᒃ 
ᖁᓪᓗᖅᑑᒥᐅᓂ. 
 
ᐃᑲᔪᖅᑐᐃᔪᖓ ᐱᓕᕆᐊᕆᔭᒃᓯᓐᓂ; ᖁᕕᐊᓱᑦᑎᐊᖅᑐᖓ ᐱᓕᕆᐊᕆᔭᖓᓂᒃ ᐊᖓᔪᖅᑳᑉ ᐊᒻᒪᓗ 
ᐱᓕᕆᑦᑎᐊᑐᐃᓐᓇᕆᑦ. ᐅᐊᑦᑎᐊᕈ ᐊᐱᖅᑯᑎᖃᑐᐃᓐᓇᕆᐊᖃᑦᑐᖓ ᐃᓕᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᑎᑦ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ (ᑐᓵᔨᒃᑯᑦ) ᐅᕙᓃᒃᑲᑦᑕ ᖤ%ᑦ-ᒥ. (ᑐᓵᔨᒃᑯᑦ ᐃᓱᓕᑉᐳᖅ) ᑎᒥᐅᔪᑦ 
ᐊᐅᓚᑦᑎᓂᖓ. ᑰᓕ. 
 
ᑰᓕ (ᑐᓵᔨᒃᑯᑦ): ᐱᐊᓂᒃᐱᑕ ᐅᖃᐅᓯᙵᐅᑎᓄᑦ? 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ ᐅᖃᐅᓯᙵᐅᑎᓄᑦ. ᐊᐱᖅᓱᕆᐊᕈᓐᓇᖅᓯᔪᑎᑦ. 
ᐅᕙᓃᑦᑐᒍᑦ ᖤ%ᑦ. (ᑐᓵᔨᒃᑯᑦ ᐃᓱᓕᑉᐳᖅ) ᑰᓕ. 
 
ᑰᓕ (ᑐᓵᔨᒃᑯᑦ) ᖁᔭᓐᓇᒦᒃ. ᖃᐅᔨᒍᒪᑐᐃᓐᓇᖅᑐᖓ ᑕᒪᑐᒧᖓ ᐆᒪᔪᓕᕆᔨᒃᑯᑦ ᒪᓕᒐᕋᓛᖏᓐᓄᑦ 
ᐱᓕᕆᐊᖑᕙᓪᓕᐊᔪᑦ ᐱᓕᕆᕕᒃᑯᑎᒍᑦ. ᓄᓇᖃᖅᑳᖅᓯᒪᔪᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᑦ ᐋᔩᒍᑕᐅᓯᒪᔪᑦ 
ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒪᓕᓐᓂᐊᖅᐸᑕ, ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᐃᖅᑲᒋᔭᐅᔭᕆᐊᓖᑦ. 
ᒪᓕᒐᕋᓛᓂ ᐱᓕᕆᐊᖑᔪᑦ ᒫᓐᓇᐅᔪᖅ, ᐊᒻᒪᓗ ᐃᓱᒪᓇᖅᑑᔮᕐᒪᑦ ᒪᑯᐊ ᓄᓇᑖᖃᑕᐅᓯᒪᖏᑦᑐᑦ 
ᐱᕕᖃᑦᑎᑕᐅᒋᐊᖏᓐᓂᒃ ᒪᓕᒐᕋᓛᓂ. ᐊᑦᔨᓴᐃᓐᓇᖏᓐᓂᒃ ᐱᔪᓐᓇᐅᑎᖃᕐᓂᐊᖅᑑᔮᖅᑐᑦ ᐊᖑᓇᓱᓐᓂᐊᕐᓗᓂ 
ᑐᒃᑐᓂᒃ. ᑕᐃᒪᓐᓇᐅᕙ ᒫᓐᓇᐅᔪᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒫᓐᓇᐅᔪᖅ ᐱᓕᕆᐊᖃᑦᑐᒍᑦ ᒪᓕᒐᕋᓛᓂᒃ 
ᐊᒻᒪᓗ ᐱᓕᕆᐊᕆᓪᓗᑎᒍ ᑖᒃᑯᐊ. 
 
ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖃᑎᒌᒍᑎᖃᑦᑐᑦ, ᐊᒻᒪᓗ 
ᐊᖏᖃᑎᒌᒍᑎᖃᕆᓪᓗᑕ ᓄᓇᓕᓐᓂᒃ ᐅᖃᖃᑎᖃᖃᑦᑕᓚᐅᖏᑎᓪᓗᑕ. ᖃᐅᔨᒪᓪᓚᕆᖏᑦᑐᒍᑦ ᖃᓄᖅ ᒪᓕᒐᕋᓛᑦ 
ᖃᓄᐃᓕᖓᓂᐊᕐᒪᖔᑕ. 
 
ᑕᐃᒃᑯᓄᖓᓕ ᐊᖏᖃᑎᒌᒍᑎᓄᑦ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᐱᓕᕆᕕᕗᑦ ᓄᓇᓕᓐᓅᕋᐃᒻᒪᑕ ᐅᖃᖃᑎᖃᕆᐊᖅᑐᖅᑐᑎᑦᒃ, ᖃᐅᔨᓂᐊᖅᑐᒍᑦ ᐊᑲᐅᖏᓕᐅᕈᑎᖏᓐᓂᒃ ᐃᓄᐃᑦ 
ᓄᓇᓕᓐᓂ. ᑕᐃᒪᓐᓇᐃᓕᖓᕗᖅ ᒫᓐᓇᐅᔪᖅ ᐊᓯᔾᔨᖅᑕᐅᓚᐅᖏᓐᓂᖏᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒪᓐᓇᓕ ᑕᑯᒐᒃᑯᑦ, ᐊᖓᔪᖅᑳ, ᓇᓗᖏᑦᑐᖓᓗ ᐊᒥᓲᓂᖅᓴᐃᑦ ᐊᖏᕐᓂᐊᖅᑐᑦ 
ᐊᓯᔾᔩᖁᔨᓗᑎᒃ, ᑭᓯᐊᓂᓕ ᒪᓕᒐᕋᓛᖅ, ᐃᒻᒪᖃ ᐅᖃᕈᕕᑦ ᑖᒃᑯᐊ ᐃᓅᖏᑦᑐᑦ ᑰᑕᖃᑉᐸᑦ ᐊᑐᖅᑕᐅᕙᑦᑐᖅ 
ᒪᓐᓇᐅᔪᑦ ᐊᓯᔾᔨᖅᑐᖃᓚᐅᖏᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓅᖏᑦᑐᑦ ᐊᖑᓇᓱᒍᓐᓇᖅᑎᐅᔪᑦ ᑕᓪᓕᒪᓂᒃ 
ᑐᒃᑐᓂᒃ ᐊᕐᕌᒍᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖃᓄᐃᒻᒪᓕ ᑖᓐᓇ ᐊᑐᐊᒐᖅ ᓈᒻᒪᖏᓚᖅ? ᖃᓄᐃᒻᒪᑦ ᐃᓱᒪᕕᑦ ᓈᒻᒪᖏᒋᐊᖓᓂᒃ? 
ᓂᕿᒋᖏᑕᖏᑦ ᐊᒻᒪᓗ ᐊᑐᖃᑦᑕᖏᑦᑐᑦ ᑐᒃᑑᑉ ᐊᒥᖓᓂᒃ ᐊᓐᓄᕌᓕᐅᖅᑐᑎᒃ, ᐊᒻᒪᓗ ᓄᓇᖃᑦᑎᐅᒍᑎᒃ, 
ᓱᓇᐅᕙᓕ ᓄᓇᖃᑦᑎᐅᔪᓄᑦ ᐊᑐᖅᑕᐅᔭᕆᐊᓕᒃ: ᐊᕐᕌᒍᒥ? ᓈᒻᒪᖏᒻᒫᑦ?  
 
ᐃᒃᓯᕙᐅᑕᖅ: ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕐᓂᖅᑕᖃᓚᐅᖅᑎᓪᓗᒍ, 
ᖃᐅᔨᑕᐃᓐᓇᓛᖅᐳᒍᑦ ᓈᒻᒪᒃᖃᓗᐊᕐᒪᖔᖅ ᓈᒻᒪᖏᒻᒪᖔᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᖃᐅᔨᑕᐃᓐᓇᓛᖅᑭᓯ ᑐᓴᖅᓯᒪᔭᓐᓂᒃ ᐊᒻᒪᓗ ᐅᖃᓕᒫᕐᓗᒋ 
ᐊᖏᕋᑎᒌᒍᑏᑦ ᑕᐃᒃᑯᐊ ᐆᒪᔪᕐᓂᕐᓄᑦ ᐱᔪᓐᓇᐅᑏᑦ; ᓄᓇᖃᖅᑳᖅᓯᒪᔪᑎᒍᑦ ᐱᔪᓐᓇᕐᓂᖅ ᐊᒻᒪᓗ 
ᒪᑭᒪᑕᐅᒍᓐᓇᖅᐸᑦ, ᐃᓄᐃᑦ ᐆᒪᒧᕈᓐᓇᖅᑐᑦ ᓚᐃᓴᓐᓯᖃᙱᓪᓗᑎᒃ. 
 
ᐃᓱᒪᑐᐊᕈᑎᒃ ᐊᒥᐊᒃᑯᑐᐃᓐᓇᕆᐊᖃᕆᐊᖏᑦ, ᑕᐃᒪ ᐱᓇᓱᐊᒃᑲᓐᓂᖅᑐᑦᓴᐅᔮᖅᐳᑦ. ᓱᓕᕚᑦ ᓴᓇᕙᓪᓕᐊᓯᒪᒋᐊᖏᑦ 
ᐊᑐᐊᒐᑦᓴᓂᒃ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᓄᑦ, ᐃᓅᓪᓚᕆᐅᙱᑦᑐᑦ ᓄᓇᑖᖃᑕᐅᓯᒪᙱᑦᑐᑦ ᑐᑦᑐᒍᓐᓇᖅᐸᑦ 
ᑕᓪᓕᒪᓂᒃ ᐊᑕᐅᓯᐊᕐᓗᑎᒃ? ᖃᐅᑕᒫᒍᓐᓇᖅᑳ, ᑕᐃᒪᐃᒐᔭᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐋᒡᒐ ᑕᐃᒪᐃᑦᑐᒥᒃ ᑕᑯᒍᒪᙱᑦᑐᒍᑦ. ᒐᕙᒪ ᑕᐃᒪᐃᒍᓐᓇᖏᑦᑐᖅ 
ᐃᓄᑑᔾᔨᓗᓂ ᐊᒻᒪᓗ ᐱᓕᕆᖃᑎᖃᖅᑐᒍᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᓐᓂᒃ ᐊᒻᒪᓗ ᓄᓇᓄᑦ 
ᑐᙵᕕᒃᑯᓐᓂᒃ. ᒫᓐᓇ ᐊᑦᓱᐊᓗᒃ ᐱᔭᕆᐊᑐᔪᖅ ᑭᐅᓇᓱᐊᕆᐊᖅ ᑲᐅᔨᒋᐊᕐᕕᒋᖅᑳᓚᐅᕐᓇᒋᑦ ᓄᓇᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ ᖄᖏᐅᑎᓕᕆᐊᖏᑦ ᐱᔪᓐᓇᕐᓂᕐᒥᓐᓂᒃ. 
 
ᐊᖏᖃᑎᖃᕈᑎᒋᓐᓂᕈᕕᒋᑦ ᐊᑐᐊᒐᐃᑦ, ᐊᔾᓛᑦ ᖃᐅᔨᒋᐊᖅᑳᕐᓂᕋᓗᐊᕈᑦᓯ ᑕᒃᑐᐊᓗ ᐃᓄᓚᕆᐅᙱᑦᑐᑦ, 
ᑕᓪᓕᒪᓂᒃ ᑐᑦᑐᒍᓐᓇᖏᑦᑐᑦ, ᑭᓯᐊᓂ ᖃᐅᔨᒋᐊᖅᑳᓚᐅᖅᑎᓪᓗᓯ ᑕᓪᓕᒪᕌᕈᓐᓇᖅᓯᒐᔭᖅᑐᑦ ᐊᒻᒪᓗ 
ᓴᓇᓕᕈᕕᑦ...ᑐᑐᑐ ...ᑎᑎᖅᑲᓕᐅᕆᐊᙵᕈᕕᒋᑦ ᐊᑐᐊᒐᑦᓴᐃᑦ ᐅᖃᐅᓯᖅᑕᖅᓴᕆᔪᒪᔭᖏᓪᓗ ᐊᑭᖃᑐᐃᓐᓇᕆᐊᓖᑦ 
ᐅᖓᑖᓄᑦ $25,000, (ᑐᓵᔨᒃᑯᑦ) ᑎᑎᕋᖅᑕᐅᒋᐊᓖᑦ ᒪᓕᒐᓕᕆᔨᒧᑦ. ᐃᓄᓪᓚᕆᐅᙱᑦᑐᖅ ᑐᑦᑐᑦᑐᒥᓂᐅᑉᐸᑦ 
ᑕᓪᓕᒪᓂᒃ ᖃᖓᑐᐃᓐᓇᒃᑯᑦ ᖃᓄᐃᙱᑐᕐᓕ ᑕᐃᒃᑯᓄᖓ ᐱᓇᓱᐊᕈᑎᑖᒃᑲᓐᓂᕐᓗᑎᒃ ᑐᑦᑐᓂᒃ ᑕᓪᓕᒪᓂᒃ 
ᐱᓯᒪᑦᓯᙱᑐᐊᕈᑎᒃ ᑕᓪᓕᒪᓂᒃ ᑐᑦᑐᓂᒃ. 
 
(ᑐᓵᔨ ᓄᖅᑲᖅᐳᖅ) ᑕᐃᒪ ᑐᓂᓯᒍᓐᓴᕋᔭᖅᐸᐃᑦ ᐊᖓᔪᖅᑳᖓ ᐃᑯᒻᒪᐅᓯᕆᔨᒃᑯᑦ ᑕᐃᒫᑦᓴᐃᓐᓇᖅ 
ᐱᔪᓐᓇᕐᓂᖅᑖᖅᑎᓪᓗᒍ ᐃᓄᑐᐃᓐᓇᖅᑎᑐᑦ ᖄᖐᓕᕐᓗᓂ ᐱᔪᓐᓇᕐᓂᖏᓐᓂᒃ ᐃᕐᓂᖓᑕ ᓄᓕᐊᖓᑕᓗ. ᑕᐃᒪ 
(ᑐᓵᔨᒃᑯᑦ) ᓄᓇᖃᖅᑳᖅᓯᒪᔪᑎᒍᑦ ᐱᔪᓐᓇᕐᓂᕗᑦ ᓄᖑᓕᖅᑐᑦ ᑎᒍᔭᐅᕙᓪᓕᐊᖔᓕᕋᒥᒃ ᐃᓄᓪᓚᕆᐅᙱᑦᑐᓄᑦ. 
ᐱᓕᕆᐊᕆᒋᐊᓕᓐᓄᑦ ᐱᔪᓐᓇᐅᑎᑐᐃᓐᓇᐅᒍᖖᓂᖅᑐᑦ. (ᑐᓵᔨ ᓄᖅᑲᖅᐳᖅ) ᐱᑎᑕᐅᓕᖅᑐᑦ ᐱᔪᓐᓇᓂᕐᒥᒃ ᒫᓐᓇ. 
(ᑐᓵᔨᒃᑯᑦ) ᖃᐅᔨᒪᕙᓪᓚᐃᙱᑦᑐᑎᑦ ᖃᓄᖅ ᐊᑦᑐᐃᑎᒋᑦᑕᓂᐊᕐᒪᖔᖅ (ᑐᓵᔨ ᓄᖅᑲᖅᐳᖅ) 5, 10, 15, 20 
ᐊᕐᕌᒍᐃᑦ ᐊᓂᒍᖅᐸᑕ. 
 
(ᑐᓵᔨᒃᑯᑦ) ᓂᕿᑦᓴᔭᕆᙱᑦᑕᖓᑦ ᐊᒻᒪᓗ ᐊᒥᖏᓐᓂᒃ ᐊᓐᓄᕌᑦᓴᓂᑉᐸᖏᑦᑐᑦ. ᐊᐱᕆᔪᒪᔭᕋ ᐊᖓᔪᖅᑳ ᓱᒐᒥ 
ᑐᐊᕕᖓᖃᑦᑕᕐᒪᖔᖅ ᑕᒪᑦᓱᒥᖓ. ᐊᒪᒃᑲᕈᓐᓇᖅᑭᐅᖅ ᑕᐃᓐᓇ ᒪᓕᒐᓕᐅᕆᒍᒪ.ᓯ ᐅᕙᓂ ᒪᓕᒐᓕᐅᕐᕕᒻᒥ? 
 
ᐃᒃᓯᕙᐅᑕᖅ: ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐋᒡᒐ ᑕᐃᓐᓇ ᑎᑎᖅᑲᖅ ᐊᓚᒃᑲᕈᓐᓇᖏᑦᑕᕋ ᐅᐱᓐᓇᕋᓂ 
ᐊᖏᖅᑕᐅᖅᑳᕆᐊᓕᒃ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᖏᑕ ᑲᑎᒻᒪᔨᖏᓐᓄᑦ ᐊᒻᒪᓗ 
ᐊᖏᖃᑎᒌᒍᑎᒋᔪᓐᓇᙱᑦᑕᕋ ᐃᓄᑑᑎᓗᒍ. 
 
ᑲᑎᒻᒪᑲᓐᓂᓯᒍᑦᑕ ᐊᐃᑉᕉᓪ 26-ᒥ, ᑕᐃᒪ ᐊᓚᒃᑲᕈᓐᓇᕋᔭᖅᐸᕋ ᐅᐱᓐᓇᕋᓂ ᖃᐅᔨᓇᓱᐊᕈᑎᒋᔪᒪᔭᕗᑦ ᐅᕙᓂ 
ᑕᖅᑭᒥ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖃᐅᔨᓇᓱᐊᕐᓂᖃᖅᑎᓪᓗᓯ, ᑕᐃᓐᓇ ᐊᑐᐊᒐᓕᐊᖑᕙᓪᓕᐊᔪᖅ ᐱᓕᕆᐊᖑᕙ ᑲᑐᔾᔭᐅᓗᓂ 
ᐅᐱᓐᓇᕋᓂ ᑕᑯᔪᓐᓇᖏᓐᓇᑦᑎᒍ ᒫᓐᓇᐅᓂᖓᓂ ᒪᓕᒐᓕᐅᖅᑎᐅᓗᑕ ᒪᓕᒐᓕᐅᕐᕕᒻᒥ. 
 
ᑕᐃᒪ ᑕᑯᔪᓐᓇᖅᓯᑕᐃᓐᓇᓛᖅᑲᕗᑦ ᑭᓯᐊᓂ ᑐᑭᑖᕈᑕᐅᓯᒪᓕᖅᑎᓪᓗᒍ. ᒪᓕᒐᑦᓴᐃᑦ ᐱᖁᔭᐃᓪᓗ ᖃᔪᓯᑎᑕᐅᓲᑦ, 
ᑭᓯᐊᓂ ᐊᑐᐊᒐᐅᒻᒪᑦ. ᒪᓕᒐᓕᐅᖅᑎᐅᓂᑦᑎᒍᑦ ᒪᓕᒐᓕᐅᕐᕕᒻᒥ, ᑕᑯᔪᓐᓇᙱᑦᑕᕗᑦ. ᖃᓄᕐᓕ ᐃᓚᐅᒍᓐᓇᖅᑭᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐱᓇᓱᐊᕈᓯᐅᓚᐅᖅᑐᒥ, ᐅᖃᐅᓯᖃᓚᐅᖅᑐᖓ 
ᑕᐃᒃᑯᐊ ᑎᑎᕋᖅᑕᐅᕙᓪᓕᐊᔪᑦ ᐊᑐᐃᓐᓇᐅᓕᑐᐊᖅᐸᑕ ᐊᑐᐃᓐᓴᐅᑎᓐᓂᐊᕐᓂᕋᖅᑐᒋᑦ ᐃᓕᒃᓯᓐᓄᑦ ᐊᒻᒪᓗ 
ᐳᓚᕋᐅᑕᐅᓚᐅᓐᓂᖏᓐᓂ. ᐊᑐᐃᓐᓇᐅᑎᓐᓂᐊᖅᑕᒃᑲ ᐃᓕᒃᓯᓐᓄᑦ ᓄᓇᓕᓐᓂ ᐅᖃᐅᓯᕆᔭᐅᓚᐅᙱᓐᓂᖏᓐᓂ 
ᑕᐃᒃᑯᐊᓗ ᑕᒪᒃᑯᓂᖓ ᑲᒪᔪᑦ ᐊᐱᕐᓱᕈᓐᓇᓂᐊᖅᑕᓯ ᐊᒻᒪ ᐊᑐᐃᓐᓇᐅᓂᐊᕆᓪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᒋᔪᒪᑐᐃᓐᓇᖅᑕᕋ ᐊᖓᔪᖅᑳᖑᔪᖅ ᑕᐃᒃᑯᐊ ᕿᒥᕐᕈᔪᓐᓇᕐᓂᐊᕋᑦᑎᒍᑦ. 
 
ᓴᐳᑎᓯᒪᔭᕆᐊᖃᕋᑦᑎᒍᑦ ᑕᒪᒃᑯᐊ ᐊᖑᓇᓱᒍᓐᓇᕐᓂᓄᑦ ᐅᐱᓐᓇᕋᓂ ᓴᐳᔾᔭᐅᓯᒪᙱᑦᑐᑦ ᒐᕙᒪᒃᑯᓐᓂᑦ. ᑕᐃᒪᓕ 
ᐃᓕᒃᓯ ᓇᒻᒥᓂ ᐊᑦᑕᕐᓇᖅᑐᒥᑎᒃᐸᒃᐳᕈᓯ (ᑐᓵᔨᒃᑯᕈᓐᓂᖅᑐᑦ) ᑮᖃᙱᓪᓗᓂ, ᐊᔪᐃᓐᓇᖏᓪᓗᑎᒃ, 
ᓇᓗᓇᐃᕐᓯᓯᒪᙱᓪᓗᑎᒃ. 
 
(ᑐᓵᔨᒃᑯᑦ) ᑕᒪᓐᓇ ᐱᓕᕆᐊᖑᔭᕆᐊᖃᖅᑐᖅ (ᑐᓴᔨᒃᑰᕈᓐᓃᖅᑐᖅ) ᐃᒃᑯᐊ ᐱᕕᓪᓚᕆᓕᖅᑐᑦ ᑲᑎᕙᒃᑐᑦ ᑰᑕᕋᑎᒃ 
(ᑐᓵᔨᒃᑯᑦ) ᑐᓂᔭᐅᔪᑦ ᖃᓪᓗᓈᓄᑦ ᑕᓪᓕᒫᑦ ᑐᒃᑐᐃᑦ ᐅᖓᑖᓕᙱᑐᐊᖅᐸᑕ ᐅᓪᓗᖅ ᐊᑕᐅᓯᖅ ᑕᑯᔭᐅᒍᑎᒃ 
ᐆᒪᔪᕐᓂᐊᖅᑎᒧᑦ, ᑕᐃᒃᑯᐊ ᑕᓪᓕᒫᑦ ᐅᖓᑖᓄᙱᑐᐊᖅᐸᑕ, ᐱᓯᒪᔪᓐᓇᖅᑕᖏᑦ. 
 
ᐃᓄᓪᓗᑕ, ᑭᓱᑐᐃᓐᓴᕐᒥ ᑐᒃᓯᕋᕈᑦᑕ, ᐅᑕᖅᑭᔭᕆᐊᖃᖅᐸᒃᑐᒍᑦ ᑭᓯᐊᓂᓕ ᖃᐅᔨᓴᖅᑕᐅᓕᖅᑭᑖᔪᐊᓗᓚᐅᕐᓗᑎᒃ, 
ᖃᐅᔨᒪᓕ, ᐃᕕᑦ ᐊᖓᔪᖅᑳᖑᓪᓗᑎᒃ, ᑕᐃᒪᐃᒍᓐᓇᖅᐱᑦ ᐅᐱᓐᓇᕋᓂ ᐃᓅᙱᑦᑐᑦ ᑐᖁᑦᑎᔪᒪᑐᐃᓐᓇᖅᑐᔭᖅᑐᑎᒃ 
ᐱᓱᑦ, ᐱᓗᐊᖅᑐᒥᒃ ᐃᓱᓕᕝᕕᖃᕐᓂᐊᖅᑎᓪᓗᒍ ᑕᓪᓕᒪᓂᒃ. ᖃᐅᔨᓴᒃᑲᓐᓂᕆᐊᖃᓪᓚᕆᓐᓂᐊᖅᑐᓯ ᑕᒪᒃᓱᒧᖓ 
ᓂᕈᐊᖅᑎᑦᑎᒻᒪᕆᓪᓗᓯᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᓐᓇ ᕿᒥᕐᕈᑲᓐᓂᓂᐊᖅᐸᕗᑦ ᑕᒪᓐᓇᓗ 
ᐃᒃᐱᓐᓇᕐᓂᖃᕐᓂᐊᕐᒪᑦ ᖃᐅᔨᒪᑦᑎᐊᕋᓱᐊᕐᓂᐊᖅᐳᒍ ᖃᓄᖅ ᐋᖅᑭᒃᓯᔪᓐᓇᕐᒪᖔᑕ ᐊᑐᐊᒐᒃᓴᐅᔪᓂᒃ ᐊᒻᒪᓗ  

ᐃᓄᐃᑦ ᖃᐅᔨᒪᖏᓐᓂᒃ ᐅᐱᓐᓇᕋᓂ ᑐᖁᕋᐃᑐᐃᓐᓇᐸᙱᑦᑐᒍᑦ ᐆᒪᔪᓂ ᓄᓇᕗᒻᒥ, ᑭᓯᐊᓂᓕ ᑕᒪᓐᓇ 
ᐃᒃᐱᒋᔭᐅᓪᓚᕆᒋᐊᖃᖅᑐᖅ. ᑕᒪᓐᓇ ᐱᓕᕆᐊᕆᔭᕗᑦ ᐱᖃᑎᖃᖅᑐᑕ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᑕᐃᒃᑯᐊ ᐱᓕᕆᖃᑎᒋᓂᐊᖅᑕᒃᑲ ᐅᐱᓐᓇᕋᓐᓂ ᑕᒪᓐᓇ ᐆᒪᔪᓕᕆᓂᕐᒧᑦ 
ᒪᓕᒐᖅ ᓴᓇᔭᐅᓯᒪᒻᒪᑦ ᓴᓇᔭᐅᓗᓂ ᓄᓇᕗᒻᒥ ᐱᖁᔭᕐᔪᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᒃᑯᐊ ᐊᑐᐊᒐᐅᔪᑦ ᐋᖅᑭᒃᓱᖅᐸᓪᓕᐊᓕᕈᒃᓯᐅᒃ, ᐊᖓᔪᖅᑳᖑᔪᒧᑦ 
ᐅᖃᐅᔾᔭᐅᔭᕆᐊᖃᕐᓂᐊᖅᑐᓯ. ᑕᐃᒃᑯᐊ ᐅᖃᐅᓯᕆᔭᐅᔪᑦ ᐱᓯᒪᒍᑦᓯᐅᒃ, ᐃᓱᒪᒍᑎᒃ ᑕᒪᒃᓱᒥᖓ 
ᓈᒻᒪᒃᑐᑎᖃᙱᓪᓗᑎᒃ ᒪᑐᐃᖓᑎᑕᐅᑐᐃᓐᓇᖅᐸᑦ ᐃᓱᒪᐃᓐᓇᕿᑎᐅᓗᓂᐃᒃᓯᕙᐅᑕᖅ. ᐅᐱᓐᓇᕋᓂ 
ᖃᐅᔨᓴᖅᑕᐅᖏᒻᒪᑕ ᑕᓪᓕᒪᑦ ᐅᖓᑖᓂ ᑐᖁᑦᑎᖃᑦᑕᑐᐃᓐᓇᕆᐊᖃᖅᑐᑦ. 
 
ᐊᒥᓱᕈᕆᐊᖅᑕᐅᓯᒪᓕᕐᒪᑕ ᒪᕐᕈᓐᓂᒃ ᐱᖓᓱᓂ, ᑕᐃᒪᓕᖃᐃ ᐃᓄᐃᑦ ᐊᖏᕈᓐᓇᕐᓂᐊᖅᐳᑦ. ᑕᐃᒃᑯᐊ 
ᐅᖃᐅᔾᔭᐅᓯᒪᑐᐊᖅᐸᑕ ᐅᖓᑖᓄᕈᓐᓇᖏᓐᓂᖏᓐᓄᑦ ᑕᓪᓕᒪᑦ ᐅᕙᒍᑦ 85%-ᖑᓪᓗᑕ, ᖃᓄᐃᓕᐅᕋᓱᐊᓕᕋᐃᒐᑦᑕ 
ᐆᒪᔪᐃᑦ ᒥᒃᓵᓄᑦ ᐊᒃᓱᕈᕆᐊᖃᖅᐸᒃᑐᒍ. ᑕᐃᒪᓕ ᐊᐱᕆᔪᒪᔪᖓ ᐃᓕᒃᓯ ᑮᓇᐅᔭᓂ ᐊᑐᖅᑐᒃᓴᐅᔪᓂ, 
ᐊᖓᔪᖅᑳᐅᑕᐅᔪᓂ, ᐃᖏᕐᕋᔾᔪᑕᐅᔪᑦ, ᐃᒃᑯᐊ $500,000 ᓇᒧᙵᐸᑦᑐᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᔨᐅᕋᑦ ᑭᐅᑎᓐᓂᐊᖅᐸᕋ ᑖᔅᓱᒥᖓ ᐊᐱᖅᑯᑎᐅᔪᒥᒃ. 
 
ᐃᒃᓯᕙᐅᑕᖅ: ᔨᐅᕋᑦ. 
 
ᔨᐅᕋᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᕕᒃᑐᕐᓯᒪᔪᑦ ᐃᓕᓐᓂᐊᒃᑲᓐᓂᓂᒃᑯᑦ 
ᐱᓕᒻᒪᒃᓴᓂᕐᒧᑦ. ᐃᓕᓐᓂᐊᑲᓐᓂᓂᕐᒧᑦ ᑕᒪᒃᑯᐊ ᐆᒪᔪᕐᓂᐊᖅᑎᐅᒧᑦ ᐃᓚᓕᐅᔾᔭᐅᓯᒪᒻᒪᑕ ᐊᐅᓚᑦᑎᕕᒻᒥ 
ᐊᑐᖅᑐᒃᓴᓂᒃ. ᑕᐃᒃᑯᐊ $400,000 ᐊᐅᓪᓚᕈᑎᓄᑦ. ᐊᑐᖅᑕᐅᕙᒃᑐᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐆᒪᔪᕐᓂᐊᑎᐅᔪᓕᒫᑦ ᑕᒫᓂ ᓄᓇᕗᒻᒥ ᑕᐃᒃᑯᐊᓗ ᐊᑐᓕᖅᑎᑦᑎᑲᓐᓂᕈᓐᓇᕐᓂᐊᕐᒪᑕ ᒪᓕᒃᑕᐅᔭᕆᐊᖃᖅᑐᓂᒃ. 
ᐊᕐᕌᒍᒥ ᐊᑕᐅᓯᕐᒥ ᒪᕐᕈᐊᑎᖅᑐᒋᑦ ᒪᐅᙵᖅᑎᖃᑦᑕᓱᕗᑦ. ᒫᓂᕋᑖᓚᐅᕐᒥᔪᑦ ᕕᕝᕗᐊᕆᒥ ᐱᒋᐊᓕᖅᑎᓪᓗᒍ ᒫᑦᓯ, 
ᑲᑎᒪᓂᖓᓐᓄᑦ ᐅᓂᒃᑳᕐᕕᐅᑲᐃᓐᓇᓚᐅᖅᑐᑦ. 
 
ᐅᑎᓛᕐᒥᔪᑦ ᐊᕐᕌᒍ ᐅᑯᐊ ᑮᓇᐅᔭᐃᑦ ᑕᒪᐅᖓ ᐅᑎᓛᕐᒥᒻᒪᑕ. ᐊᓯᐊᒍᓪᓗ ᐃᓕᓐᓂᐊᕈᑎᒃᓴᐅᔪᓄᑦ ᑮᓇᐅᔭᓄᑦ 
ᐊᑐᖅᑐᒃᓴᐅᔪᓄᑦ ᓄᑖᖑᔪᑦ ᓴᓂᕐᕙᐃᕕᐅᓯᒪᔪᑦ ᓄᑖᓂ ᐆᒪᔪᕐᓂᐊᖅᑎᓄᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᑕᐃᒃᑯᐊ 
ᐊᑐᖅᑕᐅᒐᔭᕐᓗᑎᒃ $40,000 ᐊᑐᖅᑕᐅᔪᑦ ᖃᖓᑦᑕᐅᑎᖏᓐᓄᑦ ᐅᕗᙵᖅᑎᑕᐅᓗᑎᒃ ᐱᖓᓱᑦ ᐃᓄᐃᑦ 
ᐆᒪᔪᕐᓂᐊᖅᑎᐅᔪᑦ ᐊᕐᕌᒍᑕᒫᑦ. ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᖏᕐᕋᔾᔪᑎᒃᓴᖏᑦ ᐋᖅᑭᒃᓯᒪᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᔨᐅᕋᑦ ᐅᖃᕋᑖᕐᒪᑦ ᐊᖏᔪᑲᓪᓚᒻᒪᕆᐅᔪᑦ ᐊᑐᖅᑕᐅᕙᒻᒪᑕ ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ 
ᐱᓕᒻᒪᒃᓴᓂᕐᒧᑦ ᓄᑖᖑᔪᓂ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ. ᖃᓄᕐᓕᒃᑯᐊ ᑕᒪᒃᑯᐊ ᐃᓕᓐᓂᐊᖅᑎᑕᐅᓂᐊᖅᐸᑦ 
ᐅᕙᒍᑦ ᖃᐅᔨᓚᐅᕐᓯᒪᙱᒻᒪᕆᑦᑎᓪᓗᑕ? ᖃᓄᐃᑦᑐᓂᒃ ᐃᓕᓐᓂᐊᖅᑎᒃᐱᓯᐅᒃ ᓄᑖᖑᔪᓂ ᒪᓕᒃᑕᐅᔭᕆᐊᖃᖅᑐᓂᒃ  

ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᖃᐅᔨᒪᓐᑕᑎᓐᓂᒃ ᐊᑐᓕᖁᓯᒪᙱᑕᑦᑎᓐᓂᒃ. ᑭᓇᒃᑯᓐᓂᑦ ᐊᖏᖅᑕᐅᓱᖑᕙ 
ᑕᑯᓂᐊᖅᑎᓪᓗᒋᑦ ᓄᑖᖑᔪᓂᒃ ᐊᑐᐊᒐᐅᔪᓂᒃ ᑕᑯᔭᐅᔭᕆᐊᖃᙱᑦᑐᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᔨᐅᕋᑦ. 
 
ᔨᐅᕋᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐆᒪᔪᕐᓂᐊᖅᑎᐅᔪᑦ ᑲᑎᒪᓂᕆᕋᑖᓚᐅᖅᑕᖓᑦ ᑎᑭᑎᑕᐅᓂᐊᕐᓗᑎᒃ 
ᐆᒪᔪᕐᓂᐊᖅᑎᐅᔪᑦ ᑐᓴᕐᕕᒋᓇᓱᐊᖅᑐᒋᑦ; ᑐᓴᕐᕕᒋᙱᒃᑯᑦᑎᒍᑦ, ᐊᓪᓚᑦ ᐅᕙᒍᑦ ᐱᓕᕆᕕᒋᔭᕗᑦ ᐱᒋᐊᕋᔭᖅᑐᑦ 
ᑐᙵᕕᖃᙱᓪᓗᑎᒃ ᕿᒥᕐᕈᓗᑎᒃ ᓄᓇᓕᓐᓂ ᑲᑎᒪᓂᐅᔪᓂ ᒪᓕᑦᑎᐊᕐᓗᑎᒃ. 
 
ᑕᕝᕙᙵᑦ, ᐊᕐᕌᒍ ᑮᓇᐅᔭᐃᑦ ᐊᑐᖅᑐᒃᓴᐅᒧᑦ ᐅᕙᓂ ᐃᓚᓕᐅᔾᔭᐅᓯᒪᔪᑦ, ᐃᓕᓐᓂᐊᖅᑎᓐᓂᐊᕐᓗᒋᑦ 
ᐊᑕᐅᓯᐊᕐᓗᒋᑦ, ᑕᐃᒃᑯᐊ ᑎᑎᕋᖅᑕᐅᕙᓪᓕᐊᔪᑦ ᐊᑐᐃᓐᓇᐅᔪᑦ ᑭᒃᑯᓕᒫᓄᑦ ᑐᓂᐅᖅᑲᖅᑕᐅᓪᓗᑎᒃ. ᒫᓐᓇᐅᔪᖅ 
ᓱᓕᔪᑎᑦ; ᑕᐃᓐᓇ ᐃᓕᓐᓂᐊᕈᑎᒃᓴᓪᓗᐊᑕᑐᐃᓐᓇᐅᔪᖅ. ᐊᕐᕌᓂ ᐅᖃᕐᕕᖃᕈᓐᓇᖅᑎᓚᐅᕋᑦᑎᒍᑦ, ᑕᒫᓂ ᐊᕐᕌᒍᒥ 
ᑲᒪᓯᓂᐊᖅᑐᒃᓴᐅᕗᑦ. ᑭᓯᐊᓂᓕ ᐊᑐᐃᓐᓇᐅᑎᑕᐅᙱᑉᐸᑦ ᑭᖑᓪᓕᖅᐹᖏᓐᓂ ᑎᑎᕋᕐᓯᒪᔪᓂ ᐊᓯᖏᓐᓂ 
ᐃᓕᓐᓂᐊᕐᓂᖅᑕᖃᕐᓂᐊᖅᐳᖅ. ᖁᔭᓐᓇᒦᒃ. ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐅᑐᒐᖃᖅᑑᔭᖅᑐᑎᒃ ᐊᓪᓚᑦ ᑕᒪᒃᑯᐊ ᐊᑐᐊᒐᒃᓴᐅᔪᑦ ᓴᖅᑭᓚᐅᖅᑎᓐᓇᒋᑦ. 
ᖁᔭᓐᓇᒦᒃ. ᐅᐊᑦᑎᐊᕈᒃᑲᓐᓂᖅ ᐊᐱᕆᔪᓐᓇᓂᐊᖅᑐᑎᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᐅᖓᒃᓴᐃᓐᓇᖅ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖏᓐᓄᑦ, 
ᐊᒃᓱᐊᓗᒃ ᐊᐱᖅᑯᑎᑦᑎᐊᕙᐅᒻᒪᑕ ᓴᖅᑭᑕᐅᓚᐅᙱᒃᑲᓗᐊᖅᑎᓪᓗᒋᑦ ᖃᐅᔨᒪᕈᔪᓚᐅᖅᑐᒍ. ᖃᐅᔨᒍᒪᒐᓗᐊᖅᑐᖓ 
ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ ᖃᑦᑎᐅᔪᑦ ᐃᓚᐅᓚᐅᕐᒪᖔᑕ ᐊᑐᐊᒐᓕᐅᖅᑎᓪᓗᒋᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑲᐅᔪᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᓄᓇᕗᒻᒥ ᑐᙵᕕᒃᑯᑦ ᑎᒥᖁᑎᖏᑦ ᐊᒻᒪ ᒐᕙᒪᒃᑯᑦ ᐱᓕᕆᖃᑎᒋᖃᑦᑕᕐᓯᒪᔪᑦ ᐊᑐᐊᒐᕐᓂᒃ ᓴᓇᓇᓱᐊᖅᑐᑎᒃ. 
ᖁᓚᕐᓇᖏᑦᑐᖅ ᐊᕕᒃᑐᕐᓯᒪᔪᓂ ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᐃᓚᐅᖃᑕᐅᓛᕐᒥᔪᑦ ᐅᖃᖃᑎᒋᒍᑕᐅᑎᓪᓗᒋᑦ 
ᑎᑎᕋᖅᑕᐅᕙᓪᓕᐊᒧᑦ ᐊᑐᐊᒐᐅᔪᑦ. 
 
ᒫᓐᓇᐅᔪᖅ ᑎᑎᕋᖅᑕᐅᕙᓪᓕᐊᓕᑕᐃᓐᓇᕐᒪᑕ ᑕᐃᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ 
ᐊᕕᒃᑐᕐᓯᒪᔪᓂ ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᐃᓕᓯᔪᓐᓇᓛᕐᒥᔪᑦ. ᐱᔭᕇᕐᓯᒪᓕᖅᐸᑕ, ᑐᓂᔭᐅᓗᑎᒃ 
ᒪᓕᒐᓕᐅᖅᑎᓐᓄᑦ ᐃᓚᔭᐅᔪᓐᓇᓛᕐᒪᑕ. ᑕᐃᒃᑯᐊ ᐊᑐᐊᒐᒃᓴᐅᔪᑦ ᐱᓕᕆᐊᕆᔭᓄᑦ ᑕᐃᒪᙵᑦ 2001. ᓱᓕ 
ᒫᓐᓇᐅᔪᖅ ᐱᓕᕆᐊᕆᔭᓄᑦ ᐊᒃᓱᐊᓗᓪᓗ ᑲᔪᓯᑦᑎᐊᕐᓂᖃᖅᑐᓂ. ᑕᖅᑭᓂ ᐊᒡᒋᖅᑐᓂ ᖃᐅᔨᓴᕐᓂᐊᖅᑕᓄᑦ ᑕᐃᒃᑯᐊ 
ᐊᑐᐊᒐᐅᔪᑦ ᓄᓇᕗᒻᒧᑦ ᑐᕌᓪᓚᕆᒃᑲᓗᐊᕐᒪᖔᑕ.  
 
ᐅᖃᕈᓐᓇᑐᐃᓐᓇᖅᑐᖓ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓚᐅᑦᑎᐊᖃᑦᑕᖅᓯᒪᒻᒪᑕ ᑎᑎᕋᖅᐸᓪᓕᐊᓂᖃᑦᑎᓪᓗᑕ ᒪᓕᒐᕋᓛᓂᒃ ᑭᖑᓂᐊᒍᑦ ᓇᖠᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒥᓱᓂᒃ ᐃᓄᓐᓂᒃ ᐱᖃᑕᐅᔪᖃᑦᑑᔮᖏᒻᒪᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ 
ᒪᓕᒐᕋᓛᑦ ᐊᒻᒪᓗ ᐃᓱᒪᓇᖅᑐᓂ ᐊᒥᓱᓂᒃ ᑰᑕᓕᓐᓂᒃ ᐋᖅᑭᒃᓯᓯᒪᓪᓗᑎᒃ. 

ᑕᒪᕐᒥᒃ ᐃᓱᒪᓕᐅᕈᑎᒥᓃᑦ ᒪᓕᒃᑑᔮᖅᑐᑦ ᑐᙵᕕᖃᑦᑐᑎᒃ ᑖᒃᑯᓂᖓ ᒪᓕᒐᕋᓛᓂᒃ. ᐊᐃᑉᐸᖓ ᐊᐱᖅᑯᑎᒪ 
ᑖᒃᑯᓇᓂ 2005/06, ᐊᒻᒪᓗ ᐊᓯᐊᓅᖓᓐᓂᕈᒪ, ᐃᒃᓯᕙᐅᑖᖅ, ᓄᖅᑲᑎᓐᓂᐊᕐᐸᒻᒪ. ᑕᒪᑐᒧᖓᓕ ᐱᓕᕆᔨᐅᔪᓄᑦ 
ᓄᓇᒥ, ᐃᓕᓐᓂᐊᖅᑎᑕᐅᓚᐅᕐᒪᑕ 2005/06-ᒥ, ᐊᒻᒪᓗ ᐱᐊᓂᒃᓯᒪᓕᖅᑎᓪᓗᒋᑦ ᐃᓕᓐᓂᐊᖅᑕᒥᓂᒃ, ᓇᓕᐊᒃ 
ᓄᓇᓖᑦ ᑐᙵᕕᒋᔭᐅᓂᐊᕐᓕᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᑐᙵᕕᖃᐃᓐᓇᓂᐊᖅᑐᑦ 26-ᓂᑦ ᓄᓇᓕᓐᓂᑦ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᔫ ᑎᒍᓪᓚᒐᖅ ᐱᖃᑕᐅᓯᒪᔪᖅ ᐃᓘᓇᖓᑎᒍᑦ ᐱᓕᕆᐊᖑᓂᖃᑦᑎᓪᓗᒍ 
ᑕᐃᒪᖓᓂᒃ ᐱᒋᐊᖅᑕᐅᓚᐅᕐᒪᑦ ᐊᒻᒪᓗ ᑭᒡᒐᑐᐃᓪᓗᓂ ᓄᓇᕗᑦ ᒐᕙᒪᒃᑯᓐᓂᑦ. 
 
ᐊᕐᕌᒎᓂᐊᖅᑐᓄᑦ ᐱᖓᓱᓄᑦ , ᐃᓕᓐᓂᐊᕐᑎᑦᑎᓂᐊᖅᑐᒍᑦ ᐱᖓᓱᓂᒃ ᐃᓄᓐᓂᒃ ᐆᒪᔪᓐᓂᐊᖅᑎᒃᓴᐅᓂᕐᒧᑦ. 
ᑕᑯᓐᓇᒃᑐᒍᑦ ᐱᖓᓱᒃᑲᓂᕐᓂᒃ ᐊᒻᒪᓗ ᓱᓕ ᐃᓱᒪᓕᐅᕈᑎᖃᓚᐅᕐᓇᑕ ᓇᓪᓕᐊᒃ ᓄᓇᓖᑦ ᐆᒪᔪᓐᓂᐊᖅᑎᓂᒃ 
ᑐᙵᕕᒋᔭᐅᓂᐊᕐᒪᖔᑕ. ᐊᖏᖅᑕᐅᓚᐅᖅᑎᓪᓗᒍ ᑮᓇᐅᔭᐃᑦ ᑕᐃᒪ ᐃᓱᒪᓕᐅᕈᑎᖃᕐᓂᐊᖅᐳᒍᑦ 
ᖃᓄᐃᓕᐅᕐᓂᐊᕐᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇ ᒥᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᑭᐅᔾᔪᑎᖓᓄᑦ. 
 
ᐅᖃᐅᓯᙵᐅᑎᖃᑦᑎᓪᓗᖓ, ᐊᒡᓚᕕᐊ ᐃᒡᓗᓕᒃᒥ ᐱᑕᖃᖏᒻᒪᑦ ᐃᒪᓐᓇᐅᔭᕆᐊᖃᑦᑐᓂᒃ ᐆᒪᔪᓐᓂᐊᖅᑎᓂᒃ 
ᑕᐃᑲᓂ. ᓱᓇᐅᕙᓕ ᑐᕌᖅᑕᕆᔪᒪᔭᐅᑦ ᐅᓪᓗᖓ ᐃᓘᓇᑎᒃ ᐃᖅᑲᓇᐃᔮᖑᔪᑦ ᐃᓐᓄᒃᑐᐃᓐᓇᐅᓗᑎᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᖅᕕᒃ ᐃᒡᓗᓕᒃᒥ ᐱᑐᖃᐅᓕᕐᒪᑦ. ᑕᒫᓂ 
ᐊᕐᕌᒍᒥ ᒪᓕᒃᑎᐊᕐᕈᓂ, ᓴᓇᒋᐊᖅᑕᐅᔭᕆᐊᖃᕐᓂᐊᕐᓕᕐᒪᑦ ᑕᐃᓐᓇ ᖃᐅᔨᓴᖅᕕᐅᔪᖅ ᓯᕗᓂᐊᒍᑦ 
ᐃᓐᓄᒃᑕᐅᓚᐅᖏᑎᓪᓗᒋᑦ ᐃᖅᑲᓇᐃᔮᒃᓴᐃᑦ. . ᐊᕙ ᐃᓚᒋᐊᖅᓯᒍᓐᓇᖅᑐᖅ ᑭᐅᔾᔪᑎᓐᓂᒃ. 
 
ᐃᒃᓯᕙᐅᑕᖅ: . ᐊᕙ. 
 
ᐊᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᐊᑐᐃᓐᓇᕐᓗᒍ ᐊᖓᔪᖅᑳᑉ ᐅᖃᐅᓯᖏᑦ, ᖃᐅᔨᓴᖅᕕᐅᔪᖅ 
ᐱᑐᖃᐅᓕᕐᒪᑦ. ᐊᒻᒪᓗᒃᑑᓪᓗᓂ ᐃᓪᓗ ᐊᒻᒪᓗ ᐃᑭᐊᖅᑎᖓ, ᓲᖃᐃᒻᒪ, ᐱᑐᖃᐅᓗᐊᕐᓂᖓᓄᑦ 
ᐊᓯᔾᔨᖅᑕᐅᔭᕆᐊᓕᒃ. 
 
ᒐᕙᒪᑐᖃᒃᑯᑦ ᑕᑯᓇᒃᓯᒪᔪᑦ ᐃᓄᓐᓂᒃ ᓱᕋᑦᑎᕆᔪᓐᓇᖅᑐᓂᒃ ᐅᕝᕙᓘᓐᓅᑦ ᓴᓇᒋᐊᖅᓯᒍᓐᓇᖅᑐᓂᒃ ᑕᐃᒃᓱᒥᖓ, 
ᑭᓯᐊᓂᓕ ᐱᑦᔪᑎᖃᑦᑐᑎᒃ ᐊᑦᑕᓇᐅᖅᓯᒪᒋᐊᖃᕐᓂᕐᒧᑦ, ᓇᓂᓯᒍᓐᓇᖏᑦᑐᑦ ᓱᕋᑦᑎᕆᔪᒃᓴᒥᒃ ᐅᕝᕙᓘᓐᓃᑦ 
ᓴᓇᔭᐅᒋᐊᕐᓗᓂ ᐃᓪᓗ. ᓴᓇᔭᐅᒋᐊᕇᑐᐊᖅᑲᑦ, ᑕᐃᒪ ᓴᖅᑭᔮᖅᑎᑦᑎᓕᕋᔭᕋᑦᑕ ᐃᖅᑲᓇᐃᔮᔅᓴᓂᒃ ᒪᓕᓪᓗᒋᑦ 
ᐃᓪᓗᐃᑦ ᐊᑐᐃᓐᓇᐅᓂᖏᑦ. 

ᓴᓇᔭᐅᒋᐊᕇᖅᓯᒪᓕᑐᐊᖅᑲᑕ, ᕿᒥᕐᕈᒐᔭᖅᑐᒍᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔮᔅᓴᐅᒐᔭᖅᑐᓂᒃ ᐃᒡᓗᓕᒻᒥ 
ᐃᓂᖃᕋᔭᖅᑐᓂᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᒪᑉᓴᓚᒃ.  
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐱᔾᔪᑎᒋᓪᓗᒍ ᐅᑕᖅᑭᖃᑦᑕᕋᔅᓯ ᓴᓇᔭᐅᒋᐊᕐᓂᔅᓴᖏᓐᓂᒃ ᐃᓪᓗᐃᑦ, 
ᐱᓕᕆᐊᕐᒥᒃ ᑭᖑᕙᓯᑦᑎᑦᑎᖃᑦᑕᖅᑲ? 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒫᓐᓇ ᐊᑐᖃᑦᑕᖅᑐᒍᑦ ᖃᐅᔨᓴᕐᕕᒻᒥᒃ ᐊᒻᒪᓗ 
ᖃᐅᔨᓴᖅᑎᓂᒃ ᖃᓪᓗᓈᑦ ᓄᓇᖓᓐᓂᑦ. ᒫᓐᓇ ᕿᒥᕐᕈᔪᒍᑦ ᐃᓂᖃᖅᑎᒐᔭᕆᐊᖏᑕ ᐃᒡᓗᓕᒻᒥ ᐅᕝᕙᓘᓐᓃᑦ 
ᓄᓇᕗᒻᒥ ᑭᓯᐊᓂ ᐃᒪᕐᒥᐅᑕᐃᑦ ᑲᒪᒋᔭᐅᕙᑦᑐᑦ ᐃᒪᕐᒥᐅᑕᐅᓕᕆᔨᒃᑯᓐᓂᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓯᕗᓪᓕᕐᒥ, ᐊᐱᖅᑯᑎᔅᓴᖃᕋᒪ. ᐊᖓᔪᖅᑳ ᐅᕙᑦᑎᓐᓄᑦ 
ᐅᖃᕈᓐᓇᖅᑲ ᖃᑦᑎᑦ ᐃᓄᐃᑦ ᐃᔅᓯᕙᒻᒪᖔᑕ ᐱᓕᕆᔨᐅᖃᑎᒌᓂᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑐᖏᓕᕋ ᑭᐅᑎᓐᓂᐊᕋᒃᑯ.  
 
ᐃᔅᓯᕙᐅᑕᖅ: ᐊᕙ.  
 
ᐊᕙ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᑦᑎᓚᑦᑖᖑᒻᒪᖔᑕ ᑭᐅᔪᓐᓇᖏᒃᑭᒃᑭᑦ ᑭᓯᐊᓂ ᕿᒥᕐᕈᔪᒍᑦ 6-ᓂᒃ 8-ᓂᓪᓘᓐᓃᑦ. 
ᒪᕐᕉᕙᓪᓚᐃᔪᔫᒃ ᓄᓇᕗᑦ ᑐᙵᕕᒃᑯᓐᓂᒃ, ᒪᕐᕉᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᖏᓐᓂᒃ ᐊᒻᒪᓗ ᒪᕐᕉᒃ ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪᓗ ᒪᕐᕈᑲᓐᓃᒃ ᓴᐳᓐᓂᐊᖅᑎᓂᒃ. 8-ᖑᕙᓪᓚᐃᔪᔪᑦ ᐱᓕᕆᔨᐅᖃᑎᒌᑦ ᐃᔅᓯᕙᔪᔪᑦ 
ᑎᑎᕋᖅᐸᓪᓕᐊᔪᑦ ᒪᓕᒐᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓛᒃ, ᑐᓴᕐᓯᒪᔪᖓ ᒪᕐᕉᒃ ᑭᒡᒐᖅᑐᐃᔫᒃ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᒃ 
ᐅᖃᓪᓗᐊᕈᓐᓇᖏᓐᓂᖏᓐᓂᒃ. ᑎᑎᕋᕐᓯᒪᔪᓂᒃ ᑐᓂᔭᐅᖃᑦᑕᕐᖓᑕ ᕿᒥᕐᕈᔭᔅᓴᓂᒃ ᑭᓯᐊᓂ 
ᐅᖃᐅᓯᖃᓗᐊᕈᓐᓇᕐᓇᑎᒃ.  
 
ᐊᐱᕆᔪᒪᔪᖓ, ᐊᑭᕋᖅᑐᖅᑕᐅᖏᓐᓇᖅᑑᔮᖃᑦᑕᕐᖓᑕ ᑎᑎᕋᖅᑕᐅᒋᐊᙵᕐᓯᒪᔪᑦ ᒪᓕᒐᔅᓴᐃᑦ ᑭᓯᐊᓂ ᑕᐃᒃᑯᐊ 
ᐃᔅᓯᕙᒻᒪᑕ ᐱᓕᕆᔨᐅᖃᑎᒌᓂᒃ. ᖃᓄᐃᓕᐅᕐᖓᑕ? ᑲᒪᒋᔭᖃᕐᖓᑖ ᖁᕕᐊᒋᙱᑕᒥᓂᒃ ᐅᕝᕙᓘᓐᓃᑦ 
ᖃᓄᐃᓕᐅᓕᖅᑐᓂᒃᑯ ᑕᐃᑲᓂ?  
 
ᐃᔅᓯᕙᐅᑕᖅ: ᐊᖓᔪᖅᑳ.  

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑎᑎᕋᕋᓱᐊᖅᑐᒍᑦ ᐱᐅᓂᖅᐹᖑᒐᔭᖅᑐᓂᒃ ᒪᓕᒐᔅᓴᕐᓂᒃ. 
ᐱᓕᕆᓯᒪᔪᒻᒪᕆᐊᓘᒻᒪᑕ ᐱᓕᕆᔨᐅᖃᑎᒌᑦᑐᑎᒃ ᐊᒻᒪᓗ ᑎᑎᕋᖃᑦᑕᐅᑎᕙᑦᑐᑎᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, 
ᓄᓇᕗᑦ ᑐᙵᕕᒃᑯᑦ ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. ᐅᓪᓗᒥᒧᑦ, ᑎᑎᕋᖅᑕᐅᓯᒪᔪᓂᒃ 
ᒪᓕᒐᔅᓴᖃᖅᑐᒍᑦ ᐊᒻᒪᓗ ᑲᔪᓯᔪᖃᕋᔭᙱᑦᑐᖅ ᐊᖏᖃᑎᒌᔅᓯᒪᓐᓂᖏᒃᑯᑎᒃ ᑖᒃᑯᐊ ᑲᑐᔾᔨᖃᑎᒌᑦᑐᑦ.  
 
ᐊᖏᖃᑎᒌᓚᐅᖅᑎᓪᓗᒋᑦ ᑖᒃᑯᐊ ᑲᑐᔾᔨᔪᑦ, ᐅᖃᖃᑎᖃᖃᑦᑕᕋᔭᖅᑐᑦ ᑲᑐᔾᔨᖃᑎᒌᖏᓐᓂᒃ ᓄᓇᓕᓐᓂᑦ. 
ᐊᖏᖃᑎᒌᒍᓐᓇᖏᒃᑯᑎᒃ, ᑕᐃᒪ ᓄᓇᓕᓐᓂᑦ ᐅᖃᖃᑎᖃᕋᔭᙱᑦᑐᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᑭᖑᓪᓕᕐᒥ ᑲᑎᒪᓛᖅᑐᑐᑦ ᐊᐃᐳᕈᓪ 26-ᖑᓕᖅᑲᑦ ᐊᒻᒪᓗ ᐅᖃᖅᑲᐅᒐᕕᑦ ᓯᕗᓂᐊᒍᑦ 
ᐊᖏᖃᑎᒌᒃᑲᔭᕐᓂᖏᓐᓂᒃ ᑖᒃᑯᐊ ᑲᑐᔾᔨᔪᑦ ᐊᒻᒪᓗ ᓄᓇᓕᓐᓅᕋᔭᖅᑐᑎᒃ ᐅᖃᖃᑎᖃᕆᐊᖅᑐᕐᓗᑎᒃ. 
ᐊᖏᖃᑎᒌᒍᑎᒋᓯᒪᔭᖏᑦ ᐊᒻᒪᓗ ᐊᑐᐃᓐᓇᐅᓕᕐᓂᐊᖅᑐᑦ ᓄᓇᓕᓐᓅᕈᓐᓇᖅᓯᓗᑎᒃ ᑐᓴᐅᒪᖃᑦᑕᐅᑎᒋᐊᖅᑐᕐᓗᑎᒃ, 
ᑭᓯᐊᓂ ᑐᓴᖅᓯᒪᔪᒍᑦ ᐊᖏᖃᑎᒌᒍᓐᓇᖅᓯᒪᙱᒻᒪᑕ ᐅᖃᐅᓯᖅᑕᖏᓐᓂᒃ ᓯᕗᓪᓕᖅᐹᖅᓯᐅᑎᓄᑦ ᐱᖁᔭᐃᑦ 
ᒪᓕᒐᕋᓛᖏᓐᓂᒃ. ᐃᐳᓗ 26 ᐅᓪᓗᖓ ᓈᒻᒪᑦᑑᔮᖅᑲ ᓴᖅᑭᖅᑕᐅᔪᓐᓇᖅᓯᓂᐊᕐᓗᑎᒃ ᓯᕗᓪᓕᖅᐹᖅᓯᐅᑎᑦ ᐱᖁᔭᐃᑦ 
ᒪᓕᒐᕋᓛᖏᑦ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᒧᒋᐊᕈᑎᒋᒋᐊᖃᕐᓂᐊᖅᑕᕗᑦ. ᐱᐅᑦᓴᖏᑉᐸᑕ 
ᖃᐅᔨᒃᑲᐃᒋᐊᖃᕐᓂᐊᖅᑐᑦ. ᐅᐱᓐᓇᕋᓂ, ᐃᓘᓐᓇᖏᓐᓂᒃ ᖁᕕᐊᓱᑦᑎᑦᓯᒍᓐᓇᔾᔮᖏᒻᒥᔪᒍᑦ. ᐃᓘᓐᓇᑎᒃ 
ᖁᕕᐊᓱᑦᑎᒍᓐᓇᖏᓐᓇᑦᑎᒍ ᓄᓇᕗᒻᒥᐅᓕᒫᑦ ᐊᑕᐅᑦᓯᒃᑯᑦ. ᐊᒥᓲᓂᖅᓴᐃᑦ ᖃᓄᐃᑦᓴᖏᑉᐸᑕ 
ᓯᕗᓪᓕᖅᐹᖅᓯᐅᑎᓂᒃ ᐱᖁᔭᐃᑦ ᒪᓕᒐᕋᓛᖏᓐᓂᒃ, ᑲᔪᓯᒋᐊᕈᑎᒋᓂᐊᖅᑕᕗᑦ. 
 
ᐅᖃᖅᑲᐅᒐᒪ, ᐱᒋᐊᕈᑎᖃᕈᒪᓂᐊᖅᑐᒍᑦ ᑐᓴᐅᒪᖃᑦᑕᐅᑎᒍᑎᖃᕐᓂᕐᒥᒃ ᐳᓚᕋᕐᓗᑕ ᑕᖅᑭᐅᓛᖅᑐᒥ ᐊᒻᒪᓗ 
ᐊᔾᔨᖏᓐᓂᒃ ᑐᓂᓯᒍᒪᓂᐊᖅᑐᒍᑦ ᐱᖁᔭᐃᑦ ᒪᓕᒐᕋᓛᖏᓐᓂᒃ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒋᐊᑐᐃᓐᓇᕆᑦ. ᓄᓇᕗᑦ ᑐᙵᕕᒃᑯᑦ ᑭᒡᒐᖅᑐᐃᒻᒪᑕ 
ᐃᓄᓕᒫᓂᒃ ᐃᓚᒋᔭᐅᖃᑕᐅᔪᓂᒃ ᓄᓇᕗᒻᒥ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑭᒡᒐᖅᑐᐃᒻᒪᑕ ᑭᒃᑯᓕᒫᓂᒃ ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐃᓘᓐᓇᑎᒃ ᐱᓕᕆᖃᑕᐅᔪᑦ ᐊᖏᖃᑎᒌᑦᓯᒪᒐᓗᐊᖅᑲᑕ, ᐊᒻᒪᓗ 
ᑐᓴᖅᓯᒪᔪᑦᓴᐅᕗᑎᑦ ᐊᒻᒪᓗ ᑐᓴᐅᒪᔪᖓ ᑭᓇᑐᐃᓐᓇᖅ ᓈᒻᒪᑦᓴᖏᑉᐸᑦ ᑭᒃᑯᑐᐃᓐᓇᕐᓃᖔᖅᓯᒪᔪᓂ, ᐊᒻᒪᓗ 
ᑭᒃᑯᓕᒫᖅᑎᑕᐅᔪᓂ ᑲᑎᒪᑎᑕᐅᔪᖃᕐᓂᐊᖅᑎᓪᓗᒍ. ᐅᖃᐅᓯᑦᓴᖃᕐᓂᐊᖅᑐᑦ ᓇᒻᒥᓂᖅ ᐃᓱᒪᒋᓯᒪᔭᒥᓐᓂᒃ. 
ᐃᒻᒥᒃᑰᖅᑐᑦ ᑭᒡᒐᑐᖅᑎᖃᕐᓂᐊᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᙱᑦᑐᖓ ᑭᓯᐊᓂ ᓄᓇᓕᓐᓅᖃᑦᑕᖅᑎᓪᓗᑕ ᓇᒻᒥᓂᖅ 
ᐃᒻᒥᒃᑯᑦ ᐃᓱᒪᒋᔭᖃᕐᓂᐊᕐᒥᔪᑦ ᐊᒻᒪᓗ ᐃᓚᐅᖃᑕᐅᓂᐊᖅᑐᑦ ᐅᖃᐅᓯᐅᑎᓪᓗᒋᑦ. 

ᐅᖃᐅᓯᖃᕈᒪᙱᓇᑦᑕ ᑐᓴᖅᑕᐅᓯᒪᑐᐃᓐᓇᖅᑐᓂᒃ ᐅᕝᕙᓗ ᑭᐅᔪᓐᓇᓗᐊᙱᑕᕋ ᑕᐃᒫᒃ ᑐᓴᖅᑕᐅᓯᒪᑐᐃᓐᓇᖅᑐᑦ. 
ᓇᓗᓇᙱᑦᑐᖅ ᓄᓇᓖᑦ ᐅᖃᐅᓯᑦᓴᖃᕐᓂᐊᕐᒥᔪᑦ ᓇᒻᒥᓂᖅ ᐊᑐᓂᑦ ᐃᓱᒪᒋᓯᒪᔭᖏᓐᓂᒃ, ᑭᓯᐊᓂ ᖃᐅᔨᒪᙱᑦᑐᖓ 
ᒪᓕᑲᑕᑦᑐᖃᓛᕐᒪᖔᖅ ᐃᒻᒥᒃᑯᑦ ᐊᔭᐅᖅᑐᐃᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓰᐲᓰᒃᑯᑦ ᐱᕙᓪᓕᐊᔪᓕᕆᔨᓪᓗᐊᑕᐅᒻᒪᑕ ᑕᒫᓂ, 
ᐃᓚᐅᖃᑕᐅᓂᐊᕆᕙᑦ ᓄᓇᓕᓐᓄᑦ ᐳᓚᕋᑦᑐᓂ? ᖃᐃᖅᑯᔭᐅᓯᒪᓂᐊᕆᕙᑦ ᒪᓕᒍᓐᓇᕐᓗᑎᒃ ᐳᓚᕋᑦᑐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒻᒥᓂᖅᓱᖅᑐᑦ ᓰᐲᓰᒃᑯᑦ. ᐃᓚᐅᖃᑕᐅᒍᒪᑉᐸᑕ 
ᐊᒻᒪᓗ ᐃᒻᒥᒃᑰᖅᑐᑎᒃ ᑎᒥᐅᒻᒪᑕ ᐃᓱᒪᖅᓱᖅᑐᑦ. ᒪᑐᐃᖓᑦᓯᐊᕐᓂᐊᖅᑐᒍᑦ. ᑐᓴᕆᐊᕐᕕᖃᕈᑎᖃᕐᓗᑕ 
ᐳᓚᕋᒍᑎᖃᕐᓂᐊᕋᑦᑕ. ᐃᓚᐅᖃᑕᐅᒍᒪᑉᐸᑕ ᐊᒻᒪᓗ ᐃᒻᒥᒃᑯᑦ ᑎᒥᐅᒻᒪᑕ, ᐃᓱᒪᖅᓱᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᑦᑎᒐᔭᖅᑕᓯ ᐱᕙᓪᓕᐊᔪᓕᕆᔩᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑐᙵᓱᑦᑎᒐᔭᖅᑕᒃᑲ ᓯᐊᕐᒪᖅᓯᔨᑑᒻᒪᑕ 
ᑐᑭᓯᒋᐊᕈᑎᑦᓴᓂᒃ ᐊᒻᒪᓗ ᐱᕙᓪᓕᐊᔪᓂᒃ ᐅᕙᒍᑦ ᐊᕙᑎᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᒍᒪᓗᐊᙳᐊᖅᑲᐅᔭᒃᑲ ᑖᒃᑯᐊ ᓯᕗᓪᓕᖅᐹᖅᓯᐅᑎᑦ 
ᐱᖁᔭᐃᑦ ᒪᓕᒐᕋᓛᖏᑦ. ᓯᕗᓪᓕᕐᒥ ᐊᖑᒻᒪᑎᓕᖅᑕᐅᖁᓪᓗᒋᑦ ᑐᑦᑐᓕᕆᓂᖅ. ᑖᒃᑯᐊ ᐱᖁᔭᐃᑦ ᒪᓕᒐᕋᓛᖏᑦ 
ᑭᒃᑯᑐᐃᓐᓇᕐᓅᖓᒻᒪᑕ. ᑭᒃᑯᑐᐃᓐᓇᕐᓅᖓᒻᒪᑕ, ᐃᓅᒐᓗᐊᖅᑲᑕ ᐃᓚᒋᔭᐅᖃᑕᐅᓗᑎᒃ ᐱᔪᓐᓇᐅᑎᖃᑦᓯᐊᕐᖓᑕ 
ᑐᑦᑐᒍᓐᓇᕐᓂᕐᒧᑦ. 
 
ᒪᓕᒐᓕᐅᖅᑎᖓ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐅᖃᖅᑲᐅᒻᒪᑦ ᑭᓇᑐᐃᓐᓇᖅ ᑐᑦᑐᖃᑦᑕᕈᓐᓇᖅᑐᖅ ᑕᓪᓕᒪᓂᒃ 
ᐅᓪᓗᑕᒫᑦ. ᑖᓐᓇ ᑎᑎᕋᖅᓯᒪᑎᓪᓗᒍ ᑐᕌᖓᙱᑦᑐᖅ ᑮᓇᐅᔭᕐᔪᐊᓕᓐᓄᑦ ᑐᑦᑐᓕᐊᖅᑎᓄᑦ 
ᐊᐅᓪᓚᖅᑎᑦᓯᔨᖃᕆᐊᖃᕐᖓᑕ ᐊᖏᖅᑕᐅᓯᒪᔪᓂᒃ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ, ᐅᕝᕙᓗ 
ᐅᖃᐅᓯᖃᖅᑎᑕ ᓄᓇᕗᒻᒥᐅᓂᒃ ᖃᓄᐃᑦᑐᑐᐃᓐᓇᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐊᐱᖅᑯᑦ ᑭᐅᔪᓐᓇᓯᐊᙱᑕᕋ ᐱᔾᔪᑎᒋᓪᓗᒍ ᐱᓯᒪᙱᓇᑦᑕᓘᓐᓃᑦ 
ᓯᕗᓪᓕᐹᖅᓯᐅᑏᑦ ᓇᓕᖅᑲᖏᓐᓂᒃ ᐊᒻᒪᓗ ᐅᖃᐅᓯᕆᔪᓐᓇᕐᓇᑎᒍ ᓱᓕ ᒪᓕᒐᓕᐅᕐᕕᖕᒥ 
ᓯᕗᓪᓕᐹᖅᓯᐅᑎᒦᑐᐃᓐᓇᑎᓪᓗᒍ ᑎᑎᕋᕆᐊᙵᐅᒻᒥ. ᑭᐅᔪᓐᓇᖅᓯᓂᐊᖅᑕᒋᑦ ᕿᒥᕐᕈᓚᐅᕐᓗᒍ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐃᒻᒪᖃ ᐄᐳᓘᒥ ᑲᑎᒪᔭᕇᕈᑦᑕ, ᐃᒻᒪᖃ 
ᐅᖃᓕᒫᖅᓯᒪᔪᓐᓇᓂᐊᖅᑕᕗᑦ ᓯᕗᓪᓕᐹᖅᓯᐅᑦ ᑕᐃᑲᓂ ᐊᒻᒪᓗ ᑐᑭᓯᐊᔪᓐᓇᖅᓯᓂᐊᖅᑐᒃᓴᐅᕙᕗᑦ ᓯᕗᓪᓕᐹᖅᓯᐅᑦ 
ᐊᒻᒪᓗ ᓇᓕᖅᑲᖏᓐᓂᒃ ᐱᓂᐊᕈᑦᑕ ᓯᕗᓪᓕᐹᖅᓯᐅᑎᐅᑉ ᐱᓇᓱᐊᕈᓰᒃ ᒪᕐᕉᒃ ᑲᑎᒪᒋᐊᓚᐅᙱᓐᓂᑦᑎᓐᓂ 
ᐋᔩᕋᐅᑎᒋᔪᓐᓇᖅᓯᓂᐊᕋᑦᑎᒍ ᒪᓕᒐᓕᐅᕐᕕᖕᒥ. ᐃᒻᒪᖃ ᐱᓇᓱᐊᕈᓰᒃ ᒪᕐᕉᒃ ᑲᑎᒪᒋᐊᓪᓚᑦᑖᓚᐅᙱᓂᑦᑎᓐᓂ 
ᐊᑐᐃᓐᓇᐅᑎᒍᓐᓇᕐᓂᐊᕈᕕᒋᑦ ᓯᕗᓪᓕᐹᖅᓯᐅᑏᑦ ᒪᓕᒐᕐᓄᑦ ᐊᐅᓚᑦᓯᔾᔪᑏᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᐊᓂᒃᑕᐅᑉᐸᑦ, ᑐᓂᓂᐊᖅᐸᕋ; ᐅᖃᓚᐅᕋᒪ 
ᐱᓇᓱᐊᕈᓯᐊᓚᐅᖅᑑᑉ ᐱᒋᐊᕐᓂᖓᓂ ᐊᑐᐃᓐᓇᐅᑎᑦᓯᓂᐊᕐᓂᕋᖅᓱᖓ ᑐᓴᕈᑎᓂᒃ ᑲᑎᒪᔨᑐᐃᓐᓇᕐᓄᑦ 
ᐊᖓᔪᖅᑳᐃᑦ ᐅᖃᐅᓯᖏᓐᓂ. ᐱᐊᓂᒃᐸᑕ, ᑐᓴᖅᑎᑦᓯᓂᐊᖅᐳᖓ ᐊᑐᐃᓐᓇᐅᓕᖅᐸᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᖅᑕ. ᐊᐱᕆᔪᒪᔪᖓ ᖃᐅᔨᓴᕐᓂᐅᑉ ᒥᑦᓵᓄᑦ. ᐅᖃᐅᓯᕆᓚᐅᖅᑕᒃᑲ 
ᐅᖃᐅᓯᒃᓴᑐᐃᓐᓇᕐᓃᑎᓪᓗᑕ ᐃᓱᒫᓘᑎᖃᕐᓂᕋᖅᓱᖓ ᖃᐅᔨᓴᖅᑐᓕᕆᓂᕐᒥᒃ ᓄᓇᕗᒻᒥ ᐊᕙᑎᓕᕆᓂᕐᒧᑦᔭ 
ᖃᐅᔨᓴᕐᕕᖃᓗᐊᙱᓇᑦᑕ ᓄᓇᕗᒻᒥ. ᐃᒻᒪᖃ ᐃᒡᓗᓕᒻᒥ ᖃᐅᔨᓴᕐᕕᒃ ᐅᖃᐅᓯᐅᖅᑲᐅᔪᖅ ᐅᐊᑦᓯᐊᖅ; ᑖᓐᓇᑐᐊᖅ 
ᖃᐅᔨᓴᕐᕕᒃ ᐊᑐᐃᓐᓇᐅᔪᖅ ᓄᓇᕗᒻᒥ? ᖁᔭᓐᓇᒦᒃ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᖅᑕ. ᓱᓕ ᐃᖅᑲᓇᐃᔭᕆᔭᕗᑦ ᖃᐅᔨᓴᕐᕕᒃ ᐊᒻᒪᓗ ᓱᓕ 
ᓄᓇᕗᒻᒥ ᖃᐅᔨᓴᖅᑐᓕᕆᕕᒃ ᐊᑐᖃᑦᑕᕐᒥᔭᕗᑦ, ᑭᓯᐊᓂ ᖃᐅᔨᓴᕐᕖᑦ ᓲᕐᓗ ᐃᓕᓐᓂᐊᕕᒡᔪᐊᑦ ᖃᐅᔨᓴᕐᕕᖏᑦ, 
ᑕᐃᒃᑯᐊᑦᑕᐅᖅ ᐊᑐᖃᑦᑕᕐᒥᔭᕗᑦ ᐃᓕᓐᓂᐊᕕᒡᔪᐊᓂ ᖃᐅᔨᓴᕐᕖᑦ. ᖁᔭᓐᓇᒦᒃ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᖅᑕ. ᖁᔭᒋᔭᕋ ᐊᖓᔪᖅᑳ. ᐄ, ᐃᓱᒫᓘᑎᖃᒻᒪᕆᒃᑲᑦᑕ ᓱᕈᔪᐃᑦ 
ᑕᒪᐅᙵᐸᓪᓕᐊᓂᖏᓐᓂᒃ ᓯᓚᒃᑯᑦ ᐅᑭᐅᖅᑕᖅᑐᒧᑦ ᐊᒻᒪᓗ ᑕᒪᓐᓇ ᐃᓱᒫᓘᑕᐅᔪᓐᓇᕆᓪᓗᓂ ᓄᓇᕐᔪᐊᕐᒥ 
ᓄᓇᓕᒡᔪᐊᖏᓐᓄᑦ. 
 
ᑭᖑᓂᕆᓕᖅᑕᑎᓐᐹᑦᑕᑐᖅᑐᑦ ᖃᐅᔨᓴᕐᓂᖅᑕᖃᖃᑦᑕᓚᐅᕐᒪᑦ ᐊᒻᒪ ᖃᐅᔨᓯᒪᓪᓗᑕ ᐊᐳᑦ ᐊᓯᔾᔨᕐᓯᒪᓕᕆᐊᖓ. 
ᖃᓐᓂᓚᐅᖅᑎᓪᓗᒍ, ᖃᐅᔨᖃᑦᑕᖅᓯᒪᔪᒍᑦ ᖃᐅᔨᓯᒪᓪᓗᒍ ᐊᓯᔾᔨᖅᓯᒪᓕᕆᐊᖓ ᐊᐳᑦ ᓱᕈᓐᓇᖅᑐᖃᓕᕋᐃᒻᒪᑦ ᐊᐳᑦ  

ᐊᒻᒪᓗ ᖃᓐᓂᕋᑖᖅᑎᓪᓗᒍ ᐊᐱᓯᒪᑎᓪᓗᒍ ᓱᕈᓐᓇᖅᑐᓕᒃ ᓇᓗᓇᕈᓐᓇᐃᖅᑐᖅ, ᖃᐅᔨᓇᑦᓯᐊᖅᑐᖅ ᐊᔾᔨᒌᙱᒻᒪᑎᒃ 
ᓴᓗᒪᔪᖅ ᐊᐳᑦ ᐊᒻᒪᓗ ᓱᕈᓐᓇᖅᑐᓕᒃ ᐊᐳᑦ. 
 
ᖃᐅᔨᓴᕋᒃᓴᓂᒃ ᐊᐳᑎᒥᒃ ᐱᓚᐅᖅᑎᓪᓗᑕ, ᓇᒧᑦ ᐊᐅᓪᓚᖅᑎᒍᓐᓇᖅᐸᕗᑦ ᐱᔾᔪᑎᒋᓪᓗᒍ ᐃᓱᒫᓘᑎᒋᒻᒪᕆᒃᑲᑦᑎᒍ 
ᑕᒪᒃᑯᐊ ᐅᕝᕙᓘᓐᓃᑦ ᐃᓱᒫᓘᑎᑦ ᑕᒪᑐᒧᖓ? ᖁᔭᓐᓇᒦᒃ, ᐃᑦᓯᕙᐅᖅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ ᓄᓇᓕᓐᓂ 
ᐆᒪᔪᓕᕆᔩᑦ ᓄᓇᓕᓐᓂ, ᓄᓇᓖᑦ ᐃᖅᑲᓇᐃᔭᖃᑎᒌᑦᓯᐊᖁᓂᐊᖅᐸᕗᑦ ᐆᒪᔪᓕᕆᔨᓂᒃ ᐃᓱᒫᓘᑎᖃᖅᐸᑕ 
ᖃᐅᔨᓐᓂᖅᐸᑕᓘᓐᓃᑦ ᐊᔾᔨᐅᖏᑦᑐᐊᓗᒻᒥᒃ ᐅᕝᕙᓘᓐᓃᑦ ᑕᑯᔪᒥᓂᐅᑉᐸᑕ ᖃᐅᔨᓚᐅᖅᓯᒪᙱᑦᑖᓗᒻᒥᓂᒃ. ᑲᑎᒪᔩᑦ 
ᐃᖅᑲᓇᐃᔭᖃᑎᖃᑦᓯᐊᖁᓂᐊᖅᐸᒃᑲ ᐆᒪᔪᓕᕆᔨᓂᒃ ᐃᓱᒪᓕᐅᕈᓐᓇᓂᐊᖅᑐᑦ ᑕᒪᐅᓇ ᖃᓄᐃᓕᐅᕐᓂᐊᓂᕐᒥᓂᒃ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᖅᑕ. ᐄ, ᐳᔪᕐᓗᖓ ᓇᓗᓇᕈᓐᓃᐸᓪᓕᐊᑐᐃᓐᓇᕐᖓᑦ ᐅᑭᐅᖅᑕᖅᑐᒥ 
ᐊᒻᒪᓗ ᐃᓱᒫᓘᑎᒋᓕᖅᐸᓪᓕᐊᓪᓗᑎᒍ.  
 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᐅᐊᑦᑎᐊᕈ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᑕᑯᓯᒪᙱᒻᒪᑕ ᓱᓕ 
ᑎᑎᕋᖅᑕᐅᓯᒪᔪᓂᒃ ᒪᓕᒐᔅᓴᐅᔪᓂᒃ ᐊᒻᒪᓗ ᐊᐱᕆᔪᒪᔭᕋ ᐊᖓᔪᖅᑳ ᓇᓕᖅᑲᒥᒃ ᐱᔪᒪᓪᓗᓂ ᑎᑎᕋᖅᑕᐅᓯᒪᔪᓂᒃ 
ᒪᓕᒐᔅᓴᐅᔪᓂᒃ ᖃᐃᑦᑎᓴᕋᐃᒍᓐᓇᖅᑲᑦ ᐱᔾᔪᑎᒋᓪᓗᒍ ᐃᓄᐃᑦ ᐊᖑᓇᓱᒍᓯᖏᑦ ᐅᕝᕙᓘᓐᓃᑦ ᐃᓕᖅᑯᓯᑐᖃᖅᑎᖑᑦ 
ᐊᖑᓇᓱᒍᓯᖏᑦ ᐊᖏᖅᑕᐅᔭᕆᐊᖃᕐᖓᑕ.  
 
ᑕᐃᒪᐃᒻᒪᑦ, ᐅᑉᐱᕈᓱᓪᓚᕆᒃᑲᒪ ᑕᑯᔭᕆᐊᖃᕐᓂᓐᓂᒃ ᑎᑎᕋᕐᓯᒪᔪᒥᒃ ᐊᒻᒪᓗ ᓇᓗᓇᙱᑦᑐᑦ 
ᑕᑯᔭᐅᔪᒪᓪᓚᕆᙳᓱᑦᑐᓂ ᑕᒪᓐᓇ ᐃᓄᓐᓄᑦ ᐊᑐᖅᑕᐅᖃᑦᑕᓂᐊᖅᑎᓪᓗᒍ ᐃᓕᖅᑯᓯᖅᑎᒍᑦ ᐊᖑᓇᓱᒍᓰᑦ ᐊᒻᒪᓗ 
ᓴᓇᔾᔪᓯᐅᔪᓂᒃ ᐊᒻᒪᓗ ᓇᓕᖅᑲᖓᓂᒃ ᐱᔪᒪᔪᖓ ᑎᑎᕋᖅᑕᐅᓯᒪᔪᓂᒃ ᒪᓕᒐᔅᓴᐅᔪᓂᒃ. ᑖᓐᓇ 
ᐅᖃᐅᓯᔅᓴᓗᐊᑐᐃᓐᓇᖅ ᐊᐱᖅᑯᑎᐅᓗᐊᙱᑦᑐᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᑖᓐᓇ ᐅᖃᐅᓯᑐᐃᓐᓇᐅᕋᑖᖅᑐᖅ. ᐊᑎᕐᓂ ᐱᓯᒪᑦᑎᔪᓐᓃᕋᒪ. ᒪᑉᐱᒐᖅ ᖤ%ᑦᒦᑦᑐᒍᑦ. 
ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᔨᐅᕋᑦ ᐅᖃᐅᓯᕆᖅᑲᐅᔭᖓᓅᕈᒪᑐᐃᓐᓇᖅᑐᖓ ᑲᑎᒪᔨᕋᓛᕐᓄᑦ 
ᐃᑲᔪᖅᑎᖃᙱᑉᐸᑕ ᐆᒪᔪᓕᕆᔩᑦ, ᒪᓕᒐᔅᓴᕗᑦ ᐱᓪᓚᕆᙳᕈᓐᓇᖏᒻᒪᑕ. ᑖᓐᓇ ᒪᓕᒐᕐᓃᑉᐸ? 
 
ᐃᔅᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᔨᐅᕋᑦ ᑭᐅᑎᓐᓂᐊᕋᒃᑯ ᐊᐱᖅᑯᑕᐅᔪᒥᒃ.  
 
ᐃᔅᓯᕙᐅᑕᖅ: ᔨᐅᕋᑦ.  
 
ᔨᐅᕋᑦ: ᖃᐅᔨᒪᙱᑦᑐᖓ ᑭᓱ ᒪᓕᒐᕐᒦᒻᒪᖔᖅ. ᖃᐅᔨᒪᑐᐃᓐᓇᖅᑐᖓᓕ ᐃᓱᒪᒋᔭᕗᑦ ᐅᖃᐅᓯᕆᓯᒪᔭᕗᑦ  

ᐱᓕᕆᕕᒻᒥ, ᓯᕗᓪᓕᕐᒥ, ᓄᓇᓕᓐᓂᑦ ᑭᒡᒐᑐᖅᑎᕗᑦ ᐱᓪᓗᒋᑦ, ᓇᓪᓕᐊᖑᒻᒪᑕ ᐆᒪᔪᓕᕆᔩᑦ. ᓄᓇᓕᓐᓂᑦ 
ᓂᐱᒋᔭᐅᔪᓂᒃ ᑐᓴᖃᑦᑕᕋᑦᑕ ᑭᓯᐊᓂ ᑐᓴᕐᕕᒋᕙᑦᑐᖏᑦ ᑕᐃᒃᑯᐊ ᐊᖅᑯᑎᐅᕙᑦᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑰᓕ.  
 
ᑰᓕ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᒪᒻᒪᕆᒃᑲᒪ ᓄᑖᒥᒃ ᖃᐅᔨᒋᐅᖅᑕᕐᓂᒃ ᐆᒪᔪᓕᕆᓂᕐᒧᑦ ᒪᓕᒐᔅᓴᓂᒃ 
ᐱᕕᔅᓴᐅᓂᖓᓂᒃ, ᐅᕝᕙᓘᓐᓃᑦ ᐃᓱᒫᓘᑕᐅᔪᓂᒃ ᐅᖃᐅᓯᐅᓯᒪᔪᓂᒃ ᐆᒪᔪᓕᕆᔨᒃᑯᑎᒍᑦ.  
 
ᔨᐅᕋᑦ ᖃᐅᔨᒪᑦᑎᐊᖅᑐᖅ ᓄᓇᓕᑦᑕᐅᖃᐅᕐᖓᑦ ᐆᒪᔪᓕᕆᔨᖃᐅᙱᑦᑐᓂᒃ. ᑕᐃᒪ, ᐆᒪᔪᓕᕆᔨᖃᙱᓪᓗᓂ 
ᓄᓇᓕᓐᓂᑦ, ᑕᐃᒃᑯᐊ ᐊᖅᑯᑎᑑᑉᐸᑕ ᐃᓱᒫᓘᑎᓐᓂᒃ ᑐᓴᖅᑕᐅᑎᑦᑎᓂᕐᒥᒃ, ᑕᒪᓐᓇ ᑐᓴᕆᐅᑦᑎᐊᕋᒃᑯᓕ. 
ᐅᑉᐱᕈᓱᓪᓚᕆᒃᑲᒪ ᑎᑎᕋᖅᑕᐅᓯᒪᔪᑦ ᒪᓕᒐᔅᓴᐃᑦ ᑐᔅᓯᕋᐅᑕᐅᑉᐸᑕ, ᑲᑎᒪᒍᑕᐅᖃᑦᑕᖅᑲᑕ, ᐃᓱᒪᒋᔭᐅᑉᐸᑕ ᐊᒻᒪᓗ 
ᐊᖏᖅᑕᐅᑉᐸᑕ ᐊᓯᔾᔨᖅᑕᐅᑉᐸᑕᓘᓐᓃᑦ ᐊᖓᔪᖅᑳ ᑕᑯᓚᐅᕐᓯᒪᙱᓪᓗᓂᒋᑦ, ᓄᑖᒥᒃ ᑐᔅᓯᕋᐅᓯᐅᕈᓐᓇᖅᑭᑕ 
ᒪᓕᒐᔅᓴᓂᒃ ᐅᕘᓇᓗ ᐊᓪᓛᑦ ᐊᖓᔪᖅᑳᑉ ᑕᑯᓚᐅᕐᓯᒪᙱᓪᓗᓂᒋᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᔨᐅᕋᑦ. 
 
ᔨᐅᕋᑦ: ᐋᒡᒐ. ᑐᔅᓯᕋᐅᑕᐅᔪᖃᔾᔮᖏᑦᑐᖅ ᖃᓄᑐᐃᓐᓇᓘᓐᓃᑦ ᐊᖓᔪᖅᑳᑉ ᑭᓯᐊᓂ ᑕᑯᓚᐅᕐᓗᓂᒋᑦ ᐊᒻᒪᓗ 
ᓴᖅᑭᕐᓗᓂᒋᑦ ᐊᖏᔪᖅᑲᐅᑎᐅᖃᑎᖏᓐᓄᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑰᓕ.  
 
ᑰᓕ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᒪᐃᑦᑑᒻᒪᓇᐃ ᐊᖓᔪᖅᑳ ᐅᖃᖅᑲᐅᒻᒪᑦ ᐅᐊᑦᑎᐊᕈ ᑕᑯᓚᐅᕐᓯᒪᙱᓐᓂᕋᖅᑐᓂᒋᑦ 
ᒪᓕᒐᔅᓴᓕᐊᖑᓯᒪᔪᑦ.  
 
ᑐᓂᓯᑐᐃᓐᓇᓂᓪᓚᕆᐅᒻᒪᑦ ᐱᓕᕆᐊᕆᔭᕆᐊᓕᒻᒥᓂᒃ ᐱᔾᔪᑎᒋᓪᓗᒍ ᒪᓕᒐᖅ ᑐᑭᓯᓇᑦᑎᐊᕐᖓᑦ ᐊᖓᔪᖅᑳ 
ᑕᐃᒪᐃᒋᐊᖃᕐᖓᑦ, ᐊᖓᔪᖅᑳ ᐃᒪᐃᓐᓂᐊᖅᑯᖅ ᐊᒻᒪᓗ ᐊᖓᔪᖅᑳ ᐊᓯᖏᓪᓗ. ᐊᖏᖅᑕᐅᓯᒪᙱᓪᓗᑎᒃ 
ᐊᑐᓕᖁᔨᔾᔪᑎᒋᓯᒪᙱᓪᓗᓂᖏᑦ ᐊᖓᔪᖅᑳᑉ, ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᓚᐅᙱᓪᓗᓂ ᐅᕝᕙᓘᓐᓃᑦ 
ᑐᓴᕐᕕᖃᕈᓐᓇᖏᑉᐸᑕ. ᑕᐃᒫᖃᐃ ᑕᑯᔪᓐᓇᖏᑦᑕᕗᑦ ᒪᓕᒐᔅᓴᓕᐊᖑᓯᒪᔪᑦ ᐱᔾᔪᑎᒋᓪᓗᒍ ᐃᔨᕐᓯᒪᔪᖅᑕᖃᙱᒻᒪᑦ 
ᐆᒪᔪᓕᕆᔩᑦ ᑕᑯᓪᓚᕆᒍᓐᓇᔾᔮᖏᑉᐸᑕ ᑖᒃᑯᓂᖓ ᐊᒻᒪᓗ ᑐᔅᓯᕋᐅᓯᐅᕐᓗᑎᒃ ᑖᒃᑯᓄᖓ, ᓱᒻᒪᓪᓕ 
ᑕᑯᔭᕆᐊᖃᙱᓚᖓ ᓯᕗᓪᓕᕐᒥ ᐊᖓᔪᖅᑳ ᐅᖃᓕᒫᓚᐅᖅᑳᙱᑎᓪᓗᓂᐅᒃ. ᑕᑯᔪᓐᓇᕆᐊᓕᒐᓗᐊᕋ 
ᑐᔅᓯᕋᐅᑕᐅᓯᒪᔪᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᐊᑭᓱᒃ, ᑭᐅᔪᒪᕕᐅᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒐᕙᒪᒃᑯᑑᙱᒻᒪᑕ ᑖᔅᓱᒥᖓ ᐱᓕᕆᐊᓖᑦ. 
ᐅᖃᖅᑲᐅᒐᒪᐃᓛᒃ, ᑎᑎᕋᖅᑕᐅᓯᒪᔪᑦ ᐊᖏᖅᑕᐅᔭᕆᐊᖃᕐᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᓄᓇᕗᑦ ᑐᙵᕕᒃᑯᓄᓪᓗ ᐱᔾᔪᑎᒋᓪᓗᒍ ᐱᓕᕆᖃᑎᒌᒃᑲᑦᑕ ᐊᒻᒪᓗ ᐊᖏᖃᑎᒌᓚᐅᖅᑳᖅᑎᓐᓇᒋᑦ 
ᓴᖅᑮᓂᐊᕐᓂᕐᒧᑦ, ᓴᖅᑭᑎᑦᑎᔪᓐᓇᖏᓐᓇᒪ ᑕᐃᒃᑯᓄᖓ ᓴᖅᑭᖅᑕᐅᓚᐅᖅᑎᓐᓇᒋᑦ ᑎᑎᕋᖅᓯᒪᔪᑦ, ᑕᐃᒪ 
ᓴᖅᑭᕈᓐᓇᕐᓯᑕᐃᓐᓇᕋᔭᖅᑕᒃᑲ ᐊᒻᒪᓗ ᐅᕙᓐᓄᑦ ᓴᖅᑭᖅᑕᐅᑕᐃᓐᓇᕋᔭᕐᖓᑕ.  
 
ᐱᓕᕆᔨᐅᖃᑎᒌᑦ ᐱᓕᕆᒻᒪᑕ ᐊᔅᓱᕈᖅᑐᑎᒃ ᑲᑐᔾᔨᓪᓗᑎᒃ ᑎᑎᕋᖅᑕᐅᓯᒪᔪᑦ ᐃᑉᐱᒍᓱᑦᓯᐊᕋᓗᐊᕐᒪᖔᑕ ᑕᒪᒃᑮᓐᓂᒃ 
ᒐᕙᒪᒃᑯᑦ ᖃᓄᐃᓕᖓᓂᖓᓐᓂᒃ ᐊᒻᒪᓗ ᖃᓄᐃᓕᖓᓂᖓᓐᓂᒃ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᒐᕙᒪᒃᑯᑦ ᐊᖏᕐᓯᒪᓪᓗᑎᒃ ᓴᖅᑭᑎᑦᑎᔪᒪᓂᕐᒥᒃ ᑎᑎᕋᖅᑕᐅᓯᒪᔪᒥᒃ  

ᑕᐃᒪᓕ ᑭᓯᐊᓂ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᒐᕙᒪᒃᑯᑦ 
ᐊᖏᖅᑐᐃᓐᓇᐅᑉᐸᑕ ᓴᖅᑮᓯᒍᒪᓗᑎᒃ ᑎᑎᖅᑲᒥᒃ, ᑕᐃᑲᓂ ᑭᓯᐊᓂ ᓴᖅᑭᖅᑎᓛᖅᑕᕗᑦ. ᑭᒃᑯᑐᐃᓐᓇᕐᓄᑦ 
ᑎᑎᖅᑲᐅᓂᐊᖅᑐᖅ ᑭᖑᓂᐊᒍᑦ. ᑐᓂᒍᓐᓇᖏᑐᐃᓐᓇᖅᑕᕋ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ 
ᐊᖏᓚᐅᖏᑎᓪᓗᒋᑦ ᒐᕙᒪᒃᑯᑦ ᐊᒻᒪᓗ ᑖᒃᑯᐊ ᒪᕐᕉᕐ ᑲᑐᔾᔨᖃᑎᒌᖑᔫᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐃᕝᕕᓪᓗᐊᖃᐃ. ᑕᐃᒪᓐᓇ ᑕᑯᓚᐅᖅᓯᒪᖏᑕᕋ. ᑰᓕ. 
 
ᑰᓕ: 100 ᐳᓴᒻᒥᒃ ᖃᐅᔨᒪᓂᖃᖏᑦᑐᖓ ᐱᓗᐊᖅᑐᒥᒃ ᑎᑎᕋᖅᓯᒪᔪᖃᕐᒪᖔᖅ ᒪᓕᒐᕐᓂ ᐅᖃᖅᓯᒪᔪᒥᒃ 
ᑎᑎᖅᑲᐃᑦ, ᐅᑕᖅᑭᓂᐊᕐᕋᑦᑕ ᑖᔅᓱᒥᖓ ᐊᖏᖅᑕᐅᓯᐊᕆᓗᒍ ᐊᓯᖏᓐᓄᑦ ᐃᓄᓐᓄᑦ ᑎᒥᖁᑎᐅᔪᓄᑦ. ᑕᒪᑐᒥᖓ 
ᓂᕆᐅᖏᑎᐊᖅᑐᖓ ᑕᑯᒋᐊᒃᓴᖅ ᐊᑐᖅᑕᐅᓂᐊᖅᑐᒥᒃ. ᐊᖓᔪᖅᑳ ᖃᐅᔨᒪᑦᑎᐊᕐᕆᐊᓕᒃ ᑕᒪᓐᓇ 
ᒪᓕᒐᕐᒦᒃᑲᓗᐊᕐᒪᖔᖅ. 
 
ᓱᓕᒍᒪ ᐊᖓᔪᖅᑳ ᐱᔪᓐᓇᕐᓂᑲᑦᑐᒃ ᐅᖃᖃᑎᖃᕐᓗᓂ ᐃᓄᓐᓂᒃ; ᓇᓗᖏᓚᖓ ᐱᖁᔭᓃᑦᑐᖅ, ᑭᓯᐊᓂᓕ ᒪᓕᒐᖅ 
ᐊᓯᖏᓐᓂᒃ ᑎᒥᐅᔪᓂᒃ ᐊᑦᔨᖏᓐᓂᒃ ᐱᔪᓐᓇᕐᓂᕐᒥᒃ ᑐᓂᓯᖏᑦᑐᖅ ᑖᓐᓇ ᑲᔪᓯᑎᑦᑎᔪᓐᓇᖅᑐᑐᐊᖅ ᐊᖓᔪᖅᑳᒧᑦ. 
 
ᐱᔭᕆᐊᓕᖓ ᑕᒪᓐᓇ ᑐᑭᓯᐅᒪᔾᔪᑎ ᐱᑦᔪᑎᒋᓪᓗᒍ ᑖᓐᓇ . ᔨᐊᕋᑦ ᐅᕝᕙᓘᓐᓃᑦ ᐊᖓᔪᖅᑳ 
ᑐᑭᓯᑲᒻᒪᑎᑦᑎᖁᖏᓇᒃᑭᒃ ᑲᑎᒪᕕᒻᒥ. ᓇᓗᓇᐃᖅᓯᒍᓐᓇᖅᑭᑦ ᑖᓐᓇ ᒪᓕᒐᖅ ᐊᔪᙱᑎᑦᑎᔪᖅ ᑭᒃᑯᑐᐃᓐᓇᕐᓄᑦ 
ᑎᒥᐅᔪᒥᒃ ᑖᓐᓇᑎᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏ ᓈᒻᒪᔅᓴᕆᐊᖃᑦᑐᑦ ᑖᔅᓱᒥᖓ ᒪᓕᒐᕋᓛᒥᒃ 
ᓴᖅᑭᑕᐅᓚᐅᖏᑎᓪᓗᒍ? ᐅᑉᐱᕈᓱᒃᑎᐊᕐᕋᒪ ᐃᓱᒪᔅᓲᑎᒋᒐᕕᐅᒃ ᓴᖅᑭᐅᓂᖓ ᑐᑭᓯᔾᔪᑎᐅᑉ, ᓴᖅᑭᕈᓐᓇᕈᕕᐅᒃ 
ᐃᓄᓐᓄᑦ ᑎᒥᖁᑎᐅᔪᓄᑦ, ᓴᖅᑭᕈᓐᓇᖅᑕᐃᑦ ᑲᑎᒪᕕᒻᒧᑦ. ᓄᖅᑲᖓᑎᑕᐅᖏᑦᑐᑎᒃ ᓴᖅᑮᓯᒍᓐᓇᓂᓐᓄᑦ. ᖃᓄᐃᒻᒪᑦ 
ᑕᐃᒪᐃᒍᒪᖏᓚᑎᑦ? 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᓱᒪᓪᓗᖓ ᐱᒻᒪᕆᐅᕙᓪᓚᐃᒻᒪᑦ ᐃᖅᑲᒋᖃᑦᑕᐅᑎᑦᑎᐊᕐᓗᑕ ᐊᒻᒪᓗ ᐱᓕᕆᐊᕆᔭᕗᑦ 
ᒐᕙᒪᐅᓪᓗᑕ ᐱᓕᕆᖃᑎᖃᕐᓗᑎᒃ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ ᐊᒻᒪᓗ ᑭᒃᑯᑐᐃᓐᓇᐃᑦ ᑎᒥᐅᔪᓃᑦᑐᓪᓗ, 
ᖃᐅᔨᒪᑦᑎᐊᕐᕆᐊᕐᓗᑕ ᐱᑕᖃᑦᑐᒍᑦ ᐱᓕᕆᖃᑎᒌᒍᑎᒋᔪᓐᓇᑕᑦᑎᓐᓂᒃ ᐊᒻᒪᓗ ᖃᐅᔨᒪᒋᐊᑦᑎᐊᕐᓗᑕ 
ᑐᑭᓯᑲᒻᒪᑎᑦᑎᖏᓪᓗᑕ ᐃᓄᓐᓂᒃ ᓄᓇᕗᒻᒥ ᐱᓕᕆᖃᑎᒌᖏᑯᑦᑕ. ᓱᓕᒍᒪ ᑕᒪᓐᓇ ᐊᑲᐅᓂᖅᐹᖑᔪᖅ 
ᑐᓴᖅᑕᐅᑎᓪᓗᒍ ᒫᓐᓇᐅᔪᖅ ᐱᓕᕆᖃᑎᒌᑦᑎᐊᕐᓗᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑭᓱᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᓱᖅᑐᖓ ᐊᖓᔪᖅᑳᒥᒃ ᑐᑭᓯᑦᑎᐊᕐᕈᒪᓪᓗᖓ ᐱᑦᔪᑎᒋᓪᓗᒍ ᑐᑭᓯᑲᒻᒪᑎᑦᑎᒍᒪᖏᓐᓇᒪ 
ᐃᓄᓐᓂᒃ ᑕᑯᓐᓇᕐᒪᖔ ᐃᓚᖓᓐᓂᒃ; ᑖᒃᑯᐊ ᒪᓕᒐᐃᑦ ᐱᕕᖃᑦᑎᑦᑎᔪᑦ ᐃᓱᒪᔅᓱᕈᓐᓇᓂᕐᒥᒃ ᓴᖅᑮᔪᓐᓇᓂᓐᓂᒃ 
ᑭᓇᑐᐃᓐᓇᕐᒧᑦ ᑐᓂᓯᒍᒪᔭᓐᓄᑦ, ᖃᐅᔨᒪᔨᐅᑕᒍᓂ, ᓴᖅᑭᕐᓂᕐᕈᕕᐅᒃ ᑭᒃᑯᑐᐃᓐᓇᐃᑦ ᐱᓕᕆᔨᖏᓐᓄᑦ 
ᐊᑭᓕᖅᓱᖅᑕᐅᔪᓄᑦ ᒐᕙᒪᒃᑯᓐᓂᑦ, ᕿᒥᕐᕈᒍᓐᓇᖅᓯᓗᒍ ᐊᒻᒪᓗ ᐊᓯᔾᔨᖁᔨᔾᔪᑎᓂᒃ ᓴᖅᑮᓗᑎᒃ, 
ᓄᖅᑲᖓᔾᔪᑎᖃᑦᑐᒋᖏᑦᑎᐊᕐᕆᒃᑭᑦ ᑎᑎᖅᑲᒥᒃ ᓴᖅᑮᓯᒍᓐᓇᓂᓐᓄᑦ. 
 
ᑕᒻᒪᐸᓪᓚᐃᒐᕕᑦ ᐅᖃᖅᑎᓪᓗᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓈᒻᒪᔅᓴᕆᐊᓖᑦ. ᐅᑉᐱᕈᓱᙱᓐᓇᒪ 
ᐃᓗᐊᓃᒋᐊᖓᓂᒃ ᒪᓕᒐᐅᑉ ᑕᒪᓐᓇ, ᑐᑭᓯᓂᕆᔭᐃᑦ ᐃᓛᒃᑰᐸᓪᓚᐃᔪᖅ ᒪᓕᒐᕐᒥᒃ ᑕᒪᒃᑯᐊ ᐃᓄᓐᓄᑦ 
ᑎᒥᖁᑎᒋᔭᐅᔪᑦ ᑖᒃᑯᐊᑎᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓯᕗᓂᐊᒍᑦ ᓈᒻᒪᔅᓴᕆᐊᓖᑦ. ᐱᑕᖃᖏᑦᑐᖅ 
ᑕᐃᒪᓐᓇᐃᑦᑐᒥᒃ. 

ᑕᒪᓐᓇ ᓇᓗᓇᐃᖅᑕᐅᒍᓐᓇᖅᑲ ᐱᑕᖃᕐᓂᐊᕐᕋᑦᑕ ᐅᖃᐅᓯᓪᓚᑦᑖᖏᓐᓂᒃ ᒪᓕᒐᐃᑦ ᐊᒻᒪᓗ ᐊᖓᔪᖅᑳ 
ᐱᓕᕆᖃᑎᖃᕈᓐᒪᓐᓂᖅᑲᑦ ᑖᔅᓱᒥᖓ, ᐊᑲᐅᓂᖅᐹᖑᒐᔭᖅᑯᕐᓕ ᐅᖃᕈᑎᒋᓚᐅᕐᓗᓂᐅᒃ ᒫᓐᓇᐅᔪᖅ ᐊᒻᒪᓗ 
ᓴᖅᑭᖅᓯᓕᕐᓗᓂ ᑎᑎᕋᖅᑕᐅᒋᐊᖓᖅᑐᒥᒃ ᒪᓕᒐᕐᒥᒃ. ᑕᒪᓐᓇ ᓇᓗᓇᐃᖅᓯᒐᔭᕐᒪᑦ ᐊᖓᔪᖅᑳ 
ᐱᓕᕆᖃᑎᖃᕈᒪᓂᖓᓂᒃ ᐅᕙᑦᑎᓐᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐱᒻᒪᕆᐅᕗᓪᓕ ᐱᑕᖃᕐᒪᑦ ᓴᐳᔾᔭᐅᔾᔪᑎᒥᒃ ᑎᑎᕋᖅᑕᐅᓯᒪᔪᖅ 
ᑲᖏᑦᑐᒑᐱᒻᒥ ᐊᒻᒪᓗ ᐃᖅᑲᒋᓇᓱᒃᑲᑦᑎᒍᑦ ᑖᑯᐊ ᖃᐅᔨᒪᑦᑎᐊᕐᕈᒪᓪᓗᑕ ᐱᓕᕆᖃᑎᒌᑦᑎᐊᓂᑦᑎᓐᓂᒃ ᑖᒃᑯᐊᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᐊᒃᓱᑦ ᓴᖅᑭᕈᓐᓇᑕᒃᑲ 
ᑎᑎᕋᖅᑕᐅᒋᐊᖓᖅᓯᒪᔪᑦ ᐱᑐᐃᓐᓇᕆᐊᖃᓕᖅᐸᑕ. 
 
ᒫᓐᓇᐅᔪᖅ ᐱᑐᐃᓐᓇᕆᐊᖃᑉᐸᓚᐃᖏᒻᒪᑕ. ᑐᑭᓕᐅᖅᑕᐅᔭᕆᐊᖃᑦᑐᑎᓪᓗ ᐊᒻᒪᓗ ᑕᐃᓐᓇ ᑎᑎᖅᑲᐅᔪᖅ 
ᐱᑐᐃᓐᓇᕆᐊᖃᓕᖅᐸᑦ, ᐅᖃᖅᑲᐅᒐᒪ ᐊᖓᔪᖅᑳᑦ ᐅᖃᐅᓯᖏᓐᓂ, ᓴᖅᑭᑎᓐᓂᐊᕐᕋᑦᑎᒍ 
ᑎᑎᕋᖅᑕᐅᒋᐊᖓᖅᓯᒪᔪᖅ ᐱᑐᐃᓐᓇᕆᐊᖃᓕᖅᐸᑦ ᐊᒻᒪᓗ ᑕᐃᒪᓐᓇ ᐸᕐᓈᖃᑦᑐᑕ. 
 
ᐱᒻᒪᕆᐅᓱᒋᓪᓗᒍᓗ ᐃᖅᑲᒋᓗᒋᑦ ᓴᐳᔾᔭᐅᔾᔪᑎᐅᔪᑦ ᐱᓕᕆᖑᓯᒪᔪᑦ ᕿᒪᑦᑕᑎᓐᓂ ᐃᓗᐊᓂ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ, ᐊᒻᒪᓗ ᑕᐃᒪᓐᓇᐃᓕᐅᕆᐊᖃᑦᑐᒋᑦᑎᓪᓗᖓ 
ᐱᓕᕆᖃᑎᒌᑦᑎᐊᕐᓗᑕ ᑖᒃᑯᐊᓗ ᓄᓇᕗᒻᒥ ᑐᙵᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᖏᓕᐅᕈᑎᖃᖏᑎᐊᖅᑐᖓ ᑕᒪᒃᑯᓄᖓ ᐊᓯᖏᓐᓄᑦ ᐅᖃᐅᓯᐅᓯᒪᔪᓄᑦ 
ᑲᑎᒪᓂᐅᓚᐅᖅᑐᓂᒃ ᐊᓯᖏᓐᓂᓘᓐ ᓂᑦ. ᖃᓄᐃᖏᑎᐊᖅᑐᖅ ᐱᓕᕆᖃᑎᒌᑦᑎᐊᕐᓗᑕ, ᑭᓯᐊᓂᓗ ᐅᕙᒍᑦ 
ᐱᓕᕆᖃᑎᒌᖁᒍᑦᑎᒍ, ᖃᐅᔨᒪᔭᕆᐊᖃᑦᑐᒍᑦ.. 
 
ᑐᓴᖃᑦᑕᖅᓯᒪᔪᖓ ᐊᒥᓱᐊᓗᓐᓂᒃ ᓄᓇᑖᖃᑕᐅᓯᒪᔪᓂᒃ ᑲᑐᔾᔨᖃᑎᒌᓂᒃ ᐃᓱᒫᓗᑦᑐᐹᓘᓕᕋᒥᒡᒎᖅ ᐅᐱᓐᓇᕋᓂ 
ᐃᓱᒪᓕᕋᒥᒃ ᒫᓐᓇ ᑕᐃᒃᑯᐊ ᐃᓚᖏᑦ ᐱᒧᓐᓇᕐᓂᖏᑦᑕ ᐊᖏᖃᑎᒌᒍᑎᒋᓇᓱᐊᖅᓯᒪᔭᖏᑦ ᐅᕘᓇ, ᐱᓗᐊᖅᑐᒥᒃ 
ᒪᑭᒪᑕᐅᒍᓐᓇᕐᓂᖏᑦ ᐊᒻᒪᓗ ᐃᓚᖏᑦ ᐅᑯᐊ, ᐲᔭᖅᑕᐅᓂᐊᑐᐊᖅᐸᑕ ᑐᓂᓗᒋᓪᓗ ᐱᔪᓐᓇᕐᓃᑦ 
ᐃᓄᓪᓚᕆᐅᙱᑦᑐᓄᑦ ᑐᙵᕕᖃᙱᓪᓗᑎᒃ ᐅᕝᕙᓗ ᓱᓕᔪᕐᓇᖅᑐᖁᑎᖃᕋᑎᒃ ᑕᐃᒃᑯᐊ 
ᐊᒥᓱᙳᕆᐊᖅᑕᐅᒋᐊᖃᕋᓗᐊᕐᒪᖔᑕᓘᓐᓃᑦ. ᐊᒥᓱᙳᕆᐊᕆᐊᑐᑉᐸᑕ, ᐊᒻᓗ ᓱᓕᔪᖅᓴᖅᑐᖓ 
ᑭᓛᓕᑦᑕᕐᕕᖃᐃᓐᓇᕆᐊᖃᕆᐊᖏᑦ ᒪᑐᐃᙶᖅᑐᕖᙶᓘᙱᖔᕐᓗᑎᒃ. 
 
ᐆᒪᔪᓕᕆᔨᖏᑦ ᒐᕙᒪᒃᑯᑦ ᐃᓱᒪᐃᓐᓇᖅ ᑕᑯᓯᒪᓕᕐᓂᖅᐸᒋᑦ, ᑕᐸᐃᖅᑐᖓ ᐊᓪᓛᑦ ᐃᓄᓐᓂ ᐊᖓᔪᖅᑲᐅᑏᑦ, 
ᓂᕈᐊᖅᑕᐅᓯᒪᔪᑦ ᑭᒡᒐᑐᖅᑏᑦ ᐱᔪᓐᓇᖏᑦᑐᓪᓘᓐᓃᑦ ᑎᑎᖅᑲᖏᑕ ᐊᔾᔨᖏᓐᓂᒃ ᑕᐃᒃᑯᐊ ᐊᑐᐊᒐᓕᐊᖑᒍᒪᔪᑦ. 
ᓇᓪᓕᐊᒃ ᐱᒻᒪᕆᐅᓂᖅᓴᐅᕙᑦ ᐆᒪᔪᓕᕆᔩᓪᓘᓐᓃᑦ ᒪᓕᒐᓕᐅᖅᑏᓪᓘᓐᓃᑦ ᒪᓕᒐᓕᐅᕐᕕᒻᒥ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑎᑎᖅᑲᒋᐊᙵᖏᑦ ᓱᓕ 
ᑎᑎᕋᕆᐊᙵᖅᑕᐅᕙᓪᓕᐊᔪᑦ. ᑕᐃᒪ ᑎᑎᖅᑲᒋᐊᙵᖏᑦ ᐱᔭᕇᖅᑕᐅᑐᐊᖅᐸᑕ, ᑕᐃᒪ ᐅᖃᖅᑲᐅᒐᒪ, 
ᑎᑎᖅᑲᒋᐊᙵᖏᑦ ᐱᔭᕇᖅᑕᐅᑉᐸᑕ, ᖃᐅᔨᒋᐊᕐᓂᖅᑕᖃᓚᐅᖅᑎᓐᓇᒍ, ᓇᓗᓇᐃᖅᓯᒪᔪᒥᒃ ᑎᑎᖅᑲᖏᑕ 
ᐊᔾᔨᖏᓐᓂᒃ ᐱᑎᓛᖅᐸᑦᑎᒋᑦ. ᐆᒪᔪᓕᕆᔩᑦ ᑕᑯᔪᓐᓇᖅᓯᓚᐅᖅᐸᓪᓚᐃᙱᑦᑕᖏᓪᓘᓐᓃᑦ ᑕᐃᒃᑯᐊ 
ᑎᑎᖅᑲᒋᐊᙵᖏᑦ ᐱᔭᕇᖅᓯᒪᙱᒻᒪᑕ ᓱᓕ. ᑐᑭᓯᓇᓱᐊᕐᓂᑐᐃᓐᓇᖅ ᖃᓄᖅ ᐱᓕᕆᐊᕆᓂᐊᕐᒪᖔᑦᑎᒍ  

ᑐᓴᕐᕕᖃᕆᐊᒃᑲᓂᕐᓂᖅ ᐊᒻᒪᓗ ᖃᓄᖅ ᐆᒪᔪᓕᕆᔩᑦ ᐋᖅᑭᑦᓱᖅᓯᒪᓂᐅᕐᒪᖔᑕ, ᐅᕝᕙᓗ ᐃᑲᔪᕐᓗᑎᒃ ᓄᓇᓕᓐᓂᒃ, 
ᑎᑎᖅᑲᒋᐊᙵᖏᑦ ᐊᑐᐃᓐᓇᐅᓕᖅᐸᑕ. 
 
ᐋᒡᒐ, ᑐᓂᐅᖅᑲᕈᓐᓇᖏᑦᑕᕗᑦ ᑎᑎᖅᑲᒋᐊᙵᖏᑦ ᐱᔭᕇᖅᑕᐅᓚᐅᙱᓐᓂᖏᓐᓂ ᒐᕙᒪᖓᓄᑦ ᓄᓇᕗᑦ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ. ᐆᒪᔪᓕᕆᔩᑦ ᑕᑯᔪᓐᓴᖅᓯᓚᐅᙱᑦᑕᖏᓪᓘᓐᓃᑦ. 
 
ᑐᖓᓕᕋ ᐃᓚᒋᐊᕆᒍᒪᑐᐃᓐᓇᕆᐊᓕᒃ ᑭᐅᒍᑎᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕙ. 
 
ᐊᕙ (ᑐᓵᔨᒃᑯᑦ): ᐃᓚᒋᐊᑐᐃᓐᓇᕐᓗᒍ ᐊᖓᔪᖅᑳᐅᑉ ᑭᐅᒍᑎᖓ. ᑲᑎᒻᒪᔨᕋᓛᑦ ᑕᐃᒃᑯᐊ ᕿᒥᕐᕈᓂᑯᐃᑦ 
ᐊᑐᐊᒐᑦᓴᓂᒃ ᐱᔭᕇᖅᓯᒪᒋᐊᖃᖅᓯᒪᒻᒪᑕ ᓯᕗᓂᖓᓂ ᑏᓴᒻᕙᐅᑉ. ᖃᐅᔨᓇᓱᐊᕐᕕᖃᑯᒍᒪᓯᒪᒐᑦᑎᒍ ᓄᓇᓕᓐᓂᒃ 
ᔮᓄᐊᕆᒥ. ᐅᑭᐊᒃᑯᑦ ᒫᓐᓇᒧᑦ ᑎᑭᓪᓗᒍ ᑕᐃᒃᑯᐊ ᐃᓚᖏᑦ ᐊᑐᐊᒐᓕᐊᖑᒍᒪᔪᑦ 
ᐊᖏᖃᑎᒌᒍᑕᐅᒍᓐᓇᖅᓯᒪᙱᒻᒪᑕ. ᓱᓕ ᐱᔭᕇᖅᑕᐅᓯᒪᙱᑦᑐᑦ. ᑕᑯᓂᐊᖅᓯᒪᒐᒃᑭᑦ ᓱᓕ ᐱᔭᕇᖅᓯᒪᙱᑦᑐᑦ, 
ᐃᓚᖏᑦ ᐅᖃᐅᓯᖅᑕᕆᒋᐊᓕᖏᑕ ᐋᒥᑦᑕᐅᓂᖅᓱᑎᒃ, ᑕᐃᒪ ᐱᔭᕇᖅᓯᒪᙱᓚᑦ ᓱᓕ, ᑕᐃᒪ 
ᑐᓂᒍᓐᓇᖅᓯᓯᒪᑲᐃᓐᓇᖏᓪᓚᕗᑦ ᐅᕙᓂ ᒪᓕᒐᓕᐅᖅᑎᓄᑦ. 
 
ᐱᓴᓱᐊᕈᓰᒃ ᒪᕐᕉᒃ ᓈᓕᖅᑑᒃ, ᑲᑎᒻᒪᖃᑎᖃᔪᔪᖓ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒻᒪᔨᖏᓐᓂᒃ ᐃᓚᖏᑦ ᐊᖏᖃᑎᒌᒍᑕᐅᒍᓐᓇᙱᓯᒪᔪᑦ ᐅᖃᐅᓯᐅᔪᔪᑦ ᐊᑦᒪᓗ ᐃᖅᑲᓇᐃᔮᕆᓯᒪᔭᐹᓗᕗᑦ 
ᐊᑐᐊᒐᑦᓴᐃᑦ. ᑕᐃᒪ ᐊᖏᖃᑎᒌᙱᒍᑏᑦ ᐱᔭᕇᖅᑕᐅᓂᖅᐸᑕ ᐋᖅᑭᑦᑕᐅᓗᑎᒃ, ᑕᐃᒃᑯᐊ ᐊᑐᐊᒐᑦᓴᐃᑦ 
ᐱᔭᕇᖅᑕᐅᒪᓕᕋᔭᖅᑐᑦ, ᑭᓯᐊᓂ ᐊᖏᖃᑎᒌᓚᐅᖅᑎᓐᓇᒋᑦ, ᑐᓂᐅᖅᑲᕈᓐᓇᙱᑦᑕᕗᑦ ᐊᑐᐊᒐᑦᓴᐃᑦ. ᑕᒪᓐᓇ 
ᐅᖃᐅᓯᕆᔪᒪᑲᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᕆᔭᕋ ᔭᐅᕋᑦ ᐅᖃᐅᓯᖓ, ᑲᑎᒻᒪᐅᑎᖃᕇᖅᑐᒥᓃᒡᒎᖅ 
ᐊᑐᐊᒐᑦᓴᓕᐊᓂᒃ. ᐊᖓᔪᖅᑳ ᐅᖃᑲᐃᓐᓇᕐᒪᑦ ᑕᑯᓚᐅᙱᑦᑐᕉᖅ ᐊᑐᐊᒐᑦᓴᓂᒃ ᓴᓇᕙᓪᓕᐊᔭᕐᒥᓂᒃ. ᑐᖓᓕᖓ 
ᐊᖓᔪᖅᑳᐅᑉ ᐅᖃᑲᐃᓐᓇᖅᑐᖅ ᐱᔭᕇᖅᑕᐅᓯᒪᙱᒋᐊᖏᑦ. ᓱᓇᓕᕆᓕᖅᑲᑦ ᑕᐃᒪ? 
 
ᑐᓴᖅᓯᒪᔪᒍᑦ ᑕᐃᒃᑯᐊ ᐃᓄᓪᓚᕆᐅᙱᑦᑐᑦ ᑐᑦᑐᒍᓐᓇᖃᑦᑕᕈᒪᔪᑦ. ᖃᐅᔨᒪᑦᓯᐊᕈᓐᓃᖅᑐᒍᑦ ᐱᓕᕆᐊᕆᔭᖓᑦ 
ᒪᑭᒪᑕᑦᓴᐅᑦᑕᓕᕋᓗᐊᕐᒪᖔᖅ. ᐊᖓᔪᖅᑳ ᖃᐃᖅᑯᔭᐅᓯᒪᔪᖅ ᖃᑎᒻᒪᔨᕋᓛᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᐅᐸᑦᓯᒪᔪᔪᑦᑕᐅᖅ ᒪᓕᑦᓯᒪᑦᓱᓂ ᐊᖓᔪᖅᑳᖓ ᓄᓇᕗᑦ ᑐᙵᕕᒃᑯᑦ, ᑕᖅᑭᖅ ᓈᕙᓪᓚᓕᖅᑎᓪᓗᒍ ᑭᖑᓂᖓᒍᑦ 
ᐅᖃᔪᔪᑦ ᓇᓗᓇᐃᖅᑕᐅᓯᒪᓂᖓ ᐆᒪᔪᕋᓱᐊᕐᓂᐅᔪᓐᓇᖅᑑᑉ ᐱᔪᓐᓇᕐᓂᖅ ᒪᓕᓪᓗᒍ ᒪᓕᒐᖅ 5, ᐱᔾᔪᑎᓕᒃ 
ᐱᐅᓯᑐᖃᒃᑯᑦ ᐆᒪᔪᕋᓱᐊᕈᑎᓂᒃ ᐊᖑᕕᒐᕐᓂᒃ ᓇᐅᒃᑯᑎᓂᓪᓗ ᐊᑐᖃᑦᑕᕐᓂᐊᕈᓐᓃᕆᐊᖏᑦ. ᐃᓱᒪᑐᐃᓐᓇᑲᐃᓐᓇᕋᒪ 
ᑕᐃᒃᑯᐊ ᐅᖃᐅᓰᑦ ᓱᓕᒻᒪᖔᑕ ᓱᓕᙱᒻᒪᖔᑕᓘᓐᓃᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒪᔪᕋᓱᐊᕈᑏᑦ ᐅᖃᓕᒪᐅᑎᒋᑲᐃᓐᓇᖅᑕᕗᑦ 
ᐊᖏᖃᑎᒌᒍᑕᐅᒌᖅᓯᒪᓕᖅᑐᑦ ᓄᓇᕗᑦ ᑐᙵᕕᒃᑯᓐᓄᑦ ᐊᖏᖃᑎᒌᒍᑎᒋᓯᒪᔭᖓ. 

ᐃᓚᖏᑦ ᐊᖏᖃᑎᒋᙱᑕᑦᑕ ᑕᐃᒃᑯᐊ ᖃᐅᔨᒋᐊᖅᑕᐅᒍᑎᖃᕆᐊᓖᑦ ᓱᓕ. ᑕᐃᒪ ᑕᒪᓐᓇ ᑭᖑᕙᐅᒪᑎᖅᑦᓯᔪᖅ 
ᑎᑎᖅᑲᓕᐅᖅᑕᐅᒋᐊᙵᕈᑎᖏᓐᓂᒃ ᐊᑐᐊᒐᑦᓴᐃᑦ ᒪᓕᒐᐃᑦ. ᐆᒪᔪᓕᕆᔩᑦ ᑕᑯᓚᐅᙱᑦᑐᑦ ᓱᓕ ᑎᑎᖅᑲᖏᓐᓂᒃ 
ᓱᓕ ᐅᐱᓐᓇᕋᓂ ᑐᓂᓯᔭᐅᒍᓐᓇᖏᓐᓇᒥᒃ ᐊᔾᔨᖏᓐᓂᒃ ᐱᔭᕇᖅᑕᐅᖅᑳᖏᓐᓂᖏᓐᓂ. 
ᑲᑎᒻᒪᐅᑎᖃᑲᐃᓐᓇᕋᑖᓚᐅᖅᑐᑦ ᖃᐅᔨᒋᐊᕐᕕᖃᐅᔨᒪᔪᖓᔭᕐᒪᖔᕐᒥᒃ ᖃᓄᖅ ᐃᓄᓐᓂᒃ. 
 
ᓇᓗᒐᓚᓕᖅᑐᖓ ᐃᓚᖏᑦᑕ ᐃᓄᐃᑦ ᑕᐃᒻᒪᒋᑦ ᑐᑦᓯᕋᐅᑕᐅᒋᐊᖏᑦ ᐃᓚᖏᑦᑕᓗ ᑕᐃᔭᖏᑦ 
ᑎᑎᖅᑲᒋᐊᙵᖏᓐᓂᒃ ᒪᓕᒐᑦᓴᐃᑦ. ᖃᓄᐃᑦᑐᓪᓚᕆᓐᓂᒃ ᑲᑎᒻᒪᐅᑎᖃᕆᐊᖃᖅᑭᓯ? ᑭᐊ ᑐᑦᓯᕌᕆᕙᖏᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᑦ ᐊᒻᒪᓗ 
ᒐᕙᒪᒃᑯᑦ ᐊᑐᖅᓱᑎᓪᓗ ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᒻᒥᒃ. 
 
ᐱᓕᕆᐊᓖᑦ ᑲᑐᔾᔨᑦᓱᑎᒃ ᑕᐃᒃᑯᓂᖓ ᒪᓕᒐᓕᐊᖑᒍᒪᔪᓂᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐄ ᖃᐅᔨᒪᔪᖓ ᑭᒃᑯᑦ ᑲᑎᒻᒪᔨᐅᒻᒪᖔᑕ ᑭᓯᐊᓂᓕ ᑭᒃᑯᒃ ᐅᖃᐅᓯᖅᑕᓕᐅᕆᕙᑦ. 
ᐊᑦᓱᖏᐅᑎᓯᒪᔪᔪᑦ. ᑕᐃᒪ ᑕᒪᓐᓇ ᐱᓪᓗᒍ ᐊᐱᖅᓱᓚᕿᕗᖓ. ᑭᓇ ᑎᑎᖅᑲᓕᐅᕆᕙ? ᑭᓇ ᓯᕗᓕᖅᑲ 
ᑎᑎᖅᑲᓕᐅᖅᑕᐅᓂᖏᓐᓄᑦ ᐊᑐᐊᒐᑦᓴᐃᑦ ᒪᒐᑦᑕᐃᑦ? 
 
ᐃᒃᓯᕙᐅᑕᖅ: ᐊᑭᓲᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑐᖓᓕᕋ ᑭᐅᑎᓐᓂᐊᖅᐸᕋ ᐊᐱᖅᑯᑎᖓᓂᒃ. 
 
ᐃᒃᓯᕙᐅᑕᖅ: ᐊᑕᐃ ᐊᕙ. 
 
ᐊᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᒋᐊᙵᖏᑦ ᒪᓕᒐᑦᓴᐃᑦ ᐱᔭᐅᓯᒪᔪᑦ ᐆᒪᔪᐃᑦ ᒪᓕᒐᖏᓐᓂᒃ 
ᐊᒻᒪᓗ ᒪᓕᒐᓕᐊᑦ ᐱᓕᕆᐊᑦ ᑲᑎᒻᒪᔨᕋᓛᖏᓐᓄᑦ. ᐅᖃᐅᓯᖅᑕᓕᐅᖅᑕᐃᑦ ᑲᑎᒻᒪᔨᕋᓛᖏᓐᓄᑦ. 
 
ᑕᐃᒃᑯᐊ ᐱᖓᓱᑦ ᑎᒦᑦ ᐱᓕᕆᖃᑎᒌᑦ ᐃᖅᑲᓇᐃᔭᖃᑎᐊᖅᓱᑎᓪᓗ ᒪᓕᒐᓕᕆᔨᓂᒃ ᐊᒻᒪᓗ ᑕᐃᒃᑯᐊ 
ᒪᓕᒐᓕᕆᔨᖏᑦ ᑎᑎᖅᑲᒋᐊᙵᖏᓐᓂᒃ ᐅᖃᐅᓯᖅᑕᓕᐅᕆᔪᑦ ᐊᖏᖃᑎᒌᒍᑕᐅᓚᐅᖅᑎᓪᓗᒋᑦ ᐱᖓᓱᓄᑦ ᑎᒥᓄᑦ. 
ᐅᖃᓕᒪᐅᑎᒋᕙᑦᑕᖏᑦ ᐊᓱᐃᓪᓛᒃ ᑎᓕᓯᓯᑦᑕᖅᑯᑦ ᒪᓕᒐᓕᕆᔨᒥᓐᓂᒃ ᐅᖃᐅᓯᖅᑕᓕᐅᕆᖁᔨᑦᓱᑎᒃ 
ᖃᓄᐃᓕᖓᖁᔨᓂᕐᒥᒍᑦ. 
 
ᐱᖓᓱᑦ ᑎᒦᑦ ᐱᓕᕆᔪᑦ ᑕᒪᑐᒥᖓ. ᐃᓛᖃᐃ ᑭᐅᒍᓐᓇᕈᒪ, ᐊᖓᔪᖅᑳ ᓯᕗᓕᖅᑐᖅ ᑕᒪᑦᓱᒥᖓ ᐅᐱᓐᓇᕋᓂ 
ᐱᓕᕆᖃᑎᒌᒍᒪᔪᒍᑦ. ᑕᐃᒪᓕᖓᔪᖅ ᐱᖓᓱᑎᒍᑦ ᑎᒥᑎᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑭᓯᓯᒪᑦᓯᐊᖅᑲᐅᖏᑦᑐᖓ ᐅᐱᓐᓇᕋᓂ ᐊᖓᔪᖅᑳᐅᑉ ᑕᑯᓚᐅᖅᓯᒪᙱᑦᑕᖏᓪᓘᓐᓃᑦ. 
ᐃᒪᐃᓕᖓᔫᔮᖅᑐᖅ ᐊᖓᔪᖅᑳ ᑎᓕᐅᕆᓗᓂ ᐊᒻᒪᓗ ᑖᒃᑯᐊ ᑐᑦᓯᕋᐅᑎᑐᐊᑦ ᒫᓐᓇ ᑭᓯᐊᓂ ᑕᐃᒃᑯᐊ  

ᑎᑎᖅᑲᒋᐊᙵᖏᑦ ᒪᓕᒐᑦᓴᐃᑦ ᑕᑯᔭᐅᒋᐊᓖᑦ ᐊᖓᔪᖅᑳᐅᑉ ᐱᓕᕆᕕᖓᓄᑦ ᒪᓕᒐᓕᕆᔨᖓᓄᓪᓗ. ᑕᐃᒫᒃ 
ᐱᓕᕆᐊᖑᒋᐊᖃᖅᐸᓪᓚᐃᔪᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᒻᒪᖃ ᐅᖃᖃᑎᖃᒃᑲᓐᓂᓚᐅᕐᓗᑕ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᒃ, ᑲᑐᔾᔨᓗᑕ ᐱᓕᕆᔭᕆᐊᖃᕋᔭᖅᐸᓪᓚᐃᔪᒍᑦ 
ᐅᖃᐅᓯᖅᑕᖓ ᑎᑎᕋᑦᑎᐊᖅᓯᒪᓂᖅᓴᐅᖁᓪᓗᒍ ᒪᓕᒐᔅᓴᐅᑉ ᐃᓗᐊᓂ. ᖃᐅᔨᒪᔪᖓ 
ᐊᖏᖃᑎᒌᙱᓐᓂᖅᑕᖃᐅᓪᓚᕆᙳᓱᑦᑐᖅ.  
 
ᐊᔅᓱᕈᕐᓗᑕ ᐱᓕᕆᐊᕆᓂᐊᖅᑲᕗᑦ ᕿᒥᕐᕈᓗᒋᑦ ᑎᑎᕋᖅᑕᐅᓯᒪᔪᑦ ᒪᓕᒐᔅᓴᐃᑦ ᐊᒻᒪᓗ ᒪᓕᒐᓕᐅᖅᑎᓄᑦ 
ᑐᓂᓯᒐᔭᖅᑐᖓ ᓇᓕᖅᑲᖏᓐᓂᒃ ᐱᔭᕇᖅᑕᐅᓯᒪᓕᖅᑲᑦ. ᐅᖃᖃᑎᒌᒍᓐᓇᕋᔭᕋᑦᑕ ᓱᒻᒪᑦ ᐅᓇ ᐅᖃᐅᓯᖅ 
ᐊᑐᕐᓂᖅᑭᐅᒃ, ᐊᓯᐊᓂᒃ ᐅᖃᐅᓯᕐᒥᒃ ᐊᑐᖔᕈᓐᓇᖏᓪᓚᑎᑦ, ᐊᒻᒪᓗ ᑲᔪᓯᓗᓂ ᑕᐃᒫᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᓯᖏᓐᓂᒃ ᐊᐱᖅᑯᑎᔅᓴᖃᕋᒪ ᐆᒪᔪᕐᓂᐊᖅᑎᓄᑦ ᐊᑐᐊᒐᐅᑉ ᒥᔅᓵᓄᑦ 
ᐱᔾᔪᑎᒋᓪᓗᒍ ᐊᑭᓕᖅᓱᖅᑕᐅᓂᖅ ᐊᒻᒪᓗ 24 ᐳᓴᓐᒥᒃ ᑮᓇᐅᔭᓕᐅᕐᓂᕐᒪᖔᑕ ᐊᓯᕙᖃᑦᑕᕐᓂᖏᓐᓄᑦ, 
ᑕᐃᔅᓱᒨᓇᑐᐊᖅ ᐊᑭᓕᖅᑕᐅᔪᓐᓇᖅᑲᑦ.  
 
ᐃᓅᔾᔪᑎᔅᓴᐅᙱᖔᕐᓗᓂ, ᐃᒪᐃᒋᐊᖃᕋᔭᖅᑲᑦ, $4,000-ᑐᐃᓐᓇᐸᓘᒻᒪᑦ ᐊᑭᓕᖅᑕᐅᔾᔪᑎᔅᓴᖅ ᐊᓯᕙᖅᑎᐅᑉ 
ᐱᔪᓐᓇᖅᑕᖓ. ᖃᓄᑎᒋ ᐱᔭᕆᐊᑐᑎᒋᒐᔭᖅᑲ ᑖᓐᓇ ᐊᓯᔾᔨᕋᓱᓪᓗᒍ? 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᓯᔾᔨᕆᐊᖃᕐᓂᐊᖅᑕᕗᑦ ᐊᑐᐊᒐᖅ ᐊᒻᒪᓗ 
ᐊᓯᔾᔨᖅᑕᐅᔪᓐᓇᖅᑐᓂ ᐊᒥᓱᒃᑲᓂᕐᓂᒃ ᐃᓄᓐᓂᒃ ᐱᔪᒪᔪᖃᕐᓂᖅᑲᑦ ᑕᐃᒃᑯᐊ ᐊᓯᐊᓂᒃ. ᓯᕗᓂᑦᑎᓐᓂ, ᐊᑐᐊᒐᖅ 
ᐊᓯᔾᔨᖅᑕᐅᔪᓐᓇᕋᔭᖅᑐᖅ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᑰᓕ, ᐱᕖᕈᒃᑲᕕᑦ, ᑭᓯᐊᓂ ᐊᑎᖅᑕᖃᕈᓐᓃᖅᑐᓂ ᑎᑎᕋᕐᓯᒪᔭᕐᓂᒃ. ᑲᔪᓯᒋᑦ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔾᔪᑎᒋᓪᓗᒍ ᐊᐱᕆᔪᖓ ᐱᕐᕈᓗᐊᕿᓂᕐᒧᑦ ᐊᑭᓕᖅᓱᐃᓂᕐᒧᑦ ᐊᑐᐊᒐᖅ 
ᑎᑎᕋᕐᓯᒪᒻᒪᑦ ᐊᖑᓇᓱᑦᑏᑦ 25 ᐳᓴᙵᓂᒃ ᐱᔭᕆᐊᖃᕐᖓᑕ, ᑭᓯᐊᓂ ᐊᖑᓇᓱᑉᐸᑦᑐᑦ ᓂᕿᔅᓴᒥᓐᓂᒃ ᐊᒻᒪᓗ 
ᐃᑲᔪᖅᑕᐅᔪᓐᓇᕐᓇᑎᒃ.  
 
ᐃᓚᖏᑦ ᒥᑭᒋᐊᕐᓂᐊᖅᑏᑦ ᐊᔅᓱᕈᕐᖓᑕ ᐊᒻᒪᓗ ᐊᖑᓇᓱᐊᖃᑦᑕᖅᑐᑎᒃ 25 ᐸᓴᓐᒥᒃ ᐊᖑᓇᓱᓐᓂᕐᒧᑦ 
ᐊᑭᓕᖅᑕᐅᔾᔪᑎᔅᓴᖏᓐᓂᒃ, ᐱᕐᕈᓗᐊᕿᓂᕐᒧᑦ ᐊᑭᓕᖅᓲᑎᔅᓴᖅ, ᐅᖃᖅᑲᐅᒐᕕᑦ 25 ᐳᓴᓐᑐᐃᓐᓇᐅᓂᕋᖅᑐᒍ ᐊᒻᒪᓗ 
ᖃᑦᑏᓐᓇᕕᔾᔪᐊᑯᓘᓪᓗᓂ ᐱᔾᔪᑎᒋᓪᓗᒍ ᐊᖑᓇᓱᑦᑏᑦ ᐊᓯᕙᖅᐸᒻᒪᑕ ᓂᕿᔅᓴᕐᓯᐅᕆᐊᖅᑐᑎᒃ ᐊᒻᒪᓗ 
ᐊᓐᓄᕌᔅᓴᕐᓯᐅᕆᐊᖅᑐᑎᒃ ᐊᒻᒪ ᐃᓚᖏᑦ ᐃᓛᓐᓂᒃᑯᑦ ᐱᙱᑎᐊᒻᒪᕆᑉᐸᑦᑐᑎᒃ. ᐊᖏᓗᐊᖅᑑᔮᙱᒻᒪᑦ 
ᐱᔾᔪᑎᒋᓪᓗᒍ ᑕᑯᓪᓗᒍ ᐊᖓᔪᖅᑳᑉ ᐊᐅᓪᓚᖃᑦᑕᓂᕐᒧᑦ ᑮᓇᐅᔭᑐᕈᑎᔅᓴᖏᑦ, $475,000-ᐸᓘᒻᒪᑕ ᑕᑯᓪᓗᒋᑦ 
ᐱᕐᕈᓗᐊᕿᓂᕐᒧᑦ ᐊᑭᓕᐅᑎᔅᓴᐃᑦ.  

ᐊᓯᔾᔨᕈᓐᓇᕈᑦᑎᒍ ᐊᑐᐊᒐᑦ, ᐊᖏᕐᓂᕈᕕᑦ, ᐊᑐᓕᖁᔨᓂᐊᕋᒪ ᐲᕈᓐᓇᖅᑕᕐᓂᕈᑦᑎᒍ ᐊᐅᓪᓚᖃᑦᑕᓂᕐᒧᑦ 
ᑮᓇᐅᔭᑐᕈᑎᔅᓴᓐᓂᒃ ᐊᒻᒪᓗ ᑐᓂᓯᓂᖅᓴᐅᓗᑕ ᐊᓯᕙᖅᑎᓄᑦ, ᐊᖏᕋᔭᖅᑮᑦ? 
 
ᐃᔅᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᓂᖅᐹᒥᒃ ᖃᐅᔨᓴᒐᓱᐊᕐᓂᐊᕈᑦᑕ 
ᐋᖅᑭᒋᐊᖅᑕᐅᒍᑎᑦᓴᖏᓐᓂᒃ ᐅᕝᕙᓗ ᓇᓗᓇᐃᖅᓯᒍᓐᓇᕈᑦᑕ ᓱᒻᒪᑦ ᐊᓯᔾᔨᖅᑕᐅᒋᐊᖃᕐᒪᖔᑕ, ᐊᒻᒪᓗ ᓇᑭᑦ 
ᐱᔭᐅᒍᓐᓇᕐᒪᖔᑕ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ, ᑭᓯᐊᓂ ᐃᖅᑲᓇᐃᔮᕆᒋᐊᓕᕗᑦ ᐊᑐᐊᒐᖅ ᖃᐅᔨᒐᓱᐊᕐᓗᑕ 
ᓇᑭᑦ ᑮᓇᐅᔭᐃᑦ ᐱᔭᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᐅᑎᒍᒪᑐᐃᓐᓇᖅᑲᐅᔭᒋᑦ ᐃᑲᔪᖅᓱᕈᓐᓇᕋᑦᑎᒍ ᐊᒻᒪᓗ ᐊᖏᖅᑐᐃᓐᓇᐅᔪᒍᑦ. ᓲᕐᓘᕈᑎᒋᓗᒍ 
ᐸᓐᓂᖅᑑᒥ, ᐊᒥᓲᒻᒪᑕ ᐊᖑᓇᓱᑦᑏᑦ ᔭᒐᐃᕙᑦᑐᑦ ᓱᓇᒃᑯᑖᓂᒃ ᐅᕝᕙᓗ ᐅᒥᐊᕐᒥᓂᒃ. 
 
ᑕᐃᒪᙵᓕᒫᖅ ᓵᒋᐊᕐᕕᑦᓴᖃᖃᑦᑕᖏᒻᒪᑕ ᐊᒻᒪᓗ ᖃᐅᔨᒪᔪᖓ ᐊᖑᓇᓱᑦᑏᑦ ᓵᕕᒍᔾᔭᐅᓐᓂᓚᐅᖅᓯᒪᔪᑦ ᓯᑯᒥ 
ᐊᒻᒪᓗ ᐃᖃᓗᒐᓱᑦᑏᑦ ᐸᓐᓂᖅᑑᒥ ᓇᓪᓕᐅᒃᑯᒫᖃᕈᓐᓇᓚᐅᙱᑦᑐᑦ. ᐊᑲᐅᙱᓕᐅᕈᑎᐅᓂᐊᖅᑐᖅ 
ᐃᖅᑲᓇᐃᔭᖅᑎᑦᓯᓐᓂᒃ ᖃᑦᓰᓐᓇᕈᕆᐊᙱᑯᑦᑎᒍ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᐅᓪᓚᖃᑦᑕᓂᕐᒧᑦ ᐃᖏᕐᕋᔾᔪᑎᓄᓪᓗ. 
 
ᖃᑦᓰᓐᓇᕈᕆᐊᕈᓐᓇᕈᑦᑎᒍ $479,000 ᑐᕌᖅᑎᖔᕐᓗᒋᑦ ᐊᑭᓖᖃᑦᑕᕈᑎᑦᓴᓄᑦ ᓇᓪᓕᐅᒃᑯᒫᓄᑦ, 
ᐱᒋᐊᖅᑎᑦᓯᒍᓐᓇᖅᑐᖓ ᖃᑦᓰᓐᓇᕈᕆᐊᖅᑎᑕᐅᓗᑎᒃ ᐊᒻᒪᓗ ᓄᑦᑎᖅᑕᐅᖔᕐᓗᑎᒃ ᐊᑭᓕᐅᑎᑦᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ, ᐊᖏᖃᑎᒋᔭᒋᑦ ᐊᒥᓱᕐᖑᕆᐊᖅᑕᐅᒋᐊᖃᕐᓂᖏᓐᓂᒃ ᑮᓇᐅᔭᐃᑦ. 
ᐊᕐᕌᓂᑐᐃᓐᓇᖅ, 2004/05, ᑐᓂᓯᓯᒪᔪᒍᑦ $4,500-ᑐᐃᓐᓇᕐᓂᒃ ᐊᒻᒪᓗ ᐊᒥᓱᕐᖑᕆᐊᖅᑕᐅᒋᐊᖃᓪᓚᕆᑦᑐᑦ 
ᐊᒻᒪᓗ ᐊᖏᖃᑎᒋᔭᒋᑦ ᐊᒥᓱᕐᖑᕆᐊᖅᑕᐅᖁᔭᐅᓂᖓᓂᒃ. ᐊᑐᐊᒐᖏᑦ ᐱᑕᖃᕆᐊᖃᖅᑲᑕ ᐃᓄᓐᓄᑦ ᓲᕐᓗ 
ᐊᑭᖏᑦ ᖃᒧᑕᐅᔭᐃᑦ, ᐅᒥᐊᑦ, ᐊᐅᓚᐅᑏᑦ, ᐅᕝᕙᓗ ᐊᐅᓪᓚᖃᑦᑕᕐᓂᕐᒧᑦ ᑮᓇᐅᔭᖅᑐᕈᑎᑦᓴᐃᑦ ᐱᔾᔪᑎᖃᓗᐊᖅᑐᑦ 
ᐱᓕᒻᒪᑦᓴᔭᐅᖃᑦᑕᕐᓂᖏᓐᓄᑦ ᐆᒪᔪᓕᕆᔩᑦ. ᐃᓛᖃᐃ ᖃᑦᓰᓐᓇᕈᕆᐊᕈᓐᓇᖅᑕᕗᑦ ᑮᓇᐅᔭᐃᑦ ᐊᓯᖏᓐᓃᑦᑐᑦ 
ᓄᑦᑎᖅᑕᐅᖔᕐᓂᐊᕐᓗᑎᒃ ᐊᑭᓖᔾᔪᑎᑦᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᕿᒥᕐᕈᒍᓐᓇᖅᑕᕗᑦ ᐊᒥᓱᑦ ᓄᑦᑎᖅᑎᑦᓯᕕᐅᒍᓐᓇᖅᑐᑦ, ᑭᓯᐊᓂ ᖃᐅᔨᒪᒐᔭᙱᑦᑐᒍᑦ 
ᓇᑭᙶᕐᓂᐊᕐᒪᖔᑕ. ᑕᑯᓪᓗᒋᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ, ᐃᓱᒪᔪᖓᓕ ᐊᐅᓪᓚᖃᑦᑕᕐᓂᕐᒧᑦ ᐊᒻᒪᓗ 
ᐃᖏᕐᕋᔾᔪᑎᓄᑦ ᐊᖏᓗᐊᖅᑐᑦ ᐊᒻᒪᓗ ᐲᖅᓯᕕᐅᒍᓐᓇᓗᐊᕋᑎᒃ ᑮᓇᐅᔭᖅᑎᒍᑦ ᐃᑲᔫᑎᐅᕙᑦᑐᑦ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. ᐊᑕᐅᓯᕐᒧᑦ ᐱᓕᕆᕕᒻᒧᑦ, $479,000 ᐊᒥᓲᓗᐊᖅᑐᑦ. 
ᖃᑦᓰᓐᓇᕈᕆᐊᖅᑕᐅᔪᓐᓇᖏᑉᐸᑕ $150,000-ᓂᒃ, ᐊᖏᕈᑎᒋᔪᓐᓇᖅᑭᐅᒃ? 
 
ᐃᒃᓯᕙᐅᑕᖅ: ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᕆᓯᒪᔭᕗᑦ ᖃᓄᖅ 
ᐊᑐᖅᑕᐅᓂᐊᕐᒪᖔᑕ, ᑭᓯᐊᓂ ᖃᑦᓰᓐᓇᕈᕆᐊᕆᐊᓕᕗᑦ ᑮᓇᐅᔭᐃᑦ ᐊᒻᒪᓗ ᓇᓗᙱᑦᑐᖓ ᓇᓂᓯᒍᓐᓇᕐᓂᐊᖅᑐᒍᑦ 
ᖃᓄᖅ ᐋᖅᑭᑦᑕᐅᓯᒪᓂᖓᕐᒪᖔᖅ ᒫᓐᓇᐅᔪᖅ. 
 
ᐱᓕᕆᕕᑦᑕ ᐃᓗᐊᓂ, ᐃᓚᖏᑦ ᖃᑦᓰᓐᓇᕈᕆᐊᖅᑕᐅᖁᔨᔪᑦ, ᑭᓯᐊᓂ $479,000 ᐊᑭᓕᐅᑎᑦᓴᐅᑎᑕᐅᒐᓱᐊᖅᑐᑦ 
ᖃᖓᑦᑕᐅᑎᓄᑦ ᖃᖓᑦᑕᐅᑏᑦ ᐊᑭᑐᔪᕐᔪᐊᕌᓘᓕᕐᓂᖏᓐᓄᑦ ᐊᒻᒪᓗ ᐆᒪᔪᓕᕆᔩᑦ ᓇᑭᑐᐃᓐᓈᖅᓯᒪᔪᑦ, ᑭᓯᐊᓂ 
ᐊᑭᑐᔪᐊᓘᒻᒪᑦ. $150,000-ᓂᒃ ᐱᑦᑕᕐᓂᕈᑦᑕ ᑕᐃᑲᙵᑦ ᑕᐃᒪ ᖃᓄᖅᑑᕈᑎᔅᓴᓂᖅᑲᐃ ᓇᓂᓯᔪᓐᓇᕋᔭᖅᑭᑕ ᓇᑭᑦ 
ᐱᕕᒋᔪᓐᓇᑕᑦᑎᓐᓂᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐅᐱᒍᓱᑦᑐᒍᑦ ᐱᓕᕆᐊᕆᕙᑦᑕᑎᓐᓂᒃ ᑭᓯᓂᐊ ᐊᖏᑐᐃᓐᓇᕈᑦᑕ ᓴᖅᑭᖅᑕᐅᔪᒥᒃ ᐅᕙᒍᑦ ᓵᖓᓄᑦ 
ᐊᒻᒪᓗ ᐊᓯᔾᔩᒐᓱᐊᙱᓪᓗᑕ ᐊᒻᒪᓗ ᑕᑯᓪᓗᒋᑦ ᐊᑭᓕᖅᓲᑕᐅᔪᑦ, 25 ᐳᓴᓐᑐᐃᓐᓇᐅᒻᒪᑕ ᑮᓇᐅᔭᓕᐊᑦ, 
ᓂᐅᕕᐅᑎᖃᖅᑲᑕ ᕿᓯᕐᓂᒃ ᑭᓯᐊᓂ.  
 
ᑕᐃᒃᑯᓄᖓ ᐊᓯᕙᖅᐸᑦᑐᓄᑦ ᓂᕿᔅᓴᕐᓯᐅᐸᑦᑐᓄᑦ ᐊᒥᓲᓗᐊᙱᒻᒪᑕ. ᑕᐃᒪ ᐱᒋᐊᖅᑎᑎᙳᓱᒃᑲᒪ 
ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ ᑖᒃᑯᐊ.  
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 005 – 2(2): ᐲᖅᑕᐅᓂᖓ $150,000 ᐊᕙᑎᓕᕆᕝᕕᐅᑉ 2005/06 
ᑮᓇᐅᔭᖅᑐᕈᑎᖓᓐᓂ 
 
ᐱᒋᐊᖅᑎᑦᑎᔪᖓ $150,000 ᐲᖅᑕᐅᖁᓪᓗᒋᑦ 2005/06 ᓇᓚᐅᑦᑖᖅᑕᐅᓯᒪᔪᓂᒃ ᐊᕙᑎᓕᕆᓂᕐᒧᑦ 
ᖃᖓᑦᑕᐅᑎᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐱᓕᕆᕕᒻᒥ ᐊᑖᓂ ᐊᐅᓚᑦᑎᔨᐅᔪᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᑰᓕ ᐱᒋᐊᖅᑎᑦᑎᔪᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓇᓕᖅᑲᖓᓂᒃ ᐱᔪᒪᕕᑦ. ᓴᖅᑮᔪᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑰᓕ ᐱᒋᐊᖅᑎᑎᒻᒪᑦ ᑭᓯᐊᓂ ᐃᓄᑦᑎᑑᓕᖅᑎᑕᐅᓯᒪᙱᒻᒪᑦ ᑕᐃᒪ 10 
ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᕋᑦᑕ. 10 ᒥᓂᔅ.  
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 16:57 ᐊᒻᒪᓗ ᐱᒋᐊᒃᑲᓂᖅᑐᑎᒃ 17:16 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᐊᓚᐅᓐᓂᖏᓂᑦᑎᓐᓂ ᒪᓕᒋᐊᖃᖅᑕᓄᑦ ᓇᓗᓇᐃᑲᐃᓐᓇᕐᓂᐊᕐᕋᒃᑭᑦ: 
 
1. ᐊᑐᓂᑦ ᒪᓕᒐᓕᐅᖅᑎ ᓂᓪᓕᐊᔪᓐᓇᖅᑐᑦ ᐱᖁᔨᕗᖔᕈᑕᐅᔪᒧᑦ ᑎᑭᓪᓗᒍ 20 ᒥᓂᑦ. 
2. ᑕᐃᓐᓇ ᐱᖁᔨᕗᖔᖅᑐᖅ ᓂᓪᓕᖃᕈᓐᓇᖅᑐᖅ.  
3. ᐱᖁᔨᕗᖔᖅᑐᖅ ᑭᖑᓪᓕᖅᐸᐅᓗᑎᒃ ᓂᓪᓕᐊᔪᓐᓇᕐᒥᔪᖅ ᒪᑐᓕᖅᑎᓪᓗᒍ ᐱᖁᔨᕗᖓᕈᑕᐅᔪᖅ 

ᐊᐃᕙᔾᔪᑕᐅᓂᖓ. 
 
ᐱᖁᔨᕗᖓᕈᒻᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᓱᖅᑎᓪᓗᖓ ᐅᕙᓂ ᐃᒃᓯᕙᓕᕋᑦᑕ ᑕᖅᑭᕐᒥᒃ ᑕᐃᒃᑯᐊᓗ ᐃᑲᔪᕈᑎᒋᕙᒃᑕᖏᑦ 
ᒐᕙᒪᒃᑯᑦ, ᑕᐃᒃᑯᐊ $20,000 ᓇᒻᒪᙱᒻᒪᑕ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐱᖁᔨᕗᖔᕈᒻᒥ ᓴᖅᑮᖅᑲᐅᕗᖓ  



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2124

ᐊᑐᓕᖁᔨᔪᓐᓇᕋᑦᑕ. ᑕᐃᒪᓕ ᐱᖁᔨᕗᖔᖅᑲᐅᕗᖓ ᑕᐃᒃᑯᐊ ᐊᒥᓱᓗᐊᙱᒻᒪᑕ ᐆᒪᔪᕐᓂᐊᖅᑎᐅᔪᑦ 
ᐊᒥᓱᓗᐊᙱᒻᒪᑕ. ᓄᓇᑦᑎᓐᓄᖅᐸᙱᒻᒪᑕ, ᐱᓗᐊᖅᑐᒥ ᑭᕙᓪᓕᕐᒥ. ᒪᐅᙵᐃᓐᓇᖃᐃ ᑭᓯᐊᓂ. 
 
ᑕᒪᓐᓇ ᐱᔾᔪᑎᒋᓪᓗᒍ ᐱᖅᑲᐅᔭᕗᑦ $150,000 ᓱᓕ ᑕᐃᒃᑯᐊ ᐊᒥᐊᒃᑯᖃᖅᑐᑦ $300,000 ᖃᖓᑦᑕᐅᑎᖏᓐᓄᑦ 
ᐊᐅᓪᓚᕈᑎᖏᓐᓄᑦ. ᖃᐅᔨᒪᓪᓚᕆᙱᓐᓇᑦᑕ ᑭᓱᒧᑦ ᐊᑐᖅᑕᐅᖃᑦᑕᕐᒪᖔᑕ. ᐊᖓᔪᖅᑳᖑᔪᖅ ᐅᖃᖅᑲᐅᔪᖅ 
ᑕᐃᒃᑯᐊ ᐊᖑᓇᓱᒃᑎᐅᔪᑦ ᐃᑲᔪᕈᒪᒐᑦᑎᒍᑦ ᑖᒃᑯᐊ ᑕᕝᕙᙵ ᐲᕈᑦᑎᒍᑦ ᐃᖏᕐᕋᔾᔪᑎᓂᒃ ᖃᖓᑦᑕᐅᑎᓂᒃ 
ᐊᓯᖏᓐᓄᐊᖓᕐᓗᒋᑦ. 
 
ᑖᒃᓱᒧᖓ ᐱᔾᔪᑎᒋᔭᕋ ᖃᙳᓱᓐᓇᕐᓯᓕᕐᒪᑦ ᑕᐃᒃᑯᐊ ᐊᖑᓇᓱᒃᑎᐅᔪᑦ ᓱᓇᒃᑯᑖᒥ ᔭᒐᐃᕙᒃᑐᑦ ᖃᓄᑐᐃᓐᓇᖅ 
ᐊᑭᓕᖅᑕᐅᔭᙱᒻᒪᑕ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐲᖅᑲᐅᕙᕗᑦ $150,000. ᐊᓪᓚᑦ ᑖᒃᑯᐊ $150,000 
ᐲᕋᓗᐊᕈᑦᑎᒍᑦ ᓱᓕ ᐊᒥᐊᒃᑯᓂᐊᖅᑐᑦ $300,000. ᑕᒪᓐᓇ ᐱᔾᔪᑎᒋᓪᓗᒍ ᐱᓕᕆᕕᐅᔪᑉ ᐊᑑᑎᖏᑦ 
ᑲᒪᒋᔭᐅᑦᑎᐊᑲᓐᓂᕆᐊᖃᕐᓂᐊᖅᑐᑦ. 
 
ᑕᐃᒃᑯᐊ ᖃᑦᑎᓐᓇᕈᕆᐊᕋᓗᐊᕈᑦᑎᒍᑦ ᐃᖏᕐᕋᓂᕐᒧᑦ ᖃᖓᑦᑕᐅᑎᓄᑦ, ᓱᓕ ᐅᖓᑖᓂ $300,000 ᐊᒥᐊᒃᑯᖏᑦ 
ᐊᒥᓱᑲᓪᓚᓗᔪᑦ. ᑕᒪᓐᓇ ᐱᔾᔪᑎᒋᓪᓗᒍ, ᐊᑭᕋᖅᑐᖏᑦᑐᒍᑦ ᐊᖓᔪᖅᑳᖑᔪᓂᒃ, ᑕᐃᒃᑯᐊ ᑮᓇᐃᔭᑦ ᔭᒐᔾᔮᖏᑦᑐᑦ 
ᐊᑲᐅᓂᕐᓴᒧᑦ ᐊᑐᕐᓂᐊᖅᑐᑦ. 
 
ᐊᖓᔪᖅᑳᖑᔪᖅ ᐊᕙᑎᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ ᐃᑲᔪᖅᑐᕈᑦᑎᒍᑦ ᐊᓯᐊᓄᑦ ᐊᑑᑦᑎᐊᕋᓱᐊᕈᓐᓇᕐᓂᕋᖅᑐᒍ. 
ᑕᐃᒪᓕ ᑕᐃᒪᐃᑦᑕᕆᐊᖃᖅᑐᒋᓕᖅᑲᐅᕗᖓ. ᑕᐃᒪᓕᖃᐃ ᖃᐅᑉᐸᑦ ᓇᓗᓇᐃᕐᓯᔪᓐᓇᓛᖅᑐᒍᑦ 
ᓇᒥᖁᒐᔭᕐᒪᖔᑦᑎᒍᑦ. ᓯᕗᓕᖅᑎᐅᒧᖅ ᐅᖃᖅᑲᐅᒻᒪᑦ ᐃᓄᓐᓂᒃ ᐃᑲᔪᖅᑐᐃᒐᒥ ᐊᒻᒪ ᑕᒪᒃᑯᐊ ᐃᓄᐃᑦ 
ᖃᐅᔨᒪᑐᖃᖏᑦ ᐊᑐᕆᐊᖃᕋᑦᑎᒍᑦ ᐊᒻᒪ ᐃᓐᓇᕆᔭᕗᑦ ᐊᖑᓇᓱᒃᑎᕗᓪᓗ ᐱᒻᒪᕆᐅᒻᒪᑕ. ᑕᐃᒃᑯᐊ ᑮᓇᐅᔭᑦ 
ᔭᒐᑐᐃᓐᓇᔮᖏᑦᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓇ ᐱᖁᔨᕗᖔᕈᑕᐅᔪᖅ ᐃᑲᔪᖅᑐᕐᓂᐊᖅᑕᕋ. 1999-ᖑᑎᓪᓗᒍ, ᓄᓇᓕᖁᑎᒋᔭᕐᓂ 
ᐊᖑᓇᓱᒃᑎᐅᔪᓂᒃ ᔭᒐᐃᔪᖃᓚᐅᕐᓯᒪᒻᒥᒻᒪ ᓯᓚᕈᔪᒻᒧᑦ. ᐅᐱᓐᓇᕋᓂ ᑕᐃᒃᑯᐊ ᐃᖅᑲᓇᐃᔭᙱᓐᓇᒥᒃ ᑕᐃᒃᑯᐊᓗ 
ᓂᕿᒃᓴᓯᐅᖅᑎᐅᓚᐅᖅᑐᑎᒃ, ᑮᓇᐅᔭᖅᑖᒐᓚᒃᐸᒃᑲᓗᐊᖅᑐᑎᒃ ᐊᖑᓇᓱᓐᓂᕐᒧᑦ. ᐃᓱᒪᓚᐅᕋᑦᑕ ᑕᐃᒃᑯᐊ $20,000 
ᖃᑦᑎᓐᓇᐅᓗᐊᕐᒪᑕ. 
 
ᐆᒃᑑᑎᒋᔪᓐᓇᖅᑕᕋ, ᒫᕐᕈᒃ ᐊᖑᓇᓱᒃᑎᐅᔪᒃ ᔭᒐᐃᒍᑎᒃ ᖃᒧᑕᐅᔭᒥᓂᒃ ᐊᒻᒪᓗ ᐊᖑᓇᓱᒍᑎᓕᒫᒥᓂᒃ. ᑕᐃᒃᑯᐊ 
ᖃᓄᐃᓕᓗᐊᕈᓐᓇᓚᐅᙱᑦᑐᒃ. ᐅᐊᑦᑎᐊᕈ ᐅᖃᖅᑲᐅᒐᒪ ᕿᒧᒃᓯᖃᕐᓂᖅᐸᑎᒃ, ᔭᒐᐃᓗᐊᕋᔭᓚᐅᙱᑦᑐᒃ. ᑕᒪᒃᑯᐊ 
ᐊᖑᓇᓱᒃᑎᐅᔪᑦ ᑭᓱᓕᒫᒥᓂᒃ ᔭᒐᐃᕙᒃᑐᑦ, ᖁᕕᐊᓱᒃᑐᒍᑦ ᓱᓕ ᐅᒪᒻᒪᑕ ᑭᓯᐅᓂᓕ ᑭᓱᓕᒫᒥᓂᒃ ᔭᒐᐃᓚᐅᕐᓯᒪᔪᑦ, 
ᖃᒧᑎᒥᓂᒃ, ᖃᒧᑕᐅᔭᒥᓂᒃ, ᖁᑭᐅᑎᒥᓂᒃ, ᐊᖑᓇᓱᒃᑐᒃᓯᐅᑎᒥᓂᒃ. ᖁᕕᐊᓇᖅᐳᕐᓕ ᐊᖑᑕᐅᔪᒃ ᑐᖁᓚᐅᙱᒻᒪᑎᒃ. 
 
ᐊᑕᐅᓯᐊᖅᑐᓂᑦᑕᐅᖅ ᑎᓴᒪᓕᒻᒥ ᓯᑯᒃᑯᑦ ᑭᕕᔪᖃᓚᐅᕐᓯᒪᒻᒥᔪᖅ. ᑲᙳᓱᓐᓇᕐᓯᔪᖅ ᒪᓕᒐᓕᐅᖅᑎᐅᓪᓗᑕ 
ᖃᐅᔨᒪᓪᓗᑕ ᑭᓱᓄᑦ ᑐᕌᖓᒻᒪᖔᑕ. ᐊᑕᐅᓯᕐᒥᖅᑲᐃ ᖃᒧᑕᐅᔭᖅᑖᕈᓐᓇᖅᑐᖅ ᐅᐱᓐᓇᕋᓂ ᑕᒪᒃᑯᐊ 
ᐊᑭᑐᔪᕐᔪᐊᖑᓕᖅᑐᑦ. ᓂᐅᕕᕈᓐᓇᖅᑐᖅᑲᐃ ᒪᕐᕈᓐᓂᒃ ᑎᓴᒪᓕᐅᔪᓐᓂᒃ ᐱᓱᑎᒃᑲᓪᓚᓐᓂ ᒪᕐᕈᓂᓪᓗᓐᓂ 
ᖃᒧᑕᐅᔭᐅᔪᓐᓂᒃ ᑕᐃᒪᓐᓇᑐᐃᓐᓇᖅ ᓂᐅᕕᕐᕕᒃᓴᐅᓕᕐᒪᑦ $20,000-ᒧᑦ. 
 
ᐱᒋᐊᕈᑎᒥᒃ ᐱᒋᐊᖅᑎᑦᑎᔫᑉ ᐅᖃᖅᑕᖓ ᓱᓕᔪᖅ. ᑲᓐᖑᓇᖅᐳᖅ ᒪᓕᒐᓕᐅᖅᑎᐅᓪᓗᑕ ᖃᐅᔨᒪᒐᑦᑕ ᓈᓴᐅᑏᑦ 
ᑭᓱᒧᑦ ᑐᕌᖓᒻᒪᖔᑕ. ᐃᒻᒪᖄ ᓂᐅᕕᕈᓐᓇᖅᑐᑦ ᓯᑭᑑᒥᒃ ᐊᑕᐅᓯᕐᒥᒃ ᓲᖃᐃᒻᒪ ᐊᑭᑐᔪᒻᒪᕆᐊᓘᒻᒪᑕ. ᐅᕝᕙᓘᓐᓃᑦ  

ᓂᐅᕕᕈᓐᓇᖅᑐᑦ ᒪᕐᕉᓐᓂᒃ ᑎᓴᒪᓂᑦ ᐊᒃᓴᓗᐊᓂᓐᓂᑦ ᒪᕐᕉᓘᓐᓃᑦ ᓯᑭᑑᓂᑦ ᑖᒃᑯᑑᓪᓗᑎᑦ ᓂᐅᕕᕈᑕᐅᔪᓐᓇᖅᑐᑦ 
$20,000ᐃᑦ. 
 
ᐊᖑᓇᓱᒃᑎᐅᔪᑦ ᐊᑐᓂᑦ ᐱᖁᑎᖃᖅᐸᒃᑐᑦ ᐊᑭᖃᓪᓗᐊᖅᑐᓂᒃ $28,000. ᓄᓇᕗᒥᐅᓕᒫᑦ ᑕᒪᒃᓱᒧᖓ 
ᐃᑲᔪᖅᑕᐅᔪᐃᓐᓇᐅᔮᙱᑦᑐᑦ, ᑭᓯᐊᓂᓕ ᐃᑲᔪᕈᓐᓇᕐᓯᓂᐊᖅᑐᑦ ᑕᐃᒃᑯᓄᖓ ᐊᖑᓇᓱᒍᑎᖏᓐᓂᒃ ᔭᒐᐃᓚᐅᖅᑐᓂᒃ 
ᑕᒪᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᖅᑕᕋ ᐊᒻᒪ ᑎᓕᐅᕆᐊᒃᑲᓂᖅᐸᒃᑲ ᐊᖓᔪᖅᑳᖑᔪᑦ ᐃᑲᔪᖅᑐᐃᖁᓪᓗᒋᑦ ᑖᓐᓇ 
ᐱᒋᐊᖅᑎᑕᐅᓯᒪᔪᖅ. ᐊᔭᐅᖅᑐᖅᑕᒃᑲ ᐊᖓᔪᖅᑳᐃᑦ ᐃᑲᔪᖅᓱᐃᖁᓪᓗᒋᑦ ᐱᒋᐊᖅᑎᑕᐅᔪᒥᒃ 
ᐃᓱᒪᒋᔭᖃᐃᓐᓇᖃᑦᑕᕋᑦᑕ ᖃᓂᑦᓴᓂᖅᓴᐅᒐᓱᐊᕐᓂᕐᒥᒃ ᓄᓇᓕᓐᓄᑦ, ᐃᓄᓐᓄᑦ. ᐊᖓᔪᖅᑳ ᐅᖃᕋᑖᕐᖓᑦ, 
ᓇᓂᓯᒍᓐᓇᖅᑐᑦ ᐊᓯᖏᓐᓂᒃ ᑮᓇᐅᔭᓂᒃ. ᑕᐃᒪᐃᓕᖓᑉᐸᑦ, ᐊᔭᐅᖅᑐᖅᑕᒃᑲ ᐊᖓᔪᖅᑳᐃᑦ ᐃᑲᔪᖅᓯᖁᓪᓗᒋᑦ 
ᐱᒋᐊᖅᑎᑕᐅᓯᒪᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᓱᕐᓂᐊᕐᒥᔭᕋ ᐱᒋᐊᖅᑎᑕᐅᓯᒪᔪᖅ. ᖃᐅᔨᖃᑦᑕᖅᓯᒪᒐᒪ 
ᐊᒻᒪᓗ ᐃᓚᐅᖃᑕᐅᖃᑦᑕᖅᓯᒪᓪᓗᖓ ᐱᓂᕐᓗᐊᕿᔪᓄᑦ ᕿᓂᖅᑐᖃᕆᐊᖃᖅᑎᓪᓗᒍ ᐊᒻᒪᓗ 
ᐸᖅᓴᐃᔪᖃᕆᐊᖃᖅᑎᓪᓗᒍ ᐊᒻᒪᓗ ᐊᑐᕐᓗᑎᒃ ᖃᖓᑕᔫᓂᒃ ᐊᕝᕙᓗ ᖁᓛᒎᓕᓂᒃ, ᕿᒪᑦᑕᐅᒋᐊᖃᓲᖑᒻᒪᑕ 
ᓱᓇᒃᑯᑖᓕᒫᖏᑦ; ᖃᒧᑕᐅᔭᖏᑦ, ᖃᒧᑎᖏᑦ, ᐊᒻᒪᓗ ᑭᓱᓕᒫᖏᑦ ᐊᒻᒪᓗ ᖁᓛᒎᓕᒃᑯᑦ ᐅᕝᕙᓗ ᖃᖓᑕᔫᒃᑯᑦ 
ᐊᐃᔭᐅᑦᑕᖅᑯᑦ. ᐊᖑᓇᓱᑦᑏᑦ ᐊᒥᓱᑦ ᓇᓪᓕᐅᒃᑯᒫᖃᖃᑦᑕᖏᒻᒪᑕ ᐊᒻᒪᓗ ᖄᒃᑲᓐᓂᖓᒍᑦ ᑮᓇᐅᔭᖃᕋᑎᒃ 
ᓂᐅᕕᕈᑎᑦᓴᓂᒃ ᖃᒧᑕᐅᔭᕐᓂᒃ ᐅᕝᕙᓗ ᑭᖑᕝᕖᒍᑎᑦᓴᓂᒃ ᓱᓇᒃᑯᑖᖏᓐᓄᑦ. 
 
ᓄᓇᓕᓐᓂ ᑭᒡᒐᑐᖅᑕᓐᓂ, ᖃᔭᕆᐊᖏᑦ ᐅᕝᕙᓗ ᐅᒥᐊᖅᐸᖏᑦ ᓱᕋᑦᓯᐊᖃᑦᑕᖅᓯᒪᔪᑦ ᐊᒻᒪᓗ ᓱᓇᒃᑯᑖᖏᑦ 
ᔭᒐᐃᔭᐅᓪᓗᑎᒃ ᓇᓐᓂᐊᖅᓯᒪᔪᖃᖅᑎᓪᓗᒍ, ᐊᒻᒪᓗ ᑭᖑᕝᕕᖅᓯᒍᑎᑦᓴᖃᕋᑎᒃ ᓱᓇᒃᑯᑖᖏᓐᓄᑦ. 
 
ᑕᐃᒪᐃᓐᓂᑯᖓᓄᑦ, ᒪᓕᒐᓕᐅᖅᑏᑦ ᐃᑲᔪᖅᓱᕆᐊᖃᕐᓂᐊᖅᑐᑦ ᐱᒋᐊᖅᑎᑕᐅᓯᒪᔪᒥᒃ. ᔭᒐᐃᓪᓗᓂ ᐊᖑᓇᓱᒍᑎᓂᒃ 
ᓱᓇᒃᑯᑖᓂᒃ, ᐱᓗᐊᖅᑐᒥ ᖁᑦᓯᑦᑐᕐᒥ ᐃᓅᓇᓱᐊᕐᓗᓂ ᐊᑭᑐᔪᒻᒪᕆᐊᓘᑎᓪᓗᒍ ᐊᒻᒪᓗ ᓱᓇᒃᑯᑖᑦ 
ᐊᑭᑐᓂᖅᓴᐅᑎᓪᓗᒋᑦ ᐊᒻᒪᓗ ᐃᖏᕐᕋᔾᔪᑎᓄᑦ ᐊᑭᓕᖅᓱᕆᐊᓖᑦ ᐊᑭᑐᔪᒻᒪᕆᐊᓘᑎᓪᓗᒋᑦ, 
ᐅᒥᐊᕐᔪᐊᒃᑰᖅᑕᐅᓯᒪᒐᓗᐊᖅᑎᓪᓗᒋᑦ, ᐱᒻᒪᕆᐅᕗᖅ ᐊᒥᓱᕐᖑᕆᐊᖅᑕᐅᒋᐊᖃᕐᓂᖏᑦ ᑖᒃᑯᐊ ᑮᓇᐅᔭᖅᑐᕈᑎᑦᓴᐃᑦ. 
 
ᐃᑲᔪᖅᑕᐅᔾᔪᑎᒋᒋᐊᓕᑦᑎᓐᓂᒃ ᐱᑕᖃᙱᒻᒪᑦ ᒐᕙᒪᒃᑯᓐᓂᒃ, ᐊᒻᒪᓗ ᑕᐃᒪᐃᒻᒪᑦ, ᐃᑲᔪᖅᓱᕐᓂᐊᖅᑕᕋ 
ᐱᒋᐊᖅᑎᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᒍᒪᒻᒥᔭᕋ ᐃᑲᔪᖅᓱᕋᒃᑯ ᐱᒋᐊᖅᑎᑕᐅᓯᒪᔪᖅ. ᐊᕐᕕᐊᑦ 
ᐊᒻᒪᓗ ᐃᖃᓪᓕᐊᕐᓇᐅᑎᓪᓗᒍ ᐊᐅᔭᒃᑯᑦ ᐊᒻᒪᓗ ᓇᓐᓂᐊᖅᓯᒪᑎᓪᓗᒋᑦ ᐅᑭᐅᒃᑯᑦ, ᖃᓄᐃᓕᔪᖃᑲᓪᓚᖃᑦᑕᕐᖓᑦ 
ᔭᒐᐃᔪᓂᒃ ᐅᕝᕙᓗ ᓱᕋᓚᑦᓯᔪᓂᒃ ᓱᓇᒃᑯᑖᖏᓐᓂᒃ. ᐊᑲᐅᙱᓕᐅᕈᑎᖃᖃᑦᑕᕋᑦᑕ ᖁᐊᖃᑦᑕᖅᑎᓪᓗᒋᑦ ᓱᓇᒃᑯᑖᑦ 
ᐅᕝᕙᓗ ᖃᒧᑕᐅᔭᐃᑦ ᑕᕆᐅᕐᒦᑦᑐᒥᓂᐅᑎᓪᓗᒋᑦ, ᐊᐅᓪᓚᔾᔭᒍᓐᓇᐃᓪᓕᖃᑦᑕᕐᖓᑕ ᐃᒍᑦᑎᖅᑕᐅᓚᐅᖅᑎᓪᓗᒋᑦ 
ᑭᓯᐊᓂ ᓴᓇᔭᐅᒋᐊᓚᐅᖅᑎᓪᓗᒋᑦ ᓴᕕᕋᔭᐅᒻᒪᑕ ᑕᕆᐅᕐᒦᓚᐅᖅᑎᓪᓗᒋᑦ ᐊᑐᕋᑦᓴᐅᒍᓐᓃᖃᑦᑕᕐᖓᑕ; 
ᒪᙱᐅᓕᖃᑦᑕᕐᖓᑕ. 
 
ᐊᕐᕕᐊᕐᒥᐅᑎᑐᑦ ᐅᖃᓕᒪᓵᕋᒪ, ᒪᙱᖃᑦᑕᕐᖓᑕ ᐊᒻᒪᓗ ᑮᓇᐅᔭᖅᑖᕆᐊᖃᓕᖃᑦᑕᕐᖓᑕ ᓂᐅᕕᕈᑎᑦᓴᓂᒃ 
ᓱᓇᒃᑯᑖᓂᒃ ᐊᒻᒪᓗ ᓱᓇᒃᑯᑖᒥᓐᓂᒃ ᔭᒐᐃᒐᐃᒻᒪᑕ ᐊᒻᒪᓗ ᒥᑭᒋᐊᕐᓂᐊᕐᓇᐅᓕᕐᒥᒻᒪᑦ, ᑮᓇᐅᔭᖅᑕᖃᕋᓂᓗ 
ᑭᖑᕝᕕᖅᓯᔾᔪᑎᑦᓴᓂᒃ. 

ᓈᒻᒪᒃᑲᔭᖅᑐᖅ ᒐᕙᒪᒃᑯᑦ ᐊᒥᓱᕐᖑᕆᐊᖅᓯᑉᐸᑕ ᑐᐊᕕᕐᓇᖅᑐᒥ ᑮᓇᐅᔭᖅᑖᖑᒍᓐᓇᖅᑐᓂᒃ $150,000-ᒧᑦ ᐊᒻᒪᓗ 
ᑮᓇᐅᔭᖃᖅᑎᒃᑲᓐᓂᕆᐊᓕᕗᑦ ᑖᒃᑯᐊ ᑮᓇᐅᔭᖃᖅᑎᑦᓯᔾᔪᑎᐅᔪᑦ. ᐱᒻᒪᕆᐅᓗᐊᖅᑐᖅ 
ᐊᒥᓱᕐᖑᕆᐊᖅᑕᐅᒋᐊᖃᕐᓂᖏᑦ ᓂᐅᕕᕋᓱᐊᕐᓗᓂ ᓱᓇᒃᑯᑖᓂᒃ, ᐱᓲᑎᓂᒃ, ᖃᔭᕆᐊᓂᒃ, ᖁᑭᐅᑏᓪᓗ ᐊᑭᖏᑦ 
ᐊᑭᑦᑐᕆᐊᖅᓯᒪᔪᒻᒪᕆᐅᓪᓗᑎᒃ ᑮᓇᐅᔭᖅᑐᕈᑎᑦᓴᐃᑦ ᓇᓂᔭᐅᓚᐅᕐᖓᑕᓂᒃ. ᐊᑭᓖᖃᑦᑕᕆᐊᖃᓕᖅᑐᑕ 
ᑖᒃᓰᔭᕈᑎᓂᒃ ᐊᒻᒪᓗ ᓂᐅᕕᕐᓗᓂ ᑖᒃᓰᔭᕈᑎᓂᒃ ᐊᒻᒪᓗ ᖁᑭᐅᑎᖃᕆᐊᖃᕋᑦᑕ ᐊᒻᒪᓗ ᓴᒃᑯᓂᒃ, ᐊᒻᒪᓗ 
ᒐᕙᒪᑐᖃᒃᑯᓐᓂᒃ ᐊᑎᓕᐅᖅᓯᒪᒋᐊᖃᓕᖅᑐᑕ ᖁᑭᐅᑎᖃᕈᓐᓇᓂᕐᒧᑦ. ᐊᖑᒻᒪᑎᒋᐊᖃᕋᑦᑕ ᐃᓅᓇᓱᐊᕐᓂᕐᒧᑦ 
ᐊᑭᖏᓐᓄᑦ. ᑖᒃᑯᐊ ᐅᖃᐅᓯᕆᒍᒪᖅᑲᐅᔭᒃᑲ. 
 
ᐊᒥᓱᓂᒃ ᐅᖃᐅᓯᑦᓴᖃᕋᓗᐊᖅᑐᖓ, ᑭᓯᐊᓂ ᐱᐅᒐᔭᖅᑐᖅ ᐅᖃᕈᓐᓇᕈᑦᑕ ᐱᔾᔪᑎᑦᑎᓐᓂᒃ ᐱᒋᐊᖅᑎᑕᐅᓯᒪᔪᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᕈᒪᒻᒥᔪᖓ ᐃᑲᔪᕐᓰᓂᓐᓂᒃ ᐱᒋᐊᖅᑎᑕᐅᓯᒪᔪᒥᒃ. ᑕᑯᒐᑦᑕ 
ᓱᕋᔅᓯᒪᔪᓂᒃ ᐊᓯᐅᔨᔭᐅᓯᒪᔪᓂᓪᓗ ᓱᓇᒃᑯᑖᓂᒃ ᐊᑐᖅᑕᐅᔭᕆᐊᓕᓐᓂᒃ. ᐃᓄᑦᑕᖃᐅᕐᖓᑦ ᑕᖅᑳᓂ 
ᑮᓇᐅᔭᖃᙱᑦᑐᓂᒃ ᑭᖑᕝᕖᔾᔪᑎᔅᓴᓂᒃ ᓱᓇᒃᑯᑖᓂᒃ ᓇᒻᒥᓂᖅ. ᐊᒥᓱᓪᓗ ᓇᓪᓕᐅᒃᑯᒫᖃᖃᑦᑕᖏᒻᒪᑕ. 
ᐊᑭᑐᔪᐊᓘᓪᓗᓂ ᓂᐅᕕᕋᓱᒋᐊᔅᓴᖅ ᓇᓪᓕᐅᒃᑯᒫᒥᒃ.  
 
ᐱᔾᔪᑎᒋᓪᓗᒍ ᐃᑲᔪᖅᓯᖅᑕᕋ ᐱᒋᐊᖅᑎᑕᐅᓯᒪᔪᖅ ᐊᒥᓱᕈᖅᐸᓪᓕᐊᓂᖏᓐᓄᑦ ᓇᓄᐃᑦ ᓄᓇᑦᑎᓐᓂ ᓇᓄᐃᑦ 
ᐊᒥᓲᓂᖏᑦ ᐊᒥᓱᕈᖅᐸᓕᖅᓯᒪᔪᒻᒪᕆᐊᓘᒻᒪᑕ. ᓱᕋᑦᑎᕆᕙᑦᑐᑦ ᖃᒧᑕᐅᔭᕐᓂᒃ ᕿᒪᑦᑕᐅᓯᒪᕐᓴᔪᓂᒃ. ᐱᓗᐊᖅᑐᒥᑦ 
ᓇᑦᑎᕐᓯᐅᕆᐊᕐᓯᒪᓪᓗᓂ ᓯᓈᖓᓄᑦ.  
 
ᓇᓄᓕᐊᓘᕙᒻᒪᑦ ᐊᐅᔭᒃᑯᑦ ᓱᕋᑦᑎᕆᕙᒻᒥᔪᑦᑕᐅᖅ ᐃᓪᓗᕋᓛᕐᓂᒃ ᐅᕝᕙᓘᓐᓃᑦ ᐃᓪᓗᕋᓛᕆᔭᐅᕙᑦᑐᓂᒃ ᐊᒻᒪᓗ 
ᓱᕋᑦᑎᕆᕙᑦᑐᑎᒃ ᐃᓗᓕᖏᓐᓂᒃ ᐃᓪᓗᕋᓛᑦ. ᓇᓐᓄᒐᓱᕝᕕᓴᐅᙱᒻᒪᑦ ᐊᐅᔭᒃᑯᑦ ᐱᔾᔪᑎᒋᓪᓗᒍ 
ᖃᑦᑏᓐᓇᕈᖅᐸᓪᓕᐊᓂᕋᐃᒻᒪᑕ ᓇᓄᕐᓂᒃ. ᓱᕈᑦᑎᕆᕙᑦᑐᑦ ᓱᓇᒃᑯᑖᓂᒃ ᐊᒻᒪ ᐃᓛᓐᓂᒃᑯᑦ ᓇᓄᐃᑦ ᑎᑭᑉᐸᑦᑐᑎᒃ 
ᓄᓇᓖᑦ ᓯᓂᑦᑎᓪᓗᒋᑦ ᐊᒻᒪᓗ ᓱᕋᑦᑎᕆᕙᑦᑐᑎᒃ ᓱᓇᒃᑯᑖᓂᒃ, ᑲᓅᓂᒃ, ᑐᐱᕐᓂᒃ ᑐᖅᑭᑎᑦᑎᕙᑦᑐᑎᒃ ᐃᓄᖏᑦ 
ᐃᓗᐊᓃᑎᓪᓗᒋᑦ.  
 
ᐱᒻᒪᕆᐅᒐᔭᖅᑐᖅ ᑕᐃᒪᓐᓇᓂᒃ ᑮᓇᐅᔭᖁᑎᖃᕆᐊᔅᓴᖅ ᐊᓚᕋᓚᐅᑉ ᐅᖃᐅᓯᕆᖅᑲᐅᔭᒐᓂᒃ. ᑮᓇᐅᔭᓂᒃ 
ᑕᑯᒃᑲᓐᓂᕈᒪᓂᐊᖅᑐᖓ ᐋᖅᑭᑦᑕᐅᓂᐊᖅᑐᓂᒃ ᐊᓯᖏᓐᓂᒃ ᐱᓯᒪᔪᓂᒃ, ᓇᐃᓈᕐᓗᒍ ᐱᒻᒪᕆᐅᕙᓪᓚᐃᔪᖅ 
ᑭᓱᖃᕐᓗᓂ ᒐᕙᒪᒃᑯᓐᓂᒃ ᐃᑲᔪᕐᓂᖃᕋᔭᖅᑐᒥᒃ ᑭᒃᑯᑐᐃᓐᓇᕐᓄᑦ ᑕᖅᑳᓃᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐋᕆᐊᒃ.  
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᐅᓯᖃᕈᒪᒻᒥᔪᖓ ᐃᑲᔪᕐᓰᓂᓐᓂᑦᑕᐅᖅ ᑖᔅᓱᒧᖓ 
ᐱᒋᐊᖅᑎᑕᐅᒪᔪᒧᑦ. ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ ᑎᓕᐅᖅᑲᒃᑲ ᐃᑲᔪᖅᓯᖁᓪᓗᒋᑦ ᐱᒋᐊᖅᑎᑕᐅᓯᒪᔪᒥᒃ. 
ᑭᒡᒐᖅᑐᐃᑦᑎᐊᕆᐊᖃᕋᑦᑕ ᓂᕈᐊᖅᑎᒋᓯᒪᔭᑦᑎᓐᓂᒃ ᑕᖅᑳᓂ. ᐃᓄᓐᓄᑦ ᐊᐱᕆᔭᐅᒐᐃᒐᑦᑕ ᑮᓇᐅᔭᖅᑕᖃᕐᒪᖔᖅ 
ᐊᑭᓖᔾᔪᑎᔅᓴᓂᒃ ᒐᕙᒪᒃᑯᓐᓂᒃ, ᐅᖃᑐᐃᓐᓇᖃᑦᑕᕋᑦᑕ ᖃᑦᑏᓐᓇᕕᔾᔪᐊᑯᓗᓐᓂᒃ ᐱᑕᖃᕐᓂᕋᖅᑐᒍ, ᓱᓇᐅᓪᓗᐊᕋᑎᒃ, 
$20,000 ᓱᓇᐅᓪᓗᐊᖏᒻᒪᑦ ᐊᕐᕌᒍᓕᒫᒧᑦ ᐊᑐᕈᒫᕐᓂᐊᖅᑲᑕ ᐊᒻᒪᓗ 26-ᓄᑦ ᓄᓇᓕᓐᓄᑦ.  
 
ᑕᐃᒃᑯᐊ ᓱᓇᓕᒫᑦᑎᐊᖏᓐᓂᒃ ᐊᓯᐅᔨᕙᑦᑐᑦ, ᐱᐅᒐᔭᖅᐊᓪᓚᐃᔪᖅ ᓅᑦᑎᒍᑦᑕ ᑮᓇᐅᔭᒃᑲᓂᕐᓂᒃ ᐊᓯᖏᓐᓂᒃ 
ᑕᕝᕙᓃᑦᑐᓂᒃ. ᕿᒥᕐᕈᔭᕆᐊᖃᕋᑦᑕ $500,000-ᓂᖑᓐᓃᑦ ᑕᕝᕗᖓ ᐃᓕᓯᓗᑕ. ᓈᒻᒪᑦᑐᓂᒃ 
ᑮᓇᐅᔭᖅᑕᖃᑦᑎᐊᕆᐊᖃᕐᖓᑦ.  

ᐊᓯᕙᖅᑏᑦ ᑕᐃᒃᑯᐊ ᐊᓯᕙᖅᐸᒻᒪᑕ ᓂᕿᔅᓴᖃᕐᓂᐊᕋᒥᒃ ᐊᒻᒪᓗ ᐃᓅᓯᖏᓐᓄᑦ ᐊᒻᒪᓗ ᖃᒧᑕᐅᔭᖏᓐᓂᒃ 
ᐱᖃᓪᓚᕆᖃᑦᑕᕐᖓᑕ, ᖁᑭᐅᑎᖏᓐᓂᒃ ᐊᓯᖏᓐᓂᓪᓗ ᓱᓇᒃᑯᑖᓂᒃ ᐊᑐᖅᑕᐅᔭᕆᐊᖃᖅᐸᑦᑐᓂᒃ ᓯᓚᒥ.  
 
ᑐᓴᕋᑖᓚᐅᖅᑐᒍᑦ ᐃᓄᒻᒥᒃ ᐸᓐᓂᖅᑑᒥ ᐊᓯᐅᔨᔪᒥᕐᓂᕐᒥᒃ $35,000-ᑲᓵᑦ ᐊᑕᐅᓯᕐᒥᒃ ᐱᕐᕈᓗᐊᕿᓂᕐᒥ, 
ᐅᕝᕙᓘᓐᓃᑦ ᑐᐊᕕᕐᓇᖅᑐᒥ ᐊᑕᐅᓯᕐᒥ. ᒐᕙᒪᒃᑯᑦ ᐃᓱᒪᕐᓲᑎᒋᒻᒪᒍ ᐃᑲᔪᕐᕐᒥᒃ ᐃᓄᓐᓂᒃ. ᐊᓯᓕᒫᖏᓪᓕ 
ᑲᑎᒪᒋᔭᐅᔭᕇᕐᓯᒪᕙᓪᓚᐃᔪᑦ ᐊᓯᖏᓐᓄᑦ ᑲᑎᒪᔨᐅᖃᑎᖏᓐᓄᑦ. ᒪᓕᒐᓕᐅᖅᑎ ᐃᖅᑯᓪᓕᐅᑎᖃᖅᑲᐅᒻᒪᑦ 
ᓱᕋᑦᑎᑦᑕᐅᔪᖃᖃᑦᑕᕐᖓᑦ ᐆᒪᔪᕐᓄᑦ ᓇᓄᕐᓄᓪ.  
 
ᑲᑎᒪᔨᓕᒫᑦ ᐃᑲᔪᖅᓱᐃᖁᒐᓗᐊᖅᐸᒃᑲ ᐱᖁᔨᕗᖔᕈᒻᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᑐᑐ: 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᕙᖓᑦᑕᐅᖅ, ᐃᑲᔪᖅᓱᕈᒪᒻᒥᔭᕋ ᐱᖁᔨᕗᖔᕈᑦ. ᐊᕐᕕᓂᓕᕈᕐᓂᐊᓕᖅᑐᑦ ᐅᑭᐅᑦ 
ᑕᕝᕙᓃᓕᖅᑎᓪᓗᖓ, ᑕᓪᓕᒪᑦ ᐅᑭᐅᑦ, ᐃᓛᓐᓂᒃᑯᑦ ᐊᑯᓂᕐᔪᐊᒻᒪᕆᐊᓘᔮᖅᑐᖅ ᑕᕝᕙᓃᓯᒪᖃᑦᑕᖅᑐᖓ, ᑭᓯᐊᓂᓕ 
ᑐᓴᖃᑦᑕᖅᑕᕗᑦ ᐃᓄᐃᑦ, ᓄᓇᕗᒻᒥᐅᑦ ᐅᖃᖅᑎᓪᓗᒋᑦ, 'ᐱᔭᒃᓴᖃᙱᑦᑐᖓᓕ'., ᐊᒻᒪᓗ ᐅᕙᒍᑦ ᒐᕙᒪᐅᔪᒍᑦ 
ᐅᖃᕆᐊᖃᖅᐸᓪᓚᐃᓕᕋᑦᑕ ᐃᒫᒃ, 'ᑕᑯᒋᑦ ᐊᑐᐃᓐᓇᐅᑎᑦᓯᔪᒍᑦ ᐃᓕᑦᓯᓐᓄᑦ ᐱᔭᕆᐊᓕᓐᓄᑦ'.ᔭ ᐊᒻᒪᓗ ᑕᒪᓐᓇ 
ᐱᖕᒪᕆᐅᓱᕆᔭᕋ ᐊᒥᓲᓗᐊᖅᑐᓄᑦ ᐃᓱᒫᓘᑕᐅᖃᑦᑕᕐᒪᑦ ᐊᒻᒪᓗ ᑮᓇᐅᔭᖃᖃᑦᑕᕋᑎᒃ ᑕᒪᑦᓱᒧᖓ ᐃᓕᖓᔪᒃᓴᒥᒃ 
ᐆᒧᖓᓘᓐᓃᑦ ᐅᕝᕙᓘᓐᓃᑦ ᓄᓇᕗᒻᒥᐅᑐᐃᓐᓇᐃᑦ ᓄᓇᓕᖏᓪᓗ, ᐊᒻᒪᓗ ᑕᒫᓂ ᐃᖃᓗᓐᐹᑦᑕᑐᖅᑐᑦ 
ᑮᓇᐅᔭᖃᖅᑎᑦᓯᔪᓐᓇᖅᑐᓂᒃ ᕿᓂᖅᑎᓪᓗᒋᑦ ᑭᓱᑐᐃᓐᓇᕐᒧᑦ ᐅᕝᕙᓘᓐᓃᑦ ᐱᓕᕆᐊᒃᓴᒥᒃ ᓄᓇᓕᓐᓂᒃ 
ᐱᓇᓱᐊᖅᑎᓪᓗᒋᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ ᑮᓇᐅᔭᖅᑕᖃᓚᐅᖅᓯᒪᙱᑦᑐᖅ. 
 
ᑕᒪᓐᓇᖃᐃ ᐊᔾᔨᐅᑎᓪᓗᒍ ᖃᐅᔨᑎᒋᐊᖃᖅᐸᓪᓚᐃᓕᖅᑕᕗᑦ ᐃᓱᒪᒋᒋᐊᖏᑦ ᐊᒻᒪᓗ ᐊᑐᐃᓐᓇᐅᑎᑦᓯᑲᓐᓂᕐᓗᑕ 
ᐱᓇᓲᑎᒃᓴᓂᒃ ᐱᔭᕆᐊᓕᖏᓐᓂ, ᐃᓛᒃ ᓂᕆᐅᒍᒥᓇᙱᑦᑑᒐᓗᐊᖅ ᐱᔭᕆᐊᖃᖁᓇᒋᑦ. ᐃᓚᖏᓐᓄᑦ 
ᐱᓇᓲᑎᒃᓴᖃᕐᓂᐊᖅᑑᒐᓗᐊᖅ ᐱᔭᕆᐊᓕᒃᑕᖃᕐᓂᖅᐸᑦ ᐊᒻᒪᓗ ᖃᑦᓰᓐᓇᕈᓗᓐᓂᐅᖏᑦᑐᖅ ᐱᔭᐅᓗᑎᒃ ᐃᓚᖏᓐᓄᑦ 
ᐊᑕᐅᓯᐊᕐᓗᑎᒃ ᐊᓱᐃᓛᒃ ᑕᐃᑰᙶᖅᑐᑦ ᐅᖃᐅᔾᔭᐅᓕᕐᓗᑎᒃ, 'ᒪᒥᐊᓇᖅ ᐱᔭᒃᓴᖃᕈᓐᓃᕋᕕᒃ.' 
 
ᐃᓱᒪᒋᔭᕋᓕ ᐱᒋᐊᕐᓂᑦᓯᐊᕙᐅᓇᔭᕆᐊᖓ. ᐃᓱᒪᔪᖓ ᐱᕕᖃᓕᕐᓂᕈᑦᑕ ᐱᓕᕆᐊᕆᓂᐊᕐᓗᒍ ᐊᑐᓕᖁᔨᔾᔪᑦ 
ᑕᒪᑦᓱᒧᖓ ᖃᐅᔨᒪᓪᓚᕆᙱᒃᑲᓗᐊᖅᑐᖓ ᒪᓕᒋᐊᓕᖁᑎᖏᑦ ᖃᓄᐃᓕᖓᒻᒪᖔᑕ ᐱᓕᕆᐊᒃᓴᒧᑦ, ᑭᓯᐊᓂᓕ 
ᖃᐅᔨᓴᖅᑕᐅᔭᕆᐊᖃᕐᒪᑕ ᐊᒻᒪᓗ ᕿᒥᕐᕈᔭᐅᓗᑎᒃ ᑕᒪᑦᓱᒧᖓ ᖃᐅᔨᒪᓇᖅᑎᑕᐅᓇᓱᐊᕐᓗᑎᒃ ᐊᒻᒪᓗ 
ᓈᖕᒪᑦᑎᑕᐅᓇᓱᐊᕐᓗᑎᒃ ᐃᓄᖕᓄᑦ ᑕᒪᒃᑯᓂᖓ ᑮᓇᐅᔭᖃᖅᑎᑕᐅᔭᕆᐊᓖᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, (ᑐᓵᔨᒃᑯᑦ):. ᐊᓯᖏᓐᓂᒃ ᐊᑎᓕᐅᕆᓯᒪᙱᓐᓇᒪ. ᐊᑭᓱᒃ, ᓱᓕ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᕙᖓᑦᑕᐅᖅ, ᐃᑲᔪᖅᓱᕈᒪᒻᒥᔭᕋ ᐱᖁᔨᕗᖔᕈᑦ 
ᖃᐅᔨᒪᑦᓯᐊᕋᒪ ᐊᖑᓇᓱᒃᑎᖁᑎᕗᒃ ᐊᒃᓱᕈᖅᑐᒻᒪᕆᐅᖃᑦᑕᕆᐊᖏᑦ ᐃᓚᓂ ᐃᑲᔪᕈᒪᓪᓗᓂᒋᑦ ᐊᖑᓇᓱᖕᓂᕐᒧᑦ 
ᓄᓇᒥ ᐱᔾᔪᑎᒋᓪᓗᒍ ᐃᓛᓐᓂᒃᑯᑦ ᓂᕆᔭᒃᓴᖃᖃᑦᑕᖏᒻᒪᑕ ᐊᖑᓇᓱᒃᑏᑦ ᐃᓚᖏᓪᓗ ᐊᖏᕐᕋᒥᓐᓂ. 
 
ᖃᐅᔨᒪᔪᐃᓐᓇᐅᒐᑦᑕ, $20,000 ᐃᓅᓴᓗᐊᕆᐊᖓ ᐊᓯᐅᔨᔪᓄᑦ ᓯᓚᐅᑉ ᐊᐅᓚᑕᖓᒍᑦ ᐊᒻᒪᓗ ᑕᒪᓐᓇ 
ᐃᓅᓴᓗᐊᕐᒪᑦ ᐊᖑᓇᓱᒃᑏᑦ ᐊᖑᓇᓲᑎᖏᓐᓄᑦ ᑕᐅᖅᓯᐅᑎᒃᓴᖅᑖᕈᑎᒋᓇᓱᐊᕐᓗᒍ. ᑕᐃᒪᐃᒻᒪᑦ ᐊᑐᓕᖁᔨᒍᑦᑕ  

ᐲᖅᑕᐅᖁᓗᒍ $150,000 ᑮᓇᐅᔭᑦ ᐊᑐᖅᑐᒃᓴᖁᑎᖏᓐᓂᒃ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ 
ᐊᑑᑎᖃᑦᓯᐊᓂᐊᖅᑐᑦ. ᑕᒪᓐᓇ ᓈᖕᒪᒐᔭᖅᑐᖅ ᐊᐅᓪᓚᖃᑦᑕᓂᕐᒧᑦ ᐃᖏᕐᕋᖃᑕᓂᕐᒧᓪᓗ ᐊᕙᑎᓕᕆᔨᒃᑯᓐᓂᒃ. 
 
ᓯᓚᐅᑉ ᐊᐅᓚᑕᖓᓄᑦ ᐱᓂᕐᓗᑦᑐᖃᓚᐅᕐᒪᑦ ᐸᖕᓂᖅᑑᒥ, ᐆᒪᑎᒧᑦ ᐋᓐᓂᓇᒻᒪᕆᑦᑐᖅ ᐃᓱᒪᒋᓗᒋᑦ ᐊᖑᓇᓱᒃᑏᑦ 
ᖃᓄᐃᓐᓂᕆᖃᑦᑕᖅᑕᖏᑦ ᐱᓇᓱᐊᕐᓂᕆᖃᑦᑕᖅᑕᖏᑎᒍᑦ, ᑮᓇᐅᔭᓕᐅᕋᓱᐊᖅᑐᑎᒃ ᐊᑭᓕᖅᓲᑎᒃᓴᓂᒃ 
ᐃᑲᔪᕈᒪᓂᕐᒧᑦ ᐃᓚᒥᓂᒃ. 
 
ᑲᑎᒪᔩᑦ ᑕᒪᕐᒥᒃ ᐃᑲᔪᖅᓱᕐᓂᐊᖁᕙᒃᑲ ᐱᖁᔨᕗᖔᕈᒻᒥᒃ ᐅᕙᖓᑦᑕᐅᖅ, ᐃᑲᔪᖅᓱᕐᓂᐊᕆᕙᕋ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᓱᒫᓘᑎᖃᕋᑦᑕ ᐊᓯᕙᖅᑎᓂᒃ ᓱᓇᒃᑯᑖᒥᓐᓂᒃ 
ᐊᓯᐅᔨᕙᑦᑐᓂᒃ ᐊᒻᒪᓗ ᐱᓗᐊᖅᑐᒥᒃ ᐃᓄᓐᓂᒃ ᐊᐅᓚᑦᑎᕙᑦᑐᓂᒃ ᓇᒻᒥᓂᖏᓐᓂᒃ. ᐃᑲᔪᖅᓯᙱᑕᕋ 
ᐱᒋᐊᖅᑎᑕᐅᓯᒪᔪᖅ ᐱᔾᔪᑎᒋᓪᓗᒍ ᕿᒥᕐᕈᔭᕆᐊᖃᓛᕋᑦᑎᒍ ᐱᓂᕐᓗᒍᑕᐅᕙᑦᑐᓄᑦ ᐊᑭᓕᖅᓱᐃᒍᑎᔅᓴᐃᑦ 
ᐋᖅᑭᑦᑕᐅᓯᒪᔪᖅ ᖃᐅᔨᒋᐊᓗᑕ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍ ᐊᒻᒪᓗ ᐅᖃᖃᑎᒋᓗᒋᑦ ᓄᓇᓕᐅᔪᑦ ᑭᓱᓂᒃ 
ᑕᑯᒍᒪᑦᑕᕋᔭᕐᒪᖔᑕ ᐱᔾᔪᑎᒋᓪᓗᒍ ᐊᑐᐊᒐᖅ.  
 
ᑖᓐᓇ ᐲᖅᑕᐅᔪᖅ ᖃᖓᑦᑕᐅᑎᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐆᒪᔪᓕᕆᔨᓂᒃ ᐊᑐᕐᓂᖃᓪᓚᕆᑦᑐᖅ 
ᓄᓇᓕᓕᒫᓄᑦ ᓄᓇᕗᒥ ᐱᔾᔪᑎᒋᓪᓗᒍ ᐆᒪᔪᓕᕆᔨᕗᑦ ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᖓᑕ ᒪᓕᒐᕐᒥᒃ 
ᒪᓕᒐᔅᓴᓂᓪᓗ. 35-ᖑᒻᒪᑕ ᐆᒪᔪᓕᕆᔩᑦ ᐊᒻᒪᓗ ᑕᒫᓂ ᐊᕐᕌᒍᒥ, ᑖᒃᑯᐊ ᑮᓇᐅᔭᐃᑦ ᓈᒻᒪᑉᐸᑕ, 38-
ᖑᓕᕋᔭᓚᐅᕐᖓᑕ ᐆᒪᔪᓕᕆᔩᑦ ᐊᒻᒪᓗ ᐱᖃᓯᐅᔾᔨᒐᔭᖅᑐᓂ ᐃᓄᓐᓂᒃ ᐃᓕᓐᓂᐊᓂᕐᒥᒃ.  
 
ᐆᒪᔪᓕᕆᔩᑦ ᐃᓕᓐᓂᐊᖃᑕᐅᓲᑦ, ᐱᖃᓯᐅᑎᓪᓗᒋᑦ ᖃᓄᖅ ᑲᒪᒋᔭᖃᕈᓐᓇᕐᒪᖔᑦᑕ ᖃᓄᐃᑦᑕᐃᓕᓂᕐᒥᒃ 
ᐊᑦᑕᓇᖅᑐᒦᑦᑕᐃᓕᓂᕐᒥᓪᓗ ᐊᒻᒪᓗ ᑎᑎᕋᕈᓐᓇᖅᑐᐃᓐᓇᐅᒐᓗᐊᕐᒪᖔᑕ ᓂᕐᔪᑎᓂᒃ ᐋᓐᓂᐊᓕᓐᓂᒃ 
ᐋᓐᓂᐊᒍᑎᓕᓐᓂᓘᓐᓃᑦ. ᐃᓕᓐᓂᐊᖅᑎᑕᐅᖅᑳᕆᐊᓖᑦ ᐋᓐᓂᖅᑐᖃᖅᑲᑦ ᑲᒪᒋᔭᖃᕈᓐᓇᕐᓂᒥᒃ 
ᐊᓂᖅᓵᑎᑦᑎᔪᓐᓇᓂᕐᒥᓪᓗ. ᐱᒋᐊᓕᓵᖅᐸᑦᑐᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑦᑕᕆᐊᓖᑦ ᐊᒻᒪᓗᑦᑕᐅᖅ 
ᐱᖃᓯᐅᔾᔨᓪᓗᓂ ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑎᓂᒃ.  
 
ᐆᒪᔪᓕᕆᔩᑦ ᐃᓕᓐᓂᐊᖅᑎᑕᐅᓲᑦ ᐊᑐᖅᑐᑎᒃ ᓱᓇᒃᑯᑖᒥᓐᓂᒃ ᐊᒻᒪᓗ ᐃᓕᓐᓂᐊᖅᑎᑕᐅᓲᖑᒻᒥᔪᑦ ᐃᑯᐊᓚᔪᒥ 
ᐊᑦᑕᓇᖅᑐᒦᑦᑕᐃᓕᒋᐊᖃᕐᓂᕐᒥᒃ ᐊᒻᒪᓗ ᐃᓕᓐᓂᐊᖅᑎᑕᐅᓲᖑᒻᒥᔪᑦ ᓇᓄᕐᓂᒃ ᕿᒫᑎᑦᑎᔪᓐᓇᓂᕐᒥᒃ. 
ᐃᓕᓐᓂᐊᖅᑎᑕᐅᓯᒪᒻᒥᔪᑦ ᕿᓂᕐᓂᕐᒥᒃ ᓇᓂᓯᑎᓪᓗᒋᓪᓗ ᖃᓄᖅ ᐱᔭᕆᐊᖃᕐᒪᖔᑦ. ᑖᓐᓇ ᐲᖅᑕᐅᑉᐸᑦ, 
ᓈᒻᒪᖏᑦᑐᒥᒃ ᐊᑦᑐᐃᓂᖃᙳᓱᑦᑐᖅ ᓄᓇᕗᒻᒥᐅᓄᑦ.  
 
ᐃᓕᓐᓂᐊᑎᑦᑎᖃᑦᑕᕐᓂᖅ ᐅᖃᐅᓯᕆᖅᑲᐅᔭᕋ ᑖᒃᑯᐊᓕᒫᖑᙱᒻᒪᑕ ᐃᓕᓐᓂᐊᕋᔅᓴᐅᕙᑦᑐᑦ ᐱᖃᑕᐅᕕᒋᕙᑦᑕᖏᑦ. 
ᐊᓯᖏᓐᓂᒃ ᐱᓕᕆᐊᖅᑕᖃᕐᒥᔪᖅ ᐊᑐᐃᓐᓇᐅᑎᑕᐅᕙᑦᑐᓂᒃ ᐆᒪᔪᓕᕆᔨᓄᑦ. ᐱᒻᒪᕆᐅᒻᒪᑕ ᓄᓇᓕᓐᓄᑦ ᐊᒻᒪᓗ 
ᓄᑖᑦ ᑎᑎᕋᖅᑕᐅᕋᑖᕐᓯᒪᔪᑦ ᒪᓕᒐᔅᓴᐃᑦ ᐱᓪᓗᒋᑦ ᐃᓕᓐᓂᐊᑎᑦᑎᑲᓐᓂᕆᐊᖃᓛᖅᑐᒍᑦ.  
 
ᑖᓐᓇ ᐲᖅᑕᐅᑉᐸᑦ ᓈᒻᒪᖏᑦᑐᒥᒃ ᐊᑦᑐᐃᓂᖃᓪᓚᕆᙳᓱᑦᑐᖅ ᓄᓇᓕᓕᒫᓄᑦ ᓄᓇᕗᒥ. ᖃᑦᑏᓐᓇᕈᖅᑎᑎᙳᓱᑦᑐᖅ 
ᑮᓇᐅᔭᓂᒃ ᐊᑐᖅᐸᑕᑦᑎᓐᓂᒃ ᐃᓕᓐᓂᐊᑎᑦᑎᓂᕐᒧᑦ ᐆᒪᔪᓕᕆᔨᓂᒃ. ᐱᔾᔪᑎᒋᓪᓗᒍ ᓄᑖᓂᒃ ᐆᒪᔪᓕᕆᔨᓂᒃ 
ᐃᓕᓐᓂᐊᑎᑦᑎᖃᑦᑕᕐᓂᖅ, ᑖᓐᓇ ᐃᓕᓐᓂᐊᑎᑦᑎᖃᑦᑕᕐᓂᖅ ᐃᖃᓗᓐᓂ, ᐃᖅᑲᓇᐃᔭᕆᐊᕆᐅᓚᐅᖅᑎᓪᓗᒋᑦ, ᑖᓐᓇ 
ᐲᖅᑕᐅᑉᐸᑦ ᐊᑦᑐᐃᓂᖃᙳᓱᑦᑐᖅ ᐊᐅᓪᓚᖃᑦᑕᕐᓂᕆᕙᑦᑕᖏᓐᓂᒃ ᐃᖏᕐᕋᔾᔪᑎᒋᕙᑦᑕᖏᓐᓂᓪᓗ. ᑕᐃᒫᒃ 
ᐊᑦᑐᐃᓂᖃᙳᓱᑦᑐᖅ ᐆᒪᔪᓕᕆᔨᒧᑦ.  

ᖃᑦᑏᓐᓇᕈᖅᑎᑦᑎᔪᖅ ᐃᓕᓐᓂᐊᕆᐊᖃᖅᐸᑦᑕᖏᓐᓂᒃ ᐆᒪᔪᓕᕆᔨᐅᓂᕐᒧᑦ ᓄᓇᕗᒥ. ᐃᓕᓐᓂᐊᖅᑎᓲᕆᒐᑦᑎᒍ 
ᐊᓐᓇᐅᒪᔪᓐᓇᕐᓂᒥᒃ, ᓲᕐᓗ ᓂᓪᓚᓱᑦᑐᒥ ᖃᓄᖅ ᐆᒪᔪᓐᓇᕐᓂᒥᒃ. ᓈᒻᒪᖏᑦᑐᒥᒃ ᐊᑦᑐᐃᓂᖃᙳᓱᑦᑐᖅ 
ᓄᓇᕗᒻᒥᐅᓕᒫᓄᑦ ᐲᖅᑕᐅᑉᐸᑦ ᑖᓐᓇ. ᑕᑯᔪᒪᓂᐊᕋᑦᑕ ᐆᒪᔪᓕᕆᔨᑦᑎᓐᓂᒃ ᐃᓕᓐᓂᐊᖅᑎᑕᐅᑦᑎᐊᖅᑐᓂᒃ 
ᐱᓕᕆᔪᓐᓇᑎᐊᖅᑐᓂᓪᓗ. 
 
ᑖᒃᑯᐊ ᑮᓇᐅᔭᐃᑦ ᐃᑲᔪᖅᓰᒍᑕᐅᓂᐊᕐᓯᒪᔪᑦ ᐆᒪᔪᓕᕆᔨᓄᑦ ᐃᓕᓐᓂᐊᖅᑎᑕᐅᓯᒪᑦᑎᐊᖁᓪᓗᒋᑦ. ᐱᕙᓪᓕᐊᓂᕐᒧᑦ 
ᐃᓕᓐᓂᐊᕐᓂᖃᑉᐸᒻᒪᑕ. 
 
ᐃᒻᒪᖃ ᑕᒪᑐᒥᖓ ᕿᒥᕐᕈᑲᓐᓂᕈᑦᑕ ᑐᑭᓯᒍᓐᓇᖅᑐᒍᑦ ᑖᓐᓇ ᐱᖁᔨᕗᖔᕈᑎ ᐊᒃᑐᐃᓂᖃᑲᒻᒪᓂᐊᖅᑐᖅ 
ᐃᓘᓇᖏᓐᓂᒃ ᓄᓇᓕᓐᓂᑦ ᓄᓇᕗᒻᒥ, ᐱᓗᐊᖅᑐᒥᒃ ᕿᓂᓕᖅᐸᑕ ᐊᓯᖏᓐᓂ ᐊᑐᖅᑕᐅᒍᓐᓇᖅᑐᓂᒃ 
ᐃᑲᔪᖅᑐᐃᓂᕐᒧᑦ ᐊᒻᒪᓗ ᐃᑲᔪᕐᓂᐊᕐᓂᕐᒧᑦ ᐆᒪᔪᓐᓂᐊᖅᑎᓂᒃ. ᓄᓇᕗᑦ ᑐᙵᕕᒃᑯᑦ ᐊᖑᓇᓱᒃᑎᓄᑦ 
ᐃᑲᔫᓯᐊᑖᕈᑎᖃᑦᑐᑦ. ᑕᐃᒪᐃᒻᒪᑦ ᐱᓕᕆᖃᑎᒌᓐᓂᖃᑦᑎᐊᕈᒪᕗᒍᑦ ᓄᓇᕗᑦ ᑐᙵᕕᒃᑯᓐᓂᑦ. 
 
ᑕᒪᑐᒧᖓ ᐱᖁᔨᕗᖔᕈᑎᒧᑦ, ᐊᒃᑐᐃᓂᐊᕐᒪᑕᐅᖅ ᓄᓇᓕᓐᓂᒃ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᐅᒍᓐᓇᖅᑐᓂᒃ 
ᐆᒪᔪᓐᓂᐊᖅᑎᕈᓐᓂᐊᖅᑐᓂᒃ; ᐃᓕᓐᓂᐊᕐᓂᕆᔭᖏᑦ ᓄᖑᑉᐹᓕᕐᓂᐊᖅᑐᑦ, ᐱᓗᐊᖅᑐᒥᒃ ᐱᖓᓱᑦ ᐃᓄᐃᑦ 
ᐃᓕᓐᓂᐊᕐᓂᐊᖅᑐᑦ ᐃᖅᑲᓇᐃᔭᖅᓯᓐᓈᑦ. ᐃᒻᒪᖃ ᐊᑕᐅᓯᕐᒥᒃ ᐃᓄᒻᒧᑦ ᑮᓇᐅᔭᖅᑐᕈᑎᖃᕐᓂᐊᖅᑐᖅ $1,599 
ᐃᓕᓐᓂᐊᕐᕆᐊᑉᐸᑕ ᓯᓚᑖᓂ ᐃᖃᓗᐃᑦ. ᑕᒪᓐᓇᓕ ᐊᒃᑐᐃᓂᖃᕐᓂᐊᖅᑐᑦ ᐃᓕᓐᓂᐊᕐᓂᖏᓐᓄᑦ ᑖᒃᑯᐊ ᐱᖓᓱᑦ 
ᐃᓄᐃᑦ ᐆᒪᔪᓐᓂᐊᖅᑎᕈᕈᒪᔪᐃᑦ. 
 
ᐃᓄᐃᑦ ᑕᐃᒪᖓᓕᒫᖅ ᓈᒻᒪᔅᓴᕈᓐᓴᖏᒻᒪᑕ ᓄᓇᑖᖃᑕᐅᓯᒪᖏᑦᑐᓂᒃ ᐆᒪᔪᓐᓂᐊᖅᑎᓂᒃ. ᑕᐃᒪᐃᒻᒪᑦ, 
ᐋᖅᑭᒃᓯᓇᓱᐊᖅᑯᒍᑦ ᐃᓕᓐᓂᐊᕐᓂᒃᓴᒥᒃ ᑖᒃᑯᓄᖓ ᐱᖓᓱᓄᒃ ᐃᓄᓐᓄᑦ ᐆᒪᔪᓐᓂᐊᖅᑎᐅᓂᕐᒧᑦ 
ᐃᓕᓐᓂᐊᕐᓂᐊᖅᑐᓂᒃ. 
 
ᑖᓐᓇᓕ ᐱᖁᔨᕗᖔᕈᑦ ᐊᒃᑐᐃᓂᖃᑲᒻᒪᓂᐊᖅᐸᑦ ᑖᒃᑯᓇᓂᓕᒫᖅ ᓄᓇᓕᓐᓂ ᑕᒪᑐᒧᖓ ᐃᓕᓐᓂᐊᕐᕈᑎᒃᓴᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓄ. ᑲᑎᒪᔨᖏᑦ ᓯᕗᓕᖅᑏᑦ 
ᐅᖃᕈᒪᔪᖃᖏᑦᑐᑦ ᐱᖁᔨᕗᖔᕈᑎᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ ᐅᖃᐅᓯᖃᖅᑲᐅᔪᑦ. ᒐᕙᒪᒃᑯᑦ 
ᑮᓇᐅᔭᖃᕈᓐᓃᔾᔮᖏᑦᑐᑦ ᐲᖅᓯᒍᑎᒃ ᑖᔅᓱᒥᖓ ᑮᓇᐅᔭᒥᒃ. ᑖᓐᓇᓕ ᑮᓇᐅᔭᖅ ᐃᑲᔫᑎᖃᕐᓂᐊᖅᑐᖅ ᐃᓄᓐᓄᑦ. 
ᑭᖑᓪᓕᕐᒥ ᑮᓇᐅᔭᖁᑎᓂᒃ, ᐱᑕᖃᒥᔪᖅ ᓱᓕ ᐊᐅᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᓂᕐᒧᑦ, $1,131,000. 
ᒪᑐᓯᔾᔮᖏᑦᑐᖅ ᒐᕙᒪᒃᑯᓐᓂᑦ. 
 
ᑕᐃᒪᐃᒻᒪᑦ, ᑎᑎᕋᖅᓯᒪᔪᒃᑯᑦ ᓂᕈᐊᕐᓂᖃᕈᒪᕗᖓ ᑕᑯᒃᓴᐅᑎᑦᑎᓂᐊᕐᕋᑦᑕ ᐊᖑᓇᓱᒃᑎᓄᑦ ᑭᒃᑯᑦ 
ᐃᑲᔪᖅᑐᐃᒻᒪᖔᑕ ᐃᑲᔪᖅᑐᐃᖏᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᒃᑯᑦ ᓂᕈᐊᕈᒪᔪᖃᑉᐳᖅ. ᓈᒻᒪᓴᖅᑐᑦ, ᓇᖏᖅᓯᓕᑦ. ᐊᑎᓯ 
ᑕᐃᒐᐃᒍᒃᑭᑦ ᐃᖏᖃᑦᑕᓂᐊᖅᐳᓯ. 

ᑰᓕ. 
 
ᐋᕆᐊᒃ. 
 
ᒪᑉᓴᓚᒃ. 
 
ᐊᓚᕋᓚᒃ. 
 
ᐲᑕᓴᓐ. 
 
ᑲᑦᑐᒃ. 
 
ᑐᑐ. 
 
ᐃᕝᔭᕈᑕᐃᓚᒃ. 
 
ᐹᓇᐸᔅ. 
 
ᓇᒻᒪᓴᖏᑦᑐᑦ. ᓇᖏᖅᓯᓕᑦ. ᓇᖏᖅᓯᔪᖃᖏᒻᒪᑦ. ᓂᕈᐊᖏᑦᑐᖅ, ᓇᖏᖅᓯᓕᑦ. 
 
ᑕᐹᕐᔪᒃ. 
 
ᐊᑭᓱᒃ. 
 
ᐊᒡᓘᒃᑲᖅ. 
 
ᐅᑲᓕᖅ. 
 
ᐸᕋᐅᓐ. 
 
ᐲᑯ. 
 
ᓯᒪᐃᓚᒃ. 
 
9-ᖑᔪᑦ ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ. ᓈᒻᒪᓴᖏᑦᑐᑦ, 0. ᓄᖅᑲᖓᑲᐃᓐᓇᕐᓂᐊᕐᕋᑦᑕ ᐃᑲᕐᕋᐅᑉ ᐊᕐᕙᖓᓂᒃ. 
 
>>ᐸᑦᑕᑐᖅᑐᑦ 
 
ᓄᖅᑲᖓᑲᐃᓐᓇᓚᐅᕐᒥᑕ ᐃᑲᕐᕋᐅᑉ ᓇᑉᐸᖓᓂᒃ. ᐃᖏᒋᑦᑎ. ᓄᖅᑲᖓᑲᐃᓐᓇᓂᐊᖅᑐᒍᑦ ᐃᑲᕐᕋᐅᑉ ᓇᑉᐸᖓᓂᒃ. 
 
>>ᑲᑎᒪᑐᐃᓐᓇᑎᓪᓗᒋ ᓄᖅᑲᖓᑲᐃᓐᓇᖅᑐᑦ 17:50-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 18:26-ᒥ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓂᕆᑦᓯᐊᑐᑦᓴᐅᑲᐃᓐᓇᕋᓗᐊᖅᐳᓯ. ᒪᑉᐱᒐᕐᒦᑦᑐᒍᑦ I-5. ᐊᕙᑎᓕᕆᓂᖅ. ᐱᓕᕆᕕᒻᒧᑦ 
ᓇᐃᓈᖅᓯᒪᔪᑦ. ᑎᑎᕋᖅᓯᒪᔪᓂᒃ ᐊᐅᓚᑦᓯᓂᖅ. ᓇᓕᖅᑲᖏᑦ. ᐊᐅᓚᑦᓯᒍᑏᑦ ᒪᑭᒪᑦᓯᒍᑏᓪᓗ. ᐋᖅᑭᒋᐊᖅᓯᒪᔪᑦ 
ᓇᓕᖅᑲᖏᑦ $3,706,000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓅᑦᑐᒍᑦ I-6-ᒧᑦ. ᐊᕙᑎᓕᕆᓂᖅ. ᐱᓕᕆᕕᒻᒧᑦ ᓇᐃᓈᖅᓯᒪᔪᑦ. ᐱᓕᕆᐊᒥᒃ 
ᐱᕙᓪᓕᐊᑎᑦᓯᓂᖅ. ᓇᓕᖅᑲᖏᑦ. ᐊᐅᓚᑦᓯᒍᑏᑦ ᒪᑭᒪᑦᓯᒍᑏᓪᓗ. $12,422,000. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕐᕕᒋᔪᒪᔭᕋ I-6. ᐃᓄᐃᑦ ᖃᐅᔨᒪᔭᑐᐊᖏᑦ 
ᐊᑐᖅᑕᐅᕙᓐᓂᐊᖅᐸᑦ ᐃᖅᑲᓇᐃᔮᖃᓕᕋᐃᒍᑎᒃ ᓇᓄᓕᕆᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᐅᔭᐅᖁᒋᐊᙱᓂᓐᓂ, I-6, 7, 8, ᐊᒻᒪᓗ 9 ᑲᑎᒪᔪᐃᓐᓇᐃᑦ, ᐱᖃᓯᐅᑎᑦᓱᒍ I-10. 
ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖃᑦᑕᕈᒪᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᓇᓱᐊᕐᓂᖃᓕᕋᐃᒍᑦᑕ. ᓱᖅᑯᐃᒪᒍᒪᒐᑦᑕ ᐃᓕᒪᑎᑦᓯᐊᕆᐊᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᐅᔨᓇᓱᐊᕐᓂᖃᓕᕋᐃᒍᑦᑕ. ᐱᒻᒪᕆᐅᕙᓪᓚᐃᒻᒪᑦ ᐃᓚᒋᔭᐅᓗᓂ ᑕᐃᒫᑦᓯᐊᕆᐊᖃᕐᓂᕗᑦ ᐱᓕᕆᖃᑎᒋᑦᓯᐊᕐᓗᒋᑦ 
ᓄᓇᓖᑦ ᖃᓂᑦᓴᖅᑐᑦ ᐊᑦᑐᖃᔭᐃᑦ ᐱᔨᑦᓯᐅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓲᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ I-9-ᒥ, ᐃᖃᓗᓂᕆᓂᕐᓂ ᑕᑉᐱᒃᑯᐊ ᕿᑭᖅᑕᖅᔪᐊᕐᒥᐅᑦ, 
ᐃᑲᔪᖅᑕᐅᔾᔪᑎᑖᓛᖅᑳᑦ ᐱᓕᕆᐊᖃᕐᓂᖏᓐᓂ ᐱᓕᕆᐊᒧᑦ ᐸᕐᓇᐅᑎᓕᐅᕐᓗᑎᒃ? ᐃᑲᔪᖅᑕᐅᒍᑎᖃᓛᖅᑳᑦ 
ᐃᖃᓗᓕᕆᔨᓃᙶᖅᑐᓂᒃ ᖃᓄᑐᐃᓐᓈᕈᑎᓃᙶᖅᑐᓂᓪᓗ ᐱᓕᕆᐊᓂᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᑦᓴᓄᑦ ᐸᕐᓇᐅᑎᖓ 
ᐱᓕᕆᐊᖑᓇᔭᖅᑐᖅ ᐱᕙᓪᓕᐊᑎᑦᓯᔨᒃᑯᓐᓄᑦ, ᑭᓯᐊᓂ ᑮᓇᐅᔭᐃᑦ ᐅᑯᐊ ᐱᓯᒪᔭᕗᑦ ᐃᖃᓗᓕᕆᓂᕐᓅᖓᔪᑦ 
ᖃᓄᑐᐃᓐᓈᕈᑎᓅᖓᔪᓪᓗ ᐊᑐᕈᒫᕐᓂᐊᖅᑐᑦ ᑕᐃᒪᐃᑦᑐᓄᑦ. ᑮᓇᐅᔭᖅᑑᑎᑖᕈᒪᒍᕕᑦ, ᑕᐃᑲᙶᕋᔭᖅᑐᑦ 
ᐱᕙᓪᓕᐊᑎᑦᓯᔨᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᐊᖓᔪᖅᑳ. ᖃᖓ ᖃᐅᔨᓴᕐᓂᖅᑕᖃᓛᖅᑲ ᓇᒥᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᔾᔨᒌᑉᐸᖏᒻᒪᑕ ᖃᐅᔨᓴᕐᓂᐅᔪᑦ 
ᖃᐅᔨᓴᖅᑕᐅᔭᕆᐊᖃᖅᐸᒃᑐᑦ ᐃᒪᓐᓇᓄᑦ $525,000. 

ᓄᓇᓕᐅᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ. ᕿᑭᖅᑕᕐᔪᐊᖅ ᐃᑲᔪᖅᑕᐅᖃᑦᑕᕐᓯᒪᓕᖅᑐᖅ ᐃᖃᓗᓕᕆᔨᒃᑯᓐᓂᑦ 
ᑕᐃᒃᑯᓇᙵᓪᓗ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ ᐊᑐᐃᓐᓇᐅᓛᖅᑐᑦ ᖃᐅᔨᓴᖅᑕᐅᖃᓯᐅᔾᔭᓂᐊᕐᓗᓂ ᕿᑭᖅᑕᕐᔪᐊᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᐅᐊᑦᑎᐊᕈᑲᓪᓚᐅᔪᖅ ᐱᖁᔨᕗᖓᕈᒻᒥ 
ᐊᖏᖅᑕᐅᔪᖃᓚᐅᕐᒪᑦ ᐊᒻᒪ ᐊᖓᔪᖅᑳᖑᔪᖅ ᐅᖃᓚᐅᖅᑐᓂ ᐊᑐᖅᑕᐅᒐᔭᕐᒪᑦ ᐆᒪᔪᕐᓂᐊᖅᑎᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐃᖏᕐᕋᔾᔪᑎᒃᓴᖏᓐᓄᑦ. ᖃᑦᓯᐅᕙᑦ ᑕᐃᒃᑯᐊ ᑮᓇᐅᔭᐃᑦ, $1,131,000, ᐅᕙᓃᑦᑐᑦ I-6? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᐅᖃᕈᓐᓇᖅᐸ ᓇᓕᐊᓐᓂ 
ᒪᒃᐱᒐᕐᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᕆᐊᒃ, ᓇᓕᐊᓐᓂᒻᒪᖔᖅ ᐅᖃᐅᑎᒍᒃ? 
 
ᐋᕆᐊᒃ (ᑐᓵᔨᒃᑯᑦ): I-6 ᐅᖃᕐᓯᒪᔪᑦ ᐃᖏᕐᕋᓂᕐᒧᑦ ᖃᖓᑦᑕᐅᑎᓄᑦ, ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᒃᑯᐊ ᑲᒪᒋᔭᖃᖅᑐᑦ ᐃᖃᓗᓕᕆᓂᕐᒥᒃ, 
ᒥᕐᖑᐃᓯᕐᕕᓕᕆᓂᕐᒥᒃ, ᐊᒻᒪᓗ ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᑦ ᑕᐃᒃᑯᓄᖓ ᐃᓄᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐸᐅᔪᖅ ᒪᒃᐱᒐᐅᔪᖅ ᐱᔾᔪᑎᖃᖅᑐᑦ ᐊᐅᓚᑦᑎᔨᓄᑦ ᐊᒻᒪ 
ᐊᐃᒃᐸᖓ ᐱᓕᕆᐊᓄᑦ ᐱᕙᓪᓕᐊᔭᐅᓂᖏᓐᓄᑦ ᐊᒻᒪ ᐆᒪᔪᓕᕆᓂᖅ ᐊᑖᓂᒻᒪᑦ ᐆᒪᔪᐃᑦ ᑲᒪᒋᔭᐅᓂᖏᓐᓄᑦ 
ᖃᖓᑦᑕᐅᑎᒃᓴᓄᑦ. 
 
ᐃᓱᒪᖃᐅᒐᒪ ᑕᒪᒃᑯᐊ ᐆᒪᔪᓂᒃ ᑲᒪᔨᐅᔪᑦ ᑕᐃᒃᑯᐊᖑᓱᒋᓪᓗᒋᑦ ᖃᖓᑦᑕᐅᑎᖃᕆᐊᖃᕐᓂᐊᖅᑐᑦ, ᑕᐃᒪᐃᒃᐸ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐊᕙᐅᑉ ᑕᒪᓐᓇ ᑭᐅᓂᐊᖅᐸ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙ. 
 
ᐊᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ $1,131,000, ᐊᖓᔪᖅᑳ ᐅᖃᖅᑲᐅᒻᒪᑦ 
ᐱᔾᔪᑎᖃᖅᑐᖅ.ᐃᓛᓐᓂᒃᑯᑦ ᑕᒪᒃᑯᐊ ᓄᓇᓕᐅᔪᑦ ᐆᒪᔪᕐᓂᐊᖅᑎᖃᓱᖑᙱᒻᒪᑕ ᓄᓇᓕᓐᓂ. 
ᓇᓕᐊᓐᓄᕋᖃᑦᑕᕆᐊᖃᓱᖑᒻᒪᑕ ᑕᐃᒃᑯᐊ ᐊᐅᓪᓚᕈᑎᖏᓐᓄᑦ, ᐊᒻᒪ ᓇᓕᐊᒃ ᐆᒪᔪᕐᓂᐊᖅᑎᐅᔪᖅ  

ᕿᑲᕆᐊᕆᐊᖃᖅᐸᑦ ᑕᐃᒃᑯᐊ ᑭᖑᕝᕕᐅᑎᑲᐃᓐᓇᕐᓂᐊᖅᑐᑦ ᓇᓕᐊᓐᓄᕋᕆᐊᖃᓱᖑᒻᒪᑕ ᑕᐃᒃᑯᓄᖓ 
ᐆᒪᔪᕐᓂᐊᖅᑎᖃᙱᑦᑐᓄᑦ. ᑕᐃᒪᐃᑦᑐᓄᑦ ᐊᑐᖅᑕᐅᓲᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕙ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᐱᕆᔪᒪᔪᖓ ᐱᔾᔪᑎᖃᖅᑐᓂᒃ ᐆᒪᔪᓂ ᖃᐅᔨᓴᖅᑎᐅᔪᓂᒃ 
ᐅᕙᓂᑦᑐᖃᙱᒻᒪᑦ. ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᖃᐅᔨᓴᖅᑎᐅᔪᑦ ᓴᖅᑭᕈᓐᓇᖏᓪᓚᑦ, ᐸᐃᒃᐹᓂᓪᓗᓐᓂ 
ᓴᖅᑭᖅᑐᖃᓚᐅᕐᓯᒪᙱᑦᑐᖅ. ᐊᒥᓱᐊᖅᑎᐊᓗᒃ ᖃᐅᔨᓴᕐᓂᖃᓲᖑᔪᑦ ᓄᓇᕗᒻᒥ ᐊᐱᖅᓱᖃᑦᑕᕈᓐᓇᕈᒪᒐᓗᐊᕐᒥᒐᒃᑭᑦ 
ᓇᓄᐃᑦ ᒥᒃᓵᓄᑦ ᐱᓗᐊᖅᑐᒥᒃ. 
 
ᖃᐅᔨᒪᔪᖓ ᑕᒪᒃᑯᐊ ᓇᓄᐃᑦ ᐊᒥᓱᕈᖅᐸᓪᓕᐊᔪᑦ, ᑭᓯᐊᓂᓕ ᐊᐱᖅᓱᖃᑦᑕᕈᒪᓱᖑᒐᒪ ᖃᐅᔨᓴᖅᑎᐅᔪᓂᒃ 
ᖃᐅᔨᓴᖅᐸᒃᑕᖏᓐᓂᒃ ᐅᐱᓐᓇᕋᓂ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᕙᒃᑐᑦ ᖃᐅᔨᓴᖅᑎᓄᑦ ᐃᑲᔪᕐᓂᖃᕐᒪᑕ 
ᖃᓪᓗᓈᑦ ᓄᓇᖓᓐᓂᒥᐅᓄᑦ, ᐊᒥᓱᐊᖅᑎᐊᓗᒃ ᒥᒃᓴᐅᓴᒃᓯᖃᑦᑕᕐᓯᒪᔪᑦ ᑕᐃᒃᑯᐊᓗ ᐃᓱᒪᒋᔭᒃᑲ ᑕᒪᖃᑦᑕᖅᐸᒻᒪᑕ. 
ᐊᐱᕆᔪᒪᒐᒃᑯ ᐊᖓᔪᖅᑳ ᖃᐅᔨᓴᖅᑏᑦ ᐊᑐᐃᓐᓇᐅᓕᕋᔭᕐᒪᖔᑕ ᖃᖓᒃᑯ? 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᓴᖅᑏᑦ ᖃᐃᖁᔭᐅᔪᓐᓇᖅᑐᑦ 
ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᕐᓄᑦ ᐊᐱᕐᓱᕈᒪᒐᔭᖅᑐᓄᑦ ᑖᒃᑯᓂᖓ. ᐊᑐᐃᓐᓇᐅᑎᒍᓐᓇᖅᑕᕗᑦ 
ᖃᖓᑐᐃᓐᓇᑦᑎᐊᖅ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐱᔾᔪᑎᒋᓪᓗᒋᑦ ᓇᓚᐅᑦᑖᖅᑕᐅᓯᒪᒧᑦ ᖃᐅᔨᓴᖅᑎᓄᑦ. ᑕᐃᒪ, 
ᑖᓐᓇ ᐱᔾᔪᑎᒋᓪᓗᒍ ᐃᓚᓕᐅᔾᔨᒍᒪᓚᐅᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᓇᓚᐅᑦᑖᖅᑕᐅᓯᒪᔪᖃᐃᓐᓇᕆᐊᖃᓲᖑᒻᒪᑦ. ᓇᓚᐅᑦᑖᖅᑕᐅᓯᒪᔪᖃᕋᓗᐊᖅᑎᓪᓗᒍ ᓈᓴᐅᑎᓂᒃ 
ᐱᑦᑎᐊᖅᓯᒪᖁᔨᓲᖑᒐᑦᑕ.  
 
ᓄᓇᓕᓐᓂᑦ ᐃᓄᑦᑕᖃᔪᒻᒪᑦ ᐅᖃᖅᑐᒥᒃ ᓈᓴᐃᓂᐊᕈᑦᑕ ᓇᓄᕐᓂᒃ ᑕᑯᔪᒪᓂᐊᕐᖓᑕᑦᑕᐅᖅ ᐱᑦᑎᐊᖅᓯᒪᔪᓂᒃ 
ᓈᓴᐅᑎᓂᒃ. ᖃᐅᔨᓴᖅᑏᑦ ᖃᐅᔨᓴᕆᐊᓚᐅᙱᓱᖔᕐᔪᑎᓪᓗᒋᑦ, ᐅᖃᐅᑎᒋᐊᔪᒐᑦᑎᒍ ᐅᖃᖃᑎᖃᖁᓪᓗᒋᑦ 
ᐃᓄᓐᓂᒃ ᓄᓇᓕᓐᓂᑦ ᖃᓂᓐᓂᖅᓴᓂᒃ ᐱᓕᕆᕕᒋᓂᐊᖅᑕᖏᓐᓂᒃ ᐱᔾᔪᑎᒋᓪᓗᒍ ᐃᓄᐃᑦ ᓄᓇᓖᑦ ᖃᓂᒋᔭᖏᓐᓂᒃ 
ᖃᐅᔨᒪᕙᒻᒪᑕ ᖃᑦᑎᐅᓂᖏᓐᓂᒃ ᓇᓄᐃᑦ ᐊᕙᑎᖏᓐᓃᑦᑐᑦ ᓄᓇᓕᖏᑕ, ᓇᓄᕐᓄᑐᐃᓐᓇᐅᖏᑦᑐᖅ ᑭᓯᐊᓂ 
ᐊᓯᖏᓐᓄᑦ ᓂᕐᔪᑎᓄᑦᑕᐅᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪᓐᓇᓂᒃ ᖃᖓᑦᑕᐅᑎᓄᑦ ᐃᖏᕐᕋᔾᔪᑎᓄᓪᓗ $1,131,000, 
ᐃᓱᒪᑐᐃᓐᓇᕋᑖᕋᒪ ᓱᒻᒪᑦ ᐊᖓᔪᖅᑳ ᐅᖃᖅᑕᖃᐅᒻᒪᖔᖅ ᐊᔅᓱᕈᕐᓇᑐᕐᓯᐅᕋᔭᕐᓂᖏᓐᓂᒃ. ᑮᓇᐅᔭᓕᕆᓂᕐᒧᑦ 
ᑲᑎᒪᔩᑦ ᓅᑦᑎᒍᓐᓇᕐᖓᑕ ᐱᓕᕆᐊᕐᒥᒃ ᐱᓕᕆᐊᕐᒧᑦ ᐊᓯᐊᓄᑦ. $1,131,00 ᐊᑐᖅᑕᐅᔪᓐᓇᖃᖅᑲᐃ ᐊᓯᖏᓐᓄᑦ 
ᐱᐅᓂᖅᓴᓄᑦ? 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓇᓚᐅᑦᑖᔪᔭᕗᑦ ᑖᒃᑯᐊ ᑮᓇᐅᔭᐃᑦ 
ᖃᖓᑦᑕᐅᑎᓄᑦ ᐃᖏᕐᕋᔾᔪᑎᓄᓪᓗ ᐊᕐᕌᓂᓕᓴᕐᓂᑦ ᓇᓚᐅᑦᑖᖅᑕᐅᓯᒪᔪᓂᒃ, ᐊᑐᖅᓯᒪᓪᓗᑎᒍ ᐱᔾᔪᑎᒋᓪᓗᒍ  
ᐃᖏᕐᕋᔾᔪᑏᑦ ᐊᑭᑐᕕᐅᑎᒻᒪᑕ. ᐊᑐᑦᑎᐊᖅᑐᓄᑦ ᐃᓕᓯᒪᔭᕗᑦ ᐱᓕᕆᕕᑦᑎᓐᓂᒃ. ᐊᐅᓪᓚᖃᑦᑕᓂᙱᑯᑦᑕ  

ᐊᔾᔨᒌᙱᑦᑐᓄᑦ ᓄᓇᓄᑦ ᐱᓕᕆᐊᕗᑦ ᐱᔭᕇᕐᓯᒪᓗᐊᕋᔭᙱᑦᑐᖅ. ᐃᒻᒪᖃ, ᐊᕙ 
ᐅᖃᐅᓯᖃᕆᐊᒃᑲᓐᓂᕈᓐᓇᑐᔅᓴᐅᔪᖅ ᑕᒪᑐᒥᖓ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕙ. 
 
ᐊᕙ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᐅᓯᖃᕆᐊᒃᑲᓐᓂᓗᐊᕈᓐᓇᖏᑦᑐᖓ ᑕᒪᑐᒥᖓ ᑭᓯᐊᓂ 
ᐅᖃᕈᒪᑐᐃᓐᓇᖅᑐᖓ ᓄᓇᓕᓐᓄᐊᕈᓐᓇᖃᑦᑕᕆᐊᖃᕋᑦᑕ ᐱᔾᔪᑎᒋᓪᓗᒍ ᑭᒡᒐᖅᑐᐃᔪᐃᓐᓇᐅᒐᑦᑕ ᐃᓘᓐᓇᖏᓐᓂᒃ 
ᐃᓄᓐᓂᒃ ᓄᓇᕗᒻᒥ ᐊᒻᒪᓗ ᓄᓇᓕᓕᒫᓂᒃ. ᐃᓚᖏᑦ ᐃᖅᑲᓇᐃᔭᖅᑏᑦ ᓯᐊᒻᒪᑎᕐᕕᐅᓯᒪᔪᓂᒃ ᓄᓇᖃᐅᕐᖓᑕ 
ᐊᒻᒪᓗᑦᑕᐅᖅ ᓄᓇᓖᑦ ᐅᐸᒋᐊᖃᖅᐸᑦᑐᑎᒍ. ᐊᒻᒪᓗ ᑐᖅᑲᑕᕐᕕᒻᒨᕆᐊᖃᖅᐸᑦᑐᑎᑦᑕᐅᖅ.  
 
ᐆᑦᑑᑎᒋᓗᒍ, ᒥᑦᑎᒪᑕᓕᒃ, ᐊᕐᕕᐊᑦ ᑲᖏᖅᖠᓂᕐᓗ ᐃᑲᔪᖅᑕᐅᔭᕆᐊᖃᖃᑦᑕᕐᖓᑕ ᒐᕙᒪᒃᑯᓐᓄᑦ. 
ᐃᖅᑲᓇᐃᔮᕆᔭᕆᐊᓕᖓᑦ, ᑮᓇᐅᔭᓕᕆᓂᐅᑉᐸᑦ ᐊᓯᐊᓘᓐᓃᑦ. ᐊᑭᑐᔪᐊᓘᒻᒪᑦ ᖃᖓᑦᑕᐅᑎᖓ ᑕᐃᒃᑯᓄᖓ 
ᓄᓇᓕᓐᓄᑦ ᐊᒻᒪᓗ ᐊᐅᓪᓚᖃᑦᑕᕈᓐᓇᕆᐊᖃᕋᑦᑕ ᓄᓇᓕᓐᓄᑦ ᑕᐃᒃᑯᓄᖓ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕙ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓗᖓ ᐊᓯᐊᓂᒃ ᐊᐱᖅᑯᑎᒥᒃ. ᑐᓴᖅᓯᒪᒐᑦᑕ 
ᖃᖓᑐᐃᓐᓇᑦᑎᐊᖅ ᐊᑐᕆᐊᓯᒐᑦᑕ ᖃᕋᓴᐅᔭᓂᒃ ᑭᓱᓕᒫᑦᑎᐊᑦ ᐊᑭᑭᓐᓂᖅᓴᐅᓂᐊᕐᓕᕐᒪᑕ ᐊᒻᒪᓗ 
ᑐᓴᐅᒪᖃᑦᑕᐅᑎᓂᒃ ᐱᐅᓂᖅᓴᐅᓕᕐᓗᓂ ᑭᓯᐊᓂᓗ ᖃᐅᔨᒪᓇᕐᒥᔪᖅ ᑖᒃᑯᐊ ᓲᕐᓗ ᓄᓇᕗᑦ ᒐᕙᒪᒃᑯᑦ 
ᐊᖏᓂᖅᓴᐅᔪᒥᒃ ᐊᐅᓚᖃᑦᑕᓂᕐᒧᑦ ᑮᓇᐅᔭᖁᑎᖃᓕᖅᑐᑦ. ᐅᖓᑖᓃᑦᑐᖅ $1 ᒥᓕᐊᓐ ᐱᓕᕆᐊᕐᓄᑦ 
ᐱᕙᓪᓕᐊᑎᑦᑎᓂᑐᐃᓐᓇᕐᒧᑦ. ᓱᓇᐅᕙᓕ ᐊᐅᓚᖃᑦᑕᓂᕐᒧᑦ ᐊᑐᐊᒐᓯ? 
 
ᐊᐱᖅᑯᑎᒐ ᑕᒪᑐᒧᖓ ᓄᑖᖑᖅᐸᓪᓕᐊᔪᓄᑦ, ᓲᕐᓗ ᖃᕋᓴᐅᔭᐃᑦ ᐊᒻᒪᓗ ᑐᑭᓯᒋᐊᖅᕕᖏᑦ, ᐊᑐᕐᓂᐊᖅᐱᓰ 
ᐊᖏᓂᖅᓴᐅᔪᓂᒃ ᑮᓇᐅᔭᓂᒃ ᐊᐅᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕗᙵᕆᐊᖃᑦᑐᒍᑦ /ᖦ+%ᒧᑦ ᐃᓛᓐᓂᒃᑯᑦ 
ᐊᒻᒪᓗ ᐅᐸᒃᓯᒍᓐᓇᕆᐊᖃᕆᓪᓗᑕ ᐊᖏᔫᑎᓄᑦ ᓄᓇᓕᕐᔪᐊᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ 
ᐱᕚᓕᖅᑎᕆᓇᓱᐊᕐᓗᑕ ᐱᓕᕆᐊᕆᓇᓱᐊᖅᑕᑎᓐᓂᒃ. ᓇᓚᐅᖅᑖᕈᑎᓕᐅᕆᐊᖃᑦᑐᒍᑦ ᑐᙵᕕᖃᕐᓗᑎᒃ 
ᑮᓇᐅᔭᖁᑎᓂᒃ ᐊᑐᖅᓯᒪᔭᑦᑎᓐᓂᒃ ᓯᕗᓂᐊᒍᑦ ᐊᒻᒪᓗ ᓇᓗᓇᐃᖅᑎᕆᓗᑕ ᐊᑐᕆᐊᖃᕐᓂᐊᕐᑕᑦᑎᓐᓂᒃ 
ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓂᐊᖅᑕᖓᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᐱᓕᕆᐊᖑᔪᑦ ᑮᓇᐅᔭᖃᓗᐊᕌᓗᖏᑎᐊᖅᑐᑦ ᐃᓕᔭᐅᓯᒪᔪᓂᒃ 
ᓲᕐᓗ ᓄᓇᖄᖅᑳᖅᓯᒪᔪᑦ ᐱᔪᓐᓇᖅᓯᓂᖏᓐᓄᑦ ᐃᖅᑲᓇᐃᔭᖅᓂᕐᒧᑦ ᐱᓕᕆᐊᑦ, $150,000-ᖑᔪᑦ ᐊᒻᒪᓗ ᒐᕙᒪᒃᑯᑦ 
ᐊᐅᓚᖃᑦᑕᓂᕐᒧᑦ ᐃᖏᕐᕋᖃᑦᑕᓂᕐᒧᓪᓗ ᖁᑦᑎᑐᒻᒪᕆᐊᓘᓪᓗᓂ. 
 
ᐊᐅᓚᖃᑦᑕᕐᓂᖅ ᑮᓇᐅᔭᓕᐅᕋᓱᐊᕐᓂᐅᖏᒻᒪᑦ ᑭᓯᐊᓂᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᐊᖅ ᓲᕐᓗ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐊᖑᓇᓱᒃᑎᓄᑦ ᐃᑲᔫᓯᐊᑦᑖᖑᕙᑦᑐᑦ ᑮᓇᐅᔭᖃᓗᐊᕌᓘᖏᒻᒪᑕ ᑖᓐᓇᑎᑐᑦ 
ᐊᐅᓚᕐᓂᖅ ᐊᒻᒪᓗ ᐃᖏᕐᕋᖃᑦᑕᕐᓂᕐᒧᑦ ᒐᕙᒪᒃᑯᑦ ᐱᓕᕆᕕᐊᓄᑦ. ᖃᑦᑎᐅᒻᒪᑕ ᐃᓄᐃᑦ ᐱᓕᕆᔪᑦ ᑕᕝᕙᓂᒃ 
ᐱᓕᕆᕕᒻᒥ, ᐱᓕᕆᐊᒃᓴᓕᕆᓂᕐᒥ? ᓇᓚᐅᒃᑖᖅᓯᒍᓐᓇᖅᑭᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓕ. ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕙ ᑭᐅᑎᓐᓂᐊᕐᕋᒃᑯᑦ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕙ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐱᓕᕆᕕᐊᓄᑦ ᐊᕙᑎᓕᕆᔨᒃᑯᑦ ᒫᓃᑦᑐᑦ 105 
ᐊᒻᒪᓗ ᐱᑕᖃᑦᑐᓂ ᒫᓂ 35-ᓂᑦ ᐆᒪᔪᓐᓂᐊᖅᑎᓂᒃ. ᒥᕐᖑᐃᓯᖅᕕᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 
ᐊᕙᑎᓕᕆᔨᒃᑯᑦ ᓴᐳᔾᔨᓂᕐᒧᑦ, ᐊᒻᒪᓗ ᐃᓄᐃᑦ ᐱᓕᕆᐊᒃᓴᖃᑦᑎᑦᑎᕙᑦᑐᑦ, ᓱᓕᒍᒪ ᐊᕐᕙᖏᓐᓂᒃ, ᒫᓐᓃᑦᑐᖃᐃ 
108 ᑲᑎᑦᑐᒋᑦ. ᓈᓴᐅᑎᓪᓚᑦᑖᖏᓪᓕ ᐱᓕᕆᐊᕐᒧᑦ ᐱᕙᓪᓕᐊᓂᕐᒧᑦ ᒫᓐᓃᑦᑐᑦ 30 ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕙ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 30-ᖑᑉᐸᑕ ᐃᖅᑲᓇᐃᔭᖅᑐᐃᑦ ᐊᒻᒪᓗ 30-ᖑᑉᐸᑕ ᐃᓄᐃᑦ 
ᐊᐅᓚᖃᑦᑕᖅᑐᓄᑦ ᑮᓇᐅᔭᖏᑦ ᒫᓃᑉᐸᑕ $1,131,000, ᑖᓐᓇ ᑮᓇᐅᔭᖅ ᐊᑐᖅᑕᐅᒍᓐᓇᖅᑐᖅ 
ᐃᓱᒪᒋᔭᐅᑦᑎᐊᓂᖅᓴᐅᓂᒃᑯᑦ. 
 
ᐅᓄᖏᓂᖅᓴᐅᔪᓪᓘᓐᓃᑦ $100,000 ᐱᖓᔪᖏᓐᓄᑦ ᐱᓕᕆᐊᒃᓴᓄᑦ, ᐃᒻᒪᖃ ᕿᓯᓐᓄᑦ ᐅᕝᕙᓘᓐᓃ 
ᑎᕆᒐᓂᐊᕋᔭᓐᓄᑦ. ᑕᒪᒃᑯᓂᖓ ᕿᒥᕐᕈᑦᑎᐊᕈᓐᓇᖏᓐᓇᕕᑦ ᐅᕙᑦᑎᓐᓄᑦ ᐃᑲᔪᖅᑐᖅᑕᐅᔪᒪᒐᕕᑦ ᐊᒻᒪᓗ 
ᐅᕙᑦᑎᓐᓄᑦ ᐃᑲᔪᖅᑕᐅᔪᒪᓪᓗᑎᑦ? ᐃᑲᔪᕋᓱᐊᖅᑐᒍᑦ. ᐊᐱᕆᔪᓐᓇᖅᑕᐃᑦ ᑐᖏᓖᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ 
ᓴᖅᑭᔮᖅᑎᑦᑎᖁᓪᓗᒋᑦ ᑮᓇᐅᔭᓂᒃ ᐊᑐᖅᑕᐅᔭᕆᐊᖃᕐᓂᖏᓐᓂᒃ. ᑕᐃᒪᐃᒍᓐᓇᕐᓯᓂᐊᖅᑭᖅᑲᐃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 79-ᖑᒻᒪᑕ ᐱᓕᕆᐊᕐᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐃᖅᑲᓇᐃᔭᖅᑏᑦ. $70,000 ᐊᒦᑦ ᐊᑭᖏᓐᓄᑦ ᐱᓕᕆᐊᖅ ᖃᖓᑦᑕᐅᑎᖏᓐᓄᑦ ᐊᑭᓕᕆᐊᖃᖅᐸᑕᑦᑎᓐᓄᑦ 
ᑕᒪᐅᖓ ᖃᓪᓗᓈᑦ ᓄᓇᖓᓐᓂᒃ ᑲᓇᑕᒥ ᐊᒻᒪᓗ ᑕᐃᒪᓐᓇᕌᕋᔪᓲᖑᓪᓗᑎᒃ.  
 
ᑕᐃᒪ ᐊᒥᓱᕈᕆᐊᕆᐊᖃᕐᓂᕈᑦᑎᒍ, ᑕᐃᒪᐃᒃᑲᔭᖅᑕᕗᑦ, ᑭᓯᐊᓂ ᐊᑯᓐᓂᖓᓃᒻᒪᑦ ᑕᐃᔅᓱᒪ ᓈᓴᐅᑎᐅᑉ ᐊᒻᒪᓗ 
ᐊᓯᖏᓐᓂᒃ ᐅᖃᐅᓯᕆᖅᑲᐅᔭᖏᓐᓂᒃ ᐆᒪᔪᕐᓂᐊᑎᒃᑯᓐᓄᑦ, ᐄ, ᓈᒻᒪᖐᓐᓇᓲᖅ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᐃᒫᔅᓴᐃᓐᓇᐅᒐᔪᓲᖑᓪᓗᑎᓪᓗ.} 
 
ᐄ, ᕿᒥᕐᕈᑦᑎᐊᕆᐊᖃᕋᔭᖅᑕᕗᖅᑲᐃ ᑭᖑᓪᓕᕐᒧᑦ ᑮᓇᐅᔭᑐᕈᑎᔅᓴᓄᑦ, ᐱᓗᐊᖅᑐᒥᑦ ᐆᒪᔪᓕᕆᓂᕐᒧᑦ ᒪᓕᒐᖅ 
ᐊᑐᓕᖅᑲᑦ ᐊᒻᒪᓗ ᑲᒪᒋᔭᕆᐊᓕᖏᑦ ᐆᒪᔪᕐᓂᐊᑎᒃᑯᑦ ᓯᕕᑐᓂᖅᓴᐅᓕᖅᑎᑕᐅᓯᒪᓕᖅᑲᑕ ᐊᒻᒪᓗ ᖃᓄᖅ 
ᐆᒪᔪᓕᕆᓂᕐᒧᑦ ᒪᓕᒐᖅ ᐊᑦᑐᐃᓂᖃᕐᓂᐊᕐᒪᖔᖅ ᑖᒃᑯᓄᖓ ᑎᒥᐅᔪᓄᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ.  
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᕈᒪᕙᒋᑦ ᐊᖓᔪᖅᑳ. 70-ᐅᓕᖅᑯᑦ 30-ᓂᑦ 50-ᓄᑦ. ᖃᑦᑎᑦ ᐃᖅᑲᓇᐃᔭᖅᑏᑦ 
ᐊᑐᖅᐸᒻᒪᑕ $1,131,000 ᖃᖓᑦᑕᐅᑎᓄᑦ ᐃᖏᕐᕋᔾᔪᑎᓄᓪᓗ? 
 
ᐃᑲᔪᖅᓯᖅᑕᐅᔪᒪᓯᒪᒐᕕᑦ $150,000-ᓄᑦ. $150,000-ᓂᒃ ᐱᔪᒪᓐᓂᕈᑦᑕ, ᐋᖅᑭᒋᐊᕆᔪᓐᓇᕋᔭᖅᑭᓯ ᐱᓕᕆᐊᕐᒧᑦ 
ᐊᑐᐊᒐᕐᓂᒃ, ᑭᓯᐊᓂ ᐊᓯᕙᖅᑏᑦ, 25 ᐳᓴᓐᒦᒍᓐᓇᖁᓪᓗᑕ, ᐊᓯᔾᔨᕈᓐᓇᕋᔭᖅᑕᐃᖅᑲᐃ ᐃᓅᓇᓱᐊᕐᓂᕐᒧᑦ 
ᑮᓇᐅᔭᓕᐊᖑᙱᖔᕐᓗᓂ ᐱᔾᔪᑎᒋᓪᓗᒍ ᐊᓯᐅᔨᖃᑦᑕᕐᓂᖏᓐᓄᑦ ᐊᓯᕙᖅᑐᕐᓯᐅᑎᖏᓐᓂᒃ ᐊᒻᒪᓗ  
 



105ᓇᒡᒐᔾᔭᐅ, ᒫᑦᓯ 21, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2136

ᑐᓴᖃᑦᑕᕋᑦᑕ ᐊᓯᕙᖅᑎᓄᑦ ᐃᑲᔫᑏᑦ ᓄᓇᕗᑦ ᑐᙵᕕᒃᑯᓐᓂᒃ ᓱᓇᒃᑯᑖᓅᖓᙱᒻᒪᑕ ᐊᓯᐅᔨᔭᐅᕙᑦᑐᓄᑦ. 
ᐃᓄᓐᓄᑦ ᑐᕌᖓᔪᑦ ᐱᓇᓱᐊᖅᐸᑦᑐᓄᑦ ᐊᒻᒪᓗ ᐱᓇᓱᐊᓕᖅᑭᒍᓐᓇᖅᑐᑎᒃ ᑎᓴᒪᑦ ᐊᕐᕌᒍᐃᑦ ᓈᑉᐸᑕ. 
ᑐᕌᖓᙱᑦᑐᑦ ᐊᑭᓕᖅᓱᐃᒍᑕᐅᓂᐊᕐᓗᑎᒃ ᐃᓄᓐᓄᑦ ᐊᒻᒪᓗ ᐊᕝᕕᐊᕈᑎᑕᖃᕋᓂ ᑕᕝᕙᓂ, ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᐃᑲᔪᕆᐊᖃᖅᑐᑎᒃ. ᑖᓐᓇ ᐱᔾᔪᑎᒋᓪᓗᒍ, ᐃᓱᒪᔅᓴᕐᓯᐅᕈᑎᒋᒃᑲᓐᓂᕈᓐᓇᖅᑭᓯᐅᒃ ᐱᔾᔪᑎᒋᓪᓗᒍ 
ᐅᕙᑦᑎᓐᓄᑦ ᐃᑲᔪᖅᑕᐅᔪᒪᐃᓐᓇᖃᑦᑕᕋᔅᓯ ᑕᕝᕘᓇ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᐊᑐᓕᖁᔨᔾᔪᑎᖃᕐᓗᑎᒃ ᖃᐃᑐᐃᓐᓇᕆᐊᓖᑦ 
ᐊᒻᒪᓗ ᑕᐃᑲᙵᑦ ᑕᑯᔪᓐᓇᓂᐊᖅᑐᑎᒍ. ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐃᓐᓇᖅᑐᑎᑦ ᑖᒃᑯᐊ ᑮᓇᐅᔭᐃᑦ ᐊᑐᑐᖅᑐᑦᓴᑦ ᐃᑲᔪᖅᑐᕈᕕᒋᑦ ᓇᓗᓇᙱᑦᑐᖅ 
ᐊᑐᓕᖁᔨᓂᖅᑕᖃᕋᔭᖅᑐᖅ. 
 
ᑕᐃᒪ ᐊᑐᓕᖁᔨᓂᖅᑕᖃᙱᑯᑦᑕ, ᐱᔭᕆᐊᑐᒐᓚᓚᖓᔪᖅ ᓇᓄᑦ ᐊᑐᕈᒪᒐᔭᕐᒪᖔᑦᑎᒍ. ᐊᖏᖃᑎᒌᒃᑯᑕ, ᐃᓛᖃᐃ 
ᐋᖅᑭᒋᐊᕆᔪᓐᓇᕋᔭᖅᑐᑎᑦ ᐱᓕᕆᐊᑉ ᒪᓕᒐᖓᓂᒃ ᐊᒻᒪᓗ ᖃᓄᖅ ᐋᖅᑭᒋᐊᕋᔭᖅᑭᐅᒃ. ᖁᔭᓐᓇᒦᒃ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ, ᑕᐃᒪᐃᖁᔨᒍᕕᑦ, ᒐᔭᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᐊᖓᔪᖅᑳ. ᓇᓗᓇᕈᓐᓃᖅᑐᖅ ᐋᖅᑭᒋᐊᕆᓂᖅᑕᖃᓛᕆᐊᖓ. ᑕᒪᓐᓇ 
ᐅᖃᕈᒪᑲᐃᓐᓇᖅᑕᕋ. ᐊᓯᐊᓂᒃ ᐅᖃᐅᓯᑦᓴᖃᙱᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᕐᒥ I-9-ᒥ, ᑕᒪᓐᓇ ᐆᑦᑐᖅᓯᒪᔭᕗᑦ ᓴᓂᑭᓗᐊᕐᒥ. ᐃᓛᖃᐃ 
ᑖᒃᑯᐊ ᓇᓕᖅᑲᖏᑦ ᐃᓄᐃᓴᓐᓂᑯᖏᓐᓄᑦ ᐊᓯᐊᒍᑦ ᑐᓴᖅᓯᒪᒍᑎᒋᙱᓪᒪᕗᑦ. ᐆᒪᔪᓕᕆᔨᒋᕋᑖᔪᔭᕗᑦ 
ᓄᓇᑦᑎᓐᓂᒥᐅᖑᒍᓐᓃᕐᒪᑦ. ᐃᓱᒪᔪᒐᓗᐊᕋᑦᑕ ᐋᖅᑭᑦᓱᐃᒋᐊᖅ ᑐᑦᑐᓕᐊᕐᓂᕐᒥᒃ ᐅᓐᓃᑦ ᑐᑦᑐᖃᕋᓗᐊᕐᓗᑕ, ᑭᓯᐊᓂ, 
ᐊᓪᓛᑦ ᑐᑦᑐᓕᐊᕐᓂᖏᒃᑲᓗᐊᕈᑦᑕ ᐊᒻᒪᓗ ᓈᒻᒪᓈᕆᒍᑦᑕ ᑐᑦᑐᒥᒃ ᑐᑦᑐᓪᓗᑕ, ᑭᓯᐊᓂ ᐅᖃᐅᔾᔭᐅᓯᒪᔪᒍ 
ᐊᑭᑐᓗᐊᕋᔭᕆᐊᖓ. 
 
ᓂᕈᐊᖅᑕᐅᓯᒪᕕᓐᓂ, ᖃᐅᔨᒪᔪᒍᑦ ᓱᑯᑦᓯᕐᒦᒻᒪᖔᑕ ᑭᓯᐊᓂ ᓯᓚᑖᓃᒻᒪᑦ ᓄᓇᕗᑦ ᑭᓪᓕᓕᐅᖅᓯᒪᓂᖓᑕ ᐊᒻᒪᓗ 
ᐅᖓᓯᓗᐊᕋᓂ ᓄᓇᑦᑎᓐᓂᒃ. ᑖᒃᑯᐊ ᑮᓇᐅᔭᐃᑦ ᐱᕕᒋᔪᓐᓇᓛᖅᑐᑦᓴᐅᔭᕗᑦ ᓄᓇᕗᑦ ᑭᓯᐊᓂ 
ᐃᓗᐊᓅᖓᒋᐊᖃᖅᑲᑦ ᑭᓪᓕᖏᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕕᐅᑉ ᒐᕙᒪᖓ ᐊᖏᖅᓯᒪᑐᐊᖅᐸᑦ 
ᓴᓂᑭᓗᐊᕐᒥᐅᑦ ᐆᒪᔪᖅᑎᖏᓐᓂᒃ ᒪᖃᐃᓯᒪᓗᑎᒃ ᑖᕗᖓ ᐊᓪᓛᓪᓘᓐᓃᑦ ᐊᕐᕕᐊᕐᒥᐅᑦ ᒫᓂᑑᕙᓕᐊᕈᒪᓐᓂᖅᐸᑕ, 
ᒐᕙᒪᖏᑦ ᐊᖏᑕᑎᒌᑦᓯᒪᓚᐅᑐᐊᖅᐸᑕ ᑕᐃᒪ ᑕᑯᔪᓐᓇᖏᓪᓚᖓ ᓇᑦᑎᖁᑎᑦᓴᒐᒪᒻᒥᒃ ᐊᑲᐃᓪᓕᒍᒻᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᑕᐃᒃᑯᐊ $45,000 ᐅᕝᕙᓗ ᐊᑐᐊᒐᖅᑕᖃᖅᑲ ᐊᑐᐊᕆᐊᓕᑦᑎᓐᓂᒃ ᐋᖅᑭᑦᓱᐃᓂᐊᑐᐊᕈᑦᑕ 
ᒪᑲᐃᓐᓂᕐᒥᒃ ᐆᒪᔪᕆᐊᖅᑐᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐆᒪᔪᕐᓂᐊᖅᑏᑦ ᑐᑦᓯᕋᓲᑦ 
ᐅᔭᑦᑎᓐᓄᑦ ᐊᓱᐃᓪᓛᒃ ᕿᒥᕐᕈᑕᖅᑲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᖅ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᖓᔪᖅᑳᓗ. ᐱᔪᒪᓪᓚᕆᑦᑐᐊᓘᓯᒪᔪᒍᑦ, ᑭᓯᐊᓂ 
ᐊᑭᑐᓗᐊᕐᓂᐊᖅᓯᒪᒻᒪᑦ ᑖᓐᓇ ᐊᕝᕕᐊᕈᑕᐅᖃᑕᐅᓯᒪᔪᖅ. ᑖᒃᑯᐊ ᐊᑐᖅᑐᑦᓴᒫᖑᕙᑦ 27-ᓄᑦ ᓄᓇᓕᓄᑦ ᓄᓇᕗᒻᒥ? 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐊᑐᐃᓐᓇᐅᔪᖅ ᑭᓇᑐᐃᓐᓇᕐᒧᑦ ᐊᑐᖅᑕᐅᖃᑦᑕᕐᓂᑰᓪᓗᓂᓗ ᓄᓇᕗᒻᒥ. 
ᑐᑦᓯᕋᐅᓯᐅᖅᐸᑕ ᐊᒻᒪᓗ ᓇᓚᐅᑦᓵᕐᓗᑎᒃ ᖃᓄᑎᒋᑦ ᐱᔭᕆᐊᖃᕐᓂᕐᒥᓂᒃ ᐊᖑᓇᓱᖕᓂᕐᒧᑦ ᐋᖅᑭᑦᑕᐅᓯᒪᔪᒃᑯᑦ, 
ᓲᕐᓗ ᑐᑦᑐᓯᐅᕐᓂᖅ, ᐊᒥᓱᑦ ᐊᑐᖃᑦᑕᕐᒪᑕ ᑮᓇᐅᔭᖃᖅᑎᑕᐅᔾᔪᑎᓂᒃ ᑐᑦᓯᕋᕈᕕᑦ ᑭᖑᕙᙱᑦᑐᖅ, 
ᐱᔪᓐᓇᑐᐃᓐᓇᕆᐊᖃᖅᑐᑎᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐊᓯᖏᓐᓂᒃ ᐊᐱᖅᑯᑎᒃᓴᖃᙱᑦᑐᖓ, ᑭᓯᐊᓂ ᐃᓱᒪᒋᓂᐊᖅᐸᒃᑲ ᑭᒡᒍᓯᕆᕋᑖᖅᑕᖏᑦ ᐅᕙᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. I-9 ᐊᑖᓂ, ᑮᓇᐅᔭᓕᐅᕈᑎᒃᓴᓂᒃ ᐃᖃᓗᒐᓱᖕᓂᕐᒧᑦ, $190,000 
ᓚᐃᓴᓕᓐᓄᑦ ᓚᐃᓴᑖᖅᓯᒪᔪᓄᑦ ᐃᒪᕐᒥᐅᑕᓕᕆᔨᒃᑯᓐᓂᒃ. ᐊᐱᕆᔪᒪᔭᕋ: ᐃᒡᓗᓕᒑᕐᔪᒻᒥ, ᐃᖃᓗᕝᕖᑦ 
ᐃᖃᓗᓕᕆᕝᕕᒃ, ᓚᐃᓴᑖᖅᓯᒪᒻᒪᑕ ᐃᒪᕐᒥᐅᑕᓕᕆᔨᒃᑯᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇᐅᔪᖅ, ᖃᐅᔨᒪᙱᑦᑐᖓ, ᑭᓯᐊᓂᓕ ᑲᒪᒋᔭᐅᓲᖑᔪᖅ  

ᐃᒪᕐᒥᐅᑕᓕᕆᔨᒃᑯᓐᓂᒃ ᓚᐃᓴᑖᖅᑎᑦᓯᓂᖅ ᐊᒻᒪᓗ ᐱᖃᙱᑉᐸᑕ, ᑐᑦᓯᕋᕈᓐᓇᖅᑐᑦ; ᐊᑐᐃᓐᓇᐅᔪᖅ 
ᐃᒪᕐᒥᐅᑕᓕᕆᔨᒃᑯᓐᓂᒃ ᓚᐃᓴᖃᑐᐊᖅᐸᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖃᐅᔨᒪᒋᐊᖃᖅᓱᕆᒐᓗᐊᕋᒃᑭᑦ. ᓚᐃᓴᖃᖅᑐᑦᓴᐅᔪᑦ; ᓂᐅᕐᕈᑎᖃᖃᑦᑕᖅᑐᑦ ᑲᖏᕐᖠᓂᕐᒧᑦ 
ᐃᖃᓗᓐᓂᒃ. ᐅᖓᑖᓅᕈᑏᓐᓇᖅᑐᑦ ᑰᑕᖏᓐᓂᒃ ᑰᑕᖏᑦ 10,000-ᓂᒃ 15,000-ᓄᑦ ᐅᖁᒪᐃᓐᓃᑦ ᑎᑭᐅᒪᒻᒪᑕ 
ᐱᔪᓐᓇᖅᑕᖏᑦ. 
 
ᐱᓕᕆᕝᕖᖅᑲᐃ ᐃᑲᔪᕈᓐᓇᖅᐸ ᐊᑐᕈᓐᓇᖁᓪᓗᒋᑦ ᑰᑕᖏᓐᓂᒃ ᖃᖏᕐᖠᓂᕐᒥ ᐊᒻᒪᓗ ᕿᓂᕈᓐᓇᕐᒪᖔᑕ 
ᓂᐅᕕᕈᓐᓇᖅᑐᒥᒃ ᐃᖃᓗᓐᓂᒃ, ᐃᑲᔪᕈᓐᓇᕋᔭᖅᐹ ᐱᓕᕆᕝᕖᑦᕋ ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑖᓐᓇ $525,000, ᐊᖏᖅᑕᐅᖅᑳᕆᐊᓕᒃ 
ᒥᑭᓪᓕᒋᐊᖅᑕᐅᓂᙱᑉᐸᑦ, ᐊᑐᖅᑕᐅᓇᔭᖅᑐᖅ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓄᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ. ᐱᔪᓐᓇᕋᔭᖅᑐᑦ ᑮᓇᐅᔭᓂᒃ ᐱᔾᔪᑎᒋᓪᓗᒍ ᐋᖅᑭᑦᑕᐅᓯᒪᔪᓂᒃ ᑰᑕᖃᕇᕐᒪᑕ ᐊᒻᒪᓗ 
ᐱᕙᓪᓕᐊᓂᖓᓄᑦ ᐃᖃᓗᓕᕆᓂᐅᑉ ᐃᓕᖓᒻᒪᑕ, ᐊᒻᒪᓗ ᑮᓇᐅᔭᓂᒃ ᑕᕝᕙᙵᑦ ᐱᓇᔭᖅᑐᑦ. ᑐᒃᓯᕋᐅᓯᐅᕐᓗᑎᒃ 
ᐸᕐᓇᐅᑎᒥᓂᒃ ᖃᐃᑦᓯᒋᐊᖃᕋᔭᖅᑐᑦ ᖃᓄᐃᓕᐅᕐᓂᐊᓂᕐᒥᓂᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᓕᒫᖅᑲᐅᒐᒃᑕ ᓄᓇᕗᒻᒥ ᐱᕙᓪᓕᐊᑎᑦᓯᔩᑦ ᑯᐊᐳᕇᓴᖏᓐᓂᒃ. 
ᑖᓐᓇ ᑕᑯᒍᕕᐅᒃ ᐅᓄᕐᓂᖓ, 10,000-ᑐᐃᓐᓇᒐᓚᓐᓃᑦᑐᖅ ᐅᖁᒪᐃᓐᓂᖅᑎᒍᑦ ᐃᒡᓗᓕᒑᕐᔪᒻᒥ, ᑭᓯᐊᓂᓕ ᑰᑕᐃᑦ 
ᐊᖏᓕᒋᐊᖅᑕᐅᔭᕆᐊᓖᑦ ᐃᖃᓗᓕᔾᔪᐊᒻᒪᕆᐊᓘᒻᒪᑦ ᐃᒡᓗᓕᒑᕐᔪᒃ ᐃᑲᔪᖅᓱᖅᑕᐅᔪᒪᔪᒍᑦ. 
 
ᖃᐅᔨᓴᓚᐅᕐᒪᑕ ᐊᕐᕌᓂ ᐅᐊᓂᐸᐃᒡᒥ ᑭᓯᐊᓂᓕ ᐃᑲᔪᖅᑐᖅᑕᐅᑦᑎᐊᖏᓪᓗᓂ, ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ, 
ᐊᑐᐊᒐᐅᒧᑦ ᑕᒪᔾᔭᐅᒻᒪᑕ ᐊᒻᒪ ᐃᒪᕐᒥᐅᑕᐅᔪᓂᒃ ᐃᖃᓗᓐᓄᑦ ᒪᓂᒪᑎᑦᑎᓂᕐᒧᑦ ᑲᑎᒪᔨᐅᔪᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᑦ ᒪᓕᒃᑕᐅᔭᕆᐊᖃᕐᒪᑕ. ᐅᖃᖅᑐᑎᑦ ᑕᒪᒃᑯᓄᖓ ᒪᓕᒐᕐᓄᑦ ᒪᓕᑦᑕᕆᐊᖃᕋᑦᑕ 
ᐊᓯᐊᒍᕐᕕᒃᓴᖃᖅᑎᑦᑎᓇᑎᓪᓗ. 
 
ᐃᒃᑯᐊ ᐃᖅᑲᓇᐃᔭᖅᑎᑦᑎ ᖃᓄᐃᓕᐅᖅᑑᒐᓗᐊᑦ? ᐅᖃᐅᔾᔨᓪᓗᑎᒃ ᐱᔪᓐᓇᖏᑦᑐᒍ ᑭᓯᐊᓂ ᐃᑲᔪᖅᑐᐃᒻᒥᓇᑎᑦ 
ᑕᒪᒃᑯᐊ ᑲᔪᓯᑎᓐᓇᓱᐊᕐᓗᒋᑦ. ᐊᐱᕆᔪᓐᓇᖅᐱᒋᑦ ᐃᖅᑲᓇᐃᔭᖅᑎᑎᑦ ᐃᑲᔪᖁᓗᒋᑦ ᓄᓇᓕᐅᔪᓂᒃ ᓂᕿᖅᑐᓂ 
ᓇᒧᑦ ᓂᐅᕐᕈᑎᖃᕈᓐᓇᕐᒪᖔᕐᒥᒃ ᐃᖃᓗᓐᓂᒃ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ ᑕᐃᒪᐃᒍᓐᓇᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᕕᐊᒃᑐᖓ ᑕᐃᒪᐃᑦᑐᒥᒃ ᑐᓴᕆᐊᒃᓴᖅ ᐅᕙᑎᓐᓂᒃ 
ᐃᑲᔪᖅᑐᐃᔪᓐᓇᕋᕕᑦ ᑕᒪᒃᑯᐊ ᓄᓇᓕᕋᓛᖑᓂᕐᓴᐅᔪᑦ ᐃᑲᔪᖅᑕᐅᔭᕆᐊᖃᓪᓚᕆᒻᒪᑕ ᓂᐅᕐᕈᑎᖃᕐᕕᒃᓴᐅᔪᓄᑦ. 
ᖁᓚᕐᓇᕈᔪᒃᑐᒥ ᑭᐅᔭᐅᖃᑦᑕᖅᑐᓂ ᐅᖃᐅᔾᔭᐅᓪᓗᓂ ᐃᒪᐃᒍᓐᓇᖏᑦᑐᑎᑦ, ᖁᓚᕐᓇᕐᓯᕈᔪᓱᖑᒻᒪᑦ. 
 
ᑕᐃᒪᓕ ᐃᓕᒃᓯᓐᓄᑦ ᕿᓄᓕᖅᑐᒍ ᐃᑲᔪᖅᑕᐅᔪᒪᓪᓗᑕ ᓇᒧᑦ ᓂᐅᕐᕈᑎᖃᕈᓐᓇᕐᒪᖔᑦᑕ ᐅᐊᓂᐸᐃᒡᒥ 
ᔭᓗᓇᐃᕝᒥᓘᓐᓃᑦ. ᑕᐃᒪᓕ ᐅᖃᐅᑎᔪᓐᓇᓕᖅᐸᒃᑲᑦ ᐃᖃᓗᑦᑎᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᒡᓗᓕᒑᕐᔪᒻᒥ 
ᒐᕙᒪᒃᑯᑦ ᐃᑲᔪᕐᓂᐊᕐᒪᑕ ᓇᒧᑦ ᓂᐅᕐᕈᑎᖃᕈᓐᓇᕐᒪᖔᑕ ᕿᓂᖅᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᒪᒃᑯᐊ ᑕᑯᔪᒪᔭᕗᑦ ᐱᔭᐅᕙᓪᓕᐊᑎᓪᓗᒋᑦ 
ᕿᓂᖅᐸᓪᓕᐊᒐᑦᑕ ᐊᖅᑯᑎᓪᓗᐊᑕᐅᒐᔭᖅᑐᓂᒃ ᑲᓇᑕᒥ ᓂᐅᕐᕈᑎᖃᕈᓐᓇᓂᕐᒧᑦ. ᕿᓂᖅᑐᒍ ᖃᓄᐃᓕᐅᕈᓐᓇᕐᒪᖔᑕ 
ᐱᓕᕆᕕᐅᓪᓗᑕ ᓂᐅᕐᕈᑎᖃᕈᓐᓇᓂᕐᒧᑦ ᖃᓪᓗᓈᑦ ᓄᓇᖓᓐᓂ. ᑮᓇᐅᔭᑎᓐᓄᑦ ᖃᓄᐃᓕᐅᕈᓐᓇᖅᑐᐊᓘᒐᑦᑕ. 
 
ᖃᓄᖅᑐᕈᑎᒃᓴᐅᔪᓂᒃ ᕿᓂᕆᐊᖃᕐᓂᐊᖅᑐᒍ ᐊᒻᒪ ᒪᓕᓐᓇᓱᐊᕐᓗᒋᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐸᕐᓇᒍᑕᐅᔪᒥᒃ. 
ᐊᓯᖏᓐᓂ ᑮᓇᐅᔭᖅᑲᖅᑎᑦᑎᔪᓐᓇᖅᑐᓂᒃ ᕿᓂᕈᓐᓇᖅᑐᒍ, ᐊᖅᑯᑎᒋᓗᒋᑦ ᐃᓄᓕᕆᔨᑐᖃᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ. ᓇᑦᑎᖅ.  
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᑐᓴᕈᒥᓇᖅᑐᒻᒪᕆᐊᓗᒃ. ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᑲᔪᖏᕈᓐᓃᓱᖑᒻᒪᑕ ᐅᖃᐅᔾᔭᐅᖃᑦᑕᓗᐊᓕᖅᑐᑎᒃ ᐃᒪᐃᑦᑐᓂᒃ ᒪᓕᑦᑕᕆᐊᖃᖅᑐᓯ ᓇᒧᙵᐸᓪᓕᐊᔪᓐᓃᖅᑐᑎᒃ. 
ᐃᑲᔪᖅᑐᖅᑕᐅᓗᐊᕈᓐᓇᖏᒻᒪᑕ ᑭᓯᐊᓂ ᐱᕕᒃᓴᖅᑕᖃᓪᓚᕆᒃᑲᓗᐊᖅᑎᓪᓗᒍ ᐃᖃᓗᓕᕆᓂᕐᒧᑦ. ᖁᕕᐊᓱᑦᑎᐊᖅᑐᑕ 
ᐃᒡᓗᓕᒐᕐᔪᒥᐅᑕᐅᔪᑦ ᐃᑲᔪᖅᑐᖅᑕᐅᔪᓐᓇᕐᓂᐊᓕᕐᒪᑕ ᐃᑲᔪᖅᑕᐅᔭᕆᐊᖃᓪᓚᕆᒻᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. ᑕᒪᓐᓇ ᐅᖃᐅᓯᒃᓴᓗᐊᑐᐃᓐᓇᐅᕋᑖᖅᑐᖅ ᐊᐱᖅᑯᑕᐅᙱᑦᑐᖅ. 
ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᓇᐃᑦᑐᑯᓘᓂᐊᖅᑐᖅ ᐊᖏᕐᕋᕈᒪᕕᐅᑎᓕᕋᒪ. 
 
ᐅᑎᕐᓗᑕ ᐅᖃᐅᓯᕆᔭᐅᖅᑲᐅᔪᒧᑦ ᒪᓕᒐᓕᐅᖅᑎᐅᖃᑎᓐᓄᑦ ᓄᓇᓕᐅᔪᓂ ᐋᖅᑭᒃᓯᒪᔪᓂ ᐊᖑᓇᓱᓐᓂᕐᒧᑦ. ᓇᓕᐊᒃ 
ᓄᓇᓕᐅᔪᑦ ᑕᐃᒪᐃᑦᑐᓂᒃ ᐃᑲᔪᖅᑕᐅᔪᓐᓇᖅᐸ ᐊᖑᓇᓱᒃᑎᑦᑎᓂᐊᖅᑎᓪᓗᒋᑦ? ᓇᓕᐊᓐᓄ ᓄᓇᓕᓐᓄᑦ 
ᑐᐋᖅᑭᒃᓯᒪᔪᓂ ᐊᖑᓇᓱᓐᓂᕐᒧᑦ. ᓇᓕᐊᒃ ᓄᓇᓕᐅᔪᑦ ᑕᐃᒪᐃᑦᑐᓂᒃ ᐃᑲᔪᖅᑕᐅᔪᓐᓇᖅᐸ 
ᐊᖑᓇᓱᒃᑎᑦᑎᓂᐊᖅᑎᓪᓗᒋᑦ? ᓇᓕᐊᓐᓄ ᓄᓇᓕᓐᓄᑦ ᑐᕌᖓᑎᑕᐅᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᑐᕌᖓᔪᑦ ᓄᓇᕗᓕᒫᒥ ᓄᓇᓕᓐᓄᑦ ᐊᒻᒪᓗ 
ᑕᐃᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑐᒃᓯᕋᐅᑎᒃᑯᑦ ᐱᓇᓱᐊᕈᓐᓇᖅᑐᑦ. ᑕᒪᓐᓇ ᐊᑐᖅᑕᐅᕙᒃᑐᖅ 
ᑕᐃᒃᑯᐊ ᐃᖏᕐᕋᔾᔪᑎᖏᑦ ᐊᑭᖏᑦ ᑕᐃᒃᑯᐊ ᐅᖓᓯᑦᑐᓕᐊᕆᐊᖃᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᒪᑉᓴᓚᒃ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇ ᐅᖃᖅᑎᐅᑎᑲᐃᓐᓇᕋᒃᑭᑦ. ᐊᐱᖅᑯᑎᒪ ᐊᐃᑉᐸᖓ, 
ᓄᓇᕗᒻᒥ ᓄᓇᓕᐅᔪᑦ ᐊᑦᔨᒌᖏᑦᑐᐃᑦ ᑲᑐᔾᔨᖃᑎᒌᑦ ᐊᑐᓗᐊᖅᑕᐃᓕᔾᔪᑎᓂᒃ ᐱᔪᒪᓲᖑᒻᒪᑕ ᐊᒻᒪᓗ ᑮᓇᐅᔭᒥᓂᒃ 
ᐊᑐᖅᑎᐊᕐᓗᑎᒃ. ᑕᒪᑐᒧᖓᓕ ᐆᒪᔪᓐᓂᐊᖅᑎᓄᑦ, ᖃᑦᑎᓂᒃ ᑮᓇᐅᔭᓕᐅᖃᑦᑕᖅᑲᑦ ᑕᒪᒃᑯᓄᖓ ᐱᓕᕆᔾᔪᑎᓄᑦ 
ᒪᑯᐊ ᑲᓅᑦ, ᖃᒧᑕᐅᔭᐃᑦ, ᐊᒻᒪᓗ ᐊᓯᖏᑦ ᐃᖏᕐᕋᔾᔪᑎᐅᔪᑦᓄᑦ? ᓱᓇᐅᕙ ᑮᓇᐅᔭᖁᑎᖏᑦ ᐃᖏᕐᕋᖃᑦᑕᓂᕐᒧᑦ 
ᐱᓕᕆᔾᔪᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᒌᖃᑦᑕᖏᑦᑐᑦ. ᕿᑭᖅᑖᓗᒻᒧᑦ, ᒫᓃᑦᑐᖅ 
$100 ᑕᐅᓴᓐ. ᕿᑎᕐᒥᐅᓄᑦ ᐊᒻᒪᓗ ᑭᕙᓪᓕᕐᒧᑦ, $60 ᑕᐅᓴᓐ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᕙᑉᐸᑦ ᐊᑐᑦᑎᐊᖁᔭᐅᓪᓗᑎᒃ ᑮᓇᐅᔭᒥᓂᒃ 
ᐱᑦᔪᑎᖃᕐᓗᑎᒃ ᐃᖏᕐᕋᖃᑦᑕᓂᕐᒧᑦ ᐱᓕᕆᔾᔪᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᓚᒋᔭᖓᓕ ᐃᓕᓐᓂᐊᕐᕈᑎᓄᑦ. ᐃᓕᓐᓂᐊᖅᑎᑕᐅᑎᓪᓗᒋᑦ, 
ᐃᓕᓴᑎᑕᐅᕙᑦᑐᑦ ᑲᑎᙵᓂᒃᑯᑦ ᖃᓄᖅ ᐊᑐᖅᑎᐊᕈᓐᓇᕐᒪᖓᕐᒥᒃ ᑮᓇᐅᔭᖁᑎᒥᓂᒃ. ᓇᓪᓕᐅᒃᑯᒫᖃᕆᐊᖃᑉᐸᑦᑐᑦ. 
ᐊᑭᑐᔪᑎᒍᑦ ᓂᐅᕕᐊᖑᒻᒪᑦ ᓄᓇᓯᐅᑎᑖᕆᐊᖃᑦᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᒪᑉᐱᖅᑐᒐᕐᒥ I-6, ᑳᑦᑐᓛᓄᑦ ᐱᔨᑦᑎᕈᑎᑦ. $742 
ᑕᐅᓴᙳᒻᒪᑦ. ᖃᓄᐃᑦᑐᓂᒃ ᑳᑦᑐᓛᑦᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑭᓯ ᐱᔨᑦᑎᓂᐊᖅᑐᓂᒃ? ᖁᔭᓐᓇᒦ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᑦᑑᑎᒋᓗᒍ, ᐅᖃᐅᓯᕋᕈᑦᑕ ᐃᖃᓗᒐᓱᐊᕐᓂᕐᒥᒃ 
ᒪᓕᒐᒃᓴᖏᓐᓂᒃ ᑎᑎᕋᖅᑕᐅᓇᓱᓕᑕᐃᓐᓇᑎᓪᓗᒋᑦ ᐆᒪᔪᓕᕆᓂᕐᒧᑦ ᒪᓕᒐᐃᑦ, ᐅᖃᐅᓯᖃᑦᑐᑦ ᐊᒥᓱᓂᒃ 
ᐱᔨᑦᑎᕈᑎᓂᒃ ᐊᑐᖅᑕᐅᔭᕆᐊᓕᓐᓂᒃ ᐱᓕᕆᕕᒃᑯᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑖᓐᓇ ᑮᓇᐅᔭᖅ ᐊᑐᖅᑕᐅᒐᔭᖅᑐᖅ ᐆᒪᔪᓕᕆᔨᒃᑯᑦ ᒪᓕᒐᖏᑦ ᐊᑐᓕᖅᑎᑕᐅᓂᐊᖏᑉᐸᑕ 
ᐊᐅᔭᒥ, ᑮᓇᐅᔭᓂᒃ ᐊᒥᐊᒃᑯᖃᕋᔭᖅᑐᑎᑦ ᑕᕝᕙᓂ ᐊᒻᒪᓗ ᐅᖃᕈᓐᓇᖅᑑᔮᕐᓇᑎᑦ ᖃᓄᐃᑦᑐᒥᒃ ᑳᑦᑐᓛᒥᒃ 
ᐊᑐᖅᑐᖃᕋᔭᕐᒪᖔᖅ ᑕᕝᕘᓇ. 

ᓇᓗᖏᑦᑐᖓ ᐅᖃᐅᔾᔨᒋᐊᖅᑎᖃᕋᑦᓯ ᐊᒻᒪᓗ ᐊᓯᖏᓐᓂᒃ ᐃᓚᐅᖃᑕᐅᕙᑦᑐᑦ ᑎᑎᕋᖅᑕᐅᒋᐊᖓᑎᓪᓗᒋᑦ 
ᒪᓕᒐᒃᓴᐃᑦ ᐊᒻᒪᓗ ᐊᓯᖏᓐᓄᑦ ᐱᔨᑦᑎᕈᑎᓄᑦ ᐃᑲᔪᖃᑦᑕᖅᑐᑦ. ᑳᑦᑐᓛᑦᑎᑕᖃᕐᓂᖅᐸᑦ ᓄᓇᓕᓐᓂ, ᖃᑦᑎᓚᑦᑖᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑐᖃᕋᔭᖅᐸ ᑖᒃᑯᑎᒎᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕆᐊᑐᕕᐅᑎᒃᑲᔭᕐᖓᑦ ᑕᕝᕙᓂ ᐱᖃᓯᐅᑎᓯᒪᔪᖃᙱᑉᐸᑦ 
ᐊᒻᒪᓗ ᐱᓕᕆᐊᓂᒃ ᑲᒪᔪᓐᓇᕋᔭᙱᓇᑦᑕ ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᑎᓕᓯᔾᔪᑕᐅᓯᒪᔪᓂᒃ ᒪᓕᒐᓕᐅᖅᑎᓄᑦ 
ᒪᓕᒐᓕᐅᕐᕕᒻᒥ.  
 
ᐊᓯᖏᓐᓂᒃ ᐱᑕᖃᐅᕐᒥᒻᒪᑦ ᒪᓕᒐᔅᓴᐅᔪᓂᒃ ᑲᒪᒋᔭᐅᔭᕆᐊᓕᓐᓂᒃ ᐊᕙᑎᓕᕆᓕᔨᒃᑯᓐᓄᑦ. ᑳᓐᑐᕌᒃᑎᖃᕆᐊᖃᕐᒥᒐᑦᑕ 
ᑕᐃᒪᐃᑦᑐᓂᒃ ᐱᔨᑦᑎᕋᐅᑎᖃᖃᑦᑕᓂᐊᖅᑐᓂᒃ ᐊᒻᒪᓗ ᐃᓕᔅᓯᓐᓄᑦ ᐅᖃᓪᓚᑦᑖᕈᓐᓇᕐᓇᖓ ᖃᑦᑎᐅᒻᒪᖔᑕ 
ᑳᓐᑐᕌᒃᑏᑦ ᑕᕝᕙᓂ ᑎᑎᕋᕐᓯᒪᔪᒥ. ᐊᔾᔨᒌᙱᒻᒪᑕ ᐋᖅᑭᓯᒪᔪᑦ ᐱᔨᑦᑎᕋᐅᑏᑦ ᑕᕝᕙᓃᑦᑐᑦ ᑎᑎᕋᕐᓯᒪᔪᒥ ᐊᒻᒪᓗ 
ᖃᑦᑎᐅᓂᖏᑦ ᐱᓯᒪᓐᓇᒋᑦ ᑳᓐᑐᕌᒃᑕᐅᕙᑦᑐᑦ ᐊᕙᑎᓕᕆᔨᒃᑯᓐᓂᒃ.  
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. I-9ᒥ, ᐃᖃᓗᓕᕆᓂᕐᒥ ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥᒃ, $525,000, 
ᑖᓐᓇ ᐱᓕᕆᐊᖅ ᑐᕌᖓᒻᒪᑦ ᐃᑲᔪᕈᑕᐅᖁᓪᓗᒋᑦ ᐱᔪᒥᓴᐃᓂᕐᒥᒃ ᐱᖓᔪᖏᓐᓂᒃ ᑲᑐᔾᔨᖃᑕᐅᔪᓄᑦ ᑮᓇᐅᔭᓄᑦ 
ᑕᒪᑐᒧᖓ ᐱᒻᒪᕆᐅᔪᒧᑦ ᐱᕙᓪᓕᐊᔪᒧᑦ ᐱᓕᕆᐊᕐᒧᑦ. ᐃᓱᒪᑐᐃᓐᓇᖅᑐᖓ ᑖᒃᑯᐊ ᑮᓇᐅᔭᐃᑦ ᓄᓇᕗᓕᒫᒧᑦ 
ᑐᕌᖓᑦᑕᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᐊᑐᐃᓐᓇᐅᔪᑦ ᓄᓇᓕᓕᒫᓄᑦ ᓄᓇᕗᒥ 
ᑐᕌᖅᑎᑦᑎᑲᓐᓂᖁᔨᓪᓗᑕ ᑮᓇᐅᔭᒃᑲᓂᕐᓂᒃ ᐊᓯᖏᓐᓂᒃ ᑎᒥᐅᔪᓂᒃ ᑮᓇᐅᔭᖅᑕᖃᐅᖅᑐᓂᒃ ᐃᑲᔪᕈᑎᔅᓴᓂᒃ 
ᐃᖃᓗᓕᕆᓂᕐᒧᑦ. ᓄᓇᓕᓕᒫᓄᑦ ᑐᕌᖓᔪᑦ ᓄᓇᕗᒥ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪ ᐊᓯᐊᒍᑦ ᑐᑭᓕᐅᑎᓗᒍ ᐅᖃᖅᑐᑏᑦ ᑖᒃᑯᐊ ᑮᓇᐅᔭᐃᑦ 
ᑭᓇᑐᐃᓐᓇᕐᒨᖓᔪᓐᓇᖅᑐᑦ ᐃᓕᓐᓂᐊᕋᔭᖅᑐᒧᑦ ᐊᖅᑲᐅᒪᓯᐅᕐᓂᕐᒥᒃ ᐊᒻᒪᓗ ᑕᕆᐅᕐᒥᐅᑕᐃᑦ ᖄᒥᓂᖏᓐᓂᒃ 
ᐊᒻᒨᒪᔪᒐᓚᐃᑦ ᐊᒻᒪᓗ ᐅᕕᓗᕐᓂᒃ ᖁᖅᓱᔫᓂᓪᓗ, ᐊᓯᖏᓐᓂᓪᓗ ᑕᐃᒪᐃᑦᑐᒐᓚᓐᓂᒃ, ᐃᓄᒃ ᐃᓕᓐᓂᐊᕈᒪᓐᓂᕈᓂ? 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᔨᐅᕋᑦ ᑭᐅᑎᓐᓂᐊᕋᒃᑯ ᑖᔅᓱᒥᖓ ᐊᐱᖅᑯᒻᒥᑦ.  
 
ᐃᔅᓯᕙᐅᑕᖅ: ᐊᑏ ᑲᔪᓯᒋᑦ, ᔨᐅᕋᑦ  

ᔨᐅᕋᑦ: ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᓇᓪᓕᐊᓐᓂᐊᑐᐃᓐᓇᖅ ᓄᓇᓕᓐᓂᑦ ᐱᓕᕆᐊᖅ ᑲᔪᓯᑎᑦᑎᑦᑕᑐᐊᖅᑲᑦ 
ᐊᑐᐊᒐᕐᒥᒃ ᐃᖃᓗᓕᕆᓂᕐᒥᒃ ᓄᑖᙳᕆᐊᖅᑎᑕᐅᓂᐊᑐᐊᖅᑲᑦ ᐅᕝᕙᓘᓐᓃᑦ ᓯᕗᓂᑦᑎᓐᓂᓘᓐᓃᑦ 
ᐱᕙᓪᓕᐊᑎᑕᐅᔪᖃᕐᓂᐊᑐᐊᖅᑲᑦ ᐊᖅᑲᐅᒪᓯᐅᖃᑦᑕᕐᓂᖅ ᑕᐃᒪᐃᑦᑐᒨᖓᓂᐊᑐᐊᖅᑲᑦ. 
ᖃᐅᔨᓴᖅᑕᐅᓯᒪᖃᑦᑕᕋᔭᖅᑐᖅ ᓈᒻᒪᒃᑲᓗᐊᕐᒪᖔᖅᖅ ᐊᒻᒪᓗᑦᑕᐅᖅ ᐊᓯᖏᑦ ᐱᓇᓱᐊᕈᑏᑦ ᑐᓂᐅᔭᕙᑦᑐᑦ 
ᓇᓪᓕᐊᓐᓂᑐᐃᓐᓇᖅ ᐊᕐᕌᒍᒥ ᐊᒻᒪᓗ ᓇᓛᓃᑐᐊᖅᑲᑦ ᓯᕗᓂᐊᒍᑦ ᑖᔅᓱᒪ, ᑕᐃᒪ ᐆᑦᑐᖅᑕᐅᒐᔭᙱᑦᑐᖃᐃ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᒃ, ᔨᐅᕋᑦ. ᐄ. ᖁᕐᓗᖅᑑᑉ ᐅᐊᓐᓇᖓᓂ, ᕿᑎᕐᒥᐅᓂᑦ 
ᑕᕆᐅᕐᒥᐅᑕᕐᓂᒃ ᓂᕿᑕᖃᕋᔪᑦᑐᐊᓘᒻᒪᑦ, ᑕᒪᒃᑯᓂᖓ ᐅᕕᓗᕐᓂᒃ, ᖂᖅᓱᔪᓂᒃ ᐊᒻᒨᒪᔪᕐᓂᓪᓗ. 
 
ᖃᐅᔨᒪᔪᖓ ᐅᐸᓲᑦᑎᓐᓄᑦ ᑐᑦᑐᓯᐅᕆᐊᖅᑐᑕ ᐊᐅᔭᒃᑯᑦ ᐊᒻᒪᓗ ᐃᖅᑲᖓᓂ ᐃᒪᐅᑉ, ᑕᑯᕕᔅᓴᐅᑎᐊᓪᓚᕆᓲᖑᒻᒪᑦ 
ᐊᒻᒪᓗ ᐃᑦᑎᔪᐊᓘᓪᓗᓂ; ᑕᑯᕕᔅᓴᐅᑦᑎᐊᓲᖑᒻᒪᑦ ᖂᖅᓱᔫᓂᒃ ᐃᖅᑲᖓᓂ. ᐃᓛᓐᓂᒃᑯᑦ ᓄᖅᑲᑲᐃᓐᓇᓲᖑᔪᒍᑦ 
ᑎᓂᒐᐃᒻᒪᑦ, ᑭᓯᐊᓂ ᑎᓂᓲᖑᙱᑦᑐᖅ ᕿᑎᕐᒥᐅᓂᑦ, ᑕᐃᒫᒃ ᑭᓯᐊᓂ ᐅᐸᒐᔅᓴᐅᒻᒪᑕ ᐊᖅᑲᐅᒪᓗᓂ 
ᐱᖃᑎᖃᕐᓗᓂ ᐊᐅᓪᓚᐅᔾᔨᔨᒥᒃ.  
 
ᐃᓱᒪᑐᐃᓐᓇᖅᑐᖓ ᑖᓐᓇ ᑮᓇᐅᔭᖅ ᐊᑐᖅᑕᐅᒍᓐᓇᕐᒪᖔᖅ ᐃᓕᓐᓂᐊᕐᑐᖃᕐᓗᓂ ᖃᓄᖅ ᐊᖅᑲᐅᒪᔾᔪᑎᓂᒃ 
ᐊᑐᖅᑐᖃᕈᓐᓇᕐᒪᖔᖅ ᐊᒻᒪᓗ ᐃᓅᓱᒃᑐᓄᑦ ᐱᖃᑕᐅᒍᒪᔪᓄᑦ ᓄᓇᑦᑎᓐᓂ. ᐃᓱᒪᑐᐃᓐᓇᖅᑐᖓ ᑖᓐᓇ ᑮᓇᐅᔭᖅ 
ᐊᑐᖅᑕᐅᒍᓐᓇᕐᒪᖔᖅ ᑕᒪᑐᒧᖓᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓱᒥᖓ ᐊᑐᖅᑐᒍᑦ ᐃᖃᓗᒐᓱᐊᕐᓂᕐᒧᑦ ᐊᒻᒪᓗ 
ᐃᓱᒪᒍᕕᑦ ᐱᑕᖃᕈᓐᓇᕐᓂᖓᓂᒃ ᑕᕝᕙᓂ ᑕᐃᒪᓐᓇᐃᑦᑐᒧᑦ ᓂᐅᕐᕈᑎᖃᕐᓂᕐᒧᑦ, ᕿᑭᖅᑕᕐᔪᐊᖅ ᐊᒻᒨᒪᔪᓄᑦ. 
ᑕᐃᒪᓐᓇ ᐃᓱᒪᒋᔪᓐᓇᖅᑕᕗᑦ ᐊᒻᒪᓗ ᖃᐅᔨᓴᕐᓂᕈᑦᑐ ᐊᒻᒪᓗ ᑐᒃᓯᕋᐅᑎᓕᐅᖅᓯᒪᔪᖃᕈᓂ, ᐱᓕᕆᕕᕗᑦ 
ᐱᕙᓪᓕᐊᑎᒍᓐᓇᑕᔅᓴᕆᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᕝᔭᕈᑕᐃᓚᒃ, ᐊᐱᖅᑯᑎᒃᓴᖃᒃᑲᓂᖅᐱᑦ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᔾᔭᑐᐊᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᐊᐱᖅᑯᑎᒐ ᓇᐃᓈᕐᓂᐊᖅᐸᕋ. ᓄᓇᒥ ᐃᖃᓗᓕᕆᓂᖅ, ᓂᐅᕐᕈᑎᖃᕐᓂᐊᕐᓗᓂ ᐃᖃᓗᓐᓂᒃ, 
ᐊᖏᖅᑕᐅᓯᒪᔭᕆᐊᖃᑦᑐᒍᑦ ᒐᕙᒪᑐᖃᒃᑯᓐᓂᑦ ᓂᐅᕐᕈᑎᖃᕐᓂᐊᕐᓗᑕ ᐃᖃᓗᓐᓂᒃ ᐊᒻᒪᓗ 
ᖃᐅᔨᓴᖅᐅᔭᕆᐊᖃᑦᑐᑎᒃ. ᓂᐅᕐᕈᑎᖃᕈᓐᓇᖅᑭᑕ ᖃᓄᐃᑦᑐᑐᓐᓇᕐᓂᒃ ᓄᓇᒥ ᐃᖃᓗᒃᑕᐅᔪᒥᓂᕐᓂᒃ ᖃᓪᓗᓈᑦ 
ᓄᓇᖏᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᓴᖅᑕᐅᓯᒪᕙᒌᑐᐊᖅᐸᑕ ᐊᒻᒪᓗ 
ᒪᓕᑐᐊᖅᐸᑕ ᑲᓇᑕᒥ ᓂᕿᓄᑦ ᐱᓕᕆᕕᒃᑯᑦ ᐊᑐᐊᖅᓯᔾᔪᑎᖏᓐᓂᒃ, ᑲᔪᓯᒍᓐᓇᖅᑐᑎᒃ ᓂᐅᕐᕈᑎᖃᕐᓗᑎᒃ ᓄᓇᒥ 
ᐃᖃᓗᒃᑕᐅᔪᓂᒃ. 

ᖃᐅᔨᒪᓪᓗᖓ ᐱᔭᕆᐊᑐᔪᖅ ᓂᐅᕐᕈᑎᖃᕋᓱᐊᖅᑐᓂ ᓄᓇᒥ ᐃᖃᓗᒃᑕᐅᔪᓂᒃ ᐊᒃᓱᒻᒪᕆᐊᓗᒃ ᐱᓕᕆᔪᑎᐅᕙᒻᒪᑕ 
ᐊᒻᒪᓗ ᐅᖃᖃᐅᒐᒪ ᐃᖃᓗᒐᓱᓐᓂᕐᒧᑦ ᐊᑐᖅᑕᐅᓂᐊᖅᑐᓂᒃ, ᐅᖃᖅᑕᐅᓯᒪᑉᐸᑦ ᑕᕝᕙᓂ, ᐊᒃᓱᕈᒃᑲᓂᕐᓗᑕ 
ᐱᓕᕆᓂᐊᕐᕋᑦᑕ ᐃᓱᒻᒥᖅᓱᐃᓇᓱᐊᕐᓗᑕ ᒐᕙᒪᑐᖃᒃᑯᓐᓂᑦ ᖃᐅᔨᒪᑦᑎᐊᕈᒪᓪᓗᑕ ᓂᐅᕐᕈᑎᖃᕈᓐᓇᕐᑐᒍ ᓄᓇᒥ 
ᐃᖃᓗᒃᑕᐅᔪᓂᒃ. 
 
ᐃᒃᓯᕙᐅᑕᖅ: ᐱᐊᓂᒃᐱᑦ. ᖁᔭᓐᓇᒦᒃ. ᑲᑦᑐᒃ. ᑯᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᑐᐃᓐᓇᖅᑐᖓ ᐱᓕᕆᐊᖅ ᐱᕙᓪᓕᐊᓂᖓᓄᑦ ᐊᒻᒪᓗ 
ᐅᖃᕈᑎᖃᕐᓗᖓ ᐊᑐᐊᒐᕐᒥᒃ ᑕᒪᑐᒧᖓ ᐆᒪᔪᓐᓂᐊᑎᒃᑯᑦ ᐱᓂᕐᓗᒃᑐᓄᑦ ᐃᑲᔫᓯᐊᖅᑖᕆᔭᐅᕙᑦᑐᓄᑦ ᒪᓕᒐᖓ A-
2.  
 
ᐅᖃᐅᑎᔪᒪᓪᓗᒍ ᐊᖓᔪᖅᑳ ᓄᑖᖑᓕᖅᑎᒋᐊᖃᕋᑦᑎᒍᑦ ᐊᔪᙱᔾᔪᑎᖓᓄᑦ ᐊᑐᖅᑕᐅᔭᕆᐊᓕᒃ. ᓄᓇᖃᑦᑎᐅᔪᑦ 
ᓄᓇᕗᒻᒥ ᐊᖑᓇᓱᒍᓐᓇᐅᑎᖃᑦᑐᑦ ᐅᕝᕙᓘᓐᓃᑦ ᓄᓇᑖᖃᑕᐅᓯᒪᔪᑦ, ᐱᔪᓐᓇᕐᓂᕆᔭᖓᓂᒃ ᐅᖃᖅᓯᒪᒻᒪᑦ 
ᐃᑲᔫᓯᐊᖅᑖᕈᓐᓇᕆᐊᖏᓐᓂᒃ ᑐᕌᖓᑉᐸᑕ ᓇᐹᖅᑐᓕᒻᒥ ᐃᑭᒃᑐᖃᑉᐸᑦ ᓯᕗᓪᓕᖅᐹᒥ; 25-ᐳᓴᙳᒻᒪᑦ 
ᑮᓇᐅᔭᖅᑖᕆᕙᑦᑕᖏᑎᒍᑦ. 
 
ᐅᖃᐅᑎᖅᑲᐅᒐᒃᑯ ᐊᖓᔪᖅᑳ, ᐃᒻᒪᖃ ᕿᒥᕐᕈᒍᓐᓇᖅᑐᑎᑦ ᑖᔅᓱᒥᖓ ᐊᒻᒪᓗ ᐋᖅᑭᒋᐊᖅᑕᐅᓗᓂ ᐊᔪᓐᒋᔾᔪᑎᖓᓄᑦ 
ᐊᑐᖅᑕᐅᕙᑦᑐᖅ. ᐊᖏᖅᑕᐅᒍᓐᓇᕈᒪ, ᐃᓕᓯᒃᑲᓐᓂᕈᒪᔪᒍᑦ $150,000 ᑕᕝᕗᖓ. ᓇᐹᖅᑐᖃᖏᓇᑦᑕᓕ. 
ᓇᓗᓇᖏᒻᒪᑦ ᐊᑐᓚᐅᖅᓯᒪᔾᔮᖏᑦᑐᖅ ᑕᒫᓂ ᓄᓇᕗᒻᒥ ᐊᒻᒪᓗ ᐃᓕᓗᒍ ᐅᕙᓂ ᐃᓅᔾᔪᑎᐅᓇᓱᐊᖅᑐᓄᑦ 
ᐊᖑᓇᓱᓐᓂᕐᒧᑦ ᐱᔪᓐᓇᖅᑕᐅᓂᐊᕐᒪᑦ. 
 
ᐃᓱᒪᓇᕐᒪᑦ ᑖᓐᓇ ᐱᑐᖃᐅᓗᐊᒧᑦ ᐊᑐᖅᑑᔮᕈᓐᓃᕐᒪᑦ ᑕᐃᒪᙵᕐᓂᓴᐅᒻᒪᑦ ᓄᓇᑦᓯᐊᖑᑎᓪᓗᑕ ᓱᓕ 
ᐊᕕᓚᐅᖅᑎᓐᓇᑕ. 
 
ᐊᖓᔪᖅᑳᐅᑉ ᖃᐅᔨᓴᕈᓐᓇᖅᐸᒍ, ᖁᕕᐊᓱᒻᒪᕆᒃᑲᔭᖅᑐᖓ. ᐃᑲᔪᕈᑎᐅᓇᔭᖅᑐᖅ $4,000 ᐃᓄᖕᒧᑦ ᐊᑕᐅᓯᕐᒧᑦ. 
ᐱᑐᖃᐅᓗᐊᒧᑦ ᐊᑐᕈᓐᓃᖅᑑᔮᖅᑐᖅ, ᑕᐃᒪᐃᒻᒪᑦ, ᐅᖃᐅᓯᕆᔭᕋ ᑕᒪᓐᓇ. ᐄᑉᐳᓘᒥᖃᐃ ᑲᑎᒪᓕᕐᒥᒍᑦᑕ 
ᑲᒪᒋᔪᓐᓇᓂᐊᖅᑕᕗᑦ. ᐅᖃᐅᓯᑐᐃᓐᓇᖅ ᓯᕗᓂᐊᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕙᑎᓕᕆᓂᕐᒧᑦ ᐱᓇᓱᒡᕕᐊᓄᑦ ᓇᐃᓈᖅᓯᒪᔪᖅ. ᐱᕙᓪᓕᐊᑎᑦᓯᓂᕐᒧᑦ 
ᐱᓕᕆᐊᒃᓴᓂᒃ. ᑲᑎᑦᑐᒋᑦ ᐊᐅᓚᓂᐅᔪᓄᑦ ᐋᖅᑭᒋᐊᕈᑎᒃᓴᓄᓪᓗ, $12,422,000. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 1-ᒥᒃ 11-ᒧᑦ ᑐᓴᕈᑎᑐᐃᓐᓇᖅ. ᐊᐱᖅᑯᑎᒃᓴᖅᑕᖃᒃᑲᓂᖅᐹ. ᐊᕙᑎᓕᕆᓂᖅ. 
ᓇᐃᓈᖅᓯᒪᔪᖅ ᐱᓕᕆᕝᕕᐅᔪᒥᒃ. ᐊᑭᓕᖅᓲᑎᒃᓴᑦ ᓇᓗᓇᐃᔭᖅᓯᒪᓂᖏᑦ. ᑲᑎᓪᓗᒋᑦ. ᐊᐅᓚᓂᐅᔪᑦ 
ᐋᖅᑭᒋᐊᕈᑏᓪᓗ, ᐋᖅᑭᒋᐊᖅᓯᒪᓕᖅᑎᓪᓗᒍ ᑲᑎᓪᓗᒋᑦ $16,128,000. ᐊᖏᖅᑭᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ: ᐊᖏᕈᑎᒋᕙᕘᑦ ᐊᕙᑎᓕᕆᓂᕐᒧᑦ ᐋᖅᑭᒋᐊᖅᓯᒪᓕᖅᑎᓪᓗᒍ ᑕᕝᕗᖓ? ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᑦᓯᕙᐅᑖᖅ, ᐅᖃᓕᒫᖅᐸᒌᕈᒪᓪᓗᖓ ᖃᐅᔨᒪᓪᓗᖓ ᑲᑎᒪᔨᑐᐃᓐᓇᐃᑦ 
ᐱᖁᔨᕗᖔᕈᑎᓕᐅᕈᒪᒻᒪᑕ. ᑖᓐᓇ ᑐᑭᓕᐅᖅᑕᐅᔭᕇᖅᓯᒪᔪᖅ. ᑲᑎᒪᔨᕋᓛᑦ ᑲᑎᒪᓂᖓᓂ ᑖᓐᓇ ᓅᒋᐊᕐᓂᐊᖅᑕᕋ 
ᐱᖁᔨᕗᖔᖅ; 

(ᑐᓵᔨᒃᑰᕈᓐᓇᐃᖅᑐᖅ) ᑲᑎᒪᔨᕋᓛᑦ ᑐᑭᓕᐅᕈᑎᑖᕈᒪᒻᒪᑕ ᐱᖁᔨᕗᖔᕈᑎᒃᑯᑦ ᓄᓇᕗᑦ ᒐᕙᒪᖓ ᐃᓚᒋᐊᕈᒻᒥᒃ 
ᑮᓇᐅᔭᓕᕆᓂᕐᒧᑦ ᒪᓕᒐᕐᒥᒃ ᐅᐱᕐᖓᖅ ᑲᑎᒪᓕᕐᒥᑉᐸᑕ ᒪᓕᒐᓕᐅᖅᑏᑦ ᓴᓂᕐᕙᖅᑕᐅᓯᒪᓚᐅᖅᑐᑦ 
ᐃᓕᒃᑲᓐᓂᖁᓪᓗᒋᑦ $150,000 ᐲᖅᑕᐅᓯᒪᓚᐅᖅᑐᑦ 2005/06 ᑮᓇᐅᔭᑦ ᐊᑐᖅᑐᒃᓴᓂᒃ ᓇᓚᐅᒃᓵᖅᑕᐅᓯᒪᔪᓂ 
ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ ᐊᒻᒪᓗ ᑖᒃᑯᐊ ᑮᓇᐅᔭᑦ ᐊᑐᖅᑕᐅᖁᓪᓗᒋᑦ ᐱᕐᕈᓗᓐᓂᐅᓚᐅᖅᑐᒧᑦ 
ᐊᑭᓕᐅᑎᐅᓗᑎᒃ ᐃᑲᔫᑕᐅᓂᕐᒧᑦ ᐊᖑᓇᓱᒃᑎᓄᑦ ᒥᑭᒋᐊᕐᓂᐊᖅᑎᓄᓪᓗ ᐱᖁᑎᒥᓂᒃ ᔭᒐᐃᔪᒥᓂᕐᓄᒃ ᓯᓚ 
ᐱᔾᔪᑕᐅᓪᓗᓂ. 
 
(ᑐᓵᔨᒃᑯᑦ) ᐃᑦᓯᕙᐅᖅᑕ, ᐅᖃᓕᒫᑐᐃᓐᓇᕋᑖᖅᑕᕋ ᖃᐅᔨᒪᔾᔪᑕᐅᓂᐊᕐᒪᑦ. ᑕᐃᒪᐃᒻᒪᑦ, ᐊᖃᒍ 
ᐱᓕᕆᐊᕆᔪᓐᓇᕐᓂᐊᕋᑦᑎᒍ ᐃᓄᒃᑎᑑᓕᖅᑕᐅᓚᐅᖅᑎᓪᓗᒍ. ᐃᑲᔪᖅᓱᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ, 
ᑖᒃᑯᓄᖓᑦᑕᐅᖅ ᐊᖓᔪᖅᑳᓄᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑭᓱᒃ, ᐅᖃᐅᓯᑦᓴᓱᖓᑎᑦ ᒪᑐᕙᓪᓕᐊᓂᖓᓄᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᔭᒋᔪᒪᓪᓗᒋᑦ ᐃᖅᑲᓇᐃᔭᖅᑎᖁᑎᒃᑲ 
ᐊᖏᔪᖅᑳᐅᑏᑦ, ᑐᕆᕙ ᔪᕌᑦ ᐊᒻᒪ ᓴᐃᒪᓐ ᐊᕙ ᐊᒻᒪᓗ ᐃᓕᑦᓯ ᒪᓕᒐᓕᐅᖅᑏᑦ. ᐃᓱᒫᓘᑎᒋᔭᓯ ᐃᑉᐱᒋᓂᐊᖅᐸᕗᑦ 
ᐊᒻᒪᓗ, ᐊᖓᔪᖅᑳᐅᕝᕕᒋᔭᓐᓂ, ᐃᑲᔪᖃᑦᑕᕈᒪᕗᒍᑦ ᐊᒻᒪᓗ ᖃᐅᔨᒪᓇᖅᐳᖅ ᓄᓇᕗᒻᒥᐅᑦ ᐃᓅᓯᖏᑦ ᐱᐅᓂᖅᓴᒃᑯᑦ 
ᐃᓅᓯᖃᖁᒐᑦᓯᐅᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᓯ. ᖁᔭᓐᓇᒦᒃ 
 
ᐃᓕᖅᑯᓯᓕᕆᔨᒃᑯᑦ ᐊᖓᔪᖅᑳᖓ ᒪᑐᐃᖅᓯᔾᔪᑎᓃᒃ ᐅᖃᐅᓯᑦᓴᖃᖅᑭᑦ? ᒪᑐᐃᕈᑎᓂᒃ ᐅᖃᓕᒪᒍᓐᓇᖅᑐᑎᑦ, 
ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᓴᖅᑭᑦᑎᓂᐊᖅᑎᓪᓗᖓ ᐃᓕᖅᑯᓯᓕᕆᔨᒃᑯᑦ 
2005ᔭ06 ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂᒃ ᐊᒻᒪᓗ ᑮᓇᐅᔭᒃ ᐊᑐᖅᑐᒃᓴᓄᑦ ᓇᓚᐅᒃᓵᕈᑎᓂᒃ. 
 
ᐱᓕᕆᕝᕕᐅᔪᖅ ᓴᐳᔾᔨᓯᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ ᓄᓇᕗᒻᒥ ᐃᓕᖅᑯᓯᖅ, ᐱᖅᑯᓯᖓ ᐊᒻᒪᓗ ᐅᖃᐅᓰᑦ 
ᖃᓄᐃᓐᓇᖏᑦᓯᐊᖅᑐᒃᑯᑦ ᐃᓗᓯᖃᕐᓂᕐᒥᒃ ᐊᐅᓚᖃᑦᑕᓂᕐᒥᓪᓗ ᓄᓇᕗᒻᒥᐅᑦ ᐃᓅᓯᖃᖁᓪᓗᒋᑦ. ᐱᓕᕆᕝᕕᐅᔪᖅ 
ᐱᔪᓐᓇᕐᓂᖃᑦᓯᐊᖅᐳᖅ ᒪᑭᒪᔪᓐᓇᕐᖢᓂᓗ ᓯᕗᒧᐊᒍᑎᒃᓴᑎᒍᑦ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᑐᑭᒧᐊᒍᑎᒃᓴᑎᒍᑦ 
ᐊᒻᒪᓗ ᐱᔨᑦᓯᕋᐅᑎᑎᒍᑦ ᐱᓕᕆᕝᕕᐅᔪᖅ ᑐᕌᒐᕆᔭᒥᓄᑦ ᓯᕗᒧᐊᖁᓪᓗᒍ. 
 
ᐊᖏᕐᓯᒪᓂᕆᔭᐃᑦ ᓇᓗᓇᐃᕐᓯᒪᓂᐊᕐᒪᑕ ᐱᓕᕆᑎᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐱᓕᕆᕕᒋᔭᕗᑦ 
ᐊᑐᐃᓐᓇᖃᕐᓂᕐᓴᐅᓕᖅᑐᑦ 2005/06 ᐊᕐᕌᒍᒥ ᐊᑕᐅᓯᕐᒥᒃ ᐃᖅᑲᓇᐃᔭᖑᔪᒥᒃ ᐃᓐᓄᒃᑕᐅᔪᖃᕐᓂᐊᖅᑐᓂᒃ 
ᐃᓐᓇᒻᒪᕆᐅᔪᒧᑦ ᖃᐅᔨᒪᔨᒋᔭᐅᓂᐊᖅᑐᓄᒧᑦ. ᑕᐃᓐᓇ ᐃᓐᓇᐅᔪᖅ ᖃᐅᔨᒪᔨᐅᔪᖅ ᑲᒪᖃᑦᑕᕐᓂᐊᖅᑐᖅ ᑮᓇᐅᔭᓂᒃ 
$200,000 ᐊᑐᖅᑕᐅᖃᑦᑕᕐᓂᐊᖅᑐᑦ ᐃᑲᔪᕈᑕᐅᓗᑎᒃ ᓄᓇᓕᓐᓂ ᐱᓕᕆᐊᖑᔪᓄᑦ ᐃᓚᓕᐅᔾᔨᐊᓂᖅᑐᓂᒃ ᐃᓄᐃᑦ 
ᐅᒃᐱᕆᔭᖏᓐᓂᒃ.  
 
ᐅᖃᐅᓯᐅᔪᖅ ᐃᓚᒋᔭᐅᓪᓗᐊᑕᕐᒥᔪᖅ ᐃᓚᓕᐅᔾᔭᐅᓗᓂ ᐃᓄᐃᑦ ᐅᒃᐱᕆᔭᖏᓐᓄᑦ. ᐃᓕᓴᕆᔭᐅᓯᒪᔪᑦ 
ᐅᖃᐅᓯᓕᕆᓂᐅᔪᖅ ᐱᓕᕆᕕᐅᔪᖅ ᐊᒃᓱᕈᑦᑎᐊᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐅᖃᖃᑎᖃᖃᑦᑕᕐᓂᕐᒧᑦ 
ᓄᓇᕗᒻᒥ ᓴᓇᔭᐅᓯᒪᔪᑦ ᐅᖃᐅᓯᓕᕆᓂᕐᒧᑦ ᒪᓕᒐᐅᔪᑦ ᐊᒻᒪ ᐱᕙᓪᓕᐊᓂᕆᔭᖓ ᒪᓕᒃᑐᑎᒃ 
ᐊᑯᓂᐅᓂᕆᒋᐊᖃᕐᓯᒪᔭᖓᓂᒃ ᐅᖃᐅᓯᕆᓚᐅᖅᑕᓐᓂᒃ ᒪᐃᒥ ᑲᑎᒪᓂᖃᖅᑎᓪᓗᑕ. ᓱᓕᒃᑲᓐᓂᖅ $200,000 
ᐊᖏᐅᑕᐅᓯᒪᒻᒥᔪᖅ ᑕᒫᓂ ᐊᕐᕌᒍᒥ ᐱᕙᓪᓕᐊᑎᑦᑎᓂᕐᒧᑦ ᒪᕐᕈᓐᓂᒃ ᒪᓕᒐᐅᔪᓐᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓯᐅᔪᑦ 
ᒪᓕᒐᖓ ᐊᒻᒪ ᐃᓄᒃᑎᑐᑦ ᐅᖃᐅᓯᐅᔪᖅ ᓴᐳᑎᔭᐅᓯᒪᓂᕆᔭᖓ ᒪᓕᒐᖅ.  

ᑖᓐᓇ ᐱᓕᕆᕕᐅᔪᖅ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᖃᖅᐸᒻᒥᔪᑦ ᑲᑎᒪᓪᓗᑎᒃ ᐊᒻᒪ 2005/06 
ᐃᓚᒃᑲᓐᓂᓚᐅᖅᑐᑦ $22,000 ᑐᕌᖓᔪᑦ ᐅᖃᐅᓯᕐᒥᒃ ᖃᐅᔨᓴᕐᓂᕐᒧᑦ ᐊᒻᒪ ᐱᕙᓪᓕᐊᑎᑕᐅᓂᖓᓄᑦ, ᑕᒪᓐᓇ 
ᓂᕆᐅᒋᔭᕗᑦ ᐱᕙᓪᓕᐊᑎᒃᑲᓐᓂᕐᓂᐊᕐᓗᒍ ᐅᖃᐅᓯᓕᕆᔾᔪᑎᒋᔪᓐᓇᖅᑕᕗᑦ. 
 
ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᓗ ᐊᒃᓱᕈᑦᑎᐊᖅᑐᑦ ᓴᖅᑮᓂᕐᒧᑦ ᓇᒪᔪᓂ ᓄᓇᕗᒻᒥ ᐃᓕᖅᑯᓯᐅᔪᓂ 
ᑕᑯᔭᒐᖃᕐᕕᐅᔪᒥᒃ ᐃᓪᓗᖃᖅᑎᑦᑎᒐᔭᖅᑐᖅ ᓄᓇᕗᒻᒥᐅᑕᐅᔪᓂᒃ ᓄᐊᑕᐅᓯᒪᔪᓂᒃ ᐃᑦᑕᕐᓂᕐᓴᐅᔪᑦ ᒫᓐᓇᐅᔪᑦ 
ᓄᓇᕗᑦ ᓯᓚᑖᓂᑦᑐᑦ. ᐱᖓᓱᑦ ᑲᑐᔾᔨᔪᑦ ᐱᓕᕆᔪᑦ - ᐅᑯᐊᖑᔪᑦ ᐃᓕᖅᑯᓯᓕᕆᔨᒃᑯᑦ, ᓄᓇᕗᒻᒥ ᑐᙵᕕᒃᑯᑦ 
ᑎᒥᖁᑎᖏᑦ ᐊᒻᒪ ᐃᓄᐃᑦ ᐃᓕᖅᑯᓯᖏᓐᓄᑦ ᐸᖅᑭᔨᐅᒧᑦ - ᑲᑐᔾᔨᕙᓪᓕᐊᓇᓱᐊᕐᒪᑕ ᓇᓗᓇᐃᕐᓯᓇᓱᐊᖅᑐᑎᒃ 
ᓯᓚᑎᑦᑎᓃᑦᑐᓂᒃ ᐱᖁᑎᕐᔪᐊᕆᔭᐅᔪᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕗᒻᒥ ᐃᑦᑕᕐᓂᓴᓕᕆᓂᕐᒧᑦ 
ᑕᑯᔭᒐᖃᕐᕕᐅᒐᔭᖅᑐᒥᒃ. ᑕᒪᓐᓇ ᐱᓕᕆᐊᖑᓂᖓ ᐃᓱᒪᓕᐅᕈᑎᒋᔪᓐᓇᕐᓂᐊᖅᑕᓄᑦ ᓇᓕᐊᒃᑯᕆᐊᖃᕐᓂᐊᕐᒪᖔᑦᑕ. 
ᑕᒪᕐᒥ ᐃᓚᐅᔪᐃᓐᓇᐅᔭᕆᐊᖃᖅᑐᑦ. 
 
ᓄᓇᓕᓐᓂ ᐱᓕᕆᐊᓄᑦ ᐱᓕᕆᕕᐅᔪᖅ ᑲᔪᓯᓐᓇᖅᑐᖅ ᑕᑯᒃᓴᐅᑎᑦᑎᓇᓱᐊᕐᓂᕐᒧᑦ ᐊᑐᐃᓐᓇᐅᔪᓐᓇᖅᑐᓂ 
ᐅᖄᓚᐅᑎᒃᑯᑦ ᐊᑭᖃᙱᑦᑐᒃᑯᑦ ᐊᒻᒪ ᐋᖅᑭᒃᓯᒪᑦᑎᐊᖅᑐᒥ ᓴᖅᑭᔮᕐᓂᖃᖅᑐᓂ ᓄᓇᓕᐅᔪᓂ ᓄᓇᓕᓐᓂ 
ᐅᓂᒃᑳᖃᑦᑕᕐᓂᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ ᑕᒪᒃᑯᑎᒍᓇ ᐃᑲᔪᕈᑕᐅᔪᓄᑦ ᑐᓂᖅᑯᑕᐅᔪᓄᑦ. 
 
ᐱᙳᐊᖅᑐᓕᕆᔨᕕᒋᔭᖓ ᑲᒪᕙᒃᑐᑦ ᐊᔾᔨᒌᙱᑦᑐᓂᒃ ᐱᙳᐊᕐᓂᐅᔪᓂᒃ. ᑕᒫᓂ ᐊᕐᕌᒍᒥ 
ᑮᓇᐅᔭᖃᖅᑎᑕᐅᑲᓐᓂᕐᓂᐊᖅᑐᑦ $500,000 ᑐᕌᖓᑎᑕᐅᓗᑎᒃ ᐃᓚᒋᔭᐅᓂᐊᕐᓂᖏᓐᓄᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᙳᐊᕕᔾᔪᐊᓂᕐᒧᑦ ᐊᒻᒪᓗ ᑲᓇᑕᒥ ᐊᐅᔭᒃᑯᑦ ᐱᙳᐊᕐᕕᔾᔪᐊᓂᕐᒧᑦ. 
 
ᐱᙳᐊᖅᑐᓕᕆᓂᐅᔪᖅ ᓱᐃᓚᕐᓱᑎᖃᕐᓂᕐᓗ ᐱᓕᕆᕙᓪᓕᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒥ 
ᐃᖅᑲᐃᓕᓴᖃᑦᑕᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ ᐱᕙᓪᓕᐊᑎᑦᑎᓇᓱᐊᖅᑐᑦ ᓄᓇᕗᒻᒥ 
ᐊᑭᓕᖅᓱᑕᐅᙱᓪᓗᑎᒃ ᑲᒪᒋᔭᐅᔪᓄᑦ. ᑖᒃᑯᐊ ᐱᓕᕆᕕᐅᔪᑦ ᐃᓚᖃᒃᑲᓐᓂᕐᒥᔪᑦ $75,000 ᐊᖏᕈᑕᐅᓯᒪᔪᑦ 
ᓴᖅᑭᔮᖅᑎᑦᑎᓂᕐᒧᑦ ᐃᖃᐃᓕᓴᖃᑦᑕᕆᐊᖃᕐᓂᕐᒧᑦ. 
 
ᖁᔭᓐᓇᒦᒃ. ᐃᒃᓯᕙᐅᑕᖅ. ᖁᕕᐊᓱᓐᓂᐊᖅᐳᖓ ᑭᐅᓇᓱᐊᕐᓗᖓ ᐊᐱᖅᑯᑎᒃᓴᖃᕈᒃᓯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᓚᕐᓇᖏᑦᑐᖅ ᐊᐱᖅᑯᑎᒃᓴᖅᑕᖃᕐᓂᐊᖅᑐᖅ ᒪᓕᒐᓕᐅᖅᑎᓂᒃ. ᑕᐃᓐᓇ 
ᐃᒃᓯᕙᐅᑕᖓ ᐊᔭᐅᖅᑎᒃᑯᑦ ᒪᑐᐃᕐᓯᔾᔪᑎᖃᖅᐸ? ᒪᑉᓴᓚᒃ.  
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑲᑎᒪᔨᕋᓛᑦ ᐅᖃᐅᓯᕐᖓᐅᑎᖏᓐᓂᒃ ᐅᖃᕆᐊᒃᓴᖅ 
ᐃᓱᒪᒃᓴᕐᓯᐅᖅᐸᓪᓕᐊᑎᓪᓗᑕ 2005/06-ᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐃᓕᖅᑯᓯᓕᕆᔨᒃᑯᓐᓄᑦ, 
ᐅᖃᐅᓯᓕᕆᔨᒃᑯᓐᓄᑦ, ᐃᓐᓇᒻᒪᕆᓕᕆᔨᒃᑯᓐᓄᑦ, ᐅᕕᒃᑲᓕᕆᔨᒃᑯᓐᓄᑦ. ᐅᐊᑦᑎᐊᕈᒃᑲᓐᓂᖅ, ᒪᓕᒐᓕᐅᖅᑎᐅᔪᑦ 
ᐊᐱᖅᑯᑎᖃᕈᓐᓇᕐᓂᐊᕐᒥᔪᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᒥᒃᓵᓄᑦ. 
 
ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᑲᑎᒪᖃᑎᖃᕈᓐᓇᕐᓯᓚᐅᕐᒪᑕ ᐊᖓᔪᖅᑳᐅᔪᒥᒃ ᐃᖅᑲᓇᐃᔭᖅᑎᖏᓐᓂᓪᓗ. 
ᐊᖓᔪᖅᑳᐅᔪᖅ ᐅᓂᒃᑳᕆᐊᒃᑲᓐᓂᓚᐅᖅᑐᖅ ᐱᓕᕆᕕᒋᔭᖓᑕ ᐊᑐᕐᓂᐊᖅᑕᖏᓐᓂᒃ ᑮᓇᐅᔭᓂᒃ ᐊᕐᕌᒍᓂᐊᖅᑐᒥ. 
 
ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖅᑐᑦ ᑕᑯᔭᕆᐊᒃᓴᖅ ᐊᒥᓱᕈᕆᐊᖅᑕᐅᓂᖏᓐᓄᑦ ᐱᓕᕆᕕᐅᔫᑉ ᑮᓇᐅᔭᐃᑦ 
ᐊᑐᖅᑐᒃᓴᖁᑎᖏᑦ, ᑖᒃᑯᐊ ᑲᒪᒋᔭᖃᕐᒪᑕ ᑕᒪᒃᑯᓂᖓ ᐃᓄᐃᑦ ᐊᒃᓱᐊᓗᒃ ᐅᒃᐱᕆᔭᖏᓐᓂᒃ, ᐃᓕᖅᑯᓯᑦᑎᓐᓂᒃ, 
ᐅᖃᐅᓯᑦᑎᓐᓂᒃ, ᐃᓐᓇᒻᒪᕆᑦᑎᓐᓂᒃ ᐊᒻᒪ ᐅᕕᒃᑲᐅᔪᓂᒃ. 

(ᑐᓵᔨ ᓄᖅᑲᖅᐳᖅ) ᒪᓕᒐᓕᐅᖅᑎᐅᔪᑦ ᓇᓗᓇᐃᕐᓯᓚᐅᖅᑐᑦ ᑕᒪᒃᑯᐊ ᐱᓕᕆᕕᐅᔪᒥ ᐸᕐᓇᒍᑕᐅᔪᑦ ᐱᖃᓯᐅᔾᔨᒻᒪᑕ 
ᐃᓚᖓᓐᓂᒃ ᓇᓗᓇᐃᕐᓯᒪᔪᓂᒃ ᐊᑐᓂᑦ ᐱᓕᕆᕕᐅᔪᑦ ᐅᖃᐅᓯᓕᕆᔨᖏᓐᓂᒃ ᐅᕝᕙᓗᓐᓂ ᐅᖃᐅᓯᓕᕆᓂᕐᒧᑦ 
ᐱᒋᐊᖅᑕᐅᕙᓪᓕᐊᔪᓂ. ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖅᑐᑦ ᒐᕙᒪᒃᑯᑦ ᐊᒃᓱᕈᕐᓂᖏᓐᓂᒃ ᒪᓕᓐᓇᓱᐊᕐᓂᕐᒧᑦ 
ᓄᑖᖑᔪᒥᒃ ᐅᖃᐅᓯᓕᕆᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᑕᕝᕙᓐᖓᑦ ᐱᓕᕆᕕᐅᔪᒥᒃ ᐋᖅᑭᒃᑕᐅᓯᒪᔪᒥ. 
 
ᒪᓕᒐᓕᐅᖅᑎᐅᔪᑦ ᑐᓴᐅᒪᑎᑕᐅᓂᐊᕆᐊᒃᓴᖅ ᓂᕆᐅᑦᑐᑦ ᖃᓄᐃᓕᖓᓕᕐᓂᖏᓐᓄᑦ ᐱᓕᕆᕕᐅᔪᑦ 
ᖃᐅᔨᓴᕐᓂᖏᓐᓄᑦ ᐃᓄᒃᑎᑑᓕᖓᔪᒥᒃ ᑲᓇᑕᒥ ᓄᓇᕗᒻᒥ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᐅᐃᕖᑎᑐᑦ 
ᐊᒻᒪ ᐃᓄᒃᑎᑐᑦ ᐅᖃᐅᓯᐅᔪᓂ ᓄᓇᕗᒻᒥ, ᐊᒻᒪ ᖃᓄᐃᓕᖓᓕᕐᒪᖔᖅ ᐅᖃᐅᓯᓕᕆᓂᕐᒧᑦ ᒪᓕᒐᐅᔪᒧᑦ 
ᖃᐅᔨᓴᕐᓂᐅᔪᖅ ᒫᓐᓇᐅᔪᖅ ᖃᐅᔨᓴᖅᑕᐅᔪᖅ ᐱᓕᕆᕕᐅᔪᒥᒃ. 
 
ᒪᓕᒐᓕᐅᖅᑎᐅᔪᑦ ᓇᓗᓇᐃᕐᓯᓚᐅᕐᒥᔪᑦ ᑕᐃᒃᑯᐊ ᐱᓕᕆᕕᐅᔪᑦ ᐃᓚᒋᐊᕐᓯᓯᒪᒻᒪᑕ ᐱᓕᕆᓂᕐᒧᑦ ᐸᕐᓇᒍᑕᐅᔪᒥ 
ᐊᒻᒪ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓚᓕᐅᔾᔭᐅᓂᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ. 
$200,000 ᓴᓂᕐᕙᐃᕕᐅᓯᒪᔪᑦ ᓄᑖᖑᔪᒥ ᐃᑲᔪᕈᑕᐅᔪᒥᒃ ᐊᑐᐃᓐᓇᖃᖅᑎᑦᑎᓂᕐᒧᑦ ᓄᓇᓕᓐᓂ 
ᑲᑐᔾᔨᖃᑎᒌᖑᔪᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓚᓕᐅᔾᔭᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᒪᓕᒐᓕᐅᖅᑎᐅᔪᑦ ᓱᖅᑯᐃᓱᒃᑐᒃᓴᐅᕗᑦ ᒪᓕᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᓇᒻᒥᓂᖃᕐᓂᕐᒧᑦ 
ᒐᕙᒪᒋᔭᖏᓐᓂᒃ ᓇᓗᓇᐃᕐᓯᑦᑎᐊᖅᑐᑎᒃ ᐊᑐᓕᖅᑎᑦᑎᓗᑎᓪᓗ ᐃᓚᓕᐅᔾᔭᐅᑦᑎᐊᕈᓐᓇᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᓂᕆᕙᒃᑕᖏᓐᓄᑦ ᐱᔨᑦᑎᕋᐅᑕᐅᔪᓂᒃ 
ᑐᕌᒐᕆᔭᐅᖃᓯᐅᔾᔭᐅᓚᐅᖅᑐᓂᒃ ᐋᖅᑭᒃᑕᐅᓚᐅᖅᑐᓂᒃ ᐊᕐᕕᐊᓂ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᔪᒪᒻᒪᑕ ᑭᓱᓪᓚᕆᒻᒧᑦ ᑖᒃᑯᐊ ᑮᓇᐅᔭᐃᑦ ᐊᑐᕐᓂᐊᕐᒪᖔᑕ ᑕᑯᓗᒋᓪᓗ ᑕᒪᒃᑯᐊ 
ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐊᑐᐊᒐᐅᔪᓪᓗ ᑐᒃᓯᕋᖅᑎᓪᓗᒋᑦ ᑖᒃᑯᓄᖓ ᐃᑲᔪᕈᑕᐅᔪᓄᑦ. 
 
ᑲᑎᒪᔨᕋᓛ ᐃᑲᔪᖅᑐᐃᑎᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐱᔭᐅᕙᓪᓕᐊᓇᓱᐊᖅᑐᓂᒃ. ᑲᑎᒪᔨᕋᓛᖑᔪᑦ 
ᓂᕆᐅᓐᓂᖃᖅᐳᑦ ᑐᓴᐅᒪᑎᑕᐅᓂᐊᕆᐊᒃᓴᖅ ᖃᐅᔨᓴᖅᑕᐅᓂᐅᔪᒧᑦ ᑕᐃᒃᓱᒧᖓ ᐱᓕᕆᕕᒋᔭᑦᑕ 
ᖃᐅᔨᓇᓱᐊᕐᓂᖓᓂᒃ ᓄᓇᕗᒻᒥ ᐃᓕᖅᑯᓯᖅᑎᒍᑦ ᐃᓕᓐᓂᐊᕐᕕᐅᔪᒥᒃ. 
 
ᒪᓕᒐᓕᐅᖅᑎᐅᔪᑦ ᕿᓚᓈᖅᑐᑦ ᑐᓴᕆᐊᒃᓴᖅ ᐱᓕᕆᕕᐅᔫᑉ ᐸᕐᓇᒍᑎᖏᓐᓂᒃ ᓴᖅᑮᓂᕐᒧᑦ ᐊᑕᖐᔪᒥᒃ ᓄᓇᕗᒻᒥ 
ᐃᓕᖅᑯᓯᐅᔪᓄᑦ ᐱᓕᕆᕕᐅᔪᒥᒃ ᓯᕗᓂᑦᑎᓐᓂ. ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑕᐅᔪᓂᒃ ᑕᐃᒪᐃᑦᑐᒥ ᑕᑯᔭᒐᕐᕕᐅᔪᒥᒃ 
ᐊᒻᒪ ᐅᑎᖅᑎᑕᐅᕙᓪᓕᐊᓂᖏᓐᓄᑦ ᓄᓇᕗᒻᒥ ᐃᑦᑕᕐᓂᓴᐅᔪᑦ ᐃᓱᒫᓗᒍᑎᒋᔭᐅᖃᓯᐅᔾᔭᐅᓚᐅᖅᑐᖅ 
ᑲᑎᒪᓂᖃᖅᑎᓪᓗᒋᑦ ᐊᕐᕕᐊᓂ. 
 
ᑲᑎᒪᔨᕋᓛᖑᔪᑦ ᖃᐅᔨᔪᒪᔫᒐᓗᐊᑦ ᖃᓄᐃᑦᑐᓪᓚᕆᓐᓂᒃ ᓴᖅᑮᓂᐊᕐᒪᖔᑕ ᐊᑐᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑲᑎᒪᔨᓄᑦ ᕿᒥᕐᕈᔭᐅᖁᔭᐅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᔨᓄᑦ ᐅᓂᒃᑳᖏᓐᓂ 
ᐊᒻᒪ ᕿᓚᓈᖅᐳᑦ ᖃᓄᐃᓕᔭᐅᓂᐊᕐᓂᖏᓐᓂᒃ ᕿᒥᕐᕈᓂᐅᓚᐅᖅᑐᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᓄᓇᕗᒻᒥ ᓄᓇᒋᔭᐅᔪᑦ ᐊᑎᖏᓐᓄᑦ ᑲᑎᒪᔨᕋᓛᖑᔪᓂᒃ 
ᓴᖅᑭᔪᒫᕐᓂᐊᕐᒪᑕ ᐊᒻᒪ ᑕᑯᔪᒪᕗᒍᑦ ᑎᓕᔭᐅᔾᔪᑎᒋᓂᐊᖅᑕᖏᓐᓂᒃ. 
ᐃᒃᓯᕙᐅᑖᖅ, ᐃᓚᐅᑎᑦᑕᕆᐊᖃᕋᑦᑎᒍᑦ ᐅᕕᒃᑲᕆᔭᐅᕗᑦ ᐱᓐᖑᐊᕈᓗᔭᕐᓂᕐᒧᑦ ᐊᔪᕐᓇᖏᑉᐸᑦ, ᐊᒻᒪ 
ᑲᔪᖏᕐᓴᖃᑦᑕᕐᓗᒋᑦ ᖃᓄᐃᓐᖏᑦᑎᐊᖅᑐᒥᒃ ᐃᓅᓯᖃᕋᓱᐊᕐᓂᕐᒧᑦ.  
 
ᓄᓇᕗᒻᒥᐅᑕᐅᔪᑦ ᐅᕕᒃᑲᒻᒪᕆᐅᒻᒪᑕ ᐱᔭᕆᐊᑭᑦᑐᑎᓪᓗ ᓲᕐᓗ ᐃᒻᒥᓂᕐᓂᕐᒧᑦ. ᒐᕙᒪᒃᑯᑦ ᖃᓄᖅᑑᕆᐊᖃᒻᒪᕆᑦᑐᑦ 
ᐱᔪᓐᓇᖅᑕᒥᒍᑦ ᐃᑲᔪᖅᑐᐃᓗᑎᒃ ᐅᕕᒃᑲᖁᑎᒋᔭᑦᑎᓐᓂᒃ. ᑕᒪᒃᑯᐊ ᐆᒪᔮᕈᓐᓇᖅᑎᑕᐅᔭᕆᐊᖃᖅᑐᑦ ᐊᒻᒪ 
ᐃᔾᔪᐊᒐᒃᓴᑦᑎᐊᕙᐅᔪᓂ ᒪᓕᒍᓐᓇᕐᓗᑎᒃ. ᑕᐃᒪᓕ ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖅᐳᑦ ᑕᐃᒃᑯᐊ  

ᐱᓐᖑᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑕᐅᑲᓂᕐᓂᐊᕐᒪᑕ 2006-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᕐᒧᑦ 
ᑮᓇᐅᔭᖃᖅᑎᑕᐅᑲᓐᓂᖅᑐᑎᓪᓗ ᐱᓐᖑᐊᖅᑐᓕᕆᓂᕐᒧᑦ ᓱᐃᓚᖅᑯᑎᖃᕐᓂᕐᒧᓪᓗ. 
 
ᐅᓂᒃᑳᖑᔪᑦ ᐱᒻᒪᕆᐅᒻᒪᑕ ᐃᓄᓐᓄᑦ. ᑕᐃᒪᓕ ᒪᓕᒐᓕᐅᖅᑎᐅᔪᑦ ᖁᕕᐊᓱᓚᐅᖅᐳᑦ ᖃᐅᔨᒐᒥᒃ ᐱᓕᕆᕕᐅᔪᖅ 
ᓄᐊᑦᑏᓇᕐᓂᐊᕐᒪᑕ ᐅᓂᒃᑳᖑᔪᓂᒃ ᐃᓐᓇᑐᖃᐅᔪᓂᑦ. 
 
ᒪᓕᒐᓕᐅᖅᑎᐅᔪᖅ ᕿᓚᓈᖅᐳᑦ ᓄᑖᒧᑦ ᐊᖓᔪᖅᑳᐅᔪᒧᑦ ᑲᔪᓯᓂᐊᕐᒪᑦ ᓴᖅᑮᖃᑦᑕᕐᓗᓂ ᐊᕐᕌᒍᒪᑖᑦ ᐅᓂᒃᑳᖑᔪᓂᑦ 
ᐃᓕᖅᑯᓯᓕᕆᔨᒃᑯᑦ ᑐᓂᕐᕈᑎᖏᓐᓂᒃ ᐃᑲᔪᕈᑎᖏᓐᓂᒃ ᐊᑐᖅᑕᐅᓂᐊᖅᑐᓂᒃ, ᑕᒪᓐᓇ ᐱᒻᒪᕆᐅᒻᒪᑦ 
ᓴᖅᑭᔮᕐᓂᖏᓐᓄᑦ ᑭᐅᑦᑕᖃᑦᑕᕆᐊᖃᕐᓂᖏᓐᓄᑦ ᑮᓇᐅᔭᐃᑦ ᐊᑐᖅᑕᐅᓂᖏᓐᓄᑦ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᐃᓱᓕᒃᐳᑦ. ᓂᕆᐅᒃᐳᖓ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᐊᑐᓂ 
ᐅᖃᐅᓯᒃᓴᖃᕐᓂᐊᕐᒥᒻᒪᑕ ᐃᓱᒫᓗᒍᑎᒋᔭᒥᓐᓂᓪᓗ ᐅᖃᐅᓯᖃᕐᓗᑎᒃ ᑖᒃᑯᓄᖓ 2005/06 ᑮᓇᐅᔭᓄᑦ 
ᐊᑐᖅᑐᒃᓴᓄᑦ ᐱᓕᕆᐊᓄᓪᓗ ᐸᕐᓇᒍᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑉᓴᓚᖅ. ᑰᓕ 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑕᖅ. ᐱᖁᔨᕗᖓ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦᓱ: ᖁᔭᓐᓇᒦᒃ, ᑰᓕ. ᐱᖁᔨᕗᖔᖅᑐᖃᕐᒪᑦ ᐅᓂᒃᑳᕆᐊᕈᒪᓕᖅᑐᑎᒃ. ᐱᖁᔨᕗᖔᕈᑕᐅᔪᖅ 
ᐊᐃᕙᔾᔪᑕᐅᔪᓐᓇᖏᑦᑐᖅ. ᓇᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ. ᓇᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᓂᑯᕕᓐᓂᐊᓕᖅᐳᖓ ᐅᓂᒃᑳᓐᓂᐊᕐᓕᕋᒪ 
 
ᐅᖃᖅᑎ (ᑐᓵᔨᑎᒍᑦ): ᐃᖏᓪᓗᓯ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 
 
ᓇᓴᐅᑎᖓ 20, ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᓇᑦᑎᖅ.  
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕐᓂᖓ ᐃᓱᓕᑦᑐᖅ) ᑲᑎᒪᔨᕋᓛᖁᑎᓯ 
ᐃᓱᒪᑦᓴᖅᓯᐅᕈᑎᖃᖅᓯᒪᒻᒪᑦ ᒪᓕᒐᒃᓴᒥᒃ 8, ᐊᒻᒪᓗ ᐅᓂᒃᑳᕈᒪᓪᓗᓂ ᐱᕙᓪᓕᐊᓂᐅᔪᓂᒃ ᐊᒻᒪᓗ ᐊᑕᐅᓯᕐᒥᒃ 
ᐱᖁᔨᕗᖔᕈᑎᑕᖃᕐᓂᐊᕐᒥᔪᖅ ᐊᑐᓕᖅᑎᑕᐅᓂᐊᖅᑐᒥᒃ ᐊᒻᒪᓗ ᓴᖅᑭᖅᑕᐅᖅᑲᐅᔪᖅ ᑎᑎᕋᖅᓯᒪᔪᖅ 52-2(2) 
ᐃᓱᓕᓐᓂᖃᖅᓯᒪᒻᒪᑦ ᐃᒫᒃ. 
 
ᐅᖃᖅᑎ, ᐱᒋᐊᖅᑎᑦᓯᕗᖓ ᐅᓂᒃᑳᓕᐊᕆᓯᒪᔭᖏᑦ ᑲᑎᒪᔨᕋᓛᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓇᑎᕐᒦᑦᑐᖅ, ᐊᐃᑉᐲᔪᖅ, ᕿᓚᕝᕙᖅ. ᐱᖁᔨᕗᖔᕈᒻᒥᒃ 
ᓈᖕᒪᓴᖅᑐᑦ. ᓈᖕᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᖅ ᑲᔪᓯᔪᖅ. 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐅᑉ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ, ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐊᐃᐱᕐᒧᑦ ᒫᑦᓯ 22, 2005ᒧᑦ, 10:00ᒧᐊᖅᐸᑦ ᐅᓪᓛᒃᑯᑦ: 

1. ᑐᒃᓯᐊᕐᓂᖅ 

2. ᐊᖓᔪᖅᑳᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

• ᓂᕈᐊᖅᑐᓕᕆᔨᒻᒪᕆᐅᑉ ᐅᓂᑳᖓ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᑲᑎᒪᒋᐊᓯᓂᐊᕐᒥᔪᑦ ᐊᖃᒍ ᐊᐃᑉᐱᖅ, ᒫᑦᓯ 22, ᓯᕿᙳᔭᖅ 10-
ᒥ ᐅᓪᓛᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 19:42 



 

 

 


